
Izesu Kilistoni Gako Lamana Mataido Luhuva Gizamo

Izesu Kilistoni avolage
(Luk 3:23-38)
1Vegend ut6 imi itiki itiki ikago Izesu Kilist6 eza agulizaki ve Tevitini agavolaho uto
imo. Itd Teviti eza Avalahani agavolaho minamo. Nenémini gakolda imane neve.
2 Avalahakuti Isakd uté imd. Isakani asevaloti Zakop6 ut6 imé. Zakoponi asevaloti
Zutaki uvolage agunalagi uté amo.
3Zutani asevaloti Pelezeko Zelako ut6 asim6 nene Tamalé getamo. Pelezeni asevaloti

Hezelona utd imo. Hezelonani asevaloti Lamu uto imo.
4 Lamuni asevaloti Amlnatapa uté imo. Aminatapani asevaloti Nasona uto imo.

Nasonani asevaloti Salamo uto imo. ) o o ) _
5Salamoni asevaloti Poasini nene Lahapa getokago ut6 imd. Poasini asevaloti Opeteni

nene Luti getokago ut6é ima. Opeteni asevaloti Zesi uté ima.

6Zesini asevaloti agulizaki ve Teviti uté imo.

Agulizaki ve Tevitini asevaloti Salomd uto imo. Ulia helekago gevona venalimo nene
Tevititd vike getamo.

7Salomoni asevaloti nene Lehopodmo utd imé. Lehopodmini asevaloti nene Apia uté
imo. Apiani asevaloti nene Asa ut6 ima.

8 Asani asevaloti nene Zehosapata uté imo. Zehosapatani asevaloti Zolama uté imo.

Zolamani asevaloti Uzid uté imo.

9 Uziani asevaloti nene Zotamo utd imo. Zotdmini asevaloti nene Ahazi utd imo.
Ahazini asevaloti Hezekid uté imo.

10 Hezekiani asevaloti nene Manasé ut6 im6. Manaseni asevaloti nene Amo uto6 ima.
Amom asevaloti nene Zosia uto imo.

* Zosiani asevaloti nene Zekonid it6 agunalagi uté amé. Zuta vegena naga kimiiki
Papelonia mikasigu kilimiki va gamenal6 nene uté amo.
12 Papelonia mikasiuka kilimiki vikago neneti nene Zekoniani asevaloti Sealitielé uté
imo. Sealitieleni asevaloti nene Zelupapelé uto imo.
13 Zelupapeleni asevaloti nene Apiuti uté imd. Apiutini asevaloti nene Eliakimo uté

imo. Eliakimini asevaloti nene Azola uto6 imo.

14 Azolani asevaloti nene Zatoko ut6 im6. Zatokoni asevaloti nene Akima ut6 imo.
Akimani asevaloti nene Eliuta uté imo.

15Eliutuni asevaloti nene Eleazald ut6 im0. Eleazalani asevalotinene Matand ut6 imo.
Matanani asevaloti nene Zakop6 uté ima.

16 Zakoponi asevaloti nene Zosehé ut6 imd. Eza Maliani vana 1ol im4. Malid nene
Izesuni getamo. Eza nene Omasimo gologi oletative loko lo mololeta ve.

17Ut6 iakalda nene imanéminiki nene uté amoé. Avalahakuti nene uto imi iteke lakani
nene 14 ut6 ikago agulizaki ve Teviti uté imo. Tevitikuti nene lakani 14 uto iliki
itikago nene Zuta vegend naga kimiiki Papelonia mikasigud nene kilimiki vamo. Nene
gamenaloti nene dmindminoko lakani nene 14 uto imi itikago gologi oletative loko lo
mololeta verma uté ima.

Izesu Kilisto uto imo
(Luk2:1-7)
18 * 1zesu Kilist6 utd itimini mogonda 1a oko neve. Izolaho Malid nene Zoseheni anigi

milimikago ve aleve amasike hotopoté minasimé. Niasigo Omasimini Sikalahulimini
zamuzal0 Malid nene izegipa agatupagi minamo.

* 1:11: 2 Kug 24:14-15:2; 2 1ki 36:10; Zel 27:20 * 1:18: Luk 1:27

19 Minokago nene dnigi milita ve Zosehé nene monolagi ve minamo nenazo, nenemu
nene ahulotatomoza, vegenda kogovisald ahulotatomo nene avoza helekatize, legeso oko

nene ahulotatove. _ ) ) ] ]
20 Loko loake agata gelekago nene, Guivahanimini agel6 makolimo vamotoka uté o

amike laa loko lo amimd: Zosehé geza nene Tevitini agavolagamaka, venaka Maliani
nene alitohe alemitohe loko nene gagata giliko gena givisemino. Izegipa agatupagi
nominamod nene Sikalahulimini zdmuzald neve.

21 * Eza vegenala zuha nene golesa netalimini nagakuti gologi oketatim6 nenazo,
minoko gipala getatimé nene aguliza nene Izesu ave loko molatane. Amina agulizalimini
mogonda nene gologi olimiaka ve.

22 Tt6 netd matd 14 oko uté imo nene Omasimini agepaguti gako loakd vemamo nene
Guivahanimini gakd mako nene gihila zitive loko uto imé neve. Eza luhuva mako laa
loko gizamo neve:

23 * Gilinahe. Vegi akamimdé zaha mina vend makolimo izegipa agatupagi minooko
gipala getatimo nene, aguliza nene Emanuelé ave liki litave.

It6 4mina agulizalimini mogonda leli gakokuti nene Omasi nene lezagi maké noive loko.
241,4aloko vamotoka lo amekago Zosehé nene oteake, Maliani nene numunagu alémoko
itimo.

25* Ve aleve oko minoaka nenéminiki minamasike gipala getama. Getokago Zosehé nene
aguliza Izesu ave loko molama.

2

Sonohi mogona gili vevesiaka a ve amo
1 Heloté nene agulizaki ve napa lolé oake gizapa noigo, Izesu nene Petelehe numu-
toka uto im0, Zutaia mikasigu nene. Gamena nene zupa nene ho noititokati mikasi
mulalokati sonohi mogonda gili vevesiaka a ve mako nene Zelusale numutoka amo.
2Take nene loka iki Zuta ve lekeli agulizaki ve gosohd nene hi apatoka uté ive. Leza
numuteloka ho noitiuka nene ut6 itimini sonohila okulumato6 nego anigokunike gupa ze

amitune loko nene noune. o ) ) L
3 Liki loka ikago nene, agulizaki ve Heloté nene gako geleake, inind noike agata

gululusi nogiligo,

4keza Zelusale apa amelage dmindminiki inind amo. L& niago, Heloté nene guguni
giziaka a ve napagi moné mogona api ikimiaka a vegi kelémo nupa oake nene Omasimo
gologi oleketative loko lo mololeketa vema nene hi apatoka uto itive liki linamo neve.

5> Loko lokd okimikago, keza 14a liki li amemd: Petelehe numutoka Zutaia mikasiuka

utd itive loko Omasimini agepaguti gako loakd vemamo Omasimo lo ami gako laa loko

luhuva gizonoimdma nenae:

6 * Petelehe numutokati agulizaki ve napa mako uté okoko nene Isilae vegendne zuha
nene gizapa oketati ve nenazo, amina apa Zutaia mikasigd noimo nenémo Zutaia
mikasiuka goté apa muki niakuti lemeko nene nomive.

7Liki nene gako li amikago nene, geleake, Heloté nene sonohi mogonaa gili vevesiaka
a vema asugunatoka kelémo nupa oake, sonohima api oko uto itoti gamena nanaki vive
loko loka okimikago, nene gamenave liki legeso iki li amemo.

8 Li amikago, Heloté nene l4a loko lo kemeake kimisilimé: Lekeza nene Petelehe
numutoka viki amuza miliki vitaga iki alimi uto iiki iki 1i nimitaze. Iki li nimikiko, neza
vinake aminaminoko voko gupa ze amitoze.

9Loko lokago, nivago nene, numuitoka ho noititoka dniga sonohima uté oake nene, ale
goiima. Ale goi oko vike nene, izegipa namuni mina numuni veleto oko hizekago,

* 1:21:Luk1:31 T 1:23:1sa7:14 ¢ 1:25:Luk2:21 T 2:6: Mik 5:2

10 dnigiake, muluiki lamand giliake nene,

1T numuku itiake dnigam6 nene izolaho Maliaki niasigo, dnigiake kalapusa hiziki
izegipa namunima gupa zi amiake goini agepda ali vata iake dminaguti nene henokanoni
lehizitamo6. Henokanoni nene goli gehani itd lokila anuvavagi iteaka i netd it6 anuva
hilina lamana nene )

12 Jehizimiake, akinago nene, Omasimo nene vamotoka lda loko lo kimimé: Lekeza
nene Heloté noigo anigiake anite gapolé vamiki haité gapoloka atigind iki viki numu-
titoka vi anititaze. Loko lo kemekago nene vamo.

Izipi mikasiuka golisi vamo

13 Nivago nene, Omasimini ageld makolimo Zoseheni nene vamotoka uté o amike laa
loko lo amimo: Helotéma gipakamu nene vitaga oko ale uté okoko nene apilitove loko
lokamd nenazo, geza litd oko otekoko izolahiko gipalago nene kelémoko Izipi mikasiuka
viki minataze. Viki niiki nene, nénisi gakd litokumukd gamemé iki gili minataze.

14 Loko lokago, Zosehé nene litd oko oteake limugusigl nene izolahiki gipalagi
kelémoko Izipi mikasiloka vamo.

15 * Neneloka viki niago Heloté nene hilimé. La okago, Zosehege atigind iki Isilae
mikasilé vamé nene hanuvamu negopa Omasimini agepaguti gaké loaka ve makolimo

gipane nene Izipi mikasiuka minokago sele lo amuté noave loko Omasimo lo ami gaké
luhuva gizamo nene alévolé itive liki atigina iki vamo.

Izegipa namuni kipili gesa amo
16 Tt6 Heloté nene velesa helenamike sonohi mogona giliakd a ve nenete agoka
viziake vakumu nene izapalo molamo. Izapalo golesa molokago nene, gimisigi ve nene
kimiselekago, keza nene Petelehe numuto ité apa alitokagi numuté namato mihina
mihina iki nene izegipa namuni gipago kilisimasi losi ali ahulinamamolaa kipili asu

mao.

17 1.4 iki kipili asu amo6 nene, sonohi mogona giliaka a vete sonohima gana api oko
aniguhatoti gamena 14 oko mota vokave liki Heloteni li ameto 1a amo. La ikago, Lama
numuni nene Petelehe numuni helegaloka minamé nenazo, Omasimini agepaguti gako
loaka ve Zelemia gako 1aa loko limd nene alévolé imo:

18 * Lama numutoka nene ive nama nenémo haitoliminoko nominago Lahelé nene
izegipa apalamu ive noigo nene alémo zou litune liki nilago, mukité mota hili asu
ikamo nenazo alimi zou lamitamo ikago ive okogé minamo neve.

Izipi mikasiukati atigina amo

19Heloté helekago nene, Izipi mikasigi Guivahanimini agel6 makolimo Zoseheni nene
vamotoka goha uto o amike laa loko lo amimo:

20 Gipaka apilitove loko li vema mota helekave. Nenemu geza otekoko izolahiko
gipalago kelémoko Isilae mikasiuka atigina oko kelémoko vozo.

21 Loko lokago izolahiko gipalago nene goha kelémoko vimd. Atigina iki Isilae
mikasigi minake nene,

2270sehé nene gako mako l4da loko gilimé: Heloteni gipala Akelad 4isi nene amelahini
akili hitoake, Zutaia mikasigu nene agulizaki ve 1016 oko noive. Gakd némika liki likago
geleake, Zutaia mikasigu voko minatikumu alegesa ligimo. Alegesa legekago nene,
vamotoka gakd mako gilimo. Geleake, Galilaia mikasiloka nene

23* apa mako aguliza Nasalete neneloka voko minamo. L4 okago, Omasimini agepaguti

gakd liaka a ve keza Omasimo amisilitove loko lo mololeta vernti Nasalete veve liki litave
liki lina gako nene alévolé ima.

* 2:15:Hos11:1 © 2:18: Zel31:15  2:23: Mak 1:24; Luk 2:39; Zon 1:45: Isa 11:1

3

Nagami holokimiaka ve Zonini mono
(Mak 1:1-8; Luk 3:1-18; Zon 1:19-28)
1 Gamena nene zupa mon6 nagami holokimiakd ve Zoni nene Zutaia mikasigu oake,
mikasi gomopalalo mond laa loko lo ut6 imaé:
2* Omasimini agulizaki ve napa nene omo lokogovisaloka okaze. Likigika ali viligalo.
3* Loko limé6 nene, Omasimini agepaguti gaké loaka ve Isaia gakd laa loko limo:
Mikasi gomopalaldo ve makolimo gako napaguti nene Guivahanimini gapo vilitalo.
Likigikagu limiti gapo ali hee litalo loko nolive.
4* Loko luhuva giza gaké nene Zonitoka alévolé okago, eza Omasimini agepaguti gako
loaka ve Ilaizani suni alike kamele iza zopovatunu lili a g6 luhoake, iza galupavatunu
lili a holotani nene gohalal6 zeake, pipiza nosaneta nene ganuki himoni nogozagi nene

noko minamo, c . . s ’
5 L4 noigo, Zelusale numutoti it6 Zutaia apa makotokati it6 Zota nagami vola helega

ima helegalokati nene aitoka vi anitiake nene,

61lihimdini li uté ikago, Zota nagamiki mondé nagami holoketamo.

7* Noholoketago nene, Palisaio mong ve ité Satukaio moné ve keza mond nagami
hilanigi ikago, 1ada loko lo kimimo¢: Gosihalimini agapilamdé zuha lekeza nene golesa
netalimini lihima nene lekelitoka anitinogo noimo nene likigika ali viligamiki hanuva
golisi itave loko éaho lo likimigo niave.

8 Likigika nene ali viligiiki nenémini gihila ali ut¢ iiki alo.

9* Neza laa loko lo nolukumuve: Avalahani agapilamé zuha keza sonohikitana nene
gatamoakalimini lilf itave loko lo molota gako nene alévolé itive loko lekelisi negopa,
Omasi nenémo gako litove loko nene lokiko, gehani imanete Avalahani agapilamo zuha
lili inigi nene lili itam6 nenazo, nenemu lukugupelini aliki itiki Avalahani agapilamo
zuha nouninazo, Omasimo lihimatemu goni oletaminogo ive liki lamilo.

10* Luni makd nene za mogonagu gamuni oake noive. Nenemu gihila lamana ali ut6
inamitamolaa nene, hukoko loku gizanogo ive.

11 Neza nene likigika ali viligikamomave loko nene nagami hololikimiakd noumoza,
nemegesaloka noa ve aisi nene Omasimini Sikalahulagi likigikagu netd golesa lolimo lati
loki hololeketanogo noave. Ai zdmuza nenémo neni zamuza nene nivilegekave. Neza
anéamina gelekelé otoko ai gasa go ate akisitomo oko minamuve.

12 Eza nene lolopa giteaka netaki aleko oko laisi nene gesopd zeko lolopa giteko ale
lamana itove loko ale vava okave. Nosanetda lamana nene numunagu gizaka oko ale
molokiko minanogo ive. Lolopavaa nene giteko loku gizokiko lova lova oko minanogo
ive, loko limo.

Izesu mono nagami holamo
(Mak 1:9-11; Luk 3:21-22)
13 Gamena nene zupa Izesu nene Galilaia mikasiguti vike Zota nagamitoka anitike
nagami holonetative loko Zonini voko lo amekago,
14Zoni nene géneka loake lda loko limd: Nénisi &néama nounazo, géisi holonetatanimo
nene etanogo ize. Nenitoka animé nene etamive.
15 Loko lokago, Izesu nene lda loko limé: Nene gako lamand nolanimoza, itinasa nene
nenéminoko minatiize. Hoza nene 14 iki alitaive loko loletamdma nenazo, golesa aminogo
ive. Loko lokago, Zoni nene gele amima.

* 3:2: Mat4:17; Mak 1:15  © 3:3:15a40:3  © 3:4:2Kug1:8 3:7: Mat12:34,23:33 © 3:9:Zon8:33 ~ 3:10:
Mat 7:19

16 Gele ameake nene alémoko lemeko Zota nagamiku nene holomikago, iteake anigamé
nene, okuluma kolé okago, Omasimini Sikalaht nenémo nama luhusimagitana oko
lemeko Izesuni amupil6 nolimigo anigamo.

17* L& okago nene, okulumakuti gaké mako lda loko limimé: Imane nigika amenou
gipane noive. Anigo lamana okuve, loko limo.

4

Satd Izesuni gimivagu molamo
(Mak 1:12-13; Luk 4:1-13)

1* L4 okago, Omasimini Sikalaht nenémo Izesuni nene mikasi gomopalalé alémoko
vimo nene Sata gimivagu molative loko geleake alémoko vima.

2 Neneloka minake gamena 40 oko novigo nosanetd mosimé nenazo, gauna helekago,

3 gimilegu moloaka ve nenémo aitoka anitimo. Aniteake 1aaloko limé: Geza Omasimini
gipala noitanimo nene, gehani imane gako lo kemekako nosaneta lili ikiko natanize.

4* Loko lokago, Izest nene Oe, mono gotolau 1da liki luhuva gizinaméma neve:
Vegena neneta nosanetakd nokoko lamand oko minoakalda nene nomive. Omasimini
agepaguti gakd nolimimo nene gele alekoko lamanda oko minoakalaa neve.

> Loko lokago, Izesuni alémoko Zelusalega vike mond zagusave agoka hanald nene
alémoko iteake,

6 * 1aa loko lo amimoé: Geza Omasimini gipala noitanimé nene, imaneloti k4 omane
mikasild olio molozo. Gako maké mono gotolau laa liki luhuva gizinamo neve:
Geikumu Omasimo ai agel6 nene hoza gako lo kemekiko gehanimo gigisagu hizekative

liki keza limiki kigizani agikagu gilimi milanigave,
liki luhuva gizinamo nenazo, gota gepeleminogo ive.
7* Loko lokago, Izesu 1aa loko lo amimo: Oe, monoku gakd mako laa loko neve:
Guivahani Omasimo lelémo vati itihe loko negi netd lili amilo.

8 Loko lokago nene, agoka hdna hana makoto alémoko itimd. Neneloka itike numut6
namato kugulizaki vetini apaini ito luhuvagi netdini nene nalapizike,

9]aa loko limé: Geza nene galapusa hizeko negepoka lokako, gelepizu netd muki gei
lold itive.

10* L,oko lokago, Izesti 1da loko limo: Sata geza nene ahulokoko vozo. Gaké makd nene
mono gotolau laa liki luhuva gizinamoma neve:

Guivahani Omasi aiké nene lalapusa hizeko gupa ze ameko agepoka loakalda neve. It6
aiko gelekelé omiakalaa neve.

11 Loko lokago, ve golesa nenémo ahuloake vokago nene, agelolite aniteke nasahili
itiki minamo.

Galilaia mikasiuka Izesu mono hoza api imo
(Mak 1:14-15; Luk 4:14-15)

12* Zonini nene nagad numuku ahulimikago noigo nene, Izest nene gaké geleake
Galilaia mikasigu vimo.

13 * Nasalete numutoka voko gamena hdna minamike agilikaloka nene Kapanao
numutoka voko minoko aleko imé. Amina apa nene Galilaia nonohulé agataloka
minamo nene Zepuloko Napataliko kei kagapilamo zuhatini mikasiloka minamo.

14 1,4 okago, Omasimini agepaguti gako loaka ve Isaid epoapoga li gaké nene alévolé
imd. Eza lda loko luhuva gizamo neve:

* 3:17: Api 22:2; Age 2:7; Isa 42:1; Mat 12:18; Mak 1:11; Luk 9:35 * 4:1: Hip 2:18, 4:15 * 4:4: Gapo 8:3 * 4:6:
Age91:11,12 © 4:7:Gapo6:16  4:10: Gapo 6:13  4:12: Mat 14:3; Mak 6:17; Luk 3:19-20  4:13: Zon 2:12

15* Zepuloni mikasigu it6 Napatalini mikasigu nene,
age nagami alito, Zota nagami vola helegaloka nene,
ito Galilaia mikasiuka numuka ve keza miniki aliki iaka niatoka nene,
16 limugusig miniaka nia vegend keza 16 livi napa dnigatave.
It6 heleakalimini limugusigu mina vegena keza nene lapana uto okiminogo ive.
17* Nene gamenald Izesti nene mono lda loko api oko lo kimimé: Omasimini agulizaki ve
napa nene omo lokogovisald okave. Likigika nene ali viligalo, loko lo kimima.

Izest lagaha aliakd a ve 4-a sele lo kimimo
(Mak 1:16-20; Luk 5:1-11)

18 Gamena mako zupa Izesu nene Galilaia nonohul6 agataloka mohona noigo, ve
losita uvolahiko agunalago minasimoé. Makod aguliza nene Saimon, agulizad mako nene
Pit4, ito agunalamini aguliza nene Etuld, keza nene lagaha miliaka asi ve niasinazo,
nonohuloku nene lagaha gotaha ahuliki niasigo,

191zesu dnigoake 1da loko lo kimimd: Némegetiki alizo. Lagaha hoza aliki minasimdéma
itina vegenatoka hoza aliki kilimi nenitoka milataive loko lekelémo nomuluve.

20T0ko lokago nene, litd iki lagaha gotaha nene ahulikasike dmegetiki vasima.

211t6 vake Zepetaioni gipala lositd dmindminiki niasigo dnigamé. Uvolahini aguliza
nene Zemusi, it6 agunalamini aguliza nene Zoni. Keza sipigu nene améipiki minasike,
lagaha gotaha ali lamanad niasigo, Izesu anigoake sele lo kimimo.

22 Sele lo kemekago litd iki améipinigi itd nagamiku lapéinigi nene ahulikasike Izesuni
amegetiki vasimao.

Izesu vegend muki nasahili oketamo
(Luk 6:17-19)

23* Izesu nene Galilaia mikasigti nene vigé vigé oko mohona ike nene, mon6 numuni
minaku minaku nene mond lo keme keme ike Omasimini gizapalé minoakalimini gako
lamana lo uté moloko lo kemeka it6 haitopaitdé neta gizale vegena ito haitopaito neta
kivisi vegena kelémo zokoka oko minamo.

2414 noigo, aikumu gakolda likago, Silia mikasigu vike numut6 namaté vo asu okago
nene gili asu amo. Gili asu iake nene haitopaito netd kivisi vegena ité kugupe miluma
gele vegena ito0 kigikagu holosi mina vegenad it6 kigika gopa okago minamolaa it6 gepili
minamolda muki nene Izesutoka kilimiki ikago kelémo zoko asu imo.

25 L4 okago nene, Galilaia mikasiukati taoni 10-a mina mikasi aguliza Tekapoli loko
noi mikasiguti ito Zelusale numutokati, it6 Zutaia apa makotokati, it6 Zota nagami vola
helegalokati nene vegena vai iki dmegetiki vama.

)

Izesu zopegalo mono lo kimimo
11zesu nene vegend muki alegesa ikago dnigoake zopegald iteko minamd. Noigo,
izegipala zuha nene aitoka alegesa iki minama.
2Niago nene Izesu mono 1da loko lo kimimo:
Logoliza vizeakalimini gihila
(Luk 6:20-23)
3 Kigikdmini henonimu gilikago lemeko mina vegenakumu gelekugo kogoliza
nivizemo geleakd noive. Okulumalimini lapana nene ali 14 inigave.
4™ 1t6 ive nama iki miluma giliki miniaka niamé nene keikumu gelekugo kogoliza
nivizemo geleaka noive. Omasimo kelémo zou litive.
5 Ité kugupenini aliki limiki miliakd niamé nene keikumu gelekugo kogoliza

nivizemoé geleakd noive. Mikasiuka nene Omasimini helisa henoni muki nene ali 14
inigave.

61t6 Omasimini avogisal6 hee hee liki minatakumu miluma giliki miniakd niamé nene
keikumu gelekugo kogoliza nivizemo geleaka noive. Hee liki minatamo nenémo kigika
myl%igika hizi kimiakd niamo keikumu gelekugo nene kogoliza nivizemo geleaka noive.
Omasi eza agika hize kimitimo neve.

8 * It6 kigika gizopagi miniakd niamé nene keikumu gelekugo kogoliza nivizemé
geleaka noive. Keza miniki Omasi dniganigave.

91t6 kilimi zou liaka niamo nene keikumu gelekugo kogoliza nivizemé geleakd noive.
Omasimo izegipane zuha niave loko loketanogo ive.

10 * It6 hee lo mina mogona dmegetiakd niaté miluma neta alikitiki gopoguni mi-
likimikago miniaka niamo keikumu gelekugo nene kogoliza nivizemo geleaka noive.
Keza nene okulumalimini lapanato viki minanigave.

11 * 1t6 nenikumule liki alivi letivi iki gopoguni mililikitiki likilimi golesa galasa iki
lotoka lataka nihizilikitikoma nene lokogoliza vizitave lokogd nene gelenouve.

12* Okulumaku meinavatini sipisi netimé nenazo, nenemu mulutiku lamand giliki
lokogoliza viziki 1aa liki gilitave: Omasimini agepaguti gako liaka a ve gozapa nene
dminamini ikitamdma nenazo, Omasimo dmina vegenaki meinava napa kimimé nene
aminaminoko liminogo ive liki lokogoliza vizilo.

Age ito livi nenémini gakola
(Mak 9:50; Luk 14:34-35)

13 Lekeza nene muki vegenalitini age lili iki niave. Agémini lagavda asu itimo nene,
nana oko goha alémo melelé itune. Ma aminogo une. Ha netd lol6 okamoé nenazo,
nenemdu lekeko ale ahulokuko, ka omane mikasilé neiko nene, vegena nenete lisiki
goiha ziki viga iga inigave.

14* 1t4 lekeza nene mikasiuka vegena mukilitini liviini lili iki niave. Livi napa nene
agokald ale uté molonouko, netd makolimo ale hitosa amive.

15 * 1t livi lege molokoko nene somotunu gahumé oakalda nomive. Holomald
molokuko nene, numuku nia vegena hize sata o asu okimiaka noive.

16 * Lekeza miniki aliki atimo livimdminoko vegena nene hize sata oketatize. La okoko
nene, lekelisi lamanad iki iki miliki itamo nene vegend nenete anigiiki laga kivisekiko,
okulumaku ametipini agepoka litaze.

Mosé lo hukoko li gakokumu

17 Nenikumu nene Mosé lo hukoko li gaké it6 Omasimini agepaguti gako liaka a vete
li likimina gako ale ahulatove loko okane liki lakagata gelemilo. Ale ahulatove loko
lumumo negopa, mogonda lo uté oko lokugo gihila zitive loko lumumoma neve.

18* Gakd lamand lo likimitoze, gililo: Okulumaki mikasigi velesa vo tolova amoko ha
nekoma nene, Mosé lo hukoko 1i gakokuti gaké koma ma gopa aminogo ive. Ha mino-
loko voko neiko nenémini gihila utd inogo ive.

19 Nenemu maké eza lo hukoko li gakokuti koma maké avuta apeleoko vegend lugdate
amindminiki avuta apilitave loko lo kimitimé nene, okulumaku Omasimini avogisalo eza
lemeko minanogo ive. Ito maké eza lo hukoko li gako gele alekoko vegena makolite
dminaminiki gili alitave loko lainim-oketatim¢é nene, okulumaku Omasimini avogisald
iteko minanogo ive.

20 Nénisi 1aa loko lo nolukumuve: Lekeza nene moné mogona api ikimiaka nia vetini
it6 Palisaio mono vetini mogondinimu gilikago hee lokogo noitive liki giliakd niamoza,
lekeli hehe liki miniakd nia mogonatini nenémo kei mogonadini kiviligemitimo nene,
lekeza okulumaku Omasimini avogisalé ma iteminigave.

Lizapalo moloakalimini gakola

21* Mosé lo hukoko li gakokuti avotikini laa liki li kiminaméma neve: Geza vegena
kepele helemo. Makolimohe makolimohe ve mako apele hilitimo nene, gaké hozamini

mututoni lol¢ itive. . . _ L
221t6 nénisi nene lda loko lo nolukumuve: Makolimohe makolimohe agivelahinimu iza-

palé molatimo nene gako hozdmini mututonilold inogo ive. It6 makolimohe makolimohe
agivelahini ale mumusopa zeko litimo nene mono gizapa vetini kovogisal6 goni napa
inogo ive. It6 makolimohe makolimohe agivelahinimu aleko letoko negi ve lotatimo
nene, aisi nene 16 apalimini mututoni lolé inogo ive.

23 Nenemu geza nene guguni gizoakd netd matd aleko voko holomalé molatani zupa
nene nigivénehiki logoka hotopoto igo lovaleta onousimoma nenazo, nenema ha neve
loko gilitanimo nene,

24 guguni gizoaka netd neneld ahulokako, neko nene, voko gigivekahiki gaké ligili
hagili iki nene likigizaku aliki ali hulu itdive. Ali hulu iiki nene guguni gizoaka netama
nene goha voko Omasimini holomalé molatane.

25 Ve makd eza gei lihimamu goni ogetanogo goni numutoka gelémoko noviko,
gapoloka niviki nene lihimavaka asu itive loko netd mako amezo. It6 dminagi aleloko
gopa hanuva goni ale heleaka ve noitoka anititanimoé nene, goni ale heleaka vemamo
pilisi vetini kigizaku gelémo molokiko keza naga numuku ahuligimikataze.

26 Neza lamanda lo nogumuve. Geza Omasimini nagd numuni napagi minokoko
lihimakamini meinavda koma napa apaso asu amitanimo nene dminagl mino-loko voko
minanogo ane.

Vena lokd oaka gako

27* Mosé lo hukoko li gakokuti avotikini nene gako 14a liki li kKiminamodma neve: Hait6

vena mako loka amo. ) . . ) .
281t6 nénisi nene laaloko lo nolukumuve: Ve maké nenémo vend mako nene dnigo amu

hilitim6 nene dmina vend nene agikatunu mota loka okamo nenazo, nenémini lihima
aitoka minanogo ive.

29 * Nenemu gogdémula lugaloka nenémo lihima aleakd gapogu gelémo nomilikoma
nene, gugupe avasavagi minoko nene meiku holokatanize. Nenemu gogdémula nenémo
gelémo gopa okative loko gogomula lugaloka nene hize likoko ale ahulozo. Gogdémula
hamoki minoko vavani oko minanogo ane.

30 * It6 gigizani lugaloka nenémo lihima aleakd gapogu gelémo nomilikoma, gugupe
avasavagi minoko meiku holokatanize, nenemu gigizani lugaloka hukoko ale ahulozo.
Gigizani hamoki minoko vavani oko minanogo ane.

Vena kimisele ahuloaka gako
(Mat 19:9; Mak 10:11-12; Luk 16:18)
31 * Mosé lo hukoko li gaké maké laa loko neve: Mako eza venala ahulotatove loko
nookoma nene pepa luhuva gizo ameoko nene ahulotatize.

32 1té nénisi nene lda loko lo nolukumuve: Ve makolimohe makolimohe venala
gumesisi mokolé mogonald negopa hanuvamu amisele ahulatimo6 nene, dmina mini

ezega emega oakalimini lihimavala nene goi o vanaloka minanogo ive. It alika vegi
apiziki minasitimini lihimavala nene goi o vanamini amupil6 iteko minanogo ive.

Omasimini avogisald lo hukoakd gako

33* Mosé lo hukoko li gakokuti nene avotikini nene gakd lda liki li kiminamdéma neve:
Geza nene Omasimini avogisal6 lo hukoaka noanimé nene sozaguti ale moloko lamo.
Guivahanimini avogisalo gako lo hukoko lanimo nene gele alekako gihila ut6 inogo ive.
Nene gako lekeza mota gilinamoza,

34 nénisi laa loko lo nolukumuve: Omasimini avogisalé lo hukoaka gaké nene ahulalo.
Okulumakuti nene Omasimo gizapa olimiaka noimé neve. Nenemu okulumatoka ali
miliki gako 1i hukamilo.

35* It6 imane mikasilé nene Omasimo lisoakd noive. Nenemu mikasigu ali miliki gako
li hukamilo. It6 Zelusale nene okulumaku agulizaki ve napamini apa neve. Nenemu

Zelusale numutoka ali miliki lo hukoaka nene ahulalo. o
36 1t6 lekeza zopovatini loi zekikoma nene gako li amikiko anupd lolé amitim, ité

zopovatini anupa nene gako li amikiko loi zemitimé neve. Nenemu zopovatinild ali
miliki gako 1i hukamilo.

37 Netd nenéminda ahuliiki lamand oo lol6 itune likigd, ité 6e lolé amitune likigg lilo.
Nenémini amupilo gako mako litamo nene ve golesalokati linigave.

Golesa netd apasoaka gako
(Luk 6:29-30)

38* Moseni gaké mako 14a liki linamo nene giliakd niaméma neve: Makolimo gogémula
hize likokikoma, aminaminoko ai agdmula hize likozo. Makolimo gegepa ze letokikoma
geza ai agepa ze letozo.

39 Liki linam®za, nénisi nene lda loko lo nolukumuve: Likipilitune nikikoma lukugu-
pelini ali aguté vizemilo. Nenemu ve makolimo gagamipa lugaloka zekikoma, gagamipa
lugaloka nipilitive loko viligo amezo.

40 Makolimo goni nogetoko nene siotika alekikoma nene, hepé gomagi gopa amezo.

411t6 kiapé makolimo henokanoni geheko gapo alinipal6 vitane loko nolikoma, gapo
hénagi nene hanuva geheko vozo.

421t6 makolimo gei netakumu vokd nolikoma, hanuva amezo. Netd mataka gutd ale
minatove lokikoma, amezo.

Galave ligika kemeaka gako
(Luk 6:27-28,32-36)

43 * Gakdé makoé lda liki linamé nene giliakd niamoéma neve: Geza gigika nene
gigivekahini amezo. Gala vega nene aleko letoko mukaha apelezo.

44 Liki linamdza, nénisi 1lda loko lo nolukumuve: Gala velini nene likigika kimiki
nasahili ikitalo. Gopoguni mililikitata vegenakumu Omasiloka lilo.

4514 niiki okulumaku ametipini gipala mohd gihila lili iki minatave. Aisi lokago, ai ho
silikakéna nenémo vegena golesagi lamanaki mukitoka hamo lelegité hize hanatolimi-
aka noive, it0 aisi lokago nene ai golini nenémo golesa iki mina vegenaki hee liki mina
vegenaki hamo lelegitoko ale geha zelimiaka noive.

46 Lekeza nene kigika likimita vegenakod nasahili iki likigika kimitamd nene,
Omasimitokati meinavda alemitamo neve. Takisi gehani aliaka ve lekeza dnigi goselé iaka
nia ve nenete kigika limita vegend nene ligika kimitune liki liaka niamole.

471t06 likigivetikinigo geké likitatamo nene, likigivetikini nana netd lamana lili ikimi-
akd niamo neve. Mono gilina vegenalitini suni negopa, mond gelema vegena kezagi
amina suni aliaka niave.

48 * Nenemu lekelisi okulumaku ametipo hee loko minoakd noimé nenéminikigé
minalo.

6

Gohogo vegend nasahili okimiaka gako

1* Lekeza monokumule liki vegend Kkilimi lamanéa iki nasahili ikitata netd nene
vegenalite legepoka litave liki lili amilo. Lekeza vegenalite legepoka litave liki ali
minatamo nene, ehe, okulumaku ametipo meinavaa lekememinogo ive.

2 Nenemu gohogo6 vegend nasahili oketokoko gigivekage dnigi lamand itave loko
golomeni gizamo. Genezaini losigi ve nenete soza saza gako lake moné numuku ito
vegend kovogisald vegenalite dnigi lamana iiki legepoka litave liki 14 iaka niave. Neza
lamana lo likimitoze, gililo. Kegepoka liakd niamé nenémo kel meinavaa lolo okago
mota alikago asu oaka noive.

3 Gohogo6 vegena nasahili oketatove lokoma gigizani lamagalokati asugunatoka
nasahili oketozo. La okako gigizani sogaloka nia vegena nenete gelemitave.

4 L& okako nasahilika nene asugunatoka minative. Amekaho nene asugund oko
aleaka noani netd anigoaka noinazo, nenemu meinavaa giminogo ive.

Omasiloka loakakumti api okimimaé
(Luk11:2-4)

5* Lekeza Omasiloka nilikima nene sozalé genezaini losigi vegenalitini suni alemilo.
Keza nene mond numuiku ito vegenda kovogisalo vegenalite dnigi lamana itave liki otiki
Omasiloka liaka niave. Neza lamana lo likimitoze, gililo. Kegepoka liaka niamé nenémo
kei meinavaini lolo okago mota alego asu oaka noive.

6 Geza Omasiloka litove loko nookoma nene, numukagu iteoko gahe gekoko amekaho
asugunatoka anigoakd noi veloka lozo. La okako nene, amekaho asuguna neta aleaka
noaninetd anigo asu oaka noi ve nenémo meinavaa giminogo ive.

7 Lekeza nene Omasiloka niliki nene lekegepatunu goha liiki goha liiki ikiko héna héna
lol6 okiko ha gako lolo okatize. Mono gelema vegenalite Omasiloka loloko vova vova
nouko gele limitihe liki 14 iaka niave.

8 Lekeza kei suni alemilo. Omasimo netd matakumu vitagd nouko nene lita oko voka
lonamuko hanuva geleaka noive.

9 Nenemu lekeza nene lda liki Omasiloka lilo:

Okulumaku ametega, gei guguliza et6 oko minatize.
10 Numuté namaté gei gizapalé minoakalimini zdmuza uté o asu ino. Okulumaku géisi
lanito molanito gelekelé igimiakd niave.
Mikasiuka lezaloka aminagd oko ut6 ino.
11 Gamena gamena nosanetate lemezo.
121,eza ligivetegini lihima nekisdini ahulokimiakd nounimé nenéminoko

lihimate ale minuhama nene ale ahuloletozo.
13 Gimilegu moloakaku lelémo molamo.

Ve golesamitokati akaga oletozo.
14 1 ekeza likigivetikini lihima ahulikitatamo nene, okulumaku ametipo nene dminag6
oko lekeli lihimatini ale ahuloleketanogo ive.

15 1t6 lekeza vegenalitini lihima ali minatamo nene dmindminoko okulumaku ametipo
nene lekeli lihimatini ale minanogo ive.

Monokumule loko nosdnetd moseaka gako
16 It6 monokumule liki nosanetd mosi keké ita zupa nene mono6 gelemiki genezdaini
losigi vegenalitini suni alemilo. Vegena makolite mosé oaka nouni suni anigiiki legepoka
litave liki kogoka kegepalo anigiake muhelé ahelé iaka niave. Neza lamana lo likimitoze,
gililo. Vegenalite kegepoka liakd niamo nenémo meinavainilolo okago, mota alikago asu

oaka noive.
17 Géisi nene monokumule loko nosdnetd nomoseko nene gotoka komu aleko ale

lamana okoko gogoka gegepa nagami zezo.

18 1.4 okako, vegend makolite nosanetd nomosenimoé nene anigi vevesamitave.
Amekaho asugunatoka noi ve nenémo gilitize. It6 asugunatoka aleaka ani neta anigoaka
noi ve amekaho nene meinavaa giminogo ive.

Okulumaku henoni
(Luk 12:33-34)

19 * Mikasigu henoni nene gaupd geakalimini it6 guinakonite hukiakalimini, it6 vege-
nalite zivi letivi iki gumina oakalimini nenazo, nenemu mikasiuka imane ali nupa nupa

amilo.
20 Lekeza okulumaku henoni nene gaupd gemoakalimini ginakonite hukamiakalimini

it6 guminalo vete zivi letivi iki gumina alemoakalimini nene ali nupa ilo.
21 Gelenape. Henokanoka lamand neti apatoka nene gigika neinogo ive.
Lugupémini 10 livi
(Luk 11:34-46)

22 Gog6mula nene gugupémini 16 livi neve. Gogdémula nenémo mumuz6 oakalimini
gapogu gelémo molamitimé nene, Omasimini lapana nenémo gugupe gigika mukitoka
hize hanato asu inogo ive.

23 Tt6 gogbmula nenémo gelémo golesa itimo6 nene, gigikaloka dmina oko limugusi ze
minanogo ive. Gigikagu livi lonoimo nenémo lihatimo nene, limugusi zitimoza, sipisi
haitolimini zekiko nene gopa gapo veleko minanogo ane.

Omasimini hozagi moni henonimini hozagi
(Luk 16:13; 12:22-31)
24Ve hamakolimo kugulizaki ve lositosini gelekelé ma oketaminogo ive. Maga ve agika
amekoko maga ve gasé amitimo onoive. Makoto gimize lamanda okoko mako anigo goselé

itim6 neve. Lekeza nene dmina iki Omasimini hozagi moni henonimini hozagi lelegi oko
aleakalaa nomive.

Mulute iteakd gako

25 Nenemu neza lda loko lo likimitoze, gililo. Lekeza miniki aliki itakumu nene
nosaneta hikuti noko minatupe, ité ginegane nene hikuti ale akoloko minatupe liki
mulutini itemino. Lekelisi ma liléna. Miniki aliki iak4 nia netd nenémo neta gihila
nehe, it0 nosanetd nenémo netd gihila neve. Lukugupémo netd gihila nehe lukugupelo

ginegane nenémo netd gihila neve. Minoko aleko oaka ito lugupe nenémo neta gihila
nenae.
26 Lekeza veletd vogalalo nama nene dnigalo. Keza netd matd ma zuhd isd amave. It6

minumuni o molokago nosaneta nene numuiku ali nupa iki nisd amave. La onoimoza,
okulumaku ametipo nosaneta gopa ale uté o kemeaka noive. Nenegu nana onoive.
Namamate itiki niago lekelisi nene lemeko noune liki nigelehe. L4 oko nomive. Lekeza
itiki nianazo, netd matd vitaga nia netd nene hanuva ale uto mololeketanogo ive.

* 6:19: Zem 5:2-3

27 Lekelikuti mako éaho muluna noitiko minoko aleko ititd nene ezaa agata geleko

mini ameko kilisimasi mako molomo iteko minative. Ma nomive, ) o
28 It6 gineganemu nene nanamu mulutini iteakd noive. Gihisigu palaud nenetini

mogona gili vevesamahe. Neta nenémindate hoza alisa amave. It6 ginegane lamanata-
manako ali luhatakumu go isa amave.

29 * L4 onoimoéza, nenemu lo likimitoze, gililo. Gozapd agulizaki ve napa Salomé
nene golivagi netd akoloaka imoza, gihisigu palaud nenete Salomoni agupelo neta nene
aviligikave.

30 Palaud nene itinasa uté oaka noive, ité go lokago gululupasokago hukiki 16 giziaka
niave. La onoimdza, Omasimo lokago, d4mina palaud nenémo 1a oko gonanalisi lamana
oakd noimo nenazo, nenemu lekeza komaisi gili alévolé inamo neneta, ginegane nene
Omasimo hanuva ale uté oleketanogo ive.

31Nenemu lekelisi nosdnetd hikuti aleko noko moloko itupe, ité ginegane ale akalatu-
nimo nene hikuti ale akalatupe liki mulutini itemino.

32Mono gelema vegend keza dmina netakumu kagata gululusi giliki vitagd iakd niave.
Kei suni alemilo. Okulumaku ametipo nene dmina netd mako lekelitoka minamitimo
nene lukugupe lamand amitive loko geleneimdma nenae.

33 Lekeza dmina netakumukopa, Omasimo gizapa vetini lol¢ iti gapogu it6 Omasimini
hee hee loko minoaka gapogu likigika lakagata goi iki miliko vo minino. La ikiko nene,
lukugupémini netaki nene hagitana lehizeleketanogo ive.

34 Nenemu azo uto iti netakumu nene mulutini itemino. Azo utd iti netd nenémini
genavaa azogo asu inogo ive.

7

Vegenalitini lihimamu gako li hukikitamilo
(Luk 6:37-38,41-42)

1 Lekeza vegenalitini lihimdainimu gako 1i hukikitamilo. Omasimo dmindminoko lekeli
lihimamu gako lo hukolikimikatize.

2* Lekeza vegenalitini lihimainimu li hukikita polosava lekeli lihimamu lo hukoleke-
tanogo ive. It6 lekeza vegenalititoka iki miliki ita polosava dmindminoko Omasimo
lekelitoka oko moloko inogo ive.

3Nenemu geza gigivekahini agomulagu gilisd onoikoma dnigokoko gezaka gogdmulagu
zalana vonoimo nene nanamu anigo lamana amane.

4 Gezaka gogdémulagu za lana vonoimdé nene hanuva nego, gigivekahini nanamu
gogomulagu gilisa vonoimo nene ale ahulogetatove loko nolane.

5Sozald ve genezaka losi minamd neneka, gezaka gogémulagui za lana nemo nene goi
oko ale ahulokoko alika geza anigo vevesooko nene gigivekahini agémulagu gilisa ale
ahulotatanimé nene etanogo ive.

6 Lekeza nene monolimini gakd lamand nene galagitana vegend li kememilo. Keza
gopa viligiki akohu likipilikataze. It60 monolimini meinava iteko mina gako nene
izagitana vegena li kememilo. Keza nene monotini gili ahuliiki likilimi golesa ikataze.

Omasiloka loko vokd loakd gaké
(Luk 11:9-13)
7-8Voka liakd nia vegenalite netd matd mota aliakd niave. Vitagd iakda nia vegenalite
gihila ali uto iaka niave. Gahelo hoko-hoko likago kolo okimiaka noive. La onoinazo,
Omasiloka liki voka litamé nene alinigave. Vitaga itamé nene gihila ali ut6 inigave.
Gahelo hoko-hoko nilikoma, gahe kol6 oleketanogo ive.

* 6:29: 1 Kug 10:4-7;21ki 9:3-6 7:2: Mak 4:24

9 Lekelikuti ve makolimini gipala nenémo nosanetakumu voka lokiko, amelaho gehani
mula mako amitihe. ]

101t6 lagahamu voka lokiko gosihd amitihe. Oe, 14 aminogo ive.

11 Lekeza vegena golesa minikamdza, izegipatini gizapa lamand ikitake netd lamana
ali kegepa iaka nianazo, okulumaku ametipo voka lita vegend nene aleko iteko
haitolimini nene netd lamana lehizeleketanogo ive.

12 * Lekeza vegenalite némini manémini lili ilitatave liki giliakd niamé nene lekeza
aminag0 iki nenémini mandmini lili ikitalo. Amina gaké nenémo Mosé 1o hukoko li gakoki
Omasimini agepaguti gako liaka a vete api ikimina gakoki nenémini gotolaa neve.

Gateni komagu iteaka gako
(Luk 13:24)

13 Latila oaka apalimini gatenda napa neve, it6 gapovda sipisi neve, it6 neneloka
vegend mukilite viaka niave. Nenemu amina gapogu vamiki okuluma gateni komagu
itilo.

14 Alévolé oko minoakd apalimini gatenia koma neve, it6 gapovda koma nego génopa
hoza aleko iteakalda nenazo, vegend luguhako viakd niave.

Gthila golesa lamand zeakalimini mogonda
(Luk 6:43-44)

15 Soza saza mong lili ali ve keza kugupe zou lo minamé ité hela gala kigikagi
nenémindate lekelitoka anititakumu, ehe, lukugupe gizapa iki minalo.

16 Keza iki miliki ita sunimo mogonatagandini ale ut6 okiko anigi vevesataze. Hilipa
nenémo gihila noakalimini zitimo nehe. It6 gomogisiga nene gihila noakalimini zitimo
nehe. Oe, nenéminoko nomive.

17Za lamana nenémo gihila lamanako zeaka noive. Za golesa nenémo gihila golesago

zeaka noive.

18 Za lamanalimo gihila golesa zeakalda nomive. Za golesdmo gihila lamand zeakalda
nomive.

19* L4 onoinazo, vegenalitini mogonatagana hamoé lelegité neve. Gihila lamana ali
uto amitamolda hukoko loku gizanogo ive.

20 * Nenemu soza saza mono lili ali vete iki miliki ita suni nenémo mogonataganaini
ale ut6 okiko, lekeza nenémini gihilda nene anigi vevesanigave.

Lekeli anigo vevesonamuve
(Luk 13:25-27)

21 Guivahanineve guivahanineve liki liaka nia vegenakuti lugda avasavagi okuluma
apaku iteminigave. Aménehini gako gili aliaka nia vegenako nene itinigave.

22 Gamena napald nene vegend lugdate 14a liki li niminigave: Guivahanitemaka, leza
nene gei gakotd mono lo kemeakd uhama neve. It6 gei gakotd kigikaguti holosi kepeleko
kimisele ahuluhama neve. Ito gei gakoto alévolé suni muki alehdma neve. Nenemu gahe
segeletamane.

23* 1,iki li nimikiko, neza nene 14a loko lo kimitove: Nénisi nene lekeli anigo veveson-
amuve. Golesa netatokago mihina amo neneta alo vilo loko linogo uve.

Numuni lapusdmini gakola
(Luk 6:47-49)
24 Nenemu gakone imane giliiki dmegetata vegend nenémindate 14 iki niave: Gele
veveso mina ve makolimo numuna nene mikasi alévolelalé nené oko gekago,
25 nego nene, golini napa zeake nagami velekago it6 una napa alekago, mikasi
alévolelal6 gimo nenazo, alévolé okogd minamo.

* 7:12:Luk6:31  * 7:19: Mat3:10; Luk 3:9 7:20: Mat12:33  7:23: Age 6:8

26 1t6 gakodne imane giliiki gili ahulata vegena nenémindate 1a iki niave: Negi ve
makolimo numuna nene nagami agataloka getatoka gekago, nego,

27 golini napa zeake nagami napa vilitimo it6 una napa alitimo ake ahelu okago,
numunima lemeko pou loko akamo.

281,0ko Izesu amina gako lo keme asu okago, ali nupa iki gakola gele vegend nene Izesu
mono lo kimikumu sigaga litake laa liki lamo:

29* Mond mogona api ikimiaké nia vete nene avotegini gakoté amegesalé milatave
likigo liakd niam0za, aisi nene ezda gakola nene gihila noikumule loko amegesa milatato
neve loko lainim-olimiakd noive, liki lamo.

8

Izesu lokago halamé gizali ve gililimo
(Mak 1:40-45; Luk 5:12-16)

11zesu agokaguti nolimigo, ve vend muki nene dmegetiki vamao.

2 Nivago, ve mako halamé gizaleake mina ve nenémo vike alapusa hizeko Izesuni
l14a loko lo amimo: Guivahaninemaka, geza nelémo gililitove loko nene hanuva nelémo
gililitanimo nenazo, nelémo gililitane loko noluve.

3 Loko lokago nene, Izesu nene agizani lutoko agupeloka ale nogilike gililitane loko
gelekuze, halamé nene gilelezo. Loko lokago halamé netala lita oko gililimo.

4* Gilelekago, Izest nene lda loko lo amimé: Geza nene imane gako avet6 oko vegena
makd lo kememoko voko guguni gizoaka ve nene gugupe alapizekako mota gilelekane

loko énigatize. It6 gilelenikumu nene Moseni gakot6 ale moloko netd maké Omasi guguni
gizo amiti netd amekako gilelenitimini mogona nene muki vegend lo kemekiko gili
vevesatave, loko lo amima.

Izesu ami gizapa vémini gelekelé veva alémo zokamo
(Luk 7:1-10)

5]zesu nene Kapanao numutoka itekago, Loma apatoti ami vetini gizapa ve makolimo
aniteake negénegeka loko laa loko lo amimo:

6 Guivahaninemaka, gelekelé izegipdne nene netd napa avisekago helisala hulupa lo
minokago miluma geleko numukuka noize, mako vitiive loko noluve.

7Loko lokago, Izesu nénisi vinake alémo zokatove loko lo amekago,

8 ami gizapa vémo lda loko limd: Guivahaninemaka, goselé gapo okoko ve anédmina
neni numuku nanamdu ititane. Geza nene imaneloka nooko hanuva gegepatunu lokako
gelekelé izegipane nene zokative.

9 Nénisi nene dmindminoko kugulizaki vetini gelekelelda nouve. Ité lovamini gala ve
mako neni gizapald niave. La niago, ve makokumu nene vozo loko lomikugo hanuva
vinogo ive. It6 ve makokumu ano loko lomikugo nene hanuva anogo ive. Ito gelekelé
izegipanemu nene voko hoza alezo litomo nene hanuva voko alitimo6 nenazo, gei gako
amindminoko alévolé itive loko gelenouve. Nenemu nene geza hanuva imaneloka nooko
gakolda lokako zokatihe loko lunae.

10 Loko lokago, Izesu geleake nene sigaga lotake dmegetiki va vegend nene lda loko lo
kimimo: Neza lamana lo likimitoze, gililo. Hetoka ve imanémo nenikumu gele alévolé
onoimd nene haitolimini neve. Isilae ve lekezalokati gele alévolé oakd nenémini mako
anigoko gelesa amumoma neve.

11* Nenemu nene lda loko lo nolukumuve. Ho noititokati it6 ho nolimitokati hetoka
vegend ve imanegitana nia vegend muki nenete anitiiki nene Avalaha Isaka Zakopd
kezagi okulumalimini lapanalal6 alegesa iki miniki nosanetd niki kogoliza vizinigave.

12* L4 niiko, goi oko alesa molo kimimo Isilae vegend nene limugusi apaku ahu-

lokimikiko, limiki miniki ive nama iki miluma maluma giliki kegepa atala iki minani-
gave.

13 Loko loake, ami gizapa ve nene lda loko lo amimé: Geza nene numutoka vozo.
Gele alévolé animo6 nenémini gihila uto inogo ive. Loko Izesu agepa ateleko noligo nene,
gelekelé izegipa nene zokamo.

Izesu vegend muki kelémo zokamo
(Mak 1:29-34; Luk 4:38-41)
14 Izesu nene Pitani numukau iteake, Pitani venaldmini izolahini agupegu 16 lokago,
akonoigo anigoake,
15 agizaku alim6. Agizaku naligo, 16 la netd nene asu omikago, oteake nasahili otama.
16 L4 okago, unakd ho lemekago nene, kigikagu holosi mina vegend nene Izesutoka
kilimiki amo. Ikago nene, kivisi vegend kelémo zokoka kigika gopa i vegena gako
noloketake holosi kepeleko kimiseleka imo.
17* L4 okago nene, Omasimini agepaguti gaké loakd ve Isaid gakd lda loko luhuva
gizamo nene alévolé imo:
Netd livisekago keé lamuni netd ezda agohi gimole.

Izesuni dmegetanigi gele vegend
(Luk 9:57-62)

18 1.4 okago, ve vend muki iki Izesutoka hizi vigikago, dnigoake izegipala zuha nene
sipigu nilimiki vola helegaloka vitave loko lo kimimo.

19 Lo kemekago nene, mond mogona api okemeakd ve makolimo voko amatoka
minoake Izesuni laa loko lo amimé: Tisanemaka, vitanitoka vitanitoka neza gémegé
gémegé inogo uve.

20 Loko lokago, Izesu nene laa loko lo amimé: Gaha nene mikasi kol6 onoiku itiaka
niave. It6 namatini numuini nemadza, okulumakuti lumu ve gihila neza akato numune
it6 gotonel6 za nomigo vitaga noumoé nenazo, mako vitiive loko lanimé nenémini mogona
gele hee lominoko nolape, loko lo amimo.

21Tt dmegetiki va vegenakuti mako nenémo lda loko lo amimo: Guivahaninemaka,
geza gelekako nene, neza minoko améneho helekiko vinake gale zemikinake oko
gémegetatove.

22 Loko lokago, Izesu nene laa loko lo amimoé: Geza nene némegetoko ano. Hilinita
vegend gale zikimiaka nene kigika heleneiti vegena kezagi dmina hoza alitave, loko limo.

Izesu lokago una napa ahulamao
(Mak 4:35-41; Luk 8:22-25)

231zesu izegipala zuhagi nagamiku lapegu itiake vamo.

24 Nivago nene, una napa nene litd oko amo6. Amuza moloko alekago nene, nagami
nene valahuka zeko lapegu nene ite vai inogo imo. La okago, Izesd nene avé akonoigo,

25 jzegipala zuhate alimi noteke 1da liki lamo6: Guivahanitemaka, nagamiku siméa
nanogo nounize, lugutd vizemane.

26 Liki likago, Izesu lda loko lo kimimé: Lekelisi komadisi gili alévolé iakd niatita,
nanamu likigika gologolo sekave. Loko loake, oteake, unagi nagami valahukaki nene
ahulalizo loko lo kemekago nene kii nolike zou limo.

277oulokago nene, vegend muki nenete sigaga lake ldaliki lamo: Ve imane haitolimini
neve. Unagi nagami valahukaki keza ai gakolaa gili alikasive, liki lamo.

Gatala mikasiuka holosi golesa amisele ahulamo
(Mak 5:1-20; Luk 8:26-39)

* 8:17: Isa 53:4

28 Nonohul¢ aviligiake vola helega Gatala vegenalitini mikasigu anitikago, ve losita
holosi golesa kigikagu mina ve minasimd. Niasike, dmepa vizikasigo, vegena nene
kelegesa legekago nenelo viga iga amamo.

29 Amina ve nenetosa geha muliku gonosi milimiliguti lemesike Izesugegi hotu lamaé.
Hotu liake keza lit4 iti gopaga liki 14a liki gamoga giki li amesimd: Omasimini gipalamaka
nana neta golesa oletanogo noane. Gamena alitamité nene miluma hoza liminogo
noape.

301iki lasim6 nene dminal6 iza mulusi napa miliki hot6 otigi iki gale niki minam4.

31 Gale niki niago nene, holosi nenete negénegeka lake lda liki lamd: Limisele ahu-
lanogo nookoma nene iza mulusi vozane kigikagu nene limisele ahulamane.

32 Liki likago, Izesu nene vilo loko kimiselekago, viki izatini kigikagu itiake nene
lememad. Izatini kigikagu nene limikago, dmina iza muki nene olii miliake meinilo
limiake nonohuloku limiki nagami niki hutiake hili gesa amo.

33Hili gesd ikago nene, iza gizapa ve nenete golisi viake taoniloka gakoé nene liliki vake
kigikagu holosi mina vetosini gakolda aveto iki li kememo.

34Li kimikago, ve vend muki nene gili asu iake muki vegenalite Izesuni dnigatune liki
limiake mikasinini ahulokoko vitive liki negénegeka liki li amemo.

9

Izesu ve gepili alémo zokamo
(Mak 2:1-12; Luk 5:17-26)

11zesuge nene nagamiku lapegu itiake numunaloka goha atigind iki ama.

2Tkago nene, ve gepili makd nene ukoakogu nene zald miliki aliki amd. Aliki ikago,
Izesu nene ezdamu gili alévolé amo nenémini mogonda anigoake ve gepilima laa loko lo
amimo: Gipaneve, goha gena givisemino. Lihimaka nene ahulogimikuve.

3 Loko lokago, keza mon6 mogona api ikimiakd a ve lugaa nenete kigikauka nene
Omasi aviliginogo nolihe liki gelemo.

4 Liki gilikago Izesu nene Zuta vegenalite lihima ahulolimiaka it6 vegend kelémo
zokoakd nene Omasimogd 1016 oakd netd neve liki kigikagu gelemo nenémini mogonata-
gana anigoake lda loko lo kimimo: Likigikauka nene nanamu gako golesa nigeleve.

5 Ve makolimo Omasi noamitimé nene lihimaka gilatogimikuve loko védvani oko
lamitimo6za, &mindminoko kelémo zokoaka zamuzagi ve noamitimoé nene ve gepili mako
geza otekoko mohona oko vozo loko lita oko lo ameminogo ive.

6 L4 onoimo6za, okulumakuti lumu ve gihila nénisi nene imane mikasiuka lihima
gilatoakalimini zdmuza it vegena kelémo zokoakalimini zdmuza nenitoka nemo nenémini
mogonatagana anigi vevesatave loko loake ve gepilima nene 1da loko lo amima: Oteoko
nene avilisaka geheko numukauka vozo.

7Loko lokago oteake avilisala geheko numunaloka vimo.

8 Geheko vokago, vegend muki keza dnigiake kehelele vizekago, Omasimini zdmuza nene
mikasigu vegena kigizaku molokamo minokave liki giliake Omasi agepoka lamo.

Izesu Mataioni sele lo amimo
(Mak 2:13-17; Luk 5:27-32)

9 Gamena nene zupa Izesu nene vike takisi moni aleaka ve neni nugulizd Mataiona
takisi moni aleakd numunegu minokugo danigoake lda loko lo nimimé: Geza nene
némegetoko ano. Loko lo nemekago, &megetoko vumo.

10* 1zesugegi neni numuku iteko minunike nosénetd noko minuhd. La nouko, takisi
aliaka a vegi neta golesa aliaka a ve lugdagi muki keza iteke mini mini ameke minake
nosaneta namo.

* 9:10: Luk 15:1-2

11 Ninago Palisaio mond ve nenete anigiake ametipo nana igo takisi aliakd ve sukagi
netd golesa aliaka nia ve lugdagi mako minake nosdneta nonave, liki nene Izesuni
izegipala zuha loka ilitamo.

121ilimikago nene, Izesu geleake 1da loko limé: Keza kivisemigo ha minamoldate lusa
vemu sele lisd amave. Kivisi vegenaliteg6 nene lusa vemu sele liaka niave.

13* It4 lekeza nene mond gotolat Omasimo li gaké mako 14 oko nemomamini mogonaa
nene gili vevesiki gililo:
Neza nene guguni gizi nimitave loko gelesa amuve.
Likigika hizi kimiakakumu geleakd nouve.
It6 kugupeninimu hee loko noune liki liakd nia vegena kelémo otopa zitove loko
lememumo neve. Neza nene lihimdinigi vegend kelémo otopa zitove loko lumumodma
nenae, loko limo.

Nosdneta moseakakumu loka itamo
(Mak 2:18-22; Luk 5:33-39)

14 Gamena neneloka moné nagami holokimiakd ve Zonini izegipala keza Omasimo
nosaneta mosekuko lelikumu litihe liki liaka a ve nenete Izesutoka viki alegesa iake laa
liki lokd itamd: Leza nene Palisaio mono vegenaki monokumule loko nosanetd nene
mosé mosé oaka noune. It6 gei izegipaka zuha keza mosisa amave. Nanamu neve.

15 Liki likago nene, Izesu 1da loko lo kimimé: Ve makolimo agivelagegi maké kogoliza
viziki minata zupa nene agivelage aikumu miluma giliiki nosaneta mositahe. La oko
nomive. Minoko gala vete amina ve nene kigizakuti ipda iki apili hilikiko nene, keza
miluma giliiki nosa netd mosinigave. Amindminiki izegipane zuhate alika nenikumu
miluma giliki mosi mosi itamoza, itina 14 oko nomive.

16 Mako nene lavolavo go nene litaha lokoko hukokiko nene, lavolavo gosoha nene
nagami ziki ali koma ama lavolavo nene hukoko ale litaha lavolavolé molo apizeko
akotoakalda nomive. Akotiiki nagami zikiko nene gosoha lavolavo nenémo litaha
lavolavoloti hikelekiko litaha g6 nene hukoloko voko huko napa inogo ive.

171t6 makd nene vain nagami gituhu galakald noigo nagami getununi litahagu ligi
milisd amave. Vain nagami nenémo gituhu galakala nooko giputooko litaha getununi
zeko ategekiko vain nagamiki it6 goni getununigi nene latila okative liki vain nagami
gosohda nene goni getununi gosohaku leke moloaka noune. La okuko getununigi vain
nagamiki lamana oko minanogo ive. Loko lim6 nene litaha mono6 sunimini amupil6
nene ezaa gosoha mond molo apizeakalda nomive loko nosdnetda moseakakumu anoza
gako lo kimimo.

Gizapa vémini moholagi Izesuni goto ale gili venaki
(Mak 5:21-43; Luk 8:40-56)
18]zesunene gako lo kemeko noigo nene, moné gizapa ve makolimo oko gupd ze amike
lda loko lim6: Neni mohone nene itina mota helekaze, nenemu nene voko gigizanitunu
ale geleko nonoha zemikoko alémo otitane loko gelémoko vitove loko nouve.
191.oko lo amekago, Izesu nene oteake izegipala zuha lezagi nene dmegetoko vunimo.
20Novuko nene, vena mako nene ikanimo apelekago nimase gapo molova molova oko
noigo kilisimasi 12-a ale ahulamo.
21Ezanene agikatunuldaloko gilimd: Neza nene voko Izesuni agupeld ahe it hanuva
luhoaka got6 ale gelekinake zokatove.
221,0ko geleake Izesuni amegesald oko noike luhoakéa g6 agataloka ale gelekago, Izesu
nene viligoko laa loko limd: Mohd geza goha gena givisemino. Gele alévolé anitimo
gelémo zokokave, loko nene lo amimo. Loko agata ateleko noligo litd oko zokamo.

* 9:13: Mat 12:7; Hos 6:6

23 L4 okago, Izesu nene vike mond gizapa vemamini numuku iteko dnigamd nene,
musiki ziaka a ve alegesd iki niago ive nama nenémo notoloni lemeko minamao.

24 Nego, Izesu nene itike alémo otitove loko geleneike 1da loko limé: Ahuliiki vilo.
Imane moho nene helemive. Hanuva avd akonoive. Loko lokago nene, keza nene giza
gako lihe liki giza itamo.

25 Giza nitago nene, kimisele hetoka oake, moh6ma ako mina holomaloka nene vimo.
Vo ali loake agizato ale notigo moho nene otima.

26 Otekago, nenémini gakola nene mikasi nekisa vokisauka vo asd imo.

Izesu ve losita kogomula ale goloutoketamo

2714 okago, Izesu nene dmina numuni apd ahuloake novigo, kogémula lika ve losita
nene dmegetiki vasimd. Amegetiki nivasike nene gamoga giki sele liki agulizaki ve napa
Tevitini agavolagamaka lelikumu milumavate geleletamane.

28 Liki likasigo, voko numuku itekago nene, dmina ve losita viki amatoka minikasigo
nene, Izesu loka oketake 1aa loko limo: Lokogomula ale goloutato zdmuza nenitoka nemo
nene mota gili alévolé inasihe. Loko lokad okimikago keza laa liki lasimo: Guivahan-
itemaka, mota gele alévolé onousimole.

29 Liki likasigo Izesu nene kog6mulald ale nogilike 1ada loko limé: Gili alévolé asitimini
gihila nene uto ino.

30 Loko lokago, kogédmula goloutokago, Izesu nene lda loko lo kimimé: Gilinasihe. L4
oleketu netakumu viki vegend li pou lamilizo.

31Loko lokago gako nene gililiki vasiméza, dmina gakolda li pou likasigo, mikasi nekisa
vokisauka nene puu loko vo asu imo.

Izesu agepa lakoliive alémo akd imo

321t6 nivasigo nene, ve mako holosi makolimo agepa ze lakoli okago mina ve nene zalo
miliki alikamo.

33 Aliki ikago, Izesu nene holosi apeleko amiseleko ale ahulamé. Alahulokago, lita oko
gako limd. Amina netd nene vegend mukilite dnigiake sigaga lake Isilae mikasigu gozapa
netd néminda mako uto igo dnigamuhama neve.

34* I,iki lamoza, Palisaio mono ve keza Izesukumu nene holositini agulizakive nenémo
alémo vati igo holosi nene kepeleko kimiseleaka noive, liki lamo.

Izesti vegend mukikumiu agika hizimo

35* L4 ikago Izesu nene numuté namaté mohona ike apa koma napa nene &nigo
asu imo. Anigo asu ike, moné numuni minaku minaka nene moné lo keme keme
oko minamo. La ike nene, Omasimini gizapalé minoakalimini gaké lamana nene lo uté
moloko lo kemeko mohona imd. Ité haitopaito netd gizale vegena it6 haitopaité neta
kivisi vegena kelémo zokomo vima.

36 * L4 oake vegend muki dnigamé nene muhelé ahelé ake gopa iki minamd. Sipsip
iza gizapa venini nomigo hanuva minamo nenéminiki minikago, Izesu dnigoake agika
hizekago

37izegipala zuhama anoza gak6 mako ldaloko lo limimé: Vegend imane latila ikataze.
Miku nosanetd muki omolokamaoza, hoza aleaka ve nene lagaso minokunize.

38 ™ Nenemu lekeza mini amelahitoka likiko nene hozalé ve maké kimiselekiko viki
hozavagu minumuni alitaze, loko lima.

* 9:34: Mat 10:25, 12:24; Mak 3:22; Luk 11:15 * 9:35: Mat 4:23; Mak 1:39; Luk 4:44 * 9:36: Nam 27:17; 1 Kug
22:17; 21ki 18:16; 1zi 34:5; Zak 10:2; Mak 6:34 * 9:38: Luk 10:2

10

Izesui ve 12-a kelémo eto imo
(Mak 3:13-19; Luk 6:12-16)

1 Izesuni izegipala zuha 12-a alesa molo lemekago, okuko nene, kigikagu holosi
minatamo kipiliki kimisilitave loko it6 haitopaité netd gizalinita vegena it6 haitopaito
netd kivisiti vegenad kilimi zokatave loko zdmuza nene limimo.

2 Aposolo 12 leza lugulizate nene makd aguliza Saimon agulizd gosoha nene Pit4, ito
agunala Etulu, it6 Zepetaioni gipala Zemusi it6 agunala Zoni,

31t Pilipg, itd Patolomaid, Ité Tomasi, itd Mataiona neza takisi moni aleakd u ve nene,
it Alapaioni gipala Zemusi it6 Tataio,

4it6 Saimond eza Lomagati gamani amisele ahulanogoive, it Kaliot6 apakutiIzesuni
amimika li ve Zuta.

Izegipala zuha 12-a keza moné hozalo vamo
(Mak 6:7-13; Luk 9:1-6)

5 Amina ve 12-a nene nolimisilike hoza gaké lda loko lo limimd: Lekeza nene hetoka
vetini mikasigu it0 Samalia vegenalitini apa makotoka ma vamilo.

6Isilae vegend lugdaguti sipsip iza vi tolova amo keitokago nene viki dnigalo.

7* Niviki mond nene lda liki nene lilo: Omasimini agulizaki ve napamini zdmuza nene
omo lokovogisaloka okave.

8 Nenemu kivisimolaa kilimi zokataze, it6 helemolaa nene kilimi otitaze, it6 halamé
gizalemolda kilimi gililitaze, it kigikagu holosi golesa minatamo nene kipiliki kimisili
ahulataze. Meinavda nomim¢ hagitana lehizeleketumé nenazo, nenemu meinavaa
nomitimé hanuva kilimi lamana ilo. It6 moni koma lagasoldagi ma guiki alemilo, keké.

9-10* Gapo vitatoka akiseaka go aliki vamilo. It6 g6 losita nene luhamilo. Ité likigisald
suu nene luhamilo. Itd hdnusald nene alemiki hanuvago vilo. Vegena makolititoka hoza
alita ve nenete dmina vegenalitiniguti nosanetd aliki niki minatamo nene lamana itive.

111t6 apa nenelokahe nenelokahe viki anitiiki nene gand nene apa amelagini loka
iki mogonainimu gililo. Makolimini mogona lamana itimo nene, ai numuka itiki miniki
nene amina numukuké akiliki viki otiki vitaze.

127t6 numukau itiki niminiki nene hulu nene lekelitoka minino liki li kimilo.
13 Numuni amelage likilimi milikikoma, miniki dmina gaké li kiminamé nenémini gi-

hilda uto itimoma neve. It6 minikiko mogondini lamana amikoma nene, hulu gakolimini
gihilda nene goha atigina oko lekelitoka anogo ive.
14 * It6 apa makoku likilimi lamana iki gakotini gelemikoma nene lekemegesa vizi
kimiiki niviki nene vahé miliki likigisaguti mumusopa usagama zi ahuliki vilo.
5* Neza lamana lo likimitoze, gililo. Gamena napal6 nene Soto apaku ité Gomola
apaku mina vegend keza lihima koma alinigave. Ito likilimi lamand amita vegena nene
lihima napa itiki alinigave.

Gopoguni mililitata gamena uto inogo ive
(Mak 13:9-13; Luk 12:12-17)
16 * Gilinahe. Sipsip izagitana nene hela galatini holuiku geha ziki minatave loko
nolikimisuluve. Nenemu lekelisi nene gili guni i miniki hulu iki minalo.
17* Keza nene likigizaté aliki gonito likilimiki vinigave. It6 mon6 numuiku numuikd
nene segi nogosani likipilinigaze. Ehe, lekeza gizapa alévolé iki minalo.
18 1t6 neni nuguliza lekelitoka minakumule liki kugulizaki vetini ité kiapegini kov-
ogisalo likilimiki vikiko nene gako hoza alilikitanigave. L& niko nene, lekeza kei
kovogisalo it6 hetoka vetini kovogisaléo neni mong li uto itave.

* 10:7: Luk 10:4-12 © 10:9-10: 1 Koli 9:14; 1 Tim 5:18  © 10:14: Apo 13:51  10:15: Mat 11:24; Api 19:24-28
* 10:16: Luk 10:3 T 10:17: Luk 21:12-15

19 Neni gakonemule liki gonitd likilimiki vita gamena nene, gaké nanave loko litupe it6
gako nana oko geleko litupe liki lakagata giliko gena amino. Gamena nene zupa nene
gako litave loko Sikalahu nenémo likigikagu mololeketanogo ive.

2014 okiko, gakd likiko nene, lekeli gakd lol6 aminogo ive. Ametipini Sikalahti nenémo
likigikagu gako lo nomiliko linigave.

21 * Tt uvolaho maké nenémo agunala nene agizaté alekoko goni omikiko nene
agunalama apili hilinigave. It6 amelaho nene gipala nene agizat6 alekoko goni omikiko
nene gipalama apili hilinigave. It6 izegipdini keza izdikini améikini nene goni ikimikiko
iz0ikini améikini kipili hilinigave.

22* 1t vegend mukilite neni nuguliza lekelitoka minakumule liki mukaha likipilinigi
niamoza, maké keza gamenavaini asu ititd moné ahulamiki alévolé iki miniliki vitamo
nene Omasimo kuguté vizinogo ive.

231t6 apa makotoka gopoguni mililikitikoma, golisi iiki apa makotoka nene vilo. Neza
lamana lo likimitoze, gililo. Lekeza monoé hozalo Isilae mikasiuka muki apato vi asu
amiko okulumakuti lumu ve gihila neza lita oko anitinogo uve.

24 Sukulu izegipa nenémo tisala avilegeakalda nomive. Gelekelé izegipa nenémo
agulizaki veva nene avilegeakalda nomive.

25 * L4 onoinazo, sukulu izegipa oko moloko itimé nenémo tisaldmini lelegitd
onoikoma etanogo ive. Ito gelekelé izegipa oko moloko itimé nenémo agulizaki vevamini

lelegit6 onoikoma etanogo ive. Aminaminoko ametipina nenikumu holositini gizapa ve
Pelezepulole liki linamoé nenazo, izegipa nugunamotamo neneta, lekeli lukuguliza aliki
mumusopa ziliki viki minanigave.

Lehelele vizitive lelepizimo
(Luk 12:2-7)

26 * Nenemu gopoguni mililikitata vegenakumu lekelegesé legemino. Hitonoiti neta
mata nenémo minoko tolova aminogo ive. Minoko uto o asu ititd neve. It6 asuguna ne
neta nenémo minoko uto o asu inogo ive.

27Neza nene limugusigu legesé oko lo lukumu gakd nene lekelisi miniki hanatd li uto
itaze. Ito lakagatauka musika loko lo lukumu gako nene lekelisi miniki numuni hetoti
gakd napaguti li utd iki litaze.

28 Vegend makolite lukugupego nene apili hilinigave. Lekemeni apili hiliakd zdmuza
keitoka nominazo, keikumu nene lekelegesa legemino. Ito lekemeni nema it6 lukugupe
nemo ale nupa napa oko 16 apaku apele heleaka zdmuzagi ve Omasimu nene lekelegesé
ligino.

29 Somohd nene ha netd neve. It6 goloha monitund nene nama somohd lositd meina
hizeakalda nemoza, ametipo gelemikoma nama somoha hamokd nene nene mikasigu
lememinogo ive.

30 Lekeli gototini zopovatini gatoakalda nene Omasimo gele ast oko geleneive.
31 Lekeza nene nama somohd niamave. Lekelisi nene vegena nianazo, it6 Omasimo

gizapa olikimiaka noinazo, nenemu lekelisi nene netd makokumu ma lekelegesa leg-
emino.

Izesuni aguliza lo uto oakad gako
(Luk 12:8-9)
32 Vegenalitini kovogisalé neni nuguliza li uté iki nilimi napa ita vegena nene neza
amina oko okulumaku aménehini avogisalo kelémo napa oko litomoza,

* 10:21: Luk 21:16  © 10:22: Mat 24:9; Luk 21:17; Mat 24:13  10:24: Luk 6:40; Zon 13:16,15:20 * 10:25: Mat
9:34,12:24; Mak 3:22; Luk 11:15 * 10:26: Mak 4:22; Luk 8:17

33 * yegenalitini kovogisalé nenikumu zivi hitivi ita vegend nene neza dmindminoko
okulumaku aménehini avogisalo keikumu zevo hitovo inogo uve.

Nonagaki lovagi ale uto itove loko limi gako
(Luk 12:51-53; 14:26-27)
34 Nenikumu nene mikasiuka nonagd ale ut6 inogo limimodma neve liki lamilo. Neza
nene nonagakigo nomive. Lovagi ale uto itove loko lumumoma neve.

35* Neza lumumomamini gihila nene amelahiko gipalago lovaleta lavaleta iki kogoka
hoto itimd neve. It6 izolahiko moholago lovaleta lavaleta iki kogoka hoto itimé neve.
It6 anohuvolahiko avolahiko lovaleta iki kogoka hotopot6 itimo neve.

361t lekeli numutiku lekeli zuhate gala velini lili inigave.

371t6 lekezaizotikini ametikiniloka likigika kimiiki it6 nenitoka koma nimitamo nene,
neni mututoni minata avotigila iki niamave. It izegipatiniloka likigika kimiiki it6
nenitoka koma nimitamo nene, neni mututoni minata avotigila iki niamave.

38* It¢ zohota zald kipili hilinigi miluma net4 ali gihikitatakumu gili ahuliiki nigizaka
hiziki némegetiki amitamo nene neni mututoni minaminigave.

39 * It6 mako keza nene kigika kemeniini ale gikitiiki ali minatamo nene, miniki
gopa itamo neve. Mako keza nenikumule liki kigika kemeni vinasatam0 nene alévolé
kemetameni alinigave.

Meinavda alesa gako
(Mak 9:41)
40 * Vegena mako keza lekeli nasahili ilikitatamé nene neni nasahili inimiaké niamo
gelekave. It6 nasahili initatamd nene nimisili verna nasahili imiaka niamo gelekave.
41Vegena makd keza mond lole ale ve noikumule liki mond lole ale ve makd nasahili
itatamOmamini meinavaa alinigave. Ito vegena makd nenete monolagi ve noikumule
liki monolagi ve maké alimi lamand iki nasahili itatamo6 nene, nenémini meinavaa
alinigave.
42Nezalamana lo likimitoze, gililo. Lekeza nene neni vegendne zuhaguti mako limiki
minatamoki keikuti mako nene neni gipa noikumule liki gosohd nagami ihiki amitamo
nene, haha aminogo ive. Meinavaa alitamo neve.

11

Zonive losita kimiselekago Izesutoka vasimo
(Luk 7:18-33)

11zesu nene izegipala zuha 12-a nene dmina gakd lo leme asu oake, leza voko minuha
numuto numutoé monod lo kemeko api okiminogo vima.

2 L& okago, moné nagami holokimiakd ve Zoni nene nagd numuku noike neta
golesaguti gologi olimiaka ve Kilisté ave loko loakd nouni vémo hoza alimo nenémini
gakolda geleake, izegipala zuha losi nene kimiselekago Izesu noitoka vasike 1aa liki loka
itasima:

3 Ut0 itive liki mond gotolau luhuva gizina vema nene géisi noape, ité alika mako uté
itikumu ageva itunimo nehe, liki 1oka itasimo.

4Loka4 itasigo, Izesu nene dmina vema noive loko Zoni gilitive loko lda loko lo kimimo:
Lekeza nene atigind iki viki nene lold nou netd mata imane nénigasimo nenémini gakolaa
aveto iki Zonini li amilizo.

5* Kogoémula lilikupa molamo nene kogémula ale hanatokimiaka noive. It6 kigisald
alim6 nene kigisa ale lamanda okimiaka noive. Ito halamé gizalemd nene kelémo

*10:33: 2Tim 2:12  * 10:35: Mik 7:6  © 10:38: Mat 16:24; Mak 8:34; Luk 9:23  10:39: Mat 16:25; Mak 8:35;
Luk 9:24,17:33; Zon 12:25 * 10:40: Luk 10:16; Zon 13:20; Mak 9:37; Luk 9:48 * 11:5: Isa 35:5-6, 61:1

gileleaka noive. Itd kagata molamo nene kagata ale kold okago gako giliakd noive. Lepa
gonosi nene kelémo oteakd noive. Itd limiki minamo dmemena nenete gakd lamana nene
giliaka niave.

6 L4 onoinazo, neni mogonamu kagata losi pasi gelemitamo nenete kogoliza viziki
minanigave.

7Loko lokago, Zonini izegipala zuhama atigina iki nivasigo, Izesu eza vegenala sii sii
liki minamolaa nene Zonikumu laa loko lo kimimo: Lekeza nene mikasi gomopalalo
nanamini 0 mina ve aniganigi vamoma neve. Zoni nene hepelimo gihinahisi ale volaloka
imaloka imdmamini noigo &niganigi vamoma nehe.

8 It6 eza gola gonanalivagi luhoake noigo dniganigi vamoma nehe. Oe. G6 luhuvagi
luhiakd nia ve nene kugulizaki vetini numuku akiki otiki iaka niave.

9 Zoni nene Omasimini agepaguti gaké loaka ve noigo aniganigi vamo nehe, olo. Neza
lo likimitoze, gililo. Lekeza nene dnigi mina vema nene Omasimini agepaguti gako loaka
ve lugaagitana minamimo neve. Eza haitolimini okave.

10* Mon6 gotolat Omasimo li gaké makd 14a liki gizinaméma neve:

Gililo. Neza nene gako lole ale ve mako amiselekugo aisi voko ale goi oko kigikagu hoza
aleko gapo velegetanogo ive.

Amina gako nene Zonitoka voko alimo neve.

111t6 neza lamana lo likimitoze, gililo. Mikasiuka ut6 ina vegenakuti makolimo mono

nagami holokimiaké ve Zonini nene ma avilegesa amimaza, Omasimini gizapal6 limiki

niamolategi gopa Zonini aviligitigi iki niave.

12* Zoni nene moné nagami holokimiakd i gamenaloti minoloko iteko okulumalimini

gapo nene uté o lamana oko utd noigo, vegend mukilite amuza miliki lovasava iki

okulumalimini lapanala ali 1a iakd niave.

13 Zoni velesa uté amigo Omasimini agepaguti gako liaké a vegi Moseki keza mukitoka

alika uto iti netakumu epoapoga liki Omasimo agulizaki ve napa alemo utd iti gako liliki

vamo.

14 * 1t6 gilitune liki nilikoma mako lo likimitoze, gililo: Ve maké Omasimini agepaguti

gakd loaka ve Ilaizakitana ative liki lina ve nene Zoni noave.

15 L4 onoinazo, lekeza lakagatagi minatamo neneta dmina gaké lonoumo nene gili

vevesiki gililo.

16 Oko moloko oakd nou netd dnigina vegend nene nanetaté lo moloko nolugo vo guni
itive. Keza gili goselé iaka nia izegipagitana niave. Izegipa keza alegesa apato niake
kigivéikini nene sele liki 14a liki 1i kimiaka niave:

17 Leza nama luhat6 nene nanamau lisd amave. It6 helegaloka ive nama uhat6 nene
nanamu ive nama isa amave, liki liaka niave.

18 Amindminoko Zoninene hozava api oake nene nosénetd lamana namike vain nagami
namike et6 oko minamd. Eto oko noigo anigiake holosi makolimo agika ale gopa okago
noihe, liki nene lamao.

19 1t6 helegaloka neza okulumakuti lumu ve gihila okuke iza goula zahi nagami
nosanetd lamand nonugo, anigiake 1aa liki nilave: Ve imane nene dnigalo. Aisinene gasova
ve itd nagamitd ve noike takisi aleaka vegiito netd golesa aliakd nia ve lugaatini zogonini
noive, liki liakd niave. L& onoimdéza, Omasimo gele guni oko netd mata aleaka noimo
nenémini gihilda ut6 okago, vevesokogo minoaka noimo nenémini mogondaa nene uto
oakd noive, loko limoé.

Kigika aliviligama vegenalite miluma sipisi gilinigave.
(Luk 10:13-15)

* 11:10: Mal3:1 T 11:12: Luk16:16  11:14: Mal 4:5; Mat 17:10-13; Mak 9:11-13

201zesu apa lugdaloka nene hoza aleloko vike alévolé suni haitolimini muki ale uté imo.
Ale ut6 okago dnigamOza, anigi hagele gele iake kigika ali viligamago, gaha kemeko laa
loko nene lima:

21* Agae, Kolazina amelagita. Agae, Petesaita amelagita. Lekelitoka nene golivagi
neta uto inogo ive. Golesa netd aliki minakumu nene Tulo apad it6 Sitona apa gozapa
tui loko vimoza, alévolé suni lekelitoka alumoé nene amina apa lositatoka ut6 imo nelina,
keza nene gozapa miluma giliki kigika ali viligamé nenémini mogonda ali uto iki
ginegane linaha luhiake laneha nene kugupeld hiliki hanuva minaline.

22 Nenemu lo likimitoze, gililo. Tulo apat6 ité Sitona apat6 vegena keza gamena
napalo nene lihima koma alitamoza, lekelisi nene lihima napa alinigave.

23 * It Kapanao amelagita lekeza lukuguliza nene okulumaku ititive liki ali otiaka
niahe. Nenéminoko nomive. Loku lekeheluinogoive. Alévolé sunilekelitoka ale uté umo
nene Soto apaku ut6 im0 nelina, kigika ali viligikago &mina apa nene tui loko vamiline.
Imane gamenalo nene hanuva minalinamo neve.

24 Nenemu lo likimitoze, gililo. Lihima kimiti gamenalé nene Soto apatoka nene
lihima lagaso keitoka uto inogo ive. It0 lekeli nene ale nupa okoko genavald geheleke-
tanogo ive, loko lima.

Nenitoka atamo nene lekelémo geha zinogo uve
(Luk 10:21-22)

25 Gamena nene zupa Izesu gakod lda loko nene limé: Aménega, geza okulumaki
mikasigi kei Guivahani géisi nene noane. Sukulu lunike gele vevesokune liki liaka
nia vegena keza monoka giliiki gili guni ikatave loko ale hald geko molokimikanike
nene sukululamake izegipa namunigitana iki mina vegenalitini kigikagu molokimiaka
noane. La oakd noanikumu gegepoka noluve.

26 Aménega, nenéminoko utod oloko vitive loko gelenanimo nene etoakd noive.

27* 1,oko loake, mini ameko 14a loko limé: Améneho netd mata muki nene nigizaku
molo asu okave. La onoimdza, Omasimini gipaldmina mogona gili vevesina vegend ma
niamave. Améneho hamoko geleneive. It6 aménehini mogona nene ve makolite gili
vevesamave. Gipala noutimina ito nezane lo uto oko lo kemekugo anigi hehe litave loko
gilito vegend niamolda lezatego ameénehini mogona gelenoune.

28 Goselekaselé iki muhelé ahelé iki nia vegend itd haitopaité netalimo gena
likiviseaka noi vegenalita mukitoka nenitoka imi asu iki alo. Lekelémo geha zinogo uve.

29 * Neza nene zou loko nouve. It6 nigika lamanaki nouve. Ikiko nene niginaloka
hévetu nemo nene mololeketatoze. Mololikimikugo nene nenitokati gako lamana
gilitaze. It6 lekemenitini nene avasu vizeko mino lamand oko minatize.

30 Neni niginaloka héveti nemo nene huluvaa lamana neve. It genavagi nomive, loko
limo.

12

Holisigu Izesuni vegenala zuhate kilé hisiki nimi vamo
(Mak 2:23-28; Luk 6:1-5)
1* Gamena nene zupa holisi makoku Izesu ale goi igo izegipala zuha leza kilé miku
mohona oko vunimd. Novunike nene, izegipala leza gatuina helekunike kilé akutokunike
gihilda hiseko nomo novuko nene,

* 11:21: Isa 23:1-18; 1zi 26:1-28:26; Zoe 3:4-8; Emo 1:9-10; Zak 9:2-4 * 11:23: Isa 14:13-15; Api 19:24-28 * 11:24:
Mat 10:15; Luk 10:12 * 11:27: Zon 3:35,Zon 1:18,10:15 * 11:29: Zel 6:16 * 12:1: Gapo 23:25

2 Palisaio mono ve keza anigiake gili golesa ake Izesuni nene l4aliki li amemo: Anigozo.
Izegipakamate neta nalemo nenémo nene golesa okave. Leli holisigi hoza nalemo nene
14 amoakalimini ikave.

3™ Likilikago, Omasimo vegenala zuhate netakumu vitaga niko ezdalo huka gako nene
hanuva molo gaheva itimo neve liki gilitave loko 1da loko lo kimimo: Gozapa agulizaki
ve napatipo Teviti nene vegenala zuhagi nosanetakumu gauna hiliake neta mako alema
nenémini gakola mono gotolau luhuva gizikago lekeza gatinamdza, mogonaa gilisa
amahe. )

4™ Teviti eza nene Omasimini mond numuku itekago guguni gizoakd ve napdmo
Omasimini avogisalé mila peleti nene amekago namdma neve. It6 vegenala kezagi
namoOma neve. Ito dmina peleti nene hanuva vegenalite namitave liki guguni giziaka
vetego natave liki mono gotolau li hukinamoma neve.

5* It6 Mosé nene guguni giziaka ve keza holisigii nene mon¢ zagusaveu hoza aliki
niake nene holisimu li hukina gaké nene avuta apiliakd niamodza, dminamo lihima
keitoka minosa amive loko luhuva gizonoimaza, nene gatiki gilisa amahe.

6 Nénisi nene lo likimitoze, gililo. Likigilikagi noutimina nene mond zagusave avi-
legeko nene nouve.

7*Itd mono gotolati Omasimo li gaké makd 14 oko neve: Neza nene guguni gizi nimitave
loko gelesd amuve. Likigika hizi kimiakakumu geleaka nouve. Lekeza nene dmina
gakolimini mogona gelelina nene, lekeza lihimavaini nomiti vegenalitini lihimdinimu
gako hoza alikitamaline.

8 Okulumakuti lumu ve gihila neza nene holisi amelahina nounazo, izegipane zuhate
holisigu lili ita neta nene neni neta neve.

Agizani nakeseta ve
(Mak 3:1-6; Luk 6:6-11)

9Laaloake, neneloti oteake vike moné numuni makoku nene itimo.

10 Itim6é nene ve makd agizani lugaloka nakeseta ve noigo, ve lugaa keza Izesuni
loka itake leli holisigu nene vegena kelémo zokoakalda nene nehe nomive, liki nene
lamodza, hanuva nene Izesuni imane nana gakot6 ale moloko lokinake goni otatune liki,
gimivagu miliki nene lama.

11* 1.4 iki gimivagu milikago, Izest nene kigikagu emane &nigo vevesoko dnigoake lda
loko 1lim0: Lekelikuti mako nenémo nene sipsip iza akalevda makd nene holisigu nene
gale hanagu velehé limitimo nene, holisimagule lokoko ahulokiko dminagi minatimo
nehe. Ove, ale geleleha oko ale veletoka alahulatimd neve.

12 L4 itimdza, sipsip nene ha netd neve. It6 vegenad lélisi nene netd gihilda noune.
Nenemu holisigu nene vegend kelémo lamana oakalda nene neve.

13 Loko loake dmina ve nene gigizani lutozo loko lokago, agizani lugaloka nene
lutokago, agizani magda minamdmamini oko goha lamana imo.

14Lamana okago nene, Palisaio moné vegena keza dmina netd dnigamo. Anigiake limiki
viake Izesuni nene nana inake apele hilitune liki lova gizamo.

Omasimo gelekelé izegipala Izesuni alémo eté imé
15 L4 okago, Izesu amina gako geleake nene, numuni apd ahuloake apa makotoka
vimo. La oko novigo muki vegend amegetiki vama. La ikago, kivisi vegend muki nene
kelémo zokoake nene,
16 ai mogonda nene aveto iki lili ali amitave loko lo hukoko loketamé.
17 Laa loko lokimikago, Omasimini agepaguti gakd loaké ve Isaia anoza gako mako laa
loko luhuva gizamd nene gihila zimo:

18 * Omasimo 1da loko nolive: Gelekelé izegipdne alémo eté umo nene anigalo. Nigika
amenouke aikumu nene gele lamana oaka nouve. It neza Sikalahune nene ai
amupilé molokugo alémo vavani okiko, hetoka ve numuté namaté vegena nene
lihimainimu gona moloketati gako nene lo ut6 oko lo kimitimo neve.

19Eza lovaleta oko gopaga lamoko gapold gaké napaguti laminogo ive.

20 Vegend dmemenda limiki minamo nene ma kelémo golesa o asu aminogo ive. Limiki

mina vegena nenete gelemo 16 guluma koma nenéminoko nemo nene ma ze lihaminogo

ive. It6 14 okoko hozavda amuza moloko aleloko voko miniko nene, ale kegesoaka
nenémo neta muki kivilegeko minanogo ive.

21 1.4 okiko, hetoka ve numut6 namaté vegenalite kigika nene ai agulizat6 ali miliiki

aikumu kagata losi gelemiki ageva iki minanigave, loko lo hukoko limo.

Izesuko Pelezepuloko
(Mak 3:20-30; Luk 11:14-23)

22 Nene gamenal6 ve makd nene holosi makolimo agika ale gopa oko agémula lika ve
ito agepa hize lakoli okago mina ve nene Izesu noitoka alimiki vamoé. Alimiki vikago,
Izesu nene alémo lamana okago, ve eza agomula goloutoake nene, gako limo.

23 Gako lokago nene, vegena muki nenete anigiake sigaga litake agulizaki ve Tevitini
agavolaho ative liki la ve netihe.

24* Liki likago nene, Palisaio mond vete dmina gako giliake 1aa liki lamé: Pelezepuld
eza holositini agulizaki ve lol6 oake alémo vati igogd holosi nene kepeleko kimiseleaka
noive.

25 Liki likago, Izesu nene kigikagu gakd hanuva geleake 1da loko lo kimim¢é: Mikasi
makotoka vegena keza hizi hou liiki lova gopa hizitamo nene, kei mikasi gdmé minatimo
neve. Ito apa makotoka itd numuni makoku vegena keza hizi hou liiki eza akohu apiliko
eza akohu apiliko itamo nene hutili iki vinigave.

261t6 Satd ezda izegipala zuha kepeleko kimiseleneitimé nene, ai avogisalé nene itina
mota hizi hou liake alévolé iki minamitamo neve.

27 Lekeza nenikumu Pelezepuloni zdmuzatuni holosi nene kepeleko kimiseleaka
noive likiliaka niave. Laalikima nene lekelitini izegipatini zuha nenete nene Sata amina
oko kelémo vati igo holosi Kipiliki kimisiliaké niahe. Oe, 14 oko nomive. Nenemu Kéisi
nene soza gakotinimini mogona hanuva ali uto itamo neve.

28 14 onoimdza, nénisi nene Omasimini Sikalahulimo nelémo vati igo holosi nene
kepeleko kimiseleakd nounazo, Omasimo agulizaki ve napa ale ut6 oleketamd nenémini
zamuza lokovogisaloka mota omo avatiha onoimo nenémini mogona mota uto okave.

29 Ve makolimo gasovagi ve amuza ve makolimini numuku nene litd oko iteko
henokanona nene ma ipa oko alitihe. Nenéminoko nomive. Gasovagi ve amuza vema
nene goi oko agisa agizato naga aleakalda nene neve. La okogo ai henoni ipa inogo ive.
Loko limo nene Satani zamuza avilegeake holosiva kepeleko kimiseleaka nouve loko lo
moloko limé neve.

30 * Loko loake makd laa loko limg: Mako keza nene nenikuti ve minamitamoé nene
neni gala ve minanigave. Ve mako keza nilimi vati iki vegend Kkilimi nupa amitamo
nenete kilimi hutili iaka niamo geleneive.

31 Nenemu lo likimitoze, gililo. Omasimo golesa netd haitopaité ité alivi letivi
liakd haitopaitolimini nenémini lihimavala ahuloaka gapo nemodza, ve makolimo
Sikalahukumu alevo letovo oko litimé nene Omasimo dmina lihima ahulotati gapo
nomive.

32* Mako keza okulumakuti lumu ve gihila neni imane alivi letiviitamé nene Omasimo
dmina lihima nene hanuva ahulokimiakalda nemdza, Sikalahukumu alivi letivi iki lita
lihima nene mikasigd nemo it6 okulumaku nemo nene ma asu amitito neve.

Oko moloko nounitimo mogonate ale uté oakad noive
(Luk 6:43-45)

33* Lekeza nene za gihila lamana mako dnigiiki za lamanakuti neve liki litaze. It6 za
gihila golesa mako anigiiki nene dmina iki za golesaguti neve liki litaze. Za gihila nenémo
zamini mogona ale uto oaka noive.

34 * Gosihalimini agapilamo zuha lekelisi nene niave. Mogonatini golesagi nianazo,
gakd lamand ma lisd amave. Ligikagu vai o minakuti legepatunu loaka noune.

35Vegena lamanalitini kigikagu nene netd lamanaké ititimo nenazo, kigikaguti nene
vati sunigo uto itimo neve. It vegend golesatini kigikagu nene golesa netaké minatimo
nenazo, kigikaguti &mindminoko golesa sunigo ititima neve.

36 Nenemu nénisi lo likimitoze, gililo. Lihima aleakd gamenal6 nene vegena mukilite
ha gako haitopaitolimini gopa linakumu nene gako hozava aliiki asenini hiziki luitamo
neve.

37Gako lanimd nenémo oko moloko animdmamini mogonaka lo uté molokiko, lamana

itimo nene, lihimaka nomitimo6 minatanimé neve. It6 golesa itimd nene, lihimaka ha
minatimo neve.

Vegend golesate alévolé suni dnigatune liki lamo
(Mak 8:11-12; Luk 11:29-32)

38* Lda loko lo kemekago, mon6 mogona api ikimiaké a ve it6 Palisaio mon6 ve lugéa
keza gakd laa liki li amemo: Tisatemaka, geza nene alévolé suni ma ale uté okako nene
anigatune.

39 * Liki likago, Izesu lda loko lo kimimd: Oko moloko oaké nou neté anigiakd nia
vegena lekelisi nene vegend golesave it6 mono gili ahuliakd vegena niave. Lekelisi
alévolé suni ale uto okugo anigatune liki liaka niamoza, lekelisi nene haité suni mako ale
uté ugo anigaminigave. Omasimini agepaguti gaké loakéa ve Zonatoka emane utd i suni
mako nenitoka uto okiko nenego anigatave.

40* Zona nene gamena losive makole nene lagaha sipisimini agatupagu minake goha

otiméma neve. Aminagé oko okulumakuti lumu ve gihila nénisi nene gamena losive
makole mikasigu mininake goha otinogo uve.

41* It6 Zona nene Ninive vegend mond lo nokimigo kigika ali viligamdma neve.
[té nénisi atd imane nene Zonakitana minamoko Zonani avilegeko noumoza, lekeza

neni gako gili ahuliake likigika ali viligamave. Nenemu Omasimo gona mololeketati
gamena nene Ninive apa amelage nene otiki miniki oko moloko nou neta anigiaka nia
vegenalitini lihimdinimu lotuva liginigave. La ikiko lihima alitamo neve.

42* It6 agulizaki vena Sipa mikasi emegalé minamd nenémo Omasimo gona mololeke-
tati gamena nene otekoko oko moloko nou neta anigiakd nia vegenalitini mogonatini

nene lotuva legekiko lihima nene alitamo neve. Amina vend nenémo Salomo gele
vevesoko gilimOmamini gihilda gilinogo mikasi hotokati gapo hdna hana amo. It6 nénisi
ato imane nouma nene Salomoni avilegeko noumoza, lekeza neni gako gelemave.

Holosi golesa atigind i gako
(Luk 11:24-26)
43 Holosi mako nene ve makolimini agikaguti iteoko avasu vizeko minati numunimu
vitagd inogo vegend minama mikasilo voko mohona itive. Vitaga oloko novoko,

44neza numune nene ahulokuke umdémanenazo, goi oko minu numutoka goha atigina
oko vinake minatoze lokoko nene, atigina oko, oko dnigatim6 nene, &mina numuni lolopa
gitiki ali guni inaku nene numuni gizapa ve nomiko &nigatimo nene,

45 goha nene ahulokoko voko holosi agivelagini 7-a nene kugupeloti sisipa anuva
ovimo nene kelémoko oko dminagtl nene limiki miniki aliki inigave. L4 ikiko, dmina ve
nene goi oko golesa oko minamaza, ii, alika nene golesa o lamana oko golesa inogo ive.
La onoize, ve golesa dimane lekelitoka uto itikumu noluze, ehe.

Izesuni izolahiki agunamotamolagi
(Mak 3:31-35; Luk 8:19-21)
46 Jzesu gakd lo kemeko noigo, amegesaloka nene izolage izegipa agunamotamola
nene gako lo amitune liki hetoka gizapa iki niago,
47ve makolimo Izesuni nene gelenape, izokage izegipa gugunamotamokama gako lo
gimitune liki nene hetoka iki gizapa niave.
48 L,oko lokago, Izesu nene lda loko lo amimo: 1zénege nugunamotamoénemu lape.
49 Loko loake, izegipa apala nouni liginaloka nene agizani hisu oko 1aa loko limé:
Anigalo. Izénege izegipa nugunamotamone imane niave.
50 Okulumaku améneho li gakd dmegetiakd niamé kéisi nene izénege izegipa nugu-
namotamone niave, loko limé.

13

Zuha neta atili oaka vemu anoza gako
(Mak 4:1-9; Luk 8:4-8)

11zesu nene dmina gamenalé numuni minakuti lemeake nonohul6 agatalé lemeko
noike,

2* gakd api okiminogo mité minokago, ve vend muki nene iki sii sii liki getatoka
alegesa ikago, anigoake vegena giki akumule loko nagamiku lape makoku nene itimo.
Iteko minake nene,

3anoza gako haitopaitolimini lo kimimo. L4 noike, makd 1daloko limé: Gilinahe. Zuha
netd atili oaka ve mako nenémo netd gihila nene atili inogo vimo.

4Vike mikuka atili omo novigo nene, mako nene gapogu alemo zekago gaha namate
ake ni asu amo.

> [t lugda nene gehani amupilo mikasi lagaso net6 lemekago, mikasi hdna nomimaé
nenazo, goloakalaa golokago lita oko itiha,

6ho nolake avagugu vizekago, luhusa hdna nomigo osagava vizimo.

71t6 gihila lugda nene lilihdmini luhusa nene mikasigu ha neté alemd zeake, goloko
itekaha, lilihdmo zetamao.

8 It6 lugda nene mikasi lamanaku lemeko minake goloko iteake gihila lamana zimo.
Zava makototi nene gihila 100 nene zimo¢. Zava makototi nene gihila 60 zimé. Zava
makototi nene gihila 30 zimo.

9Lekeza lakagatagi minatamo neneta gaké imane gili vevesiki gililo.

Anoza gakokumii lo kimimomdmini mogona
(Mak 4:10-12; Luk 8:9-10)
10 Gaké 14a loko lo lemekago, izegipala zuha leza amatoka voko minunike geza nene
anoza gako nenéminda nanamu lo nokemene.
11 Loko lokuko nene, eza lda loko lo limimé: Okulumalimini gasovalé minoakalimini

asugund gako nene lekeza gilitave loko nene lonoimoza, lugaa keza gelemitave loko
nene neve.

* 13:2: Luk 5:1-3

12* Makoé keza mono nene vati iki gizapa iki ali minata vegend nene daminal6 nene
mini ameko kemekiko minumunilamana uto o kiminogo ive. It6 maké keza mond nene
lamanad iki gizapa amita vegend nene hanuvago ale minune likilitamaza ipa oko alekiko
nene hanuva minanigave.

13 Keza nene danigatune liki dnigi-liki nivamadza, dnigi hehe lisd amave. Ito gilitune liki
gilimi vaha vaha mogondaa nene gili vevesisa amave. Nenemu anoza gako imane lo
nokumuve. ]

14* L4 okago Omasimini agepaguti gako loaka ve Isaié alika ut6 iti netakumu lo ami
gako nenémo keitoka voko alekave. Omasimo li gaké nene lda loko luhuva gizamoéma
neve:

Lakagatatunu giliakalda nene hanuva gilitaméza, gili vevesaminigave. Ité
lokogOmulatunu anigiakalda nene hanuva dnigatamdza, ma anigi vevesaminigave.
15 Vegend mulusi imane niam¢ kigika nene hize 1i oake kigika kii lo vimé niave. It6
kogomula nene liko vimo niave, ité kagata molamo niave. Nenemu netd mata hanuva
anigoakalda hanuva nanigave. It6 kagatatunu geleakalda hanuva nigeleve. Kigikatunu
nene gililamand iki nene ma gilisd amave. La iiki kigika ali viligisa amanazo, neza nana
oko kelémo lamanad itomo neve.
16 * 1t6 Omasimo nonohd zelikimikago, lekelisi nene lokogdmulatunt dnigi vevesiake
lakagatatunu gili lamana iaka niave.
17 Neza lamand lo likimitoze, gililo. Gozapd Omasimini agepaguti gakoé liaka ve muki
kezagi it6 mond gele ve muki kezagi nene oko moloko nou neta lekeza anigiakd nia
netdma dnigatune liki lamodza, dnigamamoOma neve. Itd lekeza nene negepaguti gako giliaka
nia gako gilitune liki lamoza, gelemamoma neve.

Zuha netakumu anoza gakolimini mogonda
(Mak 4:13-20; Luk 8:11-15)

18 Neta gihila atili oakalimini mogona nene lo likimitoze, gililo.

19 Omasimini gasovalé minoakalimini gaké giliki gili vevesama vegenalite moné nene
kigikagu milikago minamo nene golesa netd amelaho Sata nene neta gihilama aleko
golisi vokiko neta gihila gapol6 alemo zimo6 nenéminiki minanigave.

20Tt6 gehani amupilé lemeko minamo nenéminiki minata vegena nene mono nigiliki
laga kivisekago giliaka niamaza,

21 kigikagu emane nene luhusa ale gilitamigo, gamena alinipa aliniko, moné gaké
gilinakumule liki gopogu galatakalata milikitata gamenalo nene litd iki ahulanigave.

22 1t6 lilihagu limimo nenéminiki minata vegend nene mong giliakalda hanuva gili-
tamoza, imane mikasiuka gena kepeleaka noi netd it6 monimu lagavaa giliaka nia neta
nenémo mono zemikago, keitoka gihilda makoé uto osa amive.

23 It6 mikasi lamanaku limimo nenéminiki minatamolda mond giliiki gili vevesiki
ali minata vegenatoka nene gihila zeaka noive. Makolititoka napa otigi zeaka noive,
makolititoka muki zeaka noive, makolititoka vauva aleko zeaka noive.

Lilihamu anoza gako
241.4aloko loake, anoza gaké mako ldaloko lo limimé: Okulumalimini avogisald iteaka
mogonamu nene ve makolimo nene minagu laisi gihilda atili imé nenel6 ale moloko

litoze.
25 Gihil4a atili oake vokago nene, makoé holugu nene vegena kovo aki asu iki akinago,

gala veva nenémo aniteake laisi vogalalé minoake nene, liliha nene atili oake vima.
26 1.4 okago laisi goloko iteakalda goloko iteake, gihilda nene nozigo, liliha makd nene
aminaminoko goloko itima.

2714 okago, izegipala zuha nenete iki 1aa liki li amemo: Gugulizaki velemaka, geza
nene mikagu nene neta lamanalda mako atili animoma nemdza, liliha muki nene nana

oko itive.
28 Liki likago, eza nene gala ve makolimo onoitive loko lokago, keza voko lilihama

asutatupe liki likago nene,
29 eza 14a loko nene limo: Oe, liliha nene asuti ahulatamoza, laisigi nene asutikatave.
30 Nenemu nene laisigi lilihagi hanuva minatize. Neiko nene, laisi ale moloaka
gamenald nene minumuni aliaka ve laa loko loketatove: Lekeza niviki liliha nene api
iki gizaka iiki asapu ikiko loku gizatunize. It6 laisima nene haito gizaka iiki ale moloaka
numunegu milataze, loko limo.

Masteti gihilamu anoza gako
(Mak 4:30-32; Luk 13:18-19)
311zesu nene anoza gako makd lda loko lo limimé: Okulumalimini avogisald vi hilata
vegend keza nene masteti gihila nenéminiki niave.

32 Amina netd nene zuha neta lugdaguti koma koma nemdza, ve maké nenémo dmina
netd nene minagu atili okago goloko iteko napa oake zamu muki kivilegeko zagitana
lolé onoive. La okago, nama nenete anitiake nenéminiizanal6 nene numuni giaka niave.

Peleti lulu vizeaka netakumit anoza gako
(Luk 13:20-21)
33 Anoza gakd makd 1da loko lo limimd: Okulumalimini lapanat6 vo holoakalda nene
peleti lulu vizeakd netd nenéminoko neve. Vena makolimo dmina netd nene polisigi ali
gopa okago hutili okago peleti nene lulu vize napa oaka noive.

Izesu anoza gakolimini mogona lo kimimo
(Mak 4:33-34)
34 Vegenad vai iki alegesa ikago, Izesu eza gaké muki imane lo kimimd nene anoza
gakokuti nene lo kimimd. Gaké lo kiminogo noike anoza gakokutiké lo kemeakd imo.
35* L4 noigo, Omasimini agepaguti gakd loaka ve makd nenémo gako laa loko luhuva
gizamo nene alévolé imo:
Negepaguti anoza gakokuti lo nokiminake mikasi emane uté amigo gako hala geko
minoloko voko minamo nene itina nene lo uto itove.

Lilihamu anoza gakolimini mogonda lo uto imo
36 Izesu nene vegend ahulokimiake numuku itekago, izegipala zuha leza laisi miku
liliha utd itimini mogona lokako gilitune loko loka omikuko,

371zesu ]aa loko lim6: Gihila lamand atili i vemu lumoé nene okulumakuti lumu ve
gihila nezdnemu luve.

38 Minimu lumo6 nene muki mikasiukamu luve. It6 netd gihila lamanakumu lumé

nene Omasimini lapand alina vegenakumu luve. Lilihamu lumé nene netd golesa
amelaho Satani vegenala zuhamu luve.

39 Gala ve aniteake netd golesa atili i vemu lumo nene Satakumu luve. Laisi ale
moloaka gamenalé minumuni aliaka vemu lumé nene, mikasiuka netd asu iti gamenalo

nene hozalo ve keza hoza alitakumu luve. o . )
407 jliha nene asutiikiloku gizamo nene dmindminoko mikasiuka netd asu iti gamenald
nene
41 gkulumakuti lumu ve gihila neza nene agelone kimiselekugo, neni gizapalo veg-

endne zuha niakuti kilimi gohda iaka nia vegena ito golesa netd aliaka nia vegena gizaka
iki kilimi nupa iiki

4216 napagu ali ahulikimikiko liminigave. Neneloka limiki miniki ive nama iki
miluma maluma giliki kegepa atald iki minanigave.

* 13:35: Age 78:2

43 Ité hee liki minamolda keza nene améipini avogisalé nene ho nenémini iki la-
pandinigi minanigave. La onoize, lekeza lakagatagi minatamo neneta gako imane gili
vevesiki gililo.

Helisa netakumiui anoza gako
44 Okulumalimini lapanatd iteakalimini meinava la oko neve. Helisa netd mako nene
za zuhagu minatimo nene et6 oko apaza neiko nene, ve mako nenémo voko anigokoko
nene goha ale hala gekoko agoliza vizeko voko ezda moni henokanona nene salimi asu
okoko moni aleoko amina za zuhama meina hizeko alinogo ive.

Lulukumu anoza gako

45 Okulumaku iteakalimini meinavda 14 oko neve. Ve makdé nenémo lulid mako
meinava iteko mina netakumu nene vitaga oloko vike nene

46 hozavagu molokiko neiko, luli maké meinava iteko noitimé nene ale uté okoko

nene ezaa moni henokanona salimi asu okoko moni aleoko dmina netd nene meina
hizeko alinogo ive.

Lagaha gotahamu anoza gako

47 Okulumalimini lapanaté iteaka gapovaa nene lagaha gotaha nenémini oko nene
neve. Vegena keza lagaha gotaha nene age nagamiku ahulikago lemeake lagaha nene
haitopaitolimini nene aleaka noive.

48 Gotaha nene vai okago, gelelehd iki ali getatoka iake minake nene, noakalimini nene
lapegu ali milimili iaka niave. Namoakalimini nene ali et¢ iki ahuliaka niave.

49 Mikasi gamenava asu iti zupa nene agelo nenete dmindmini inigave. Ageld nenete
numuto namato vetini holuikuti vegend golesa gizaka iiki

50]oku nene ali ahulikitanigave. Neneloka miniki ive nama iki miluma maluma giliki
kegepa atala iki minanigave.

Litaha monokuti ito gosoha monokuti ale uto oaka gako
S1]zesu laa loko lo leme asu oake nene, lda loko loka oletamo: Lekeza nene mukitoka
gakd imane gili asu inahe. Loko lokago, leza mota gele asu onoune
52 ]oko lokuko, eza lada loko limé: Ve makolimo ai henoni litahaguti it6 gosohakuti
gona moloko ai vegenala zuha kemeakd noimomaminiki moné mogona apiikimiaka a ve
lugéda keza okulumalimini lapanalimini mututoni lili nia vegena nenete Omasimini litaha
monolimini agikaguti it6 gosohd monolimini agikaguti ali uté itamo neve.

Nasalete apatoka Izesuni dnigi ahulamo
(Mak 6:1-6; Luk 4:16-30)

53 Izesu nene anoza gakd haitopaitolimini 1da loko lo leme asu oake nene, dmina
numuni apa ahuloake

>4ezda goto apalaloka vo anitimd. Vo aniteake mond numuku iteake mond lo kimimo.
Mono gakd nene aveto oko lo kemekago, giliake sigaga sagaga litake 1aa liki lamo: Ve
imanémo gele vevesoakalda nene hikuti alive. It6 alévolé suni aleakd noimoOmave.

55 Leza ai mogondaa gelenounize. Aisi nene kapetamémini gipalama noive. It6 izolahini
agulizd nene Malidmaneve. Ité agunamotamolatini kugulizaini nene Zemusiki Zoseheki
ité Saimon itd Zuta nene agunamotamola niave.

56 It6 mohd agunala kezagi imanelé miniki aliki iakd nianazo, aisi lezagitana ve
noimaza, aisi nene haitopaito suni nana oko aleaka noive.

57* Liki liake aikumu gelemd nene gena okago, ai nene ali letivi iki likago, Izesu lda
loko lo kimim¢é: Omasimini agepaguti gako liaka vetini kugulizd nene numut6 namaté
puu loko vitimoza, kezaini goto apatokagi numuikukagi kezdini kuguliza nomitive, loko
limo.

* 13:57: Zon 4:44

58 Amina apaté vegend keza nene gili alévolé amamé nenazo, Izesu nene alévolé suni
muki nenelo ale uté amima.

Mono nagami holokimiaka ve Zoni hili gako
(Mak 6:14-29; Luk 3:19-20; 9:7-9)
1Gamena nene zupa agulizaki ve napa Heloté nene Izesuni gakolda likago gilima.
2 Geleake nene, gelekelé izegipala nene lda loko lo kimimoé: Zoni mondé nagami
holokimiaka ve aisi nene hilimomaguti oteake imane zdmuza nene netd haitolimini ale

uto oake noihe loko limo. ] o ] o
3Nene hanuvalamimé. Heloté nene amunaloka emane uvolaho Piliponi vend aguliza

nene Helotiasini ipa oko alimo.

4™ L& okago, Zoni nene Heloteni nene uvokahini vend ipa oko alenimo nene etamive.
Loko lo ame-ame oloko vokago, Heloté nene venalamo gala vizekago ve mako kimise-
lekago vake Zonini agizatd aliake naga numuku ahulitamo.

5 Muki vegenalite Zonikumu nene Omasimini agepaguti gako loaka ve noive liki liakéd
amo nenazo, Heloté nene Zonini apilitomé nene Omasimo nana onetatihe loko ahelele
vizekago ahulamo.

61.4 im0za, Heloteni nene geta gamena alitokago muki kugulizaki ve ai numuku nene
iki alegesa amo. Alegesa iki niago, Helotiasini mohola nenémo kovogisalo melekeni
noigo, Heloté nene dnigo amu heleake,

714aloko limé: Neza nene Omasimini avogisalé lo hukoko noluve. Geza nemud manamu
nivisive loko litani netd hanuva giminogo uve.

8 Loko lokago nene, izolaho lo amekago 14a loko limé: Mon6 nagami holokimiaka ve
Zonini luvana nene hutoko lapegu moloko nemekako anigokinake mota helekave loko
litove loko noluve.

9 Loko lokago nene, agulizaki vémo agepa gahava nomigo gilimé gena imoza,
Omasimini avogisal6 lo hukokumdma nenazo it6 alesa molokugo iki mina vegenalitini
kovogisalé imane lo hukokunazo loake, gele ameake, gopa nene pilisi ve mako voko
luvana hutoko alekative loko lomikago,

10yike naga numuku nene luvana hutoake gotola gitegeko nene

11]apegu moloake mohdma amekago, moholdmo aleko vike izolahini alemo amimd.

12 Alemo amekago nene, Zonini izegipala zuha nenete dmina gakolda nene giliake vake
gonosivaa gale zemo. Gale ziake, dmina gako nene Izesuni aveto iki li amemo.

Ve 5 tausen nosdneta kemeko namo
(Mak 6:31-44; Luk 9:10-17; Zon 6:1-13)

13 Li amikago, geleake dmina apa ahuloake izegipala zuhagegi nagamiku lapegu
itekunike vola helegaloka mikasi gomopalal6 vo anitehd. La okuko, vegena muki keza
giliake, numuni apaini ahuliake mikasigu dmegetiki vama.

14 1.4 ikago, Izesu nene lapeguti olio lemeko dnigam6 nene, vai iki alegesa ikago
anigoake, agika hizekago kivisi vegenda nene kelémo zokamo.

151.4 okago, unaka ho lemekago, izegipala zuha leza aitoka unike laa loko lo amunima:
Imane apa nene ha gametd minokaze, it0 gamena mota asu okaze, vegenama apa

makotoka makotoka viiki nosanetdini meina hizitave loko kimiselemane.

16 T,0ko lo amekuko, Izesu lda loko lo limimd: Nanamu vitave. Lekezatini nene
nosaneta kimiki nalo. ) ] ) _

17Loko lokago, leza {i, peleti 5-a it lagaha lositak imane molonouhad lae.

18 L.oko lokuko, Izest 1da loko limé: Nene aliki nenitoka alo.

* 14:4: Liv 18:16, 20:21

19 Loko lo lemeake, vegend keza gihisil6 minatave loko lolimiake, peleti 5-agi it
lagaha lositaki aleake, okulumatoka okenava oko nanigake, Omasi agepoka loake, peleti
gitegeko lemekago, leza vegena muki gona moloko kemeha.

20 Kemekuko, mukilite nikake kagatupa okago nosdnetd lumada ali nupa iki gosuveha
12 vai okago ali milamo.

21 Nosdnetd na véa 5000 nenéminiki minamd. Vend izegipdini nene gatamune.

Izesu nagami amupilo liso liso vimo
(Mak 6:45-52; Zon 6:15-21)

221.4 okago, Izesu ezda nene vegend nokimisilike izegipala zuhama sipigu itiiki vola
helegaloka goi iki vitave loko loletamd. Lolimikago novuko nene,

23 yegend kimisele asu oake ezdagd agoka makoku iteko minake Omasiloka loko
minamo. La noigo,

24 limugusi zekago akovevé 1ol okago nene, izegipala zuha leza sipiga voko voko
nonohuld holuté novuko logémulalokati nene una napa aleko ake lehelu inogo igo,
nagami nenémo valahuka zeko lelémo ligitagani ima.

25 L4 noigo, gokululuva notovoigo, Izesu nene nonohulé amupild liso liso vike vo ali
noligo,

26jzegipala zuha leza dnigokunike, holosi noahe oko lehelele vizekago, gopaga lunima.

27 Gopaga lokuko, Izesu lita oko lda loko limd: Lekelegesa legemino. Nezama nouve.
Mulutini lepa hizino.

281,0ko lokago, Pitd neneldaloko limé: Guivahanitemaka, géisi noitanimo nene lokako
nagami amupil6 imane lisokinake géisi noanitoka vitohe.

29 Loko lokago amane loko lokago, Pitd nene sipiguti olio lemeake, Izesu noit6 nene
api oko nagami amupil0 liso liso vima.

30 Liso liso novigo, una nalikumu geleake alegesa legekago, nagamiku velehé lim-
inogo noike, Guivahaninemaka nelémo nuguto6 vizemane loko gopaga lokago,

311zesu litd oko agizani lutoko nanukike 1da loko lo amimé: Geza komadisi nenikumu
gele alévolé anitika, nanamu gagata losi gelenimo neve.

321.0ko loake, sipigu goha itikasigo, una nene asu imo.

33 Asu okago, sipigd maké minuhd ve leza Izesuni gupa ze ameko geza lamana
Omasimini gipala noane, loko lunimo.

Genesalete apatoka Izesu Kkivisi vegenda kelémo zokamo
(Mak 6:53-56)

341,0ko lunike, vola helegaloka Genesalete apaku vo anitunima.

35 Nagami nonohul6 agataloka getatoka nene itekuko, vegend keza Izesuni anigi
vevesiake Izesuteho mota okave liki numuni apd alitoka gakolaa ahulikago, vegena
keza giliake kivisi vegend Izesutoka kilimiki amo. Kilimiki ake

36 kivisi vegend imane nene gele kemekako, gugupel6 ahe it6 hanuva luhoaka go
gahevalokahe imane ali giliiki nene zokatave, liki negénegeka likago, aminamini niake
ale gele vegend nene zoki asu amo.

Avaoike api a mogonatagana
(Mak 7:1-13)
1 Gamena nene zupa Zelusalegati Palisaio mono ve it6 moné mogona api ikimiaka a
ve lugda kezagi Izesutoka ake 14a liki loka itamo:
2 Izegipaka zuha keza avotegini mogonatagana ali minamake nanamu ahulikave.
Nosanetd natune liki ligika ale golotuva loaka suni aliki kigizani nene nagami zemave.

3 Liki likago, Izesu laa loko lo kimimé: Lekelisi nanamu avotikini gakdini gili alinigi
Omasimo lo hukoleketa gaké avuta iaka niave.

4* Omasimo l4a loko lonoiméma neve: Izokahiko amekahiko kugulizd ale otezo.
It6 mako nene laa loko lonoimoma neve: Mako eza nene izolahiko amelahiko usi
vizekimiaka gako lo kimitimo nene, apele hilitunize.

5 L& onoimdza, lekeza nene laa liki liaké niave: Maké eza nene izolahiko amelahiko
hize 1é oketanogo lonou netama mota Omasimini amekuve,

61iki liake nene izotikini ametikini nasahili ikitata gapo hizi li iaka niave. It6 lekeza
14 iake, Omasimini gako nene vasa ziake lekezatini avotikini gako alévolé iki ali miniaka
niave.

7 Genezatini lositaki neneta Isaid alika uto iti netakumu gako lda loko limé nene,
lamana lekelikumu lonoiméma neve. Omasimo li gaké nene laa loko luhuva gi-
zonoimoma neve:

8 * Vegend mulusi imane nene kegepatunuké nugulizd ali otiakd niamoéza, kigika
nenitoka mili gimizinamake mili hotd inave.
9 Vegenalitini gaké nene neni gakokitana okago li kimi-kimi iki miniaka niake, soza
miliki gupd zi nimiakd niave.
Ligika ale gopa oakd netad
(Mak 7:14-23)

10Tzesu nene lda loko lo kemeake vegend lugda muki sele 1o kemekago, aitoka ikago,
14a loko lo kimima: Neza gako lo likimitoze. Gili vevesiki gililo.

11 Ni mikili ikago lakagatupagu lemeakd noi netd nenémo likigika ale golotuva
lamitimo neve. Lekegepaguti emane ititi netalimo likigika ale golotuva litimo neve.

12 Loko lo kemekago, izegipala zuha leza amatoka voko lda loko lunimé: Geza nene
Palisaio mono ve imane gakoé lo kemekako gili golesa ikave. Gili golesa amo nene mota
gelenape.

13Loko lokuko, Izesu eza anoza gakd lda loko lo limimo: Za nene okulumaku améneho
zuha amigo hanuva goloko itimolda nene aisi asutoko luhusagi ale ahulanogo ive.

14 * L4 onoinazo, lekeza ahulikimikiko minino. Palisaio moné ve nene kogémula
lika mola vegitana niave. Agémula lika ve makolimo agémula lika ve mako nene gapo
alapizitihe. Kogdmulalika ve losi nenetosa eza agizatd aliko eza agizato aliko iiki vitaimo
nene losilo galegu hilanigasive.

15 Loko lokago, Pita 1da loko lo amimo: Geza nene anoza gaké itinasa lanimOomdamini
mogonda lo utd okako gilitune.

16 Loko lokago, Izesu lda loko limo: {i, lekelisi nene dminagd iki lakagata velesa

kolosamima niahe. ] o L
17 Mogonaa gili vevesamahe. Lekegepatunu nosanetd nikago aseliki nene lemeake

nene eza gapovaa voaka noive.
18* It¢ lekegepaguti iteakd noimo nenémo likigikaguti uté oake lekemeni ale golotuva

loakda noive. . A . . e
19 Vegenad likigikaguti iteakd noi netd nene 14 oko neve: Golesa lakagata geleaka, it6

vegend kepele heleaka, ve vena huki ezega emega oakd, mokold mogona, gumina, soza,
kemegeka loakd, nene.

20 Netd nenémindamo lekemeni alémo golesa oaka noive. Ligizani nagami zemunike
noaka nouha nenémo lemeni ale golotuva losa amive.

Kenan mikasiukati hetoka mina venalimo gele alévolé imo
(Mak 7:24-30)

* 15:4: G4 20:12; Gapo 5:16; G& 21:17; Liv 20:9 15:8:[sa29:13  15:14: Luk 6:39  15:18: Mat 12:34

21Loko loake, Izesuki maké vunike mikasi ahuloko Tulo numutoka ité Sitona numu-
toka apa agilikaloka voko nouko nene,

22 Kenan mikasiukati hetoka mina vend makd nene aitoka noake gamoga geko laa
lokolim@: Guivahaninemaka, geza Tevitini agavolagamaka golesa netakuti gologi oletatani
velemaka, milumavane gelenetamane. Holosi golesa makolimo mohdnémini agikagu
minoake alémo gopa napa okago noinae.

23 Loko lokago, Izesu nene geletigi gelemotigi oake novigo nene, izegipala zuha leza
vend imanémo negénegeka lomo 1émegetoko amo goselé ovize. Geza nene amiselekako
vitiho.

24 1,oko lokuko, Izesu laa loko lo limimoé: Neza nene Isilae vegena vi tolova inakuti
kelémo vati itane lokogd nimiselekago lumumoma nenae.

2510ko lokago, vend nenémo litd oko amatoka oko agisauka gupd nozike laaloko limo:
Guivahaninemaka, geza nelémo vati amane.

26 Loko lokago, Izesu nene Isilae vegenalite Omasimini lusa goi iki ali alitakumu
geleneike anoza gakd laa loko lo amike lim@: Izegipatini nosdneta nene ipa oko galatini
kegepagu ahuloakalda nomive.

27Loko lokago, hetoka vena nenémo Isilae vegenakd negopa, ezagi Omasimini lusa ale
alitikumu geleneike lda loko limd: Guivahaninemaka, nene lamand lokanimodza, neza
litoze. Gala amelage nene nosaneta ninago landa koma alemo zimo nene galate gopa

niaka niamole. . o . _ .
28 Loko lokago, Izesu 1daloko limo: Geza nene gigika ma nego lokanize. Nenemu nene

lani netd uto ogetanogo ive. Loko lokago nene, dmina gamenaloisi mohola nene zokoko
lamanad imo.
Izesu vegend muki kelémo zokamo

2914 oake Izesu nene numuni apdma ahuloake goha atigina oko vike Galilaia nonohu-
lotoka aniteake zopega makoku iteko minama.

30 Tteko noigo, vegena mulusi haitopaitoliminiki alegesa amd. Iki alegesd amo nene
kigisalo alimo kogomulalo alimd ito lilikupa gepili nuvane ito gako lamamo negi ve ito
kivisi vegena muki kilimiki iki Izesuni agisauka kilimi nupa ikago kelémo zoko asu imo.

3114 okago, gako lama vegend nene kegepa alémo vavani okago gakoé lamg, it6 kigisa
kigizani nakeseta vegena nene kelémo lamana okago lamana iki minamo, ito kigisalo
alimo nene lisi pehe liake otiki vamo. Ité kogomulald ali vegena nene kogomula ale
goloutokimikago kogdmula dnigam6. L4 iki minago vegena muki keza sigaga lake leza

Isilae vegenalitini Omasite napa noive liki agepoka lamo.

Ve 4 tausen nosdnetda kemeko namo
(Mak 8:1-10)

3214 okago, Izesu nene izegipala zuhama sele lo lemekago, aitoka okuko, 1da loko lo
limimo: Vegena muki imane nosanetd namake nenitoka nene gamena losive makole
minikago milumavaini gelekuze. It itina gauna hiliki niko, kimiselekugo, numuitoka
niviko gapold kovonana vizekatihe loko nenemu nagata gulugo gena nivisekave.

33Loko lokago mikasi gomopalaléd nouninazo, vegend imane nosdnetd nene hikuti ale

uto oko kemeko natune. _ _ )
34 Loko lokuko, Izesu lokd oletake lekelitoka peleti nanaki neve. Loko lokago, leza

nene peleti 7-a, it6 lagaha koma luguhako ma neve.

35 Loko lokuko, dminama aliki alo loake nene aleko okuko, Izesu nene vegend muki
mikasilé minalo loko lolimiake,

36 peletigi lagahagi aleake, Omasi agepoka loake, gitegeko lemekago, leza vegena gona
moloko kemekuko namo.

37Niki niki kagatupa ikago, nosanetd lumaa minamo ali nupa iki gosuveha nene 7-a vai
okago ali milama.

38 Nosdnetd na ve nene 4000 nenéminiki minake nama. Vend izegipdini ma gatamune.
3914 okago Izesu nene dmina vegend kimisele ahulokago, nivago, sipigi maké itunike
Magatana mikasiuka vola helegaloka vo anitunimo.

Alévolé suni dnigatune liki lamo
(Mak 8:11-13; Luk 12:54-56)

1* palisaio mong vegi it Satukaio mono vegi keza Izesutoka iake gimivagi molatune
liki loka itake lda liki lamé: Geza nene Omasilokati alévolé suni mako ale uté okako gei
mogona anigatune.

2 Liki likago, eza lda loko lo kimimd: Lekeza nene limugusi zinogo noigo guhizako
anigiake azo ho latimo neve, liki liaka niave.

31t6 go lokago g6 nohitago nene golini zitimd neve liki liaka niave. It6 lekelisi nene
okulumatd anigiake nenémini mogona gona miliki giliakd niamoza, itina gamenald oko
moloko oaka noutimini mogonamu nene ma gili lamana amake hanuva miniaka niave.

4* Imane gamenald nia vegena lekelisi nene ve golesave it6 monoé nene gili ahuliaka
vegend niave. Lekelisi nene alévolé suni ale uté okugo aniganigi giliake nilahe. Lekelisi
nene haito suni makod ale uté ugo anigaminigave. Gozapa mono loakd ve Zona nene
gamena losive makole oko vokago heleaka gapoguti oti sunigitana mako nenitoka uto
iko nenego aniganigave, loko lo kemeake ahulokimiake vimo.

Palisaio mono vegi Satukaio mono vegi kel mogonatagana
(Mak 8:14-21)
51t6 izegipala zuha leza nene peleti maké aleko vitunikumu lagati molokago ahulu-
nike sipigd makd itunike nonohul¢ avilegekunike ima helegaloka oko aniteha.

6 * Oko anitekuko, Izest nene anoza gakoku laa loko lo limimo: Lekeza nene Palisaio
mono vegi ito Satukaio mond vegi kei lulu vizeaka netalimo lekepelekatize, ehe.

7 Loko lo lemekago, peletimini lulu vizeakd netakumu lihe loko lezateloka logele
hagele unike peleti nene ahulokoko unikumu nene gakd lo nolimize.

8 Loko luni gaké nene agatalé holokago geleake lda loko lo limimé: Agae, lekeza
komaisi gili alévolé amo neneta, peleti ahulokoko unikumu nolive liki nanamu mulutini
itekago lekezatitoka ligili hagili niave.

9% Neza nene alévolé suni aleko nosdnetd hanuva ale uté oleketatomdémamini mogonaa
velesa gili hee lamahe. Neza ve 5 tausenimu peleti 5-a gitegeko kemekugo, niake
kagatupa okago lumaa ahulikago gosuveha 12 nene vai okago aleve. Nenemu lakagati
molokago nilahe.

10 * Tt6 vegena nene 4 tausen keikumu peleti ligizani lugaloka losi olio molago
kemekugo, nikake kagatupa okago, lumdaa nene gizaka iki ali milamoma nene gosuivehda
7 ali milamo neve. Nenegi lakagati molokago nilahe.

11 Leza nene peletimu lo lemenape liki lekeza nene neni mogonamu nanamu gili
vevesamave. Palisaio mono vegi Satukaio mono vegi kei lulu vizeaka netalimo leke-
pelekatize, ehe.

12Loko gako nene lo lemekago, nenel6 nene gele vevesunima. Gele vevesunike nene,
peletimini lulu vizeaka netakumukopa, Palisaiote itd Satukaiote soza mono liaka akumu
nene lokave loko nene gulunimao.

Pita Izesuni mogonamu lo uto imo
(Mak 8:27-30; Luk 9:18-21)

* 16:1: Mat 12:38: Luk 11:16  © 16:4: Mat 12:39;: Luk 11:29 © 16:6: Luk12:1 — 16:9: Mat14:17-21 © 16:10:
Mat 15:34-38



Mataid 16:13 38 Mataid 16:26

13 Izesu nene Sisalia mikasiuka agulizaki ve Piliponi agulizatd apa nene agilikaloka
voko noike, izegipala zuha nene 1da loko loka oletake limd: Vegend keza nene oku-
lumakuti lumu ve gihila nenikumu nene éahove liaka niave.

14 * Loko lokago nene, vegenda lugda nenete Zoni moné nagami holokimiaka vema
noane liki liakd niave. It6 lugda nenete Ilaizd gozapa okulumaku iti vema noane
liki nilago, lugda nenete Omasimini agepaguti gako loaka ve Zelemia ahe it6 Omasimini
agepaguti gakd loaka ve mako gozapa minamokitana noane liki liaka niave.

151.0ko lo amekuko nene, it lekelisia nene nenikumu éahove liki liaka niave.

16 * Loko loké olimikago nene, Saimon Pitd nene 1da loko limé: Geza gologi oletatane
loko lo mololeta vema alévolé Omasimini gipala nene noane.

17 Loko lokago, Izesu nene lda loko lo amimé: Zonani gipala Saimoga, gei gako
nene gelekugo gogoliza novizenimo geleakd noive. Vegenalite ma li gimikago lamane.
Okulumaku améneho nene gelémo vavani igo lokanize.

18 Nenemu lo gimitoze, gelezo. Geza gugulizaka nene Pitd noane. It6 leli gakokuti
nene gasova gehanimo. It0 nénisi nene amina gasova gehanimamini amupilé nene
mono ali amegesa milina vegena kelémo nupa okoko ahulokimikugo meiku hilatatimini
zamuzda nenémo ma kelémo amunauka aminogo ive.

19 It6 nénisi nene okulumalimini lapanaté vi hilatatimini Kiilda giminogo uve. It6 geza
nene mikasiuka netd makokumu lo hoipa oketatanimé nene Omasimo okulumakukagi
amina netakumu lo hoipa oketanogo ive. It6 mikasiuka netd makokumu lo hoipa
oketamitanimo nene Omasimo okulumakukagi dmina netakumu lo hoipa oketamitimé

neve.
20 Loko loake, izegipala zuhama nene lagata alike alévolé oko lo limim¢: Neza gologi

oleketative loko lo mololeketa vema noumaoza, nene gako nene vegena keké li kememilo,
loko limo.

Izesu ezaa alika hiliti gamenamu lo kimimo
(Mak 8:31-9:1; Luk 9:22-27)

21 Gamena nene zupa Izesu nene api oake minomo vike netd matd aitoka uté iti gako
nene izegipala zuha l4a loko lo limimd: Zelusalega itekugo nene, mono gizapa ve it
guguni giziaka ve ito mond mogona api ikimiaka vete miluma netd muki nimiiki nipili
hilikiko, gamena losive makole minokinake goha otinogo uve.

22Nene gako loleme asu okago, Pitd nene Izesuni alémo apazda zeake génekaloko gaha
amike l4aloko limé: Guivahaninemaka, Omasimo asega zegeto-loko noviko nenémini suni
nene gei gumupil6 uté aminogo ive.

231.oko lokago, Izesu viligoko Pitani ldaloko lo amima: Satani gakd lanitika, géisi nene
mino olové amane. Neni gapo hizeliitani gaké lokane. Gaké nene lokanimdza Omasimini
gako lamanike ha vegenalitini kigikaguti gako aleko lokane.

24 Loko loake, gamena nene zupa Izesu izegipala zuhama mini ameko laa loko lo
limimo: Vegena mako nenete neni némegetoko vitune liki nigilikima nene, kugupémo
giliti netd gili ahuliiki zohota zal6 kipili hilinigi miluma netd ali gihikitatakumu gili
zagiiki némegetiki ataze.

25 * Mako keza nene kigika kementiini aliki amdnapa iki minata vegend nene kigika
kemeni gopa inogo ive. Ito mako keza nenikumule liki kigika kemeni vinasatam6 nene
alévolé kemetameni alinigave.

26 Mako keza nene mikasi amupild ne netd ali asu iiki it6 kezdini kigika kemeni gopa
okoko tolova itimo nene dmina mikasigu henoni nenémo nana oko kelémo lamana itive.

* 16:14: Mat 14:1-2; Mak 6:14-15; Luk 9:7-8 * 16:16: Zon 6:68-69 * 16:19: Mat 18:18; Zon 20:23 * 16:24: Mat
10:38; Luk 14:27 * 16:25: Mat 10:39; Luk 17:33; Zon 12:25

Ité kigika kemeni nene nana nana iki meina hiziki goha alitamo neve. Nenéminoko
nomive.

27 * Okulumakuti lumu ve gihila neza aménehini lapana nenémo numupil6 itekiko,
agelova muki nene kelémoko lemekinake vegena muki mikasigu iki miliki iaka niamo
nenémini ago helegaalihima kimitomo neve.

28 Neza lamand lo likimitoze, gililo. Lekelisi ato nene nia vegend lekelikuti nene lugda
mako hili asu inamiki ha niko okulumakuti lumu ve gihila neza liminake agulizaki
vetini lolo oleketatomdmamini zdmuza nene lamana oko uto6 okiko lekelisi dniganigave,
loko limo.

17
Izesuni agupe haitolimini imo
(Mak 9:2-13; Luk 9:28-36)
1* Izest hoza gamena 6-a minomo noitike Pitani Zemusini it6 Zemusini agunala
Zoninigi kelémoko kezaik6 agoka hana makoku itemo.
2 Neneloka itiake kogémulalé nene Izesu haité agupe ale luhamo¢. Okulumaku agupe
ale luhoake nego, agoka agepa nenémo ho silikakéna nenéminoko noigo, golda nenémo
gizopa vae vae loko minamo.

3 L4 okago, Omasimini agepaguti gaké emane amunald liaka asi ve Ilaizako Moseko
nene uto i kimikasigo, keza Izesugegi gako ligili hagili amo.

4 Ligili hagili ikago, dnigiake, Pitd nene Izesuni lda loko 1o amim¢: Guivahanitemaka,
imaneloka minuhd laga okaze. Nenemu gelekako nene imaneld gaizopa losive makole
geleketatunize, mako geile, makd Ilaizanive, maké Mosenive.

5* Loko noli agepagi limusi sahehevda nene lemeko ze hitokimikago, limusiguti

Omasimo l4a loko limé: Imane nigika amenou gipane noimo nene énigo numu helekuze,
lekeza nene gakolaa gili alilo.

6 Loko lokago, izegipala zuha keza nene mikasigu kogoka hiziki akiake kehelele
vizekago, kigisa kigizakuti nene guli guli oko minamo.

t7 Laniago Izesunene voko kugupeloka ale nogilike 1daloko limo: Lekelegesa legemiko

otemave,

8 Loko lokago, otiki dnigam0 nene Izesu ezdagd noigo anigamo.

9 Anigiake, Izesugegi agokaguti nilemeke Izesu lda loko lo kimima: Agokald lekeza neté
mata dnigamd nene vegena lita iki aveto iki li kememilo. Nénisi okulumakuti lumu ve
gihila heleneitokuti iteko vokugo li kimitaze.

10* L,oko lokago keza l4a liki loka itake lamd: Gologi oletati vema anitemigo Ilaiza goi
oko anititive liki moné mogona api ikimiaka ve nenete nanamu liaka niave.

11 Liki likago nene eza lda loko limd: Ilaiza goi oko aniteko netd matd muki ale vava
itive liki lamana linamaza,

12 * neza lo likimitoze, gililo. Ilaizakitana noi vema mota anitekamoza, anigi
vevesamake kezaini kagata gele neta golesa lili itiki minam¢. Keza amindminiki oku-
lumakuti lumu ve gihila neni nene miluma netd niminigave.

13Loko Ilaizakitana vemu limé nene mond nagami holokimiakd ve Zonikumu nolinae
liki gelemo.

Izesu holosi golesagi mina gipa alémo zokamo
(Mak 9:14-29; Luk 9:37-43)
14 1.4 iake, agokaguti limiake vegend muki niatoka ikago nene, ve makolimo ake
Izesuni amatoka alapusa hizike 1aa loko limé:

* 16:27: Mat 25:31; Age 62:12; Lom 2:6  © 17:1: 2Pit 1:17-18 © 17:5: Api 22:2; Age 2:7; Isa 42:1; Mat 3:17, 12:18;
Mak 1:11; Luk 3:22; Gapo 18:15 © 17:10: Mal4:5  17:12: Mat 11:14

15 Guivahaninemaka, gipdnemu nene milumavdane gelemane. Eza negi hizeake seho-
vala veleake minake, loku ahe it6 nagamiku ahe lemeko pou loko akoaka noive.
16]zegipaka zuhate alimi zokatahe loko keitoka alémoko vumoza, 14 imi vaha vaha alimi

ZOkamave. v V4 . Ve Ve 3 L K 7 7 . ’
17 Loko lokago, Izesu laa loko limé: Lekeza até imane gili alévolé amake mulutiku

amanapa iki minamo neneta lekelikumu goselé nepelekave. Lekezagi gamena gamena
minoloko voko mininake nene lokogohi gehekogd minatohe. Loko loake nene, izegi-
pama nene nénisi noutoka alimiki alo.

18 Loko lokago, alimiki ikago, Izesti nene dmina holosi nene gahd amekago ahulomioko
vimo. Vokago, izegipama dmina gamenalodisi lamana okago nene,

19 izegipala zuha lezateg6 Izesuki maké minunike loka otoko leza nene holosima
nanamu apeleko amiselemuhdma neve.

20-21 * Loko lokuko, 1da loko lo limim¢: Lekelisi nene gele alévolé oakatini nene
alinipa minokago 14 amave. Lamanad lo likimitoze, gililo. Lekelisi gili alévolé niamo
nenémo koma neta netimdza, masteti gihila komamamo goloko iteko napa napa oaka
noimdémaminoko amuzavagi netimo nene, agoka imane mino olové ozo liki litamo nene
?%{nul\]a mino olové itimo neve. Ito lekelisi nene neta mako lili amitatiminoko nomive,

oko lima.

Izesu ezaa alika hiliti gamenamu goha lo kimimo
(Mak 9:30-32; Luk 9:43-45)

22 Koma minomo noiteko izegipala zuha lelémoko vike Galilaia mikasigu vo aniteake
nene Izesu laaloko lo limima@: Okulumakuti lumu ve gihila neza nene mini hana amiki
vegenalitini kigizaku nilimi milikiko,

23 nipili hilitamo6za, gamena losive makole minokinake heleneitokuti goha otinogo
uve. Loko lo lemekago, izegipala zuha leza mulute gitihina ima.

Mono zagusavémini takisi moni ahuloaka gako

24™ Minoko nene Kapanao numutoka atigina oko vokuko, mondé zagusavémini takisi

aliaka a ve nenete Pitani amatoka vake loka itake laa liki lamo: Mono tisatini nenémo
mono zagusavemini takisi moni ahuloaka noihe.

25 Liki likago, Pitd nene nana ive. Moloaka noimole. Laa loake, numunagu iteko gako
nene Izesunivelesdlo amenamigo, Izesu loka otake l1daloko limo: Saimoga, geza nanave
loko nogelene. Imane mikasigu kugulizaki véinite hi vegenatokati takisi moni aliaka
niave. Kezdaini vegenaini zuhalokati aliaka niahe it6 guta a vegenatokati aliaka niave.

26 Loko lokago, Pitd nene gutd a vegenatokati aliaka niave loko lokago nene, Izesu laa
loko lo amimo: Laa lokoma mikasi amelage kugupe meina hizemiki hanuva minataze.

27 It6 neza dmina mond numuni napdmini amelaho nounazo, dmina takisi moni
ahulamoko ha minatomoza, keza nene lelikumu gilikiko golesa okatize. Nenemu geza
nonohuloku lemeko lagaha aleakd naga nene nagami nonohuloku ahulo molokoko
lagaha gand alitanimolda nene gelelehd o veletoka okoko agepa ale & oko &nigozo.
Lagahamdamini agepagu nene monineko anigoko alekokoma gezaginezagi lugupe meina
hizitii moni aleko voko kemezo, loko limoé.

18
Vegena mukikuti éaho livilegeko noive
(Mak 9:33-37; Luk 9:46-48)
1* Gako 1aa loko lo limi zupahé nene izegipala zuha leza Izesutoka vunike 1da loko

loka otunimoé: Omasimo agulizaki ve napa ale ut6 o limikiko nene lelikuti éaho livilegeko
agulizaki ve 10l6 itimd neve.

* 17:20-21: Mat 21:21; Mak 11:23; 1 Koli 13:2 * 17:24: G4 30:13, 38:26 * 18:1: Luk 22:24

2Loko lokuko, Izesu izegipa koma mako sele loko alémoko ake holutegu hize otemiake

3* 1aa loko lim6: Neza lamana lo likimitoze, gililo. Lekelisi nene likigika ali viligiiki
aliliki limiki izegipa koma imanéminiki minamitamé nene Omasimini avogisalé nene
keké ma vaminigave.

4 Mako keza nene izegipa koma imanéminiki kezdinimu gilikiko lemeko minatimé
nenete Omasimini avogisalé viki kugulizaki ve lili itamo neve.

> Ve mako nenete nenikumule liki izegipa koma dimanéminiki nasahili itatam¢ nenete
neni nasahili inimiaka niamo gelekave.

Golesa netakumu gala vizeakd gako
(Mak 9:42-48; Luk 17:1-2)

6 It6 nenikumu gili alévolé i mina izegipdne limiki minamoki keikuti hamé nene ve
makolimo golesa neté alitive loko gala vizeko litimé nene, agae, Omasimo 1016 otati neta
nene genavagi golesa neve. Amina véminiluvanal6 gehani napa nagé ziiki age nagamiku
aheluiahulatatimini avilegeko genavagi netd golesa lolo otanogo ive.

71t6 agae, golesa netd alitave loko gala vizeko loaka suni haitopaitolimini nene
mikasiuka neve. Amina neta golesa nene hanuva uté inogo imdza, ve makolimo golesa

netd alitave loko gala vizeko lomo mohona itimé nene Omasimo nana otative. Agae, neta
golivagilol6 otanogo ive.

8 * Nenemu nene gigizanimohe it6 gigisdmohe lihima aleakd gapogu gelémo nomi-
likoma, hukoko nene ale ahulozo. Gigizani hamoko neiko it6 gigisa hdmako neiko alévolé
oko minoakalimini apaku ititaninazo. Gigizani losigi itd gigisa losigi minokoko lihima
alitanitimo 16 apaku gelémo molokiko, 16 nene lihamike lova lova oko nomina loku
vokatanize.

9 * It6 gogémulamo lihima aleakd gapogu gelémo nomilikoma, geza hanuva hize 1i
okoko ale ahulozo. Gogémula hamo neiko minoko alévolé oko minoakda apaku ititani-
nazo. Gogomulalosigi minokoko lihima alitanitimo milumdamini loku gelémo molokatize.

Sipsip iza tolova imo nenémini anoza gakola
(Luk 15:3-7)
10-11 T,ekeza ehe tindneve. Lekeza izegipa nugunamotamonemu gilikiko lememino.
Neza nenemu lo likimitoze, gililo. Ageloninite okulumaku miniaka niamo keza nene
okulumaku gamena gamena aménehini avogisalo minake gizapa ikimiaka niave.

12Nenemu lekeza nene nanave liki nigeleve. Ve mako nenémo sipsip izava nene 100-a
niakuti sipsip hamokd tolova itimo nene, vitaga amitihe. La oko nomive. Sipsip lugaa
99-a nene agokau ahuloketonoko hamo leges6 imolamu amuza moloko vitaga oloko
vinogo ive.

13 Lamana lo nolukumuve. Eza vitaga ova ova oko sipsip iza hamoéma ale uté okoko
agoliza vizinogo ive. Agoliza vizitimo nene sipsip iza 99 hanuva niamoldamu agoliza
vizeminogo ive.

14 Tt6 dmindminoko lekeli ametipo okulumaku noimé nenémo izegipa nugunamo-
tamone lekelikuti mako nene legeso itikumu ma amu helemive.

Gigivekaho lihima suni alegetati gako

15 * Gigivekaho makolimo geitoka lihima suni alegimikikoma, geza voko lekezatikd
minikilihimala alapizezo. La noako, gei gako gelekikoma nene, goha gigivekahini alémo
geitoka itanize.

* 18:3: Mak 10:15; Luk 18:17  18:8: Mat5:30  18:9: Mat5:29 ~ 18:15: Luk 17:3

6 * L4 onoimoza, gei gaké gelemikoma, ve hamo ahe lositd ahe kelémoko lekeza
amina lihimagi ve noitoka makd vilo. La ikiko, mono gotolau gaké mako 1aa liki luhuva
gizinamo nenémo gihila zitive:

Gako hoza alitato nene vegena losihe losive makolehe ve makolimini mogonamu gako
hoza alitamo nene voko hee hee linogo ive.

1714 onoim0za, kei gako gelemikoma nene, geza mono gilina vegena lo kemezo. It6 eza

nene mono gele vegenalitini gako gele ahulokikoma, aikumu gelekako eza nene mota

lihimalagi ve anigi goselé iaka nia ve 1010 ino.

Lo hoipa oaka ito amoaka gako
8 * Neza lamana lo likimitoze, gililo. Lekeza mikasiuka netd makokumu li hoipa
ikitatamé nene Omasimo okulumakuka dmina netakumu lo hoipa oketatimo neve. It

lekeza netd makokumu mikasiuka li hoipa ikitamitamoé nene Omasimo okulumakukagi
amina netakumu lo hoipa oketamitimo neve.
19 Mako mini ameko lo likimitoze. Lekelikuti vegena makolitehe it lositaké ahe keza

netd makokumu nene ligika mili nupa iiki hamokd 1016 okiko Omasiloka litdimé nene
okulumaku améneho gele kiminogo ive.

20Tt6 vegena makolitehe it6 losive makolehe it6 lositakéd ahe keza apa makotoka neni
nugulizakumu ali nupa itama nene nénisi holuikii minanogo uve.

Lihima ahulamoakd nenémini anoza gakola

21* 1,oko lokago, Pit4 nene Izesuni amatoka mino molake l4a loko loké otake limo:
Guivahaninemaka, nigivéneho makolimo gamena nanaki zupa lihima netd alenimikiko

ahulotatove. Gamena 7 ahe. . .
22 Loko lokago, Izesu 14a loko lo amimé: Gamena 7 nomive. Gamena 7 ahuloto-loko

vova vova noako gamena 700 1016 ino.

23 Nenemu nene Omasimini avogisald minoakalimini ago helegéa lekelepizeko gako
mako litoze. Agulizaki ve napa makolimo gelekelé izegipalatini lihimaini netimoldamu
ale hehe linogo gilima.

24Lihima milikitinitamo ale hehe linogo api oko hozavaa naligo, ve makd nene aitoka

a11m1k1 amo. Aitoka lihima 10 milioni kina minama.
25 L4 im6za, eza nene amina lihima apasati moni nene ma nomimo. La okago nene,

agulizaki ve nenémo laa loko lim¢é: Galanava apasatikumu ezdaagi it6 vena izegipala
izava galava it0 henokanonagi nene mota vegenalite meinava hizi asu iki alikiko
megusa lili iki minatave.

26 Loko lokago, gelekelé izegipa nenémo voko agulizaki vemamini agisauka alapusa
hizeko laa loko limo: Asene zenetoloko voko noako, neza voko mininake moni ale uto
okinake apaso asu oko gimitove.

27Loko lokago, eza dmina hozal6 vémini agulizaki ve nenémo hozal6 vevamu miluma
gelemiake ahulotamo. Itd lihimalagi nene hanuva ahulotamo.

28 Ahulomikago, dmina gelekelé izegipama numukuti olio lemeake vike hozal6 ve
agivelahini makd nene moni 100 kina amunaloka emane ameneité nenazo, anigoake
luvana aleko pold noike laa loko lo ameko limo: Geza moni gumumoma nene muki
apasoko alé nememane.

29 Loko lokago, agivelaho nene agisauka alapusa hizike negénegeka nolike 1da loko
lo amike limo: Geza asene zeneto-loko voko noako, moni alika anigokinake apasoko
gimitove.

30 Loko limoéza, eza gele ahuloake agivelahinima nene goni omikago naga numuku
ahulitamo. Nenegu minoko lihima asu itive loko kalapusi amima.

* 18:16: Gapo 19:15 © 18:18: Mat 16:19; Zon 20:23  18:21: Luk 17:3-4

3114 okago, keza agivelage lugda nenete dmina suni dnigiake muluiku golesa gelemo.
Golesa giliake keza nene viki agulizaki veninima aveto iki li amemo.

3214 ikago, agulizaki ve nenémo dmina gelekelé izegipa nene sele lo amekago, okago,
laa loko lo amimo: Gelekelé izegipa golesa neneka, geza negénegeka lako lako lihimaka
muki nene hanuva ahulogetumoma neve.

33 Neza geikumu miluma gelegetumoma nenazo, geza dmindminoko gigivekahikumu
miluma geleko lihimava nene ahulotataninazo.

34 Loko loake, agulizaki veva nenémo izapald golesa molokago miluma netd aliti-liki
niviko minoko lihimavala muki apasative loko pilisi vetini kigizaku molama.

35 Loko Izesu loake, mini ameko laa loko lim6: Lekeza mukit6 nene likigikagu
likigivetikini lihima ahulikitamitamo nene, neni améneho okulumaku noimo6 nenémo
aminag0 oko lekelitoka 1016 oleketanogo ive.

19

Izesti vend kimisele ahuloakakumu gako lo kimimo
(Mak 10:1-12; Luk 16:18)

11zesunene gakdlo asu oake, Galilaia mikasi ahuloake Zutaia mikasiloka Zota nagami
vola helegaloka vimo.

2Novigo, vegend muki dmegetiki vamd. Neneloka kivisi vegend nene kelémo zoka zoka
oko minamo.

3 L4 noigo, Palisaio mono ve lugda aitoka ake ameku miliki 14a liki lamé: Mosé lo
hukoko li gakoku nene ve makolimo netd nemud manamu venala amisele ahulosa neve
loko gizonoimoza, nene etahe etamive.

4* Likilikago nene, Izesti 1daloko lo kimimo: Lekeza nene monoku gako 1daloko nemé
nene gatiki gilinamoma lakagati molokahe:

Gozapa Omasimo ale uté iku emane nene vegi venaki kelémo uté onoiméma neve.

5* It6 kelémo uté oake lda loko limo:

Nenemu ve makolimohe makolimohe izolahini amelahini ahulokimioko venalagi nene
kugupe kigika hamoka lol6 okiko apiziki minatdive.

6 Loko gakd imane lim6 nenazo, ve aleve keza lositd hou liki nene minaminigasive.

Hamo kugupe 1016 onoimé gelekave. Nenemu Omasi nenémo kelémo apizimé nenazo

vegenalita nene kelémo hotopotd oakalda nomive.

7* Loko lo kemekago, Palisaio mond vete laa liki lamo: Mosé nene vena kimisilinigima

nene luhuva neta giziki kimiiki kimisililo loko limé nene nanamu live.

8 Liki likago, Izesu nene lda loko lim6: Mosé nene hanuvamu lamive. Lekelisi dnuvane

negi nagi hiziki likigika gopa ovikumule loko vena kimisilitave loko gele likimimdma

neve. La onoimoza, netd mata api oko kelémo utd i gamenalé emane nene nenéminoko

nomimoma nenae.

9* Nenemu nénisi nene laa loko lo nolukumuze, gililo. Ve makolimohe makolimohe nene

venala mokold netaté negopa ha netakumu amisele ahulokoko hait6 vena alitimdé nene,

lihima napa alinogo ive.

10 Loko lokago, izegipala zuha leza {i, vegi venaki nene mogona 14 oko minokanazo,
vend ma aleminake hanuva gohuna minatuninazo.

11 Loko lokuko, Izesu 14a loko lo limimé: Ve vend mukilite gako imane aleminigave.
Omasimo zdmuza kemeneimolda kéisigd nene alitama neve.

12Velugdaneneizdikini kagatupaguti vend alemoakalimini utéd inamo neve. Ité vegena
lugaa nene gohana neta kimika it6 sihana gako li kimika iaka ikago hanuva miniaka

niave. Ité ve lugdate Omasimini luhuva hutili oko vitikumu giliake vend aleakakumu
nene kezdini 0e liakd niave. Mako keza nenemu nene zadmuza alinitatite gako imane gili
alitamo neve, loko limo.

Izesu izegipa komakama nonohd zeketamo
(Mak 10:13-16; Luk 18:15-17)

13 Amina gamenal6 nene izegipa koma koma Izesutoka kilimiki vamoé. Eza agizani
lutoko goto6itd molonoko ndnohd zeketative liki kilimiki nivago, izegipala zuha leza gaha
kemeha.

14 Gaha noluko, Izesu nene lda loko lo limimé: Lekeza izegipa koma nene ahu-
likimikalo. Nenitoka ataze. Anémindate Omasimini avogisald viakalimini mututoni
nianazo, lekeza li hoipa ikitamilo.

15 Loko loake nene, agizanitunu ale nogilike n6nohd zeketamd. La oake dmina apa
ahuloake vima.

Henonavagive
(Mak 10:17-31; Luk 18:18-30)

16 Ve maké Izesu noitoka ake lda loko loka otake limé: Tisdnemaka, neza nana neta
lamana alekinake alévolé nemetameni alitomo neve.

17 Loko lokago, Izesu lda loko lo amim¢: Geza netd lamanakumu nanamu loka
nonetane. Lamanalimini amelaho Omasi hdmaké noinazo, mogondne gele hee noloko
netd lamanakumu lokd nonetape. It alévolé gemetameni alitove lokoma gapo lota gako
gele alekoko muki dmegetozo.

18*1,oko lokago, &mina vémo gapo lota gakokuti hi gakokumu nolane loko lokago, Izest
laaloko limd: Gapo lota gako 1a oko neve: Vegena kepele helemo. Ve aleve suni ale gopa
oko huko ezega emega amo. Gumina amo. Soza hakupa gakd lamo.

19 * Geza nene izokahiko amekahiko kuguliza ale otezo. Gezakamu geleaka noan-
imOmaminoko gigivekaginimu geleko gigika kemezo.

20 Loko lokago, gosohd vemamo lda loko lo amimé: Amina lo huka gaké muki nene
amegetoakd noumoma nenae. Mako hi netakumu ligitagani okuke alemuve.

21 Loko lokago, Izesu lda loko lo amim¢: Geza gigika avasavagi minative loko
geleokoma, voko henonika muki meinavalé moloko moni aleoko gohogd vegena ke-
mekoko oko némegetozo. La okako, okulumaku alévolé helisa henoni nene geitoka uto
inogo ive. Loko lokago,

22 gosohd ve nenémo amina gakd geleake henona vai oko minamoé nenazo, gona
moloko kimitohe loko agata gilitimo mulunagu gena avisekago vima.

23Novigo, Izesuneneizegipala zuhalolimikeldalokolimd: Nezalamand lolikimitoze,
gililo. Henoiki ve nenete okuluma lapanatd silipa iki ititamo neve.

24Goha makdlolikimitoze. Kamele iza nenémo nakasi vovonagd voakalda nene vavani
oko nomimdza, henonavagi vémo Omasimini lapanaté voakalda nene genavagi golesa

neve.
25Lokolokago, leza gelekunike inind goha unimd. Inind unike lokd otunike ldalokoma

éaho aguto vizekiko minoloko voko minative.

26 Loko lokuko, Izesu gonu lepele hee lonoike 1da loko lo limimé: Vegenalite nenémini
itamolda nomiméza, Omasi nenémo lold itove loko i netda muki hanuva lolé inogo ive.

27Loko lokago, Pita 1daloko lo amimé: Gelenape. Leza muki netd matate ahulokunike
gel gémegetokune. L4 onoimo nenazo, leza alika netd mako alesa nehe.

28 * Loko lokago, Izesu laa loko lo limimé: Neza lamana lo likimitoze. Alika neta
matd muki gosoha uté iti gamenal6 nene okulumakuti lumu ve gihila neza lapananegi

noinake gizapa okimiakda siaté nougo, némegetiaka nia ve 12-a lekeza aminaminiki
lapanatiki miniki gonanalivagi sid 12-a neneld miniki Isilae vegenalitini mulusi 12-a
gizapa ikitiki gona milikitanigave.

29 Ve vend muki neni nugulizakumule liki numuinihe it6 gouna zuhahe izdikinihe
ameéikinihe it6 izegipdinihe miinihe ahulatamo nene ahulatatimini meinava aliliki itiki
alitaze. Ité minova minova oaka kemetameni alinigave.

30 Itina goi ina vegenakuti mukilite alika milanigave. It6 alika milina vegenakuti
mukilite alika goi inigave, loko limo.

20

Vain miku hozalo vemu anoza gakola

1 Omasimini luhuva hutili oko vitikumu hoza aleakalimini meinavda nene hamé
lelegitd minatitimini mogona la oko neve. Ve makolimini mikasi napa minamoé nenémo
netekd holugu otekoko vain minagu hoza alitave loko hozalé vemu vitaga oko vimo.

2Vike hozald vete aliakd amOmdaminiki gamena hamoté nene 1 kina alitave loko lokago
gili amikago vain minagu kimiselekago hoza alitamo.

3Hoza nalego, neteka ho itekago 9 kilokumald nene vike dnigamé nene maketiloka ve
makd hanuva niago anigamo.

4 Anigoake lekezagi nene vain miku hoza alitamé nene moni nene hoza alita avotigila
oko likiminogo uve.

5 Loko lokago, keza nene viki hoza alemd6. Holisakaki it6 tinakaki 3 kilokumagi voko
anigamO nene dminaminigo imo.

6 Unaka 5 kilokul6 nene maketiloka voko dnigam6 nene ve mako lugda nene hanuva
otinago dnigamd. Anigoake lekeza netekd Uinakd imane gamenalé nana okago hanuva
otinave.

7 Loko lokago, ve makolimo hoza lememive, liki likago, eza laa loko lo kimimo:
Lekezagi neni vain miku viki hoza alilo.

8 * Loko loake uinakd molokago, vain mini amelaho nene hozal6 gizapa veva lda loko
lo amike limé: Hozalo ve sele 1o kemekako, ikiko, meinavaa kemezo. Alika hozalo a ve
nene moni kemeloko novoko goi iki iki hoza alemolaa nene keme lutegezo.

9 Loko lokago, gele amekago, unaka 5 kilokul6 hoza ale vema nene 1 kina alikago,

10 keza goi iki hoza ale ve nene meinava napa alitupe liki gelemdza, ma nomimo.
Kezagi nene 1 kinasi alimi vamo.

11 Naleke vain mini amelahini nene gahd amiki

12 14a liki lam6: Keza alika a ve nene hoza gamena koma alet6 meinava kezagi
hamoliminokog6 lemekane. La onoimoza, leza nene genavagi hoza ho napalaté ito homo
lugupeld lake govisi lipiligo miluma geleko alekunimomave.

131iki likago, mini amelaho nene kei holuikuti ve makd 1da loko lo amimo: Nigivénega,
neza gelémo golesa amuve. Leza ligika molo hamo okusike 1 kina alitane loko
lokusimoOma neve.

14 Geza meinavaka alekoko vozo. Meina gumumo nene hamoliminokog6 alika a ve
nene kimitove loko gelenouve.

15 Nana onoive. Neza dmina moninetund netd mako 1ol6 itove loko gelenoumoza,
nene ma akohenamihe. Neza netd lamana alegetumaza, geza nenemu gelekako golesa
onoihe, loko mini amelaho limé.

16* 1,0ko Izesu loake mini ameko 1daloko limd: Amindminiki itinasa alika milina vegena
nene alika goiinigave. It0itinasa golina vegenakuti mukilite alika milanigave, loko limo.

* 20:8: Liv 19:13; Gapo 24:15 * 20:16: Mat 19:30; Mak 10:31; Luk 13:30

Izesu ezaa alika hilitikumu gako ligo losive makole imo
(Mak 10:32-34; Luk 18:31-34)

171zesugegi nene Zelusale numutoka tivinigi niake gapol6 nivake izegipala zuha 12-a
nene lelémo apaza zeake 14a loko lo limike limo:

18 Gililo. Itina nene Zelusalega notune. Nenel6 okulumakuti lumu ve gihila neni nene
guguni giziakd ve napagi it6 mono mogona api ikimiaka a vegi kei kigizaku milikiko,
nenelo goni initiki nipili hilita gako li hukanigave.

19 L4 iiki, hetoka vetini kigizaku nilimi milikiko, gopoguka linitiki segi nogosanitunu
nipiliiki zohota zalo nipili hilinigave. L4 ikiko, gamena losive makole minokinake goha
otinogo uve, loko lima.

Zemusiko Zoniko loka itasi netd
(Mak 10:35-45)

20 Gamena nene zupa Zepetaioni venala nenémo gipalalosita nene Izesutoka kelémoko
vike gupa ze amike netd makokumu gele nimitane loko nouve, loko limo.

21 Loko lokago, Izesu nene nanetakumu givisekago nolane. Loko lokago, eza 1da loko
limo: Gele nemekako, gugulizaki ve napa lold okako gei gizapal6 nene gipane losiimane
nene gonanalivagi siato gigilika luga luga minataive loko noluve.

22 Loko lokago Izesu nene dmina ve lositd lda loko lo kimimé: Lekeza loka initasi
netalimini mogona gili gopa ikasike nilasive. Nénisi nene ekesd netd natomoé nene
lekelisi nene dminaguti hanuva nataimo6 nehe. Loko lokago, keza nana ive. Hanuva

natiimomanenae. o o , , :
23 Liki likasigo Izesu lda loko lo kimimd: Ekesa netd natomo nene lamana lekezagi

natdimoza, neni nigilika luga luga minoakalda neni neta nego likimitohe. Améneho ale
vava oketa vegenalitini siakumu nilasive.

24 Loko lokago, izegipala zuha lugéda 10-a leza dmina gako gelekunike ligiveteginimu
mukaha kepelekuko,

25* Izesu nene sele lo limike 14a loko limé: Mikasigu kugulizaki ve keza muki nene
gelekelé izegipdini nene kagahaisiuka limitigi iki niago gizapa ikimiaka niave. Ito
guivahani keza nene vegena dmemenda Kkiviligiki miniakd niave. Nene lekeza mota
gilinamoza,

26 * lekelitoka nene 14 oko minamitize. Lekelitokati maké nenémo nugulizaki ve
minatove loko nolokoma hanuva lemetigi oko gelekelé oleketoko minative.

271t6 vegend muki kivilegeko minatove loko nolokoma lemeko lekeli megusa izegipa
lol6 oleketanogo ive.

28 Okulumakuti lumu ve gihila nénisi nene lekeza gelekelé initatave loko lememuve.
Vegena mukitoka gelekelé oketoko meina hizeko gologi oketatove loko minoko aleko
nugupe ahulanogo lumumadma neve, loko limo.

Izesu kogomula lika ve losita ale goloutoketamo
(Mak 10:46-52; Luk 18:35-43)

29 Jzesuki makd vunike Zeliko apa ahulunimd. Ahulokunike novuko, vegend muki
nenete sii sii liki 1émegetiki vamo.

30 L4 niago nene, ve losita kogdmulal6é alim6 nenetosa gapold minasike, Izesu noave
liki nilago gilikasike, Izesuni gamoga giki sele lasike 14a liki lasimé: Guivahani geza ag-
ulizaki ve Tevitini agavolagamaka gologi oletatane loko lo mololeta vetemaka, lelikumu
milumate geleletamane.

311iki nilasigo, vegend muki nenete leges¢ iki minatdive liki gahd kememd. La amoza,
keza gili ahulikasike pigi viziki sele lasike laa liki lasim6: Guivahani geza Tevitini
agavolagamaka, lelikumu milumate geleletamane.

32 Liki nilasigo, Izesu nene vike gapolo noike sele lo kemekago, ikasigo 1da loko limo:

Lekeza nana net4 aleleketatokumu nilasive. _
33Loko lokago, logomula imane ale panava zeletatane loko nolusive.

34 1iki likasigo, Izesd nene milumavaini gelekimiake kogémulalé ale nogiligo, dmina
gamenald kogomula goloutokago anigikasike Izesuni dmegetiki vasimo.

21

Sigaga litanigi ago Izesu Zelusalega vimo
(Mak 11:1-11; Luk 19:28-40; Zon 12:12-19)

11L& okago, keza vake Zelusale apa ali alitiake Petepage numutoka Olivi agoka
agisauka nene vi anitemo. Neneloka vi anitiake, Izesi nene izegipala zuhaguti ve losita
nokimisilike

2]aaloko limo: Lekeza viki helegaloka apa komalo vi anitiiki nene, toki iza izolahiko
gipalago nene naga zikitinamo nene anigiiki vinasiki imaneld kilimiki alizo.

3 Itd vinasiki aliki nisiko nene, ve makolimo lokd noleketikoma Guivahanitémo hoza
nego imane izamu lokago nousive liki lilizo. Laalikisiko lita oko gele lekemekiko vinasiki
aliki anigasive.

4Loko lokago, vasimé nene hanuva 14 amasimé. Omasimini agepaguti gaké loaka ve
makolimo anoza gako luhuva gizamd nene haha okative loko 14 asimo.

5* Nene laa loko luhuva gizamdéma neve:

Zaion agokald vegena laa liki li kimilo: Gilinahe. Agulizaki velini nenémo lekelitoka
novive. Eza lemetigi oko noike nene toki izamini amupild iteake noave. Toki
izdmini akaleva nenémo agohi gigo huiane novive.

61t6 izegipala zuhamate keza vasike Izesu li gako nene gili alikasike,

7toki iza izolahiko gipalago nene kilimiki asim@. Kilimiki ikasike nene, luhoakd gdini
nene gololoha ikasike toki iza amegesamalo milikasigo, Izesu neneld iteko minamo.

8 Noigo, muki vegend nenete gbini nene gololoha iake gapogu nene avilisa itamo. Ito
lugaa nenete kokonasi agila letiake gapogu nene avilis4 itiliki vamo.

9* L4 niago, vegena muki goi ika alika milikd amoé nenete gaké napaguti 1da liki lamo:
Agae, Tevitini agavolagamaka, gegepoka litune. Guivahanitémini gakoto anitelimikane.
Omasimo lusa gegetative. Agae, veletoka okulumaku Omasi agepoka litune.

101.iki likago, Zelusalega ite anitekago, apa amelage keza nene muluini itim4. Muluini
iteko séna gekago nene, éaho noago nilave liki likago,

11 Omasimini agepaguti gako loaka ve Izestima Galilaia mikasiguti Nasalete numutoti
ve nene noave, liki lamo.

Mono zagusavemii lo hukoketamo
(Mak 11:15-19; Luk 19:45-48; Zon 2:13-22)

12]zesu nene vike moné zagusave napagu nene iteko dnigoake, &minagd moni meina
kona ali volalé imald a vegenama kimisele ahuloake, hait6 mikasiguti monilé dmina
mikasigu moni kimiaké a vetini holoma aleko gululupa soake, it6 Omasimini guguni gizi
aminigi nama luhusi miliakd a vegenalitini holoma aleko gululupa soake,

13 * 14a loko lo kimimé: Omasimo li gaké maké nene moné gotolau lda liki luhuva
gizinamoma neve: Neni numunimu nene Omasiloka loakd numunive liki litave liki
luhuva gizinamdéma neve. Laa onoimoza, lekeza nene alimi maketi numuni lili inamao
nene guminalg vete hald giki miniaka geha muli lili ikamo geleaka noive, loko limo.

14 1.4 oko mond zagusaveu noigo, vegena kogdmula likamo ité kigisa kigizat6 alimé
nene aitoka ikago kelémo lamana oko minamo.

1514 noigo guguni giziakd a ve napa ité mono mogona api ikimiaka ve nene golivagi
netd oko moloko imo nene anigiake, it6 izegipa koma nenete monoé zagusaveu minake
gopaga lake sigaga sagaga litiki, Tevitini agavolahove gegepoka litune liki nilago giliake,
kizapalé molokago,

16* gakd nilamo nene gelemape liki likago, Izesti 1da loko lo kimim6: Imane vegenalite
sigaga nilinitamo nene gelenoumoaza, lekeza nene mond gotolau gaké mako 1a oko nemo
nene gatinamoza, lakagati molahe:

Geza lokako namuni keza amini ninamé nenete sigaga ligitiki gegepoka linigave.
17 Laa loko lo kemeake, Zelusalega ahuloake Petania numutoka vike limugusi zekago
neneloka akamao.

Gohuna za usi vizimo
(Mak 11:12-14,20-24)
18 Akoake g6 lokago, netekd Izesu nene nene Zelusalega goha novike gatna olama.
19 Gauna olokago, gohuna za mako nene gapo gohalal6 nego dnigoake mogonagu noike

gihila zeneihe loko dnigamd. Anigamé nene agilagé minokago énigoake gohuna za nene
laaloko lo amimo: Geza nene gihila maké zemoko gohuna loloko voko minatanize. Loko
noli agepagi dmina za nene osagava vizimo.

20 0sagava vizekago, izegipala zuha leza dnigokunike sigaga loko za imane nana okago
lita oko osagava vizive.

21 * Loko lokuko, Izest nene lda loko lo limimé: Neza lamana lo likimitoze, gililo.
Lekeza nene lakagata losi gelemilo. Gili alévolé iki minatamé nene imane gohuna zamu
lumo nenéminikilekeza alika lili inigave. It6 nenegé nomive. Lekelisi gili alévolé iminiki
agoka mako nene vozane agoka lita oko zeko akutooko age nagamiku holamane liki
litamd nene gakotini gele alitimo neve.

22Tt6 Omasiloka netd makokumu voka linigi nene, gili alévolé inikigé litamé nene dmina
neta alinigave, loko lima.

Zdmuzamu Izesuni lokd itamo
(Mak 11:27-33; Luk 20:1-8)

2314 oake nene vike mond zagusaveu goha itike mono lo kemeko minamd. Lo kemeko
noigo, guguni giziaka ve napaité mono gizapa ve keza Izesutoka ake gimivagu miliki laa
liki lamo: Geza imaneloka neta mata azoza alenimo nene éahini gakoto alene. It6 éaho
lokago alenimo neve.

24 Liki likago, Izesu nene lda loko lo kimimo¢: Nezagi gaké makd lokd oleketatoze. Li
nimikiko nénisi nene éahini gakoté imane netd 14 oaka nouhe nenéa nene lo likimitove.

25Zoni nene mond nagami holokimiaka hoza alimé nene hikuti ale uté ive. Omasimini
gakotd alihe itd0 mikasiuka vegenalitini gakoté alimo neve. Loko lokd okimikago
kezaitoka ligili hagili niake dmina gakot0 nana oko ale viligoko lo amitune liki gelemo
nene gopa okago, lda liki gelemo: Leza Omasimini gakotd ale utd imole losa nene, eé,
lekeza nanamu ai gako nene gili alévolé amave, loko linogo inae.

26 [t6 vegena muki nenete Zonikumu nene Omasimini agepaguti gako loaka veve liki
linamoma nenazo, hanuva vegenalitikuti amina hoza ale utdé imole losa nene vegenalite

nana ilitatahe loko lehelele vizekave. L o
271iki kezaitoka liake 1da liki lam¢é: Zonini mogona ma gelemune. Likilikago, Izesu lda

loko lo kimimd: Laa likima neza neta mata imane aleakd noumo nene, éahini gakoto 1a
oaka nouhe nenegi &mina oko lo lekememinogo uve.

Gipa lositalitini anoza gakola

28 Gakdé mako lda loko lo likimitoze, giliki dnigalo. Ve makolimini gipala lositd mi-
nasimo. Améipo nene gand gipala nene ldaloko lo amima: Geza gipdnemaka, itinasa nene

voko vain miku nene hoza alezo. _ -
29 Loko lokago eza alemitove loko loake alika nene genezala ale viligoake gopa voko

alimo.

3014 okago, alika gipala nenémo amelaho nene dmina gakoko lo amekago, alitove loko
loake vike hoza alemoko zogozogo vizeko minamo.

311t6 lekeza nene amelahini gako éaho gele alimole liki nigeleve. Loko lokago, keza
gana gipala nenémo gele amimole. Liki likago, Izesu nene laa loko lo kimimd: Neza
lamana lo likimitoze, gililo. Takisi moni aliakd vema lekeza anigi goselé iaka nia vegi
it6 gapold vena keza nene Omasimini avogisald nene goi i likimiki vinigave.

32* Zoni lekelitoka aniteko hehe loko minoaka gapo nene lekelepizekago, lekeza nene
monolagi gili ahulikamoma neve. Gili ahulikago, takisi aliaka a vegi ito gapolo venaki
nene iki Zonini gakola nene gili alévolé ikamoOma nemoza, lekelisi nene ai mond gili
alévolé amake likigika ali viligamamoma neve.

Vain naga minimu anoza gako
(Mak 12:1-12; Luk 20:9-19)

33 * Loko Izesu loake mako lda loko limd: Neza anoza gaké mako litoze, gililo. Ve
mako nenémo mikasiva napa minokago, makotoka vain naga zuhd o asu oake vego
vego oko geisa hize asu oake, gihila mi zeko lilika ziti gale legeake, gizapa numuni
héana geake, gizapa iki niko meinava likimitove loake vegena mako nene guta kemeake,

mikasi makotoka venoni vimo. . o o
34Voko noigo, gihilda guza loakd gamena alitokago, gihilda makd alinitiki atave loko

agulizaki ve nenémo gelekelé izegipala nene kimisilimo.

35 Kimiselekago, vi anitikago, mit6 gizapa iki mina ve nenete kigizaté aliake, mako
nene kigizanitunu apelemd, mako nene apili helemo, maké nene gehanitunu apelemo.
La ikago, gelekelé izegipa makolite viki agulizaki véinima avetd iki li amemao.

36 Li amikago, geleake, gelekelé izegipa muki goha kimiselekago vamoé nene
aminaminiki kimisiliki kepelemo.

37 Kimisilikago, vikago nene, agulizaki ve nenémo 14 ikave loko ahulamike gipala
hémakoé nene 1adaloko geleake amisilimd: Neni gipa gihila imane amiselekugo, agulizaki
vemdamini gipalama okaze liki anigiiki nene alimi lamana itamole, loko geleneike amise-
lekago nene, vo anitekago,

38 mitg gizapa ve keza dnigiake kezditoka ldalikiligili hagili amd: Imanémo nene mikasi
amelahini gipala noinazo, minokoko imane hoza nene ale 14 inogo ive. Nenemu nene
1élisi apele helekuko helisa henoni nene leli 1014 itive,

39]iake nene agizat6 aliake vain mikuti nene ahelu iliki vake apili helem¢. L4 ikamé
nenazo,

40 nenemu nene mini amelaho aniteoko naga mini gizapa ve nene nana oketatimo
neve.

41 Loko Izesu nene lokd okago, keza lda liki li amemo: Aisi lamana dmina ve golesa
kepele gesd itimOma nenae. Ito vain mini nene haito gizapa ve guta kemekiko, keza nene
guza lati gamenalo nene gihilaa gona miliki amitave.

42* Liki likago, Izesu nene lda loko mini ameko lo kimimé: Moné gotolau gaké maké
14 oko neve:

Numuni giaka vete gehani napa mako anigi ahulamo nenémo geha lapusa alévolelaalolo
oake noive. Amina netd nene Guivahanimini gakot6 ut6 okaze. Vegend neneta
anigokuko nene lamana okave.

Liki luhuva gizina gako nene lekeza gatinamaza, lakagati molahe.

43-44 Nenemu lo likimitoze, gililo: Omasimini gizapa olikimiakalimini lusa nene Zuta
ve lekelitoti ipa okoko haité vegena kiminogo ive. La okiko lusamini gihilda damina
vegenalite ali uto inigave, loko lo kimimo.

45 Amina anoza gako nene lo asu oko lokago, guguni giziakd ve napa it6 Palisaio moné
vema keza giliake ldalikilamo: Agae, anoza gakokuti gehanimu limé nene Izesuni dnigo
ahulunikumu lokave, liki giliake nene

46 agizaté alekinake naga amitune liki lamdza, Izesukumu nene vegend mukilite
Omasimini agepaguti gako loaka veve liki likamo nenazo, vegenalite lipilikatave liki
kelegesa legekago ahulamo.

22

Vena ale kemeaka nosakumit anoza gako
(Luk 14:15-24)

11zesu goha mini ameko anoza gakd laa loko limo:

2 Okulumalimini lapanalimini mututoni lili itakumu nene agulizaki ve makolimo neté
mata oko moloko imé neneloka lo moloko aveto oko lo likimitoze, gililo. Agulizaki ve
makolimo gipalal6 vend alemo molanogo noike nosanetd ale vava imo.

3 Ale vava noike gelekelé izegipala kimiselekago, goi oko alesa molo kimi vegena nene
iki nosaneta natave liki viki li kememod. Li kimikago, keza nene amanapa ikago,

4gelekelé izegipalama goha nokimisilike 1daloko limo: Neza alesa molo kumu vegena
nene viki laa liki 1i kimilo: Nosaneta nene mota ale vava okaze. Pulumaka iza gehato
minamoldama it6 nosanetd haitopaitolimini nene mota ale vava okave. Lekeza venad ale

kemeaka nosatéo nenealo. =~ L . ] .
5Loko lokago, keza gelekelé izegipa nenete viki dmina gakd li kememadza, keza gilikago

goselé kipilim¢. Gili ahuliake ha-gelegele am6. Mako nene miiniuka vamo. Ité mako
lugaa nene hozagazaniku vamo.

61t6 lugda nenete agulizaki vemdamini gelekelé izegipa nene kigizaté alinake ali golesa
iki kepelemo. Mako lugaa nene kipili helemo.

7L4 ikago, eza agulizaki ve nenémo gele golesa oake, izapald golesa molokago, pilisi
veva kimiselekago, vake amina gelekelé izegipala Kipili hele vegenama Kkipili gesa iake
numuni apaini nene vitu vitu iki ali golesa ama.

8 L4 ikago, agulizaki ve nenémo gelekelé izegipalama ldaloko lo kimike lim6: Ven4 ale
kemeaka nosa nene mota ale vava okumoza, alesa molo kumu vegenalitini kemetameni
nenémo dmina n0sa nata avotigila oko minamive.

9Nenemu lekeza gapo izana koma komagu viki vegend nanigikima alesa mili kimikiko

vena ale kemeakato nosa ale vava uha nene iki natave. o
10 Loko lo kemekago, gelekelé izegipama nene viki gapo koma komagu mihina ake

vegenad vovotiki golesa lamana muki nene kilimiki ake nosa ale vava i numuku nene iki
valilamand amo.

11 Vegend muki iki niago, agulizaki ve nenémo dnigoketanogo itimg. Itike ve makd
anigamO nene vend ali keme gamendamini luhiakd nia g6 lamana luhamike noigo,
anigoake,

12 agulizaki vémo 1da loko lo amimé: Nigivénega, nana okago vena ali kiminigi ni-
amomamini luhoaka go luhamanike imanegu iteko noane. Loko ligo, eza gako litimolaa
nomimao.

13* L4 okago, agulizaki ve nenémo gelekelé izegipalama laa loko lo kimimé: Lekeza
agisa agizatd naga aliiki ali het¢ iiki limugusi apaku ahulimikiko lemeko minino. Nenel6
minoko ive nama oko miluma maluma geleko agepa atala oko minanogo ive.

* 22:13: Mat 8:12, 25:30; Luk 13:28



Mataid 22:14 51 Mataié 22:31

14 Loko Izesu lo kemeake makoé 1da loko limé: Omasimo vegend muki alesa molo
kemeneimdza, vegena luguhako kelémo etd okago itiakd niave.

Lugupe meina hizeaka gako
(Mak 12:13-17; Luk 20:20-26)

15]1zesulaaloko lo kemekago, Palisaio mond ve keza vake 1da liki lamé: Nana gakotunu
gelehusi gekuko nenegu apilitive. Liake nene gaké gona giziki minake,

16 kezaini izegipaini zuhaguti it6 Heloteni izegipala zuhaguti lugda nene kimisilikago,
Izesu noitoka viake laa liki li amemo: Tisalemaka, gel mogonaka gelenoune. Geza
gako gihilagd loakd noane. Gakd lamanaké lanike vegend Omasimini gapovaa vevesoko
kelepizeakd noane. Vegenakumu gonukonu osa amane. Vegena iti minamd limi
minamo muki nene lelegi okogd lainim-okimiaka noane.

1714 onoinazo, geza hanuva lo limitanize. Nanave loko nogelene. Loma gamanimini
agulizaki ve napa Sisani nene takisi moni ameaka nounimo nene etahe etamive.

18 Liki lam6 nene amemitune loko lokikoma gamaniloka alémoko voko goni otatune.
Ité6 hanuva amitune loko lokikoma Zuta vegenalite gili golesa itave loko Izesu nene
kei gakoinimini mogona golesa hanuva geleake, 1aa loko lo kimima: Genezatini lositaki
neneta, nanamu giminegu milanigi nilave.

19 Takisi moniguti mako nelepizilo. Loko lokago, moni makd aliki aitoka vamo.

20Vikago, lokd oketake vogunahana imanegi it6 imane luhuvagi nene éahini neve.

21 Loko lokd okimikago, keza gamanimini agulizaki ve napa Sisanive liki lamd. Liki
likago eza nene laa likima nene gamanimo voka loaka noi neta nene gamani amilo. It6

Omasimo voka loaka noi netd nene Omasi amilo.
2210ko lokago, keza nene gako giliake sigaga limiake ahulimiake vama.

Hilinitakuti otiakakumu lokd itamo

(Ma{< 12:18-27; Luk 20:27-40)

3* Amina gamenald Satukaio moné vegena lugda Izesutoka amod. Keza vegend
hilinakuti otisa amave liki liaka a vegena nene Izesu noitoka ake,

24*14alikilamo: Tisalemaka, Mosé 1daloko limo: Ve makd izegipala getamoko minoko
helekikoma agunaldmo dmina gevona venda nene alekoko uvolaho hili vemu izegipala
geto molative.

25 Laa lokamo6 nenazo, gozapa uvolaho agunala 7-a nene lelitoka minamé. La iki
minake, gana ve nenémo vena aleake, izegipa getamike helekago, agunala nenémo dmina
vena alimo.

26 Alekago dmina sunimo utdé o amekago, 14 imi imi vake vake keza ve 7-a nene
amindminig6d amo.

27Keza hili asu ikago, vendini nene alika hilima.

28 Amina ve 7-a nenete ai vanagé minikamo nenazo, nenemu hilinakuti goha otita
gamena nene amina vendma éahini venala lolo itimo neve.

291iki galeguti oteakd gakokumu amé ziki giza itanigi likago, Izest nene konot6 aleko
laa loko limd: Lekeza mono gotolau gako mako nemodma nene gatinamdza, mogondaa
gelemake it6 Omasimo galeguti kelémo oteakd zdmuzamu nene ma gelemake gili gopa iki
nilahe.

30 Keza hele vegend otita gamena nene vend aleakalda nene nomive. It6 vena aleme
kemeakalda nomive. Okulumaku ageld nenéminiki gohuna minanigave.

3114 onoimdza, hele vegend goha otitakumu nene gohaku loka oleketatoze. Lekeza
imane gakd Omasimo lo likimimé nene gatinamoza, mogonda gilinamahe. Emaneloka
miniliki ite vemu lda loko lonoimdma neve:

32* Neza Avalahani Isakani it6 Zakoponi Omasi minutimina mino loko voko nominuve.
Laa loko limo6 nenazo, nenemu kemeni helenei vegenalitini Omasi negopa, kemenia
hanuva ne vegenalitini Omasi noinazo, Omasimu gili zaginake hele vegenaki hanuva

mina vegenalitini Omasi noive.
33Loko lokago, vegena muki keza gakolda lo kimikumu nene sigaga sagaga lake agae,
vati oko ale viligoko lo kimive, liki lama.

Limila gakokuti napda
(Mak 12:28-34; Luk 10:25-28)
34]1zesu nene gakotunu Satukaio mong vetini kegepa ze letoko lokago, Palisaio moné
ve keza nene gako nigeleke aitoka iki alegesa iake,
35 kei holuikuti ve maké gaké mogona geleakd i ve nenémo Izesuni ameku molanogo
14a loko limo:
36 Tisalemaka, Mosé lo hukoko li gakokuti nene hilimo kivilegeko napa neve.
37* Loko lokago, Izesu 1da loko lo ameko lim¢: Gigika it6 gemeni it6 geleakaka muki
nene Guivahani gei Omasi lehizetozo.
38 Nene gakd nenémo napa iteko neve.
39 * It6 napa otigi nenémo hamoliminigd oko nemo nene 14 oko neve: Gezakamu
geleaka noanimomaminoko gigivekaginimu geleko gigika kemezo.
40 Aminalo hukoko li gaké losi nenémo Mosé lo mola gakd it6 Omasimini agepaguti gako
liaka a vete li mila gakolimini gotolaa 1010 onoive, loko lima.

Gologi oketative loko lo moloketa vemu loka oketamo
(Mak 12:35-37; Luk 20:41-44)
411t6 Palisaio mong ve keza alegesd iki niago, Izesu lokd oketake 14da loko limo:
421ekeza Omasimo gologi oleketative loko lo mololeketa vemamu nanave liki nigeleve.
Eahini agdvolaho noitive. Loko lokago, keza agulizaki ve napate Tevitini agévolahove.
43 Liki likago, eza 1da loko lo kimimé: Laa likima Sikalahulimo nanamu Tevitini alémo

vavani okago Teviti nene &mina vemu nene Guivahanineve loko live. Teviti 1da loko limé
neve:

44* Mezau ve nenémo neni Guivahani nene neni nigizani zamagaloka mino-loko voko
noako, gala vega nene gei gigisa lapuvauka ahuloketanogo uve loko lo amimoma

eve.
45 Teviti nene gologi oleketative loko lo mololeketa vemu nene Guivahanine ve loko limé
nenazo, amina ve nenémo nana igo Tevitini agavolahog6 noitive.

46 Tevitini agapilamola noitimdza, Tevitini ve napagi nene noitive. Loko lokago, ve
makolite Izesuni anot6 aliki li amemitamo onoive. Keza &mina gamenamini veleto nene
gako mako loka itatakumu gelego gena okago, gimivagu miliki loka itamisa amo.

23

Monoé mogona apiikimiaka a vemuki Palisaio mono vemuki alévolé oko lo hukonoimole
(Mak 12:38-39; Luk 11:43-46; 20:45-46)
11zesu koma nominake izegipala zuhagi ité vegena mukiki gaké lo limike 14a loko
limo:
2Kezamond mogona api ikimiakd vegi it6 Palisaio mond vegi Moseni akili ali hitinake
lo mola gako muki api ilikimiaka niave.
3 L4 inake gakd muki 1i likimiakd niave. Nene giliiki dmina gakotd dmegetalo. L&
onoimoza, keza iki miliki nia kemetameni nene lekezagi 14 amilo. Keza gako muki liaka
niamoza, kezaini nene dmina gako ma dmegetisd amave.

4 Mosé lo mola gaké nenémo genavagi lolo okago vetini kiginaga gihikimikago,
gihinago, kezaini nene dmina genavagi netd ma kigizani hisuinitunu kilimi vati itigi iki
ma alisa amave.

5* Neta muki aliaka niamoé nene vegenalite dnigi kumu hilitive lokogé neve. Mond
gotola pepa nene pokisi komagu miliake golihiit6 miliake naga ziaka niave. Ito
kigizatoki dmina iakd niave. Luhiaka g6 napald nene gonanalisivagi luhuva hana mini

amiki akotiake luhiakd niave. . o ) .
6 L4 inake nosanetd napa ninaté nene agepald siakumukd giliaka niave. Ité mono

numuku numuku nene kovogisalo minoaka holomamu kumu heleaka noive.

71t6 vegenalite maketiloka geké lilitatave likigo, it6 Tisale liki lilitatave likigo giliaka
niave.

81,4 onoimoza, vegenalite lekelikumu Tisale liki li likiminigi niko gili kememilo. Omasi
hamoko nene lekeli tisa noigo, lekeza ai izegipala niake hamo lelegito niave.

9 Imane mikasiuka ve makokumu nene ametehove liki lamilo. Ametipo hamako
okulumaku noive.

10 * Tt lekelikumu nene lukugulizaki veve liki li likimikatave loko noluve. Lekeli
guivahani hamoé nene Omasimo gologi oleketative loko lo mololeketa ve nouve.

11 Ve makolimo ve napatini lolé itove lokoma nene hanuva lemetigi oko gelekelé
oleketoko minative.

12 * Lekelikuti ve makolimohe makolimohe ezda agulizala ale otitimé nene, ezaa
agulizala liminogo ive. Ito ve makolimo ezda agulizala aleko lemeko molatimo nene,

Omasimo agulizala ale napa inogo ive.

Genezdini losigi minakumu gako lo hukoko limo
(Mak 12:40; Luk 11:39-42,44,52; 20:47)

13-14 Lekeza Palisaio mond ve it6 mond mogona api ikimiakd nia ve ehe tindneve.
Lekeza genezatinilosigi niamé neneta Omasiminilapanat6 voaké gapo nene vegenalitini
kovogisalod hizi li iaka niave. Lekezatini dminagu itisd amave. It6 vegena mako itinigi
niago, hanuva itikatave liki anigi ahulikitisa amave.

15 Lekeza mond mogona api ikimiakd vegi ité Palisaio mono ve lekezagi genezatini
losigi neneta, ehe tindneve. Lekeza age nagamitokagi it0 mikasiukagi mihina niake
vegend mako lekeli izegipatini zuha lili itave liki kilimi miliakd niave. Izegipatini zuha
lili ikago, lekezatinimini iki kilimi miluma apaku miliaka niago, kéisi likivilegetigi iki
meinimini mututoni lili iaka niave.

16 Lekeza kigikdmini agdémula likonoiti vema gapo kelepizinigi niamo¢ neneta, lekeza
ehe tindneve. Lekeza nene makolimohe makolimohe mono zagusave aguliza oko agizani
iteko litimo6 nene nagami pizekikoma ha netd nemodza, makolimo mono zagusaveu goli
gehani aguliza oko agizani ale oteko litimd nene nagami pizemoko litimini inogo ive liki

liaka niave.
17Lekeza neginagi likigikdmini agdmulalikamd neneta, nana netalimo iteko neve. Goli

gehaniiteko nehe it0 goli gehani ale etd oko moloakd mono numuni nenémo iteko neve.

18 It6 ve makolimohe makolimohe guguni gizoaka ita veletd neti netd agulizd oko
agizani noiteko litimo nene nagami pizekikoma ha netd nemaza, ita amupilo neti neta
aguliza oko agizani noiteko litimé nene nagami pizemoko litimini inogo ive liki liaka
niave.

19 Lekeza likigikdmini agdmula lika ve neneta, guguni gizoakd nenémo iteko nehe, it6
guguni ale eté oko moloaka ita nenémo iteko neve.

20 Nenemu ve makolimo guguni gizoaka italo agulizd oko agizani noiteko litimé
nenémo ita veleto neti netaki aguliza oko agizani noiteko litimé geleaka noive.

211t6 ve makolimohe makolimohe mond zagusave aguliza oko agizani noiteko litimo

nenémo mono zagusavegi mono zagusaveu minoko aleko oaka noi Omasigi kugulizd oko
agizani noiteko litimo geleaka noive.

22* Ve makolimohe makolimohe okuluma aguliza oko agizani iteko litimo nene, Omasi
minoaka noiholomagi holomalé minoaka noi Omasigi kuguliza oko litim¢ geleaké noive.

23 * Lekeza moné mogona api ikimiaka vegi it6 Palisaio moné vegi ehe tindneve.
Lekeza genezatini losigi vese, miku noguni mupanuha it6 za silogehenigitana oko
anuva oakda netd haitopaitolimini nene aliake neta 10 10 minakuti hamopamo nene
Omasiminive liki amiakd niave. L4 iakd niamdza, lo huka gakokuti iteko minamolda napa
nene hehe loko minoko vegend gona moloaka it6 likigika hize kemeaka it6 Omasimu gele
alévolé oaka netd nene ahulikave. Netd mata 10 10 nekuti hamopam¢ Omasi ameaka
netd nene ahuloakalda nomimoza, nolu netad napa nenegi hanuva lolo oaka neta neve.

24Lekeza kigikdmini agdmula likonoi vema gapo kelepizinigi niamé neneta, netd koma
likigika ale gopa amoaka neta nene gizaka iki ali ahuliake lekelémo gopa oaka netd napa
nene hanuva gopa niki mikili iaka niave.

25 Lekeza mono gako api ikimiakd nia vegi Palisaio mond vegi, lekeza ehe tindneve.
Lekeza genezatinilosigi nego nagami goniito lape hetoldanagamizinake agikdagu nene
guminalo suni it lukugupémo anigo amu hili neta nene goni vizi vaiiaka niave.

26 Palisaio mono ve gigikamini agémula likonoimé neneka, geza gigikaka nagami zeko
ale guni onako hetokagi nene guluvitanogo ive.

27* Lekeza mond mogona api ikimiaké vegi it6 Palisaio mono ve neneta, ehe tinaneve.
Genezatini losi nego gako losi liakd niave. Lekeza nene gonosi milimililo vegenalite
anigikiko kumu hilitive liki simenil6 gonanalisi iki guhi hiliaka niamo6 nenéminiki niave.
Hetolaaloka anigi lamand iakd niamoza, gale agikagu nene hele vegenalitini gonosi
zamuza neike anuva oaka netd dminagu vai onoive.

28 I ekezagi 14 ikig6 niave. Vegenalite hanuva lukugupel6 nanigake lekeza hehe liki
niave liki giliakd niave. Likigikagu nene soza loaka gakolimo itd li huka gako pelevesava
ziaka netalimo vai oko neve.

Lihima alika kumupilo ititikumu gako lo kimimo
(Luk 11:47-51)

29 Lekeza mond mogona api ikimiakd vegi it6 Palisaio mono ve neneta, ehe tindneve.
Lekeza genezatini losigi ve neneta, Omasimini agepaguti gakd liakd a vetini gonosi
milimili numuni lamand lili iake hee liki iki miliki a vetini gonosi milimili nene
gonanalisi ikimiake,

30 Jleza gozapd avotegini gamenald minutilina, Omasimini agepaguti gako liaka a ve
mako kepele hele vegena nene kelémo vati amutiline liki liaka niave.

31 Nene gakd li uté iakd niamd nene lekezatini mogonatinimu nilave. Lekeza
Omasimini agepaguti gako liaka a ve kipili hele vetini kagapilamé zuha niave.

32 Avotikini mogona golesa nene lekelitoka vo aleko neve.

33 * Lekeza gosihalimini agapilamé zuha neneta Omasimini goni nenémo lekelémo 16
apaku molanogo ive. Lekeza keé liki golisi aminigave.

34 Nenemu gililo. Neza Omasimini agepaguti gako liaké a vegi it6 monolimini mogona
api ikimiaka nia vegi it0 mono pukuguti giliaka nia vegi kimiselekugo lekelitoka
vinigave. Kei holuikuti nene lekeza lugda kipili hiliiki lugda nene zohota zal6 ganava
ziki apatiiki lugaa nene moné numutiku segi nogosanitunu kipiliiki apa napa makokuti
nene gimiziliki viki haito apaku ahulikitanigave.

* 23:22:1sa 66:1; Mat 5:3¢  © 23:23: Liv27:30  23:27: Apo23:3  23:33: Mat 3:7, 12:34; Luk 3:7

5* L4 ikiko, muki hee liki nia vegend Kkipili helemémémini lihima nene lekeli
lukumupil¢ iteko minanogo ive. Hehe loko mina ve Epoloni apele nohiligo golani leki
gamenaloti nene ve lugda kipili hililiki nivago, Palakiani gipala Zakalid nene mono
zavusave ito guguni giziakaté nenémini holuto noigo lekeza napelego golani lekimo kei
golanimini lihima muki nene lekeli lukumupil6 itinogo ive.

36 Neza lamana lo likimitoze, gililo. Amina mogondmini lihimavalda nene imane oko
moloko nou netd anigiaka nia vegenalitini kumupil6 ite asu inogo ive.

Izesu Zelusale vegenakumii ive imo
(Luk 13:34-35)
37 Kee, Zelusale vegendise, lekeza Omasimini agepaguti gakoé liaka a ve kipili hilika
it6 Omasimo hozalé kimiselekago lekelitoka a ve gehanitunt ahuli miliki kipili hilika
iaka niave. Neza nene lekeli izegipatini zuha nene okolohdmo izegipala ale amakuka

moloaka noimomaminoko kelémo muluneuka molanogo oakd noumaza, lekeza gili nimisa
amave.

38 Lekeza gililo. Omasimo viselelikimikiko, apatini nene gamé pizinogo ive.
9 * Lda loko lo nolukumuve. Neni nene goha dninagamiki miniliki viki alika Guiva-
hanimini gakoto anitelimikane, Omasimini lusald okane liki li niminigave, loko limo.

24

Alika mond zagusave ali golesa itakumu lo kimimo
(Mak 13:1-2; Luk 21:5-6)

11zesu eza mono zagusave ahuloake novigo, izegipala zuha leza moné numunima
alapizinogo aitoka unima.

2 L& unim0za, eza lda loko lo limim¢6: Lekeza numuni muki imane néanigahe. Agae,
neza lamana lo likimitoze, gililo. Mon6 numuni napdmini gehani muki nene apiliki tele
vizikiko gehaninene amupil6 amupil6 iki mililiki itekuti zeko gululupa so asu inogo ive.
It6 ziki lana iiki ali hutilikatili inigave.

Miluma gilituni gamendmini gand netd
(Mak 13:3-13; Luk 21:7-19)
3 Loko loake, koma minake, Izesu eza Olivi agokau mit6 noigo, izegipala zuha lezago

aitoka itekunike 14a loko loka otoko lunimo: Geza lo lemezo. Itina uto iti netakumu
lanimdé nene nanahé utd itive, it6 mikasiuka neta mata asu iti gamena it6 geza atigina

itani gamena alitokiko nana anosa uto okiko anigokinake gele hee litune.

4 Loko lokuko, Izesu nene lonoté aleko lda loko limé: Ehe, gizapa ilo. Ve makolimo
atigina oko ato gamenamu lokogoka vizekatize.

5 Ve mukilite nanitiki neni nugulizaté liki neza Omasimo gologi oleketative loko lo
mololeketa vema nouve liki vegena muki kogoka vizinigave.

6 Lekeza haitopaité lovdmini gakolda giliiki ité lova hizinigi niko nenémini gakolda
glhmgave Lekeza ehe tindneve. Lekeza mulutini itemino.

7 Omasimo netd nenéminda utd itive loko lonoimdza, muki netd mata velesd asu
aminogo ive. Numuto namato vegena makolite gala véini lova ali nikimiko, it6 numuto
namato agulizaki ve napa makolimini zuhagi it6 makolimini zuhagi lova hizinigave. It6
haitopaité mikasiuka gauna gamena uté oko mino-loko noitiko muki mikasiuka nene
imima napa omo noviko,

8 miluma netd nenéminda utd itimé nene venalite izegipa getanigi miluma giliaka
niamo nenéminoko uto inogo ive.

9* Amina gamenalo nene likigizaté aliki viki goni ilikitiki miluma net4 alilikitanigave.
It6 14 niiki lekelikuti mako likipili hilinigave. Neni nuguliza lekelitoka minakumule liki
vegend muki nenete mukaha likipilinigave.

10 Amina gamenald nene vegend mukilite Omasimu gili alévolé iakdini nene ahulani-
gave. Keza nene eza amimi iko eza amimi iko iki gaso eza amiko eza amiko inigave.

11 L4 niko, muki Omasimini agepaguti gako liakd ve sozamini uté iiki vegena muki
kogoka vizinigave.

12 Golesa mogona nenémo hutili noiko, vegend muki nenete kigika kemeakd neta nene
geha zinogo ive.

13 * L4 onoimdza, maké keza gamenavaini asu itité moné ahulamiki alévolé iki
minatamé nene, Omasimo kuguté vizinogo ive.

141t6 Omasimini gasovalé minoakalimini gaké lamana nene mikasi nekisa vokisauka
numuto namato vegend mukitoka giliiki gili alitahe liki nene li hutili i asu inigave. La
ikiko gamena asu inogo ive.

Miluma geleaka gamena napdmini gakola
(Mak 13:14-23; Luk 21:20-24)

15 * Lekeza nene mulikizapa iti netd golesa nene apé ale golesa oaka neta gozapa
Omasimini agepaguti gako loakd ve Tanielé nenemu limé nenémo eté o mina numuku
oteneiko dniganigave. (Imane gako gatatanimo neneka nene gakokumu gele guni 0zo.)

16 Amina gamenald Zutaia mikasiuka nita vegenda nene golisi iliki agokaloka ititaku-
mule.

17* Keza maké numuni numupité nita vegena nene golisi iliki limiki henoniini nene

numuikuti ma aliki vamitakumule. o . L
18 Vegend makd mikuka nitakuti nene numukuka luhoaka goini alitune liki atigind iki

vamitakumule.

19 Kee, izegipa kagatupagi nita vend it6 izegipa namuni amini nikimita vena nene
nana itamo neve. )

20Lekeza nene nolu netakuti golisi ita zupa nene golini gamenagu ahe it6 Omasimo lo
mololeketa holisi gamenagu ahe uté amitive liki Omasiloka likigé minalo.

21* Amina gamenal6 nene genavagi neta napa ut6 itimé nenémo mikasi nene gosohé
nego nenéminoko utd amigo minoloko iteko imane gamenalo uto amive. Nolu gamenalo
nene ut6 okoko, nenémini veletoka goha uté aminogo ive.

22 L4 onoimdza, Omasimo dmina miluma gilita gamena ale atuh& amitimo nene vegena

makd ma kavasavagi minamitamadza, Omasimo kelémo eté i vegenakumule loko dmina
gamena ale atuhd inogo ive.

Okulumakuti limi ve gihila atigind iti gako
(Mak 13:24-27; Luk 21:25-28)

23 Amina gamenald ve makolimo anigalo, gologi oletati vema imaneloka utd okave, it6
volane noive loko lo nolikimikoma lekeza gili zagemilo.

24 Amina gamenalo gologi oleketati ve sozamini it6 soza saza Omasimini agepaguti gako
liaka ve utd iiki Omasimo kelémo et6 onoi vegena kogoka vizitupe liki vegenalite sigaga
lita netaki soza alévolé sunigi lili iki avevezaha inigave.

25 Gililo. Imane nolu netd uté onamigo mota lo lekemekuve.

26 * 1t6 ve makolimo dnigalo, Omasimo gologi oleketati vema nene mikasi gomopalal6
noive loko lo nolikimikoma, lekeza neneloka vamilo. It0 anigalo, eza nene vozane
numuku hala geko noive liki nilikoma, lekeza gili zagemilo.

* 24:9: Mat10:22 * 24:13: Mat10:22 © 24:15: Tan 9:27,11:31,12:11  © 24:17: Luk17:31  24:21: Tan 12:1;
Ali7:14 * 24:26: Luk 17:23-24

27 Okulumaté gé meleveza itimé nene ho noitikukati ho nolimitoka vinogo ive.
Okulumakuti lumu ve gihila neza nenéminoko omo nougo lekeza neni anigi asu inigave.

28* Net4 helemo gonosivaa neku nene nama gostiveha mukilite lit4 iki dnigiiki alegesa
iaka niave. Amindminoko okulumakuti nolumugo muki vegenalite dnigi asu inigave.

9* Nene gamenald dmina genavagi netd nene asu okiko, ho nene noitiko litd oko
limugusi zekiko, ikanimo hize sata amiko, it6 sonohi nene okulumatoti atohimi niziko,
okulumatd amuzavagi netd nene momoka i asu inigave.

30 * 14 ikiko, okulumakuti lumu ve gihila goha ato anosa nene okulumaté uté noiko,
imane mikasiuka neni gako gelema vegena mulusi mukinene ive nama inigave. La niiki
okulumakutilumu ve gihila neza alévolé zamuzanegi it0 lapananegi nene okulumalimini
limusi amupilé nolumugo aniganigave.

31 Ageldne kimiselekugo, pikuli nene an6 napa nomiliko kelémo etd u vegend ezega

emegati ho noititokati ho nolimitokati it6 mikasi nekisa vokisalokati kilimi nupa ini-
gave.

Gohuna zamini anoza gakola
(Mak 13:28-31; Luk 21:29-33)
32L.ekeza za gohundmini anoza gakola gili vevesiki gililo. Izandmo nene nagamila nego
agila guluma sekago, lekeza anigiake hogai gamena mota alitokave liki liaka niave.

33 Amindminoko lekeza imane nolu netd muki ut6 noiko dnigiiki guivahanite anogo
gateku omo alitokave liki gilitaze.

34 Neza lamana lo likimitoze, gililo. Oko moloko oakd nou netd dnigina vegena velesa
hili asd inamiko imane nolu netd muki uto inogo ive.

35 Mikasigi ité okulumaki tolova itdiha, imane lonou gaké nene ma gopa oko tolova
aminogo ive.

Gamena napamui gelemune
(Mak 13:32-37; Luk 17:26-30,34-36)

364 onoiméza, dmina gamenamu ve hamolaate keké gelemave. Okulumaku agelogegi
nene ma gelemave. Gipala nezanegi ma gelemuve. Améneho hamoko aisi geleneive.

37 * Okulumakuti lumu ve gihila neni gamena ali noliko No& mina gamenal¢ lili a
mogona aminagd oko uto inogo ive.

38 Gozapa nagami napa velesd velenamigo, nene gamenal6 zahi nagami niki minake
vena meinakona ake zuguzugu zegezege viziki miniliki niago, Noage sipigu itemo.

39* Amina vegenalite Noani nagami viliti gaké gili ahuliake gopa niago, nagami napa
vilike vegena muki kepele gesa imo. Okulumakutilumu ve gihila neza ato gamena nene
14 oko uté inogo ive.

40 Amina gamenalé ve lositd nene maké mikd hoza nalisiko, Omasimo maga ve
alémokoko maga ve ahulotanogo ive.

41 Vend lositalitosa nosd isiki nisiko, Omasimo vena magaa alémokoko magaa ahu-
lomikiko minanogo ive.

42 Nenemu Guivahanitini ati gamena nene lekeza ma gilinamamé nenazo, lekeza
gizapa keké viziki minalo.

43* Lekeza gakd imane gili minalo: Numuni amelaho nene guminald ve atikumu
gilitimo nene, gizapa noiko guminald ve oko numuni zeko epetooko henoni nene
aleminogo ive.

44 Amindminoko okulumakuti lumu ve gihila neza atokumu negeva iki minamita
gamena atomo nenazo, lekezagi ali vava iki minalo.

* 24:28: Luk 17:37 * 24:29: Isa 13:10; Zoe 2:10,31, 3:15; Ali 6:12,13; 1zi 32:7; Isa 34:4 * 24:30: Tan 7:13; Ali 1:7

Litoké alévolé oko Omasi gelekelé otatuni gako
(Luk 12:41-48)

45 Neni gelekelé izegipa mako nene gele vevesiniki gili minatamo it6 hozavaini nene
litoko aliki minatam6 nene mogonamu anoza gako lo likimitoze. Gelekelé izegipa
makolimo gizapa vevamo al numuku neta matato gizapa oko minoko hozalo izegipa
lugda gizapa oketative loko lomikiko nosanetd nata gamenal6 gona moloko kimitive.

46 Gizapa veva nene okoko dmina gelekelé izegipa nene goi oko lotatiminoko hoza
nalikoma anigatimd nene amina gelekelé izegipamu gulugo agoliza vizitimo neve.

47 Neza lamana lo nolukumuve. Gizapa vevdmo gizapa lamanad i izegipama muki
netato gizapa ve 1olo otanogo ive.

48 L4 onoimoza, dmina izegipama gelekelé izegipa golesa noitimo nene neni gizapa ve
nene litd oko aminogo ive loko mulunagu gelekoko

49 hozal6 izegipa lugda nene nokepeleko it6 pid nagamitd ve kezagi niki minatamé
neve.

5014 iki niko, dminaizegipdmini gizapa veva nene dminaizegipama ageva oko minamiti
gamenahe it6 gatizd minati gamenahe okoko

51 dmina gelekelé izegipa nene agupe apelevo hukovo okoko soza liaka ve genezdini
losigi mina ve niaku alémo molanogo ive. La okiko amina apakuka minoko ive nama
oko miluma maluma geleko agepa atala oko minanogo ive.

25

Zahavena 10 kel anoza gakola

1* Ato gamenal6 nene okulumalimini gasovald vita mogona nenémini oko neve. Vena
golilo ve anogo noigo, zaha vend 10-a nenete alimi vati inigi lamu 16ini aliiki viki gapolo
hotu lokinake zaha vendma noitoka alemoko atune liki vamo.

2Keikuti vend 5 nene negi vend minamo. It6 vend 5 nene kagata kol6 onoimé.

3 Keza negi vend nenete lamu ldini aliki vamo nene nagamilagi aliki vamama.

4Kezakagatagi vend nenete hela nagaminene gonigu leki miliake lamu loki nene aliki

vamo.

5Vend golild ve nene litd oko amigo, keza zaha vendma nene kogdmula ahihi okago aki
minamo.

6 L4 iki akinago, holugu akovevé nene sele mako lda loko utd imo: Vend golilé vema
mota okave. Lekeza viki gapoloti alimiki ataze, vilo.

7 Liki likago, keza vena nenete otiake lamu 16ini nene levonaha ali ahuliake 16 ligi
milamo.

8 L4 iake, keza negi vend nenete kagatagi mina venama lda liki 1i kememo: Lekeza
kalasini makd limilo. Leli lamutegu nene nagamima asu okago mota lihanogo noive.

9 Liki likago, keza kagatagi mina vena nenete laa liki li kememo: Oe, lekeza viki
situakuti meina hizemave. Lekelitokagi lelitokagi vo alemiti avotigila oko minokave.

10Liki likago, keza negi venama situaku kalasini meina hizinigi viki niago, eza vena
golilé vema anitimo. La okago, keza ali vava iki mina venamagi mak¢ itiki numuku
minake venad ali kimiakd nosakuti namo. It6 gahe nene giki etoha amo.

1114 ikago vend lugdama alika ake 14a liki sele lamd: Guivahanitemaka, guivahanite-
meka, gahe segeletozo.

12* 1,iki likago, eza laa loko lo kimimo: Neza lamana lo likimitoze, gililo. Lekeli nene
ma anigo hee lamu vena niaze, vilo.

13 Loko Izesu nene loake, mini ameko 1da loko limé: Nenemu lekeza ato gamenamu
ma gilinamamo nenazo, gizapa i guni iki minalo.

* 25:1: Luk12:35  25:12: Luk 13:25

Gelekelé ve losive makolemui anoza gako
(Luk 19:11-27)

14 Atigind inake neni gizapalé mina vegenalite iki miliki inakumu goni oketatomo
nenémini mogonamu anoza gako mako 14 onoive. Ve makolimo venoni vinogo noko
gelekelé izegipala sele lo kemekago, ikago, ai netd muki nene gizapa initatave loko
kigizaku molamo.

15 Eza nene gelekelé izegipalatini mogonamu ité zdmuzdinimu hamopamo geleneike
nenémini avotigila oko moni nene gona moloko kimimo. Ve makd nene 5 tausen kina

amimo. Ve makod nene 2 tausen kina amimo. Ve mako nene 1 tausen kKina amimo. La
oake nene, gapo hana venoni vimo.

16 Vokago, amina 5 tausen kina ami vemdamo vike pisinisi ike polopeti moni 5 tausen
kina mako ale ut6 ima.

171t6 eza 2 tausen kina ami veméamo dmindminoko pisinisi ike 2 tausen kina ale ut6 ima.

18 1t6 1 tausen kina ali vemdamo agulizaki vemdamini moni nene aleko vike mikasigu
gale legeake gale zimo.

19 Gamena héana oko vokago, gelekelé izegipatini kugulizaki vema atigind oake dmina
moni gozapa kemeneikumu nene gako hoza aliki ali hee litave loko gelekelé izegipama

sele lo kimimo. _ _ ] ] o o
201.4 okago amina 5 tausen kina ali ve nenémo ake 1daloko lim¢: Gugulizaki venemaka,

anigozo. Geza 5 tausen kina nemenimo nene neza voko pisinisi uke 5 tausen kina goha
mako ale mini ameko ale uto okuke aleko nouve.

21 Loko loake amekago, eza agulizaki vevamo l4a loko lo amimd: Geza gelekelé ve
lamana noane. Geza vati oko hozal6 gizapa lamana okane. Hoza komalo ale guni oko
gizapalamana okanize, nenemu muki netd gemekugo gizapa itane. Geza oko gugulizaki
vegagilogoliza vizeko minatiive.

22 Loko lo amekago, eza 2 tausen kina ami ve nenémo ake 1da loko limé: Gugulizaki
venemaka, dnigozo. Geza 2 tausen kina nemenimoé nene aleko vuke pisinisi okuke 2
tausen kina mako goha ale mini ameko ale ut6 okuke aleko nouve, loko limo.

23Loko loake amekago, agulizaki vevdmo lda loko lo amimo: Geza gelekelé ve lamana
noane. Geza vati oko hoza lamana oko gizapa okane. Geza hoza komalo ale guni oko
gizapalamana okanize, nenemu mukineta gemekugo gizapa itane. Geza oko gugulizaki
vegagilogoliza vizeko minatiive.

24 Loko lo amekago, eza 1 tausen kina ali ve nenémo ake 1da loko limé: Gugulizaki
venemaka, gel mogona mota gelenoumole. Geza ginikaha ve noane. Ve makolite mini
zuhd inato minumuni omolokago géisi nosa aleko asutoaka noane. It6 ve makolite hoza
alikago gihilaa utd okago géisi aleaka noane.

25 L4 oakd noanikumu neza nehelele vizekago, &mina 1 tausen kina nene aleko voko
mikasigu gale zenoumole. Ména. Geza netaka imane alitane.

26 Loko lokago, ve napava nenémo anoté aleko lda loko limo: Geza hozal6 ve golesa
goselé vaseleto ve noane. Geza neni mogona gelenane. Ve makolite mika neta zuha
inatd nosa aleko asutoaka nouve. It6é vegend makolite zuha neta gihila atili inato
minumuni omolokago neta gihila aleaka nouve.

27 Nenemu neni moni nene peni numuku molataninazo, nanamu neve. L& onako
neza goha inake &mina monilé mini ameke nimilinitiko voko alitonazo.

2814 okanize, aitokati ipd iiki 10 tausen kina ale mina vema amilo.

29 * Gililo. Vegena neta ali miniki gizapa lamana iki minatamolda nene goha mini
ameko kiminogo uve. La onoimdza, ve makolimo netd koma ale minoko gizapa lamana
amitimo nene goha ipa oko alinogo uve.

* 25:29: Mat 13:12; Mak 4:25; Luk 8:18

30* [t6 4mina hozald ve goekae ovimolda nene amisili hetd ikiko limugusi apaku lemeko
ive nama oko miluma maluma geleko agepa atalad oko minanogo ive, loko lima.

Gamena napalo gona mololetati gako

31 * Okulumakuti lumu ve gihila neza lapanénegi noinake agelogegi maké inake
gonanalivagi siato minanogo uve.

321.4 oko nougo, keza mikasiuka vegend muki iki novogisal6 alegesa inigave. La niko,
neza gona moloko vegenda nene kelémo losi molanogo uve. 1zal6 gizapa vémo meme iza
kelémo hait6 noike ito sipsip iza kelémo haité oakd noimoé nenémini oko

33neza sipsip izagitana nia vegend nene kelémo nigizani zamagaloka milinake, meme
izagitana nia vegend nene kelémo sogaloka molanogo uve.

34 L4 okinake nugulizaki ve noumd imanémina nigizani zamagaloka mina vegena
nene ldaloko lo kiminogo uve: Améneho ndnohd zeleketa vegena neneta, gililo.

35 Neza gauna nohulugo nosanetd nimiaka amo, it nagamikumu nonivisigo nagami
ihimi nimiakd amg, it6 veno ve lolé okuke nougo numutiku nilimi miliaka amao.

36 Ginegane nomigo ginegane nimiaka ama. Nivisekago nougo lekeza nasahili inimi-
aka amo. Nagd numuku nougo lekeza iki aninigiakd amo. La iaka amoé nenazo, gozapa
mikasi api oko ale ut6 inogo Omasimini gizapalé minata apa ale vavé oleketonoimoéma

nene iki alilo. o ) o _
37 Loko lo kemekugo, keza hee liki mina vegend nenete laa liki li niminigave: Guiva-

hanitemaka, leza nanahé zupa gauna nogolago anigokunike nosaneta gemeha neve. Ito
nanahé zupa nagamikumu nogivisigo nagami ihemo gemeha neve.

38 It nanahé zupa veno ve 1olo oko noako numuteuka gelémo muluhd neve. It
nanahé zupa ginegane nomigo leza ginegane gemeha neve.

39 1t6 nanahé zupa givisekago noako dniguhd neve. It6 nanahé zupa naga numuku
noako aniguha neve.

40 1,jki likiko, neza nugulizaki ve noumo imanémina 1lda loko lo kiminogo uve: Neza
lamana lo likimitoze, gili minalo: Vegenane zuha limiki minamoki lolé oketupe liki lili
amo nene neni lili initamé gelekave.

411,0ko lonokiminake nigizani sogaloka minata vegend nene ldalokolo kiminogo uve:
Usilimini mututoni lekeza gililo.

42 Neza gauna heleko nougo nosdnetd maké nimisd amamo. Nagamikumu nonivisigo
nagami ihimi nimisad amamao.

43 Neza veno ve lolé okuke nougo lekeza numutiku nilimi milisd amamoma neve.
Ité gineganemu vitagd nougo ginegane ma nimisad amamoma neve. It6 naga numuku
nougo it6 nivisekago nougo lekeza ma iki aniginitamamoma nenazo, neni ahuliiki viki 16
lihamike lova lova oko nomina 16 améneho Satagegi it6 agelolagi ale vava oketonoimo
nenegu limilo.

44L0ko lo kemekugo, keza ldalikili niminigave: Guivahanitemaka, geza nanahé zupa
gauna heleko noako ito nanahé zupa nagamikumu nogivisigo itdo nanahé zupa veno ve
lolé oko noako it6 nanahé zupa gineganega nomigo it nanahé zupa givisekago noako
itd nanahé zupa naga numuku noako gelémo vati amuhakumu lane.

45 Liki likiko, neza lda loko lo kiminogo uve: Neza lamana lo likimitoze, gililo. Imane
mikasiuka limiki mina vegenaki 14 ikitamamo nenémo neni 14 initamamo gelekave.

46 * Loko lo kemekugo, dmina vegena nene miluma apaku viki miniki miluma asu
amoakalimini alinigave. It6 hehe liki mina vegena nene alévolé kemetamenigi minova
minova oakd apato viki minanigave.

* 25:30: Mat 8:12, 22:13; Luk 13:28 * 25:31: Mat 16:27,19:28 * 25:46: Tan 12:2

26
Izesuni apilinigi lova gizamo
(Mak 14:1-2; Luk 22:1-2; Zon 11:45-53)

11zesu nene amina gako lo leme asu oake dmina gamenald izegipala zuha laa loko lo
limike limo:

2* Gamena losi oko vokiko gozapa avotikini asenini zeketakumu gele minoaka holisi
uto inogo ive liki lekeza gilinave. La noiko, okulumakuti lumu ve gihila neza nene
ve makolimo nimimika loko lova vetini kigizaku nelémo molokiko zohota zal6 nipili
hilinigave, loko limo.

3 Amina gamenal6é mond gizapa vegi guguni giziaka vegi keza Isilae vegenalitini
guguni giziakd ve napatini gizapa venini Kaiapani numuni napagu alegesa amo.

4Keza asuguna iki Izesuni agizaté aliki apili hilita gakd ligili hagili iki i hukamo.

> L4 amoza, amina holisigu apele helemitune. Vegenalite lova napa ali utd iki
lipilikataze, liki lamo.

Petania apatoka Izesuni anuva lamanaki uveli holotamo
(Mak 14:3-9; Zon 12:1-8)
61zesd nene Petania numuté nene Saimon eza halamé gizaleake minake zoka vémini
numuku minama.
7* Lanoigo, venad mako aitoka ake agizaku anuva uveli meinava iteko mina neta nene
gehanigitana gonigu aleake Izesu nosanetd noko noigo gotolau leketama.
8 L4 noigo, izegipala zuha leza dnigokunike gele golesa nounike lezateloka 1da loko
lunimé: Anuvagi uveli lamanda nene nanamau latila noive.
91t6 leza dmina anuvagi uveli nene hanuva minalina, vegend meina hizitave loko
kemesa nene meinava napa alekunike gohogo vegena kumutiline.
10 Loko noguluko Izesu nene gakote geleake 14a loko lo limimd: Lekeza imane vena
nana igo genavagi gako li nameve. Eza nene neta lamana alenimikave.

11 * Gohog6 vegena keza nene lekezagi miniliki viki minatamdza, neza lekezagi
gamena hana minoloko voko minaminogo uve.
12 Vend imanémo gonosi milimiligu gale zinitatakumu geleake nugupelé anuvagi

uveli holonimikave. o ] ] . L
13 Neza lamanad lo likimitoze. Muki mikasiuka neni gaké lamand imane li uté iki li

kimitato li kimitato nene imane venalimini mogonamu gili zagitave liki eza lol6 oneta
sunimau li kiminigave.
Zuta Izesuni amimika litove loko lo hutamo
(Mak 14:10-11; Luk 22:3-6)
14 Loko lokago, dmina gamenald izegipala zuha 12-a lelikuti Kaliotd6 numutoti ve
aguliza Zuta aisi nene guguni giziaka ve napa niato vimo.
15 Vike Izesuni amimi itot6 lekeza nanetd nimitune liki nigeleve. Loko lokago, keza
siliva gehani 30 alitane liki li hutiake amikago,
16 eza nene Izesuni amimika linogo amapani molama.

Izesu izegipala zuhagi asenini zekimiaka nosa namo
(Mak 14:12-21; Luk 22:7-14,21-23; Zon 13:21-30)
17Lulu vizemi peleti niakd a holisimini gand gamenagu nene izegipala zuha leza Izesu
noitoka voko geza asenini zeketakumu gele minoaka nosaneta nene hiku viki ale vava
initatave loko nolane. Loko lokuko,
18 eza laa loko limo6: Lekeza taonigu viki ve mako noitité nene viki tisamdmo neni
gamena mota alitokaze, gel numuku asenini zekimiaka nosa nene izegipane zuhagi
natune lokago nousive liki li amilizo.

* 26:2: Ga12:127 * 26:7: Luk7:37-38 T 26:11: Gapo 15:11

19 Loko lokago lelikuti ve lositosa nene Izesu litimini asike asenini zekimiaka nos4 ali
vava asimo.

20 L4 ikasigo gdnaval6 nene Izesuki izegipala zuha 12-a lezagi alegesa unike nosanetd
nunimo.

21 Nosaneta noko nounike Izesu lda loko limé: Lamana lo likimitoze, gililo. Lekelikuti
makolimo nimimika linogo ive.

22 Loko lokago, leza miluma nogeleko hamopam¢ Guivahanitemaka, nenikumu
nolape, nenikumu nolape loko loka mika otunimo.

23* L4 okuko, Izesu 1da loko lo limim6: Hamo lapegu peleti nagami zeko nonousi ve
nenémo nimimika linogo ive.

24 Okulumakuti lumu ve gihila nenikumu mono gotolau luhuva gizinamdémamini oko
hilito gapogu novumaza, nimimika liti ve agae, lihima sipisi alitimé nenazo, izolaho ai
getamilina nene vavani oko minaline.

25Lokolokago, amimika liti ve Zuta nene ldaloko limé: Tisalemaka, nenikumu nolape.
Loko lokago, Izesu nene gezaka mota lokanimole loko limo.

Lepa nosa api oko kimimo
(Mak 14:22-26; Luk 22:15-20; 1 Koli 11:24-25)
26 Nosaneta nonunike Izest nene peleti aleake Omasi agepoka loake gitegeko izegipala
zuha nolimike 14a loko lim6: Aliki nalo. Imane neni mémeldne neve.
27 Loko loake, vain goni aleake Omasi agepoka loake nolimike 14a loko limé: Lekeza
mukito nalo.
28™ Lo munaheaké gakolimini golanine nene vegena mukilitini lihimdini gilatoketative

loko lekitom¢ imane neve. _ ] . ] . .
29 Lamana lo likimitoze, gililo. Vain nagalimini gihilaguti goha naminake minoloko

vinake améneho nugulizaki velini lolé onetati gamenald vain nagami haitolimini
lekezagi mako natune.
30 Loko loake, moné nama makd lunike lemeko Olivi agokau itinogo vuha.

Izesuni Pita egamega otatikumii lo uté imo
(Mak 14:27-31; Luk 22:31-34; Zon 13:36-38)
31* Agokaloka itinogo nounike Izest 1daloko lo limimé: Mon6 gotolat Omasimo li gaké

mako laa liki gizinamoma neve:
Gizapa ve apelekugo sipsip iza mulusi nene hutili iki golisi inigave.
Liki gizinamOma nenazo, itina holugu lekeza mukito6 golisi iiki visilinitatamaza,
32* helekugo, goha nelémo otekiko, Galilaia mikasiuka goi o lekemeko vitove.
33 Loko lokago, anot6 aleko Pita 14a loko lo amike limd: Nénisi viselegetamitove. Keza
mukito gele alévolé oakdini nene golo golo sokikoma, neza 1a aminogo uve.
34 Loko lokago, Izesu 1da loko lo amimé: Lamanad lo gimitoze, gelezo. Itina holugu nene
okolohomamo an6 molonamiko nenikumu anigamuve loko egamega onetatanimo nene
gamena losive makole inogo ive.
35 Loko lokago, Pita lda loko lo amimé: Neza nene geikumu egamega ogetaminogo
uve. Nipili hilinigi niko gezagi makoé helekusigoma la ogetaminogo uve. Loko lokago,
izegipala zuha mukito leza l1aa lokogo lunimo.

Izesu Gesemane zazuhagti Omasiloka loko minamé
(Mak 14:32-42; Luk 22:39-46)
36 Loko lokuko Izesu nene izegipala zuhamagi apd maké agulizd Gesemane neneloka
mako vuha. Vo anitekunike lda loko lo limim6: Lekeza nene imanelé niko neza
volaneloka vokinake Omasiloka litove.

* 26:23: Age41:9 T 26:28: Ga 24:8;Zel 31:31-34 T 26:31: Zak13:7  26:32: Mat 28:16

37Lokoloake Pitaniit6 Zepetaioni gipalalosigi nene kelémoko vimoé. Nivake mulunagu
peisi nozigo miluma golesa gilike

38 ]4a loko lo kimimé: Neza mulinegil nene génupa geake hilitomé onoive. Lekeza
imanelo miniki nenikumu gizapa iki niko mako gizapa oko minatune.

39 Loko loake koma minomo novike avogisalokati pou loko agoka hizeko nakake
Omasiloka 1da loko limé: Aménega, gapo neikoma geza genavagi gihinitata netd imane
ale ahulonetatane loko nolumoza, neni nigikaloka ale molamoko gei gigikaloka nelémo

molatane loko noluve. o o ] L
40 T,0ko loake, goha ake, izegipala zuhama kovo akinago dnigoake, Pitani alémo oteko

l14a loko lo amima@: Lekeza nene nana ive. Nezagi gizapa oko mininake gamena koma
ma oti minamitamo nehe. .

41Lekemeku milatakumu gopa ikataze, lekeza gizapa iki miniki Omasiloka liki minalo.
Ligikdmo vavani noimodza, lugupémo gena noive.

421,0ko loake, goha vike Omasiloka like 1da loko limé: Aménega, genavagi neta imanémo
nivilege vamitimé noikoma, gei gigikaloka nelémo molozo.

43 Loko loake, goha oko dnigamd nene kogomula ahihi okago, kové akinago dnigamd.

44 Ahulokimiake goha vike Omasiloka ligo gamena losive makoki imd. Goi oko vike
Omasiloka limémamini okog limd.

45Lokoloake, goha ake izegipala zuha lelémo otike 1daloko 1o limim¢: Lekeza nanamu
lakavasu viziki hanuva aki niminave. Gilinahe. Okulumakuti lumu ve gihila nimimika
liki lihimdinigi vetini kigizaku nilimi milata gamena mota okave.

46 L4 onoize, lekeza otiiki vilo. Anigalo. Nimimika liti vema alité mota okave.

Izesuni amimika lokago alemo
(Mak 14:43-50; Luk 22:47-53; Zon 18:3-12)

471zesu gakd lo limi agepagi izegipala zuha 12 lelikuti makd Zutd noago, vegena muki
amegetiki niake sopolo hanagi gelekahosigi ali minake amd. Keza nene guguni giziaka
vete it Zuta vetini mono gizapa vete emane amunaloka kimisilikago vama.

48 Nivake Izesuni amimiinogo i vémo gaké makd lo kimike 1da loko limo: Neza vinake
ve mako nene agoka legeko nonugoma anigiiki &mina ve noive liki nigiliki agizatd alilo.

49 T,0ko loake, ake, Izesu noitd litd oko vo amatoka aniteake, oho, Tisalema, nene
noape loko loake, agoka legeko namo.

50L& noigo, Izesu 1da loko lo amimo: Nigive, geza 1olé inogo noani netd nene litd oko
lol6 ozo. Loko noligo, lova ve nenete ake Izesuni agizato ali gikitiki alemo.

51 Nalego Izesuki makdé minuhakuti makolimo sopolo héna nene golaguti aleko
gelelehd oake guguni gizoakd ve napamini gelekelé izegipa apilike agata zeko isimo.

52 L4 okago, Izesu lda loko lo amimé: Sopoloka nene alenikuka goha ale molozo.
Lekeza sopolotunu geza okani geza okani liki liki likipili gesa ikataze.

53 Geza nene gelemape. Neza aménehitoka litomdé nene litd oko agelé nene lovamini
galavaa mulusi napa 12-a nene kimiselekiko limiki nilimi vati inigave.

5414 itamdza, 14 okugo Omasimini luhuva nenémo nana oko gihila zitive. Gozapa moné
gotolau nenéminoko uto itive liki luhuva gizinamoma neve.

55* Loko loake, &mina gamenalo ali nupa ina vegena nene Izest 1daloko lo kimike limo:
Lekeza nenikumu gelemo nene geligeli ve nougo sopolo hanagi gelekahosigi aliki niake
nigizato alinigi niahe. Neza gamena gamena mond zagusaveu minuke mond lo keme
keme oko minumodmal6 nene nigizaté alemamad nehe.

56 L4 ikamodza, Omasimini agepaguti gako liaka a vete emane amunal6 mon6 gotolau
nenikumu luhuva gizina gako nene gihila zitive loko netd muki imane ut6 noive. Loko
lokago, izegipala zuha leza Izesuni ahulomikunike golisi hutili oko vunimo.

* 26:55: Luk 19:47, 21:37

Kansoletini kogomulalo Izesuni goni itamo
(Mak 14:53-65; Luk 22:54-55,63-71; Zon 18:13-14,19-24)

571zesuni agizato aliake guguni giziakd vetini ve napa Kaiapani numuku alimiki vake
keza mono mogona api ikimiaka vegi it6 mono gizapa vegi ali nupa iki minato alimiki
vamo.

58 1.4 niago Pitd nene hoto otigi oko kémegetoko vike guguni giziakd vetini ve napamini
hé numunalo dnenel0 vo aniteake, iteake pilisi vegi minake neneld goni itatakuti nana
netd utd itihe loko gizapa oko minamo.

59 La noigo, guguni giziaka ve napagi mono kansolegi mukité nene Izesuni apele
hilitune liki soza hakupd gakoinimu vitaga amoza,

60 ma ali ut6 amamd. Mukilite ake Izesukumu soza hakupd gakd lamoéza, liki
amupesamo. La iva iva niake ve lositd nenetosa otikasike

61* 14a liki lasim¢: Imane vémo nene Omasimini mono zagusave zeko tele vizekinake

gamena losive makolego oko noviko goha hanuva gitomé neve loko noligo gulusiméma
neve.

62 Liki likasigo, guguni giziakd vetini ve napa nenémo oteake Izesuni lda loko lo
amimo: Geza goni nigitasike nilasi gakotd ale viligoko lo kimitani gaké ma nomihe, olo.

63 Loko lokago, Izesu agepa apizeake minokago, eza ve napa nenémo lda loko lo
amimo: Alévolé Omasimini avogisald lo utd itane loko nologetuve. Geza Omasimini gipala
gologi oletatane loko lo mologeta vema noape loko lo lemezo.

64 Loko lokago, Izest lda loko lo amimo: Nene geza mota lokanimadza, neza mako laa
loko lo nolukumuve: Imane gamenamini veleto nene okulumakuti lumu ve gihila neza
amuza vémini agizani zamagaloka nougo, ito okulumalimini limusi amupilé nolumugo
aniganigave.

65* Loko lokago, guguni giziaka vetini ve napa nenémo gele golesa oake luhoaka gola
aleko polo noligike lda loko lim6: Mota Omasi aviliginogo lokave. Gakola gilinita vegena

makd nanamu sele lokinake gakola mako litune. Eza Omasi avilegeko li gaké lekeza
itinasa mota gilikave.

66 Nenemu lekeza nana otatune liki nigeleve. Loko lokago, keza nakahunimini gako
lokaze, mota hilitive.

67 * Liki liake, lugdate Izesuni agoka agepagu gituhu nitake kigizanitunt napelego,
lugdate agoka agepalo nihitake kigizanitunu napeleke

68 gologi okimiakd ve neneka, geza gaké mogona geleakd ve noitanimdé nene éaho
nogipilihe lo uté oko lo lemezo liki li amemo.

Pita Izesuni egamega otamo
(Mak 14:66-72; Luk 22:56-62; Zon 18:15-18,25-27)

69 L4 niago, Pitd nene hé numunalé noigo guguni giziaka vetini ve napamini gelekelé
moho makolimo Pita noito oake, geza Galilaia mikasiguti ve Izesuki miniaka niasi vema
noane,

70 Joko lo amekago, eza vegena kovogisalé egamega ike gaké lanimé nene ma gele-
muve. Loko loake,

71 hé numunamamini gatetd6 lemeko noigo, gelekelé mohd makolimo ai dnigoake
adminald mina vegend nene ldaloko lo kimimo: Ve imanémo Nasalete numutoti ve Izesuki
miniaka asi vema noinae. )

72Loko lokago, Pitd goha egamega ike lda loko limd: Omasimini avogisald nigizani ale
oteko lamana noluve. Ma anigonamu vemu nolane.

* 26:61: Zon2:19  26:64: Tan7:13  26:65: Liv24:16  26:67: Isa 50:6

73 Loko loake, gamena komadisi noigo, dminalé oti mina ve nenete Pita noitoka ake
14a liki i amem¢: Lamanad nilave, geza dmina vémini zuhaguti noane. Gono lupamo geil
Galilaia mikasiukati mogonaka ale ut6 okave.

74 Liki likago, Pita nene Omasimini avogisalo lo hutoko lamana noluve, dmina ve nene

dnigonamuve. Soza litom6 nene Omasimo usi vizenimikatize, loko limd. Loko noli agepagi

lita oko okoloho nenémo an6 molamo. . . . .
> An6é molokago, Pitd nene Izesu nene okoloho nenémo andé molonamiko neni

anigonamuve loko egamega onetatanimoé nene gamena losive makole inogo ive loko lo
ami gako goha agata geleake, lemeko hetoka ive napa imo.

27

Izesuni Pilato noitoka alimiki vamo
(Mak 15:1; Luk 23:1-2; Zon 18:28-32)
1Netekd ho noitigo, guguni giziakd ve napagi ité moné gizapa vegi Izesuni apili hilita
gako li hukamo.
21.4 niake nagd ziki alimiki agulizaki ve Pilat6 noitoka goni itanigi alimiki vama.
Zuta hilimo
3Zuté eza Izesuni amimika li ve nenémo dnigamo nene Izesunima goni nitake hilitive
liki gakd li hukimikago, Zutd nene goha agika ale viligoake siliva moni 30-ma nene
guguni giziaka ve napagiito mono gizapa vegi minatoka aleko atigina oko voko kimimo.
4 1.4 noike lda loko lim6: Neza lihima alenouve, Eza lihimavala nomi vema amimika
lokugo hilinogo noive. Loko limdza, nene leli netd nomive. Gei netaka neve.
5* Liki likago, eza Zutd nene dmina siliva moni 30 nene aleko itike mond numuni
napagu hutili oko ahuloake, lemeake vike nagé imo.
61.4 okago keza guguni giziaka vemate amina siliva moni 30 nene aliake laa liki lamo:
Imane hutono moni nene ve mako hilinogo imomamini monineve. Lekeza nenémi moni

nene mond numuku milamilo liki li hukinamoma neve. o o
7 Liki liake, ligili hagili iake gakd mak¢ li hukamo. La iake mikasi mulalokati vetini

gonosi milimili minative liki mikasi aguliza nene mikasi somo lili iaka vetini mikasi
nene meina hizemo. )

8 L4 iake dmina mikasi agulizd nene gola mikasive liki milamo¢. Amina agulizd nene
itinasagi nene hanuva neve.

9% L4 onoigo gaké mako gozapa Omasimini agepaguti gako loaka ve Zelemiani agepagu
lo mola gako nene gihila zim6. Laa loko luhuva gizamoma neve:
Keza dmina silivd moni 30 alemo nene Isilae vegenalite monimu li milamoé imane vémini

meinavamu neve liki linaméma nenazo,

10 dmina moni aliake mikasi somo lili iakd nia vetini mikasi meina hizem¢ nene
Guivahanimo lo nimitd neve.

Pilaté Izesuni mogonamu lokd otamo
(Mak 15:2-5; Luk 23:3-5; Zon 18:33-38)
111zesuni nene alimiki vake kugulizaki vetini ve napa Pilatoni avogisalo hizi otitamo.
La ikago, eza agulizaki vemamo loka otake laa loko limo: Geza nene Zuta vetini
kugulizaki ve napdini noape. Loko lokago, Izesu nene gezaka mota lokanimole.
12 Loko lokago, guguni giziakd vemagi it6 mono gizapa vemagi keza Izesunimu hizi
miliki gako nilago, eza la gakoté ma lo kememigo,
13 Pilato nene laa loko limé: Geza nene muki gako liki goni nigitamé nene gelemape.
14T.0ko limdza, Pilato li gakotd ma viligoko lo amemimo. La noigo kugulizaki vetini ve
napa Pilat6 nene agata gululusi gilimo.

* 27:5: Apo1:18-19  © 27:9: Zak 11:12-13

Izesu hilitive liki goni itamo
(Mak 15:6-15; Luk 23:13-25; Zon 18:39-19:6)

15 Asenini zeketakumu gili mina holisi gamena meleketé meleketé nene Zuta ve
vend nenete aseva zetatune liki ve makolimini aguliza ikago agulizaki ve nenémo naga
numuku mina ve nene kimisele ahuloka ahuloka okago nene, amina ve keitoka viaka
amo.

16 Amina gamenald nene ve mako agulizd hutili oko vi ve nene nagad numukd minamo,
Izesuni apolaho aguliza napa nene Palapasi.

1714 okago, ve vend alegesa ikago, Pilato loka oketake lekeza éahini aseva zemikugo
lekelitoka vitive liki nilave. Gologi olimiaka veve liki lina ve Izesuni aseva zetatohe, it0
Izesuni apolahini Palapasini aseva zetatohe.

18 Loko lim6 nene keza Izesukumu amekugu niki miniake gonité alimi uté amo
nenemu Pilato geleneike loka oketamo.

19 1t6 Pilat6 nene goni gako lo hukoaka siatd noigo, venala nenémo aitoka gakd lo
ahulake laa loko lim0: Geza nene dmina hehe loko noi vemamini agupeloka gako ma lo
molotamo. Itina holugu nene vamo mako dnigo amekuke aikumule loko miluma napa
gelemikuve, loko lima.

207t6 guguni giziakd ve napamagi ité mond gizapa vemagi vegenalitini muluiku hiziki
l4a liki nilago, Palapasini aseva zetative liki Pilatotoka nilake Izesuni nene apili hilitave
liki lamo.

21Liki likago, eza agulizaki vemdamo ve losi imane niasim6 nene éahini ahulomikugo
lekelitoka vitive. Loko lokago, Palapasinive liki lamo.

221,iki likago, Pilaté nene 14 okinake vegend mukilite gologi olimiaka noi veve liki lina
ve Izesuni nene nana otatove. Loko loka okimikago, keza zohota zal6é naga otamane liki

lama.
23 Liki likago, Pilaté eza nanamu neve limd. Eza nana neta golesa alekago nilave, loko

limoza keza zohota zald naga otamane liki pigi viziki lamo.

24™ Liki likago, Pilaté gilimoé nene eza liti gaké nene ma vo alemitimé oake lova napa
uto itimo okago, eza nene vegenalitini kovogisalo nagami aleake agizani nagami zimo.
L4 noike 14a loko limé: Imane ve apili hilitatimini lihima nenitoka ma minaminogo ive.
Nene lekeli netale. .

25 Loko lokago, keza vegena muki nenete anot6 aliki 1da liki lam6: Amina lihima nene
lezalokagi ito izegipa lagapilamotokagi minino.

26 Liki likago, Pilaté nene Palapasini gologi omikago keitoka vimd. Ité Pilato lokago,
[zesuni nene segi nogosanitunu apilikago zohota zalo6 nilitunu ziki apili hilitave loko
pilisi vetini kigizaku molama.

Pilisi vete Izesuni gopoguni militamo
(Mak 15:16-20; Zon 19:2-3)

2714 okago agulizaki vemdamini pilisi vevate Izesuni nene alimiki agulizaki vemdamini
numuna napagu nene iteke keza dmina pilisi ve mukitoka nene kilimi nupa amo.

28 .4 iake agulizaki vegitana lili itake Izesuni ginegane nene gololoha iki ali miliake
ginegane okohu go nene luhimiake,

29 gasovagi nagatunu nene akili lili iake gotolal6 hitimiake, agizani zamagaloka nene
akepa nogosani maké amikago ale minamo. L4 onoigo, pilisi vete amatoka iki kalapusa
hizeke gopoguka litake lda liki lamo: Oga, mokaneve, Zuta vetini kugulizaki veninimave.

30Liki nilake agoka agepagu gituhu nitake dmina akepa nogosani nene aliake gotolald

zemo.
31Ziake gopoguka li asu itake okohu g6 luhitamo nene gololohd iake ezda gineganeva

nene goha luhitama. Luhimiake zohota zal6 nilitunu ziki apili hilinigi alimiki vamo.

* 27:24: Gapo 21:6-9

Izesuni nene zohota zalo apelemo
(Mak 15:21-32; Luk 23:26-43; Zon 19:17-27)
32 1.4 inigi nivake Apilika mikasiukati Sailini apatoti ve maké agulizd Saimon nene
gapold noago anigiake Izesuni alémo vati oko zohota zava gehetative liki gala vizikago,
33 mako vake apa makoté vamo, agulizd Goligota, nene agulizalimini mogona nene
gotdini gonosi helisa apale loko.
34 Nenelo6 anitiake Izesu native liki vain nagamiki ekesa netaki ali gopa iake miluma
gelemitive liki amemo. Amikago eza nene no geleake namike hanuva minamo.

35* L4 okago, zohota zal6 apiliki apatemo. La iake gineganeva nene €aho alitihe €aho

aht1he liake kezaini nene satu zohi ama.
36 .4 niake dminal6 nene glzapa iki minama.

37Velé gotolaloka nene goni ita gaké nene laa liki luhuva gizikago minamé: Imane ve
nene Izesu ave Zuta vetini kugulizaki veninive.

38 Liki luhuva giziake Izesuni amatoka nene guminald ve geligeli ve lositd nene mako
nene agizani sogaloka apatiake it6 makd nene agizani zamagaloka kipiliki apatemo.

9 * L4 inake keza vegena vigd igd amo nenete gotdini goké goké nizeke amé ziki
gopoguka litake,

0 * J4a liki lamé: Geza nene mond zagusave zeko tele vizekoko gamena losive
makolego6 oko vokiko gitomo neve loko loaka noanimoma neze, geza gugupeka alémo
aguté vizemane. Geza Omasimini gipala nouve lokoma zohota za nene ahulokoko
lememane.

41 Liki nilago, keza guguni giziakd ve napamagi it6 moné mogona api ikimiaka ve ité
mono gizapa vemagi hamoliminiki amé ziki gopoguka litake 14a liki lama:

42 Vegend lugda kelémo kugutd vizeakd imdza ezda nene alémo agutd vizemitimo
okave. Eza Isilae vetini agulizaki vema noitimoé nene itinasa zohota zaloti apasokoko
limitinae. Lemekiko leza aikumu gele alévolé ituninazo.

43* Eza nene Omasimu gele alévolé onoike neza nene Omasimini gipala nouve loko limé
nenazo, Omasimo aikumu geleneitimo nene itina alémo aguto vizitimole.
44 Liki likago, guminal¢ geligeli ve losi Izesuni agilika luga luga zohota zal6 kipiliki
apatemo nenetosagi &mindminiki amé zitigi iki lasimo.
Izesu hilimo
(Mak 15:33-41; Luk 23:44-49; Zon 19:28-30)
45 Holisakd nene muki mikasiuka limugusi ze asi oake minoloko novigo tunaka ho ale

zohota imo.
* Unakd ho ale zohota noigo, Izesu pigi vizeko ezda gakokutl nene Eli Eli lema

sapakatam loko limé. Leli gakoteguti nene Omasinemaka, Omasinemaka, geza nanamu

viselenimikane, _ o o _ ) o
47 Laa loko lokago amatoka mina ve lugdate dmina gako giliake imane vémo Ilaizani

sele nolive.

48 * Liki liake, keikuti makolimo ololu loko vike notunigitana netd aleake akepa
lolovalé hizeake vike ekesa vain nagamiku lupizeake, Izesu native loko aminogo noigo,

49 lugdate l4a liki lamo: Anigonozo, Ilaiza oko alémo aguto vizitihe, gizapa onoitune.

501iki nilago, Izesu nene gako napaguti nolike sikalahula ahulokago vimo.

1* L& noigo, dminasité mond zagusaveu Omasimini avogisald iteaka gateté zi li ika

lavolavo nene veletokati zeko hou loloko limike ale luga luga im¢é nene leli gahe ale kolo
oletamo. La noigo mikasi imima noike gehani napa napa nene zevo hou lovo imo.

* 27:35: Age 22:18 T 27:39: Age 22:7,109:25 © 27:40: Mat 26:61; Zon 2:19  27:43: Age 22:8  27:46: Age
22:1 ¥ 27:48: Age69:21 © 27:51: G4 26:31-33

5214 noigo, gonosi milimili gale makd nene kol6 noigo, Omasimini vegenala zuha lugaa
gozapa hilina vegend nene otemo.

53 Gonosi milimili ahuli asu iake Izesu nene galeguti otekago viki Zelusale numutoka
itikago, muki vegenalite dnigam0.

>41t¢ pilisi vetini ve napagi pilisi vegi Izesunild gizapa iki minake, mikasi nene imima
img it6 haitopaito neta muki uto itimo kehelele goha vizekago, imane ve nene lamana
Omasimini gipala minamé neve liki lamo.

55 * It6 vend muki minamoé keza nene amunald Galilaia mikasi ahuliake Izesuni
izamuha hiziki dmegetiki viaka a vena nene hoto otigi iki minake anigi minama.

56 Keikuti Magatala numutoti vend Malid minam¢ ité Malid maké nene Zemusiko
Zoseheko kei izdipo, ito vend mako nene Zepetaioni venala minamo.

Izesuni gale zitamo
(Mak 15:42-47; Luk 23:50-55; Zon 19:38-42)

57 Unakd huluvald henonavagi ve mako Alimataia apatoti ve aguliza Zosehé eza goi
oko Izesuni izegipala zuha minamo.

58 Eza nene Izesuni gonosivda alinogo nene voko Pilatonilokd im6. Loka okago, Pilatd
nene gonosivaa ali amilo loko lokago, gili amema.

59 Gili amikago, Zosehé nene lavolavo g6 gosohd mokond lamanatunu nene asapu
imo.

60 L4 oake gonosi nene ezda gonosi milimiliva gosohaku aleko voko molamé. Gonosi
milimili nene meiku nego muli ezaa gold vateikamo6 nenegu molomiake gehani napa
mako nene ahelu ahelu oko aleko vike gonosi gale agepal6 nene ze i imo.

61L.4dnoigo, venalositd minasimo, makd nene Magatala numutoti vend Malid it6 Malia
mako minasike gonosi gale avatiha anigi minasima.

Gonosi galelo gizapa itamo
621.4 ikasigo, g lokago holisi gamenamdamini nosdnetd ale vava oaka gamena vokago
guguni giziaka ve napagi it6 Palisaio mond vegi viki Pilatotoka alegesa amo.
63* Ake 14a liki lamo: Ve napale leza gakd ma gelekunike noune. Amina sozald ve nene
ha agomulagi noike gamena losive makole vokiko neza otinogo uve loko limOomamini

okatize.
64 Nenemu pilisi ve makoé kimiselekako, viki gonosi gale agepamald nene gamena

losive makole etoha iki gizapaitave. Izegipala zuhamate gonosivaa gumina iki aliki viiki
vegend nene gonosi galeguti mota otekave liki li kimikatanaze. Goi oko soza gakd limo
nene alika soza gaka litatimo avilegeikanogo ive.

65 Liki likago, Pilato 1da loko lo kimimoé: Lekeza pilisi ve makoki Kilimiki vilo. Amina
gonosi gale agepalo nene lekeza itatimini avotigila iki gehanima zi li ilo.

66 L.oko lokago, keza nene vake gonosi gale agepalo zi hita gehani nene alévolé oko
minative liki anosa miliki nagd mako alemd. La iake lovdmini galavaa nene dminal0
gizapa itave liki ahulikitamo.

28
Izesu heleneikuti otimo
(Mak 16:1-10; Luk 24:1-12; Zon 20:1-10)
1Holisi gamena asu okago, Sategu neteka ho itinogo noigo, Magatala numutoti vena
Malia it6 Malia makdmagi gonosi galema aniganigi vasimo.
2 Nivasigo genémané mikasi nene imimd napa imé nene Guivahanimini agelé6 makd
nene okulumakuti lemeake gehani napa nene gonosi gale agepald zi hitamdma nene
ahelu oko alahuloake amina gehato nene ase hizeko noigo imima napa ima.

* 27:55: Luk 8:2-3 * 27:63: Mat 16:21,17:23, 20:19; Mak 8:31, 9:31, 10:33-34; Luk 9:22, 18:31-33

3 Noigo agoka agepa nene gé melevezakitana oko noigo luhoaka gola nene gizopa

nukunuku loko minama. . _ _
4 L4 okago, lovamini gala ve keza nenemu kehelele vizekago luvoluvo ziake hele

vegenakitana iki zdmuzaini migelelé ama.

5 La noigo vend lositdma tizikasigo ageld nenémo lda loko lo kimimd: Lekeza leke-
helele vizemino. Lekeza zohota zald apiliki apate ve Izesuni aniganigi niasive loko
gelenoumole.

6 Eza imanegu noamive. L4 okove gozapa ezda lité mota otekave. Lda loko lekeza iki
amina ve ako mina apa danigalizo.

714 iiki lita iki viiki izegipala zuhama galeguti nene mota otekave. Goi o lekemeko
Galilaia mikasiuka novive. Lekeza viki neneloka ai nene &niganigave liki li kimilizo.

Nene lo lekemenoumomamini okove. L _ L
8 Loko lo kemekago, keza vend losi nene kehelele novizigo it6 kogoliza nivizesike

hetoka lemesike geha mulikuti litd iki ololu liki vasike aikumu izegipala zuhama li
kiminigi vasimo.

9 Nivasigo, Izesuki gapoloka galinali hotu liake, eza nene niasihe loko lo kimimo.
Loko noligo, keza nene vi alitikasike agisal6 alesimd. La niasike gupa zi amiki agepoka
lasimo.

10 Nilasigo, Izesu laa loko lo kimike lim6: Lekeza lekehelele vizemino. Lekeza viki
nugundne nene Galilaia mikasiuka viiki keza nene neni neneloka aniganigave liki li
kimilizo loko nene limo.

Lova vete Izesu oti gako aveto iki li kememo

11Keza vend losima nene gapo miliki nivasigo, gale agepal6 gizapaiminave 1ugaamate
viake taonigu itemd. Itiake guguni giziaka ve napama nene uto i netakumu aveto iki li
kememo.

12Li kimikago, keza guguni giziaka vemagi it6 mono¢ ve napamagi ali nupa ake gako
mako ligili hagili ake gako mako li milamo. La ake lovamini galavdama nene age nono
gehani muki kemema.

13Nikemeke ldalikilamd: Lekeza neneldalikigd lilo: Leza ako helenouko holugtinene
izegipala zuhate ake gonosivaa gumina iki aliki vikave likigé nene lilo.

14 1t6 agulizaki ve napamdamo dmina gakolda gelekoko nolikoma, leza gaké mako lo
aminogo une. Lekezaloka gako mako minaminogo ive.

151iki likago, keza lovamini gala vemate la gakoté amegesald milamd. L4 ikago dmina
gakoldanene Zuta vetiniuka hutili oko vo asu okago, itinasa gamenagi nene amina gakoko
liaka niamole.

Izesu aposolo 11-a moné hozalo kimisilimo
(Mak 16:14-18; Luk 24:36-49; Zon 20:19-23; Apo 1:6-8)
6 * Izegipala zuha 11 leza Galilaia mikasiuka vunike Izest nene agoka makotoka
vitave loko lo limité nene itekunike,
17 Izesuni dnigokunike gupd zeko agepoka lunimdza, maké lugdate nene heleneikuti
lamana oteko aisi noihe liki kagata losi gelema.

18 L4 ikago Izesu nene omo alitoake gakd lo nolimike l4a loko limé: Omasi nenémo

okulumalimini mikasimini zdmuza nene nenikd neme asu onoimoma neve. ]
19 Nenemu lekeza mikasi nekisa vokisauka viki vegend muki nene kilimi neni

izegipane zuha lili ilo. L& niiki aménehini agulizato it0 gipala neni nugulizato ito6
Sikalahulimini agulizatd kilimi nupa iki mono nagami hilikitalo.

20 L4 niiki nénisi loleketonou gakotd dmegetatave liki lainim-ikitalo. Gilinahe. Imane
mikasimini gamena asu onamiko neza nene lekezagi maké mino-loko voko minanogo
uve, loko limé.

* 28:16: Mat 26:32; Mak 14:28

Izesu Kilistoni Gako Lamana Maki Luhuva Gizamo

Nagami holokimiaka ve Zoni Izesuni gapo veletamo
(Mat 3:1-12; Luk 3:1-18; Zon 1:19-28)

11zesu Kilist6 Omasimini gipalamu gako lamand nene 14 oko apiimo neve.

2* Nenémini gakolda Omasimo gipala lo ami gaké nene Omasimini agepaguti gaké loaké
ve Isaid lda loko luhuva gizamoma neve:

Gelezo, neni gako lo keme keme iti ve amiselekugo,

aisi ale goi oko voko kigikagu hoza alitanimo nenémini gapoga velegetative.
3* Mikasi gomopalalé dmina vémo gaké napaguti lda loko nolive:
Guivahanimu nene likigika ali hee litalo.

Likigikagu limiti gapo ali hee litalo.

4 Amina gakd Zonitoka okago eza mikasi gomopalald vo anitimé nene vegend mako eza
noitoka ali nupa ikago likigika ali viligiiki nenémini mogona utd itive liki mono nagami
hilitamé nene Omasimo lihimatini ahuloleketative loko lo ut6 oko lo kemeko minamo.

5 L& okago, Zelusale numutokati it6 Zutaia apa makotokati nene muki vegena Zoni
noitoka vake lihimadini 1i ut6 ikago, Zota nagamiku mono nagami holoketamo.

6 * Zoni nene Omasimini agepaguti gaké loaka ve Ilaizakitana oko kamele iza zopo-
vatunu lili a g6 luhoake, it6 iza galupavatunu lili a holotani nene gohalald zeake, ganuki
himoni nogozagigé noko minama.

7Noko minake, 1daloko lo ut6 oko lo kemeko minamd: Nemegesaloka noa ve ai zdmuza
nenémo neni zadmuza nivilegekave. Nénisi anéamina ailelegito minamunazo, hozalagaso
aletoko ai gasa go ate akisitomo nene etaminogo ive.

8 Nénisi nagamikoé nohololeketumdza, aisi nene Omasimini Sikalahu hololeketanogo
ive, loko lo kimima.

Izesu mono nagami holamo
(Mat 3:13-17; Luk 3:21-22)
9 Gamena nene zupa Galilaia mikasigu nene apa mako minamd, agulizd Nasalete.
Izesu neneloti Zoni noitoka anitekago Zota nagamikd mono nagami holotama.
10 Holomikago, nagamikuti iteake &nigamé nene, okuluméa kol okago, Omasimini
Sikalahu nene nama luhusigitana oko Izesuni amupil6 nolimigo anigamo.
11* L4 okago okulumakuti Omasimo gaké maké lda loko limé: Geza nene nigika
amenou gipane noane. Gei dnigo lamana okuve.

Satd Izesuni ameku moloko minamo
(Mat 4:1-11; Luk 4:1-13)
12T.0ko lokago Sikalahulimo Izesuni amiselekago mikasi gomopalal6 vimo.
13Neneloka voko noigo, gamena 40-a oko novigo Satd nene gimivagu moloko minama.
Ito Izesu eza nene hela gaha namatini holuiku noigo agel6 keza nasahili itiki minamo.

Galilaia mikasiuka Izesti mono hoza apiimo
(Mat 4:12-17; Luk 4:14-15)
14 L4 okago, Zonini nene nagd numuku ahulimikago noigo, Izesu nene Galilaia
mikasigu vo aniteake Omasimini gak6 lamand lo ut6 oko laa loko lo kimimo:
15* Gamena mota alitokaze, Omasimo gizapa oleketati gamena nene omo alitokave.
Nenemu likigika ali viligiiki gako lamana gili alévolé ilo, loko lima.

* 12 Mal3l * 1:3:1sa40:3 ¢ 1:6:2Kug1:8 T 1:11: Api 22:2; Age 2:7; Isa 42:1; Mat 12:18; Mak 9:7 1:15:
Mat 3:2

Izesu lagaha aliaka ve losive losive sele lo kimimo
(Mat 4:18-22)

16 Nominake Galilaia nonohul6 agataloka mohona noigo Saimoko agunala Etuluko
keza lagaha miliaka asi ve minasinazo, nonohulokd nene lagaha gotaha ahuliki mi-
nasimo. La niasigo anigoake Izesu 1aa loko lo kimima:

17 Némegetiki alizo. Lagaha hoza aliki minasimo6ma, vegenatoka hoza nalisiko vegena

neni zuha lili itave loko lekelémo nomuluve, =~ o
181.0ko lokago, lita iki lagaha gotahama ahulikasike dmegetiki vasima.

19 L4 ikasigo Izesu koma mako novike Zepetaioni gipala lositd Zemusiko agunala
Zoniko keza nagamiku lapegu minasike lagaha gotaha ali lamanad niasigo, dnigoake,

20 sele 1o kemekago, gilikasike, améipini Zepetaiogegi gelekelé izegipalagi lapegu
niago ahulikimikasike Izesuni amegetiki vasimo.

Holosi golesa agikagu mina ve
(Luk 4:31-37)

21 L4 okago, keza Kapanao numutoka viki anitiake holisi gamena alitokago, Izesu
nene mond numuku iteko mona lo kimima.

22* Lo kemekago, gilikago, itimé. Moné mogona api ikimiaka a vete gakd lainim
oketamod nenéminoko api oketamimd. Ezda mond gakola gale geheko lo kemekago,
giliake sigaga sagaga litamo.

2314 okago, gamena nene zupa mon6é numuku ve mako minamo nene agika ale gopa
i holosi agikagd minamo.

24 Fza gamoga geko Nasalete ve Izesuvo, geza nana netd golesa aleletanogo noane.
Géisi lelémo golesa itove loko noape. Gei dnigo hee hee noluve. Géisi Omasilokati eté oko

noani vema noane.

25 Loko lokago, Izesu nene gaha amike gegepa apizeoko agikaguti iteko legesod oko
VO0ZO0.

26.oko lomikago, agika ale gopaiholosinenémo ale helonalo lomikago, gopaga nolike

agikaguti iteko ahulomiake vimo.
2714 okago ve vena muki keza inind ake kezditoka lokd loka ake lama: Ii, imane nana

suni neve. Mond nene haitolimini amuzavagi neve. Aisi gakola gale geheko holosima
lokimikago gili amiakd niave.
281iki likago, aikumu gakolda likago litd oko Galilaia mikasiuka puu loko vimo.

Izesu Pitani venaldmini izolahini alémo zokamo
(Mat 8:14-15; Luk 4:38-39)
29 1.4 okago, mond numukuti limiake, Saimon itd Etult kei numukd Zemusigegi
Zonigegi itemo.
30Saimoni venaldamini izolahini agupegu 16 1a neta avisekago akonoigo, Izesuni litd iki
li amema.
31Liamikago, vo aniteake agizaté aleko alémo otekago, agupegu 16 la neta nenémo lita
oko asu omikago, oteake Izesugini nasahili oketama.

Ho lemekago Izesu vegend muki kelémo zokamo
(Mat 8:16-17; Luk 4:40-41)
32 L4 noigo, unakd ho lemekago, muki kivisi vegenaki kigikagu holosi golesa mina
vegenaki Izesutoka kilimiki ikago,
33 apd amelage muki iki gateto alegesd amo.
34 L4 ikago, haitopait6 neta kivisi vegena muki kelémo zokoake holosi golesa muki
nene kigikaguti kepeleko kimisilimé. L4 it6 nene anigi hee hee likanazo, ai mogona lili
ali amitave loko lo hukoketamo.

* 1:22: Mat 7:28-29

Izestt mond lo kemeko mohona imo
(Luk 4:42-44)

35 G6 lomolomo gokululuva notovo igo, linumuvamu Izesui eza numukuti lemeake apa
makotoka mikasi gomopalal6 voko minake Omasiloka limo.

36 L4 noigo Saimon nene agivelagegi keza agizaka hiziki,

37 alimi utd iake 1aa liki li amemd: Vegend muki geikumu vitaga niaze, geza imaneld
nana noane.

38 Liki likago, eza 14da loko lo kimim¢é: Apa muki vai oko alitoka neve. Nenelé mond lo
uto itove loko mako vitune. Neza nene amina hoza alitove loko omo nouve.

39*oko loake vike Galilaia mikasiuka mohona o astinoike, kei moné numuni minaku
minaku mono lo uté oko minake, holosi nene kigikaguti kepeleko kimiseleko alahula
ahula imé.

Izesu lokago halamé gizali ve gililimo
(Mat 8:1-4; Luk 5:12-16)

40 1.4 okago, halamé netd gizali ve makolimo aitoka oake negénegeka loko alapusa
hizike lo amike lim¢: Geza nene nelémo gililitove loko nene hanuva nelémo gililitanimé
nenazo, nelémo gililitane loko noluve.

4110ko lokago, Izesuni agika hizekago agizani lutoko agupeloka ale nogilike lo amike
limo: Gililitane loko gelekuze. Gilelezo.

42TLoko lokago, litd oko halamé netdma asi omikago agupe lamana okago,

43Jzesu litd oko namisilike lo hukotake limo:

44* Gelenape. Geza imane gaké avetd oko vegena lo kememo. Gilelekane liki gili
hee litave loko geza nene voko guguni gizoaka ve gugupe alapizekako mota gilelekane
loko &nigative. It6 gilelenikumu nene Mosé loleketa netd Omasi guguni gizo amitive loko
amekako eza vegena muki lo kemekiko nenémini mogona gili vevesatave.

45 Loko lokago, dmina ve nenémo voko avetd avetd oko lole ale imd. Nenemu
Izesu nene vegena sii sii liki alegesa ikatave loko taoni makotoka hanuva vamike apa
agataloka minokago, vegena keza numutd namatoti gopa aitoka ikigé minamao.

2

Izesu ve gepili alémo zokamo
(Mat 9:1-8; Luk 5:17-26)

1Gamena makd oko vokago, Izesu nene Kapanao numutoka goha vo anitekago, Izesu
nene numuku noive liki gakolaa giliake

2vauva aliki iki alegesd akumu gatetoki hizi li amo. La okago, mond lo nokimigo,

3ve losive losive nenete ve gepili mako ukoakol6 aliki niago, keitoka vegend mako
kémegetiki amo.

4 L4 ikago vegena giki ikago, Izesuni amatoka amitamd okago numupito itinigi
ukoakold milimiake akald aliki itemo. Izesuni gotolald ali kold iake, ve gepili mina
ukoakoma naga ziki ahulikago Izesuni amatoka limimo.

514 okago, Izesuma gili alévolé amd nenémini mogona anigoko geleake ve gepilima laa
loko lo amima: Gipaneve, lihimaka ahulogimikuve.

6 Loko lokago, mon6 mogona api ikimiaka ve nenel6 minamoldate 14a liki kigikatunu
gelemo:

71i, Ve makd éaho lihimate ale ahuloletatimo neve. Omasi hamokd lihima ale ahuloaka
noima nenazo, eza agupe aleko iteko Omasi aviliginogo nolihe.

8 Laaliki kagata nigelego, Izesu nene Zuta vegenalite lihima ahulolimiaka it6 vegena
kelémo zokoakéd nene Omasimog6 1016 oaké neta neve liki gelemo nene hanuva agikatunu
geleake laa loko lo kimimo: Likigikauka gako nenéminda nanamu nigeleve.

* 1:39: Mat 4:23,9:35 * 1:44: Liv 14:1-32

9 Ve makolimo Omasi noamitimé nene lihimaka gilatogimikuve loko védvani oko
lamitimodza, dmindminoko kelémo zokoaka zamuzagi ve noamitimo nene oteoko ukoakoka
geheko vozo loko lita oko lo ameminogo ive.

10 L4 onoiméza, okulumakuti lumu ve gihila neza mikasigu nene lihima gila-
toakalimini zdmuza it vegend kelémo zakoakalimini zdmuza nenitoka neve liki gili hee
hee litave loko ve gepilima lo amike limé:

11 Otekoko ukoakoka geheko numukaloka vozo loko nologetuve.

12 Loko lokago, galinali kogovisalo ukoakoma geheko vimo. La okago, vegena muki

keza sigaga litake Omasi agepoka l4a liki lamé: Nene suni dnigosd amuhd gosohd ut6
okago anigokune, liki lama.

Livaini sele lo amimo
(Mat 9:9-13; Luk 5:27-32)
13 1zesu 14 oake goha lemeake nonohuld agataloka vike vegend muki aitoka alegesa
ikago mono api o kemeko minamo.
14 Neneloti novike, Alapaioni gipala Livai nene takisi aleakd numuku noigo, anigoake
némegetoko ano, loko lokago, Livai nene oteake amegetoko vimo.
15 Vike Livaini numuku itiki minasike noséanetd ninasigo, takisi moni aliaka vegi
golesa neta aliaka niave liki kagata giliaka a ve makoldagi muki keza Izesuni amegetiki

viaka a ve minamo. . e . e 1 .
16 L4 niago, Palisaio moné vegenalitini mond mogona api ikimiaka ve nenete Izesu

nene amina anigi goselé iaka vegenaki nosanetd ninago anigiake nene, izegipala zuha laa
liki li kememo: Ii, disi nene golesa netd aliakd vegend nenémindagi nosdnetd nana igo
nonave.

17 Liki likago, Izesu nene geleake anoza gako mako lda loko lo kimim¢: Keza ha

minamolaate lusa vemu sele lisa amave. Kivisi vegenalitego lusa vemu sele liaka niave.
Neza hee loko noune liki liaka nia vegena kelémo otopa zitove loko lememumoma neve.
Neza lihimainigi vegena kelémo otopa zitove loko lumumoma nenae, loko limo.

Nosaneta moseakakumu lokd itamo
(Mat 9:14-17; Luk 5:33-39)

18 Zonini izegipala zuhagi Palisaio mono6 vegenaki keza Omasimo nosanetd mosekuko
lelikumu litihe liki mosé mosé iakd amad. La niago, ve lugda keza Izesutoka vake l4a liki
loka itamo: Zonini izegipala zuhagi Palisaio mono vegenalitini izegipaini zuhagi keza
nosaneta mosé mosé iaka niamoza, gei izegipaka zuha keza mosisd amave. Nanamu
neve.

19 Liki likago, Izesu anoza gako laa loko lo kimimé: Ve makolimo agivelagegi mako
kogoliza viziki minata zupa nene keza aikumu miluma giliiki nosdneta mositamo nehe.
L4 oko nomive. Amina vegi apiziki minata zupa nene nosanetd moseminigave.

20 Amina vema apili hilita zupa alitokiko, nene zupa miluma nigiliki nosaneta mosini-
gave. Amindmini iKi, izegipane zuhate alika nenikumu miluma giliki mosi mosi inigave.
Itina nene moseminigave.

21 1t6 lavolavo go gosohd gi zenamimoé nene huki koma iiki ali litaha lavolavolé
miliki akotisa amave. Alika nagami zikiko giki okiko nene gosohda go komamamo litaha
lavolavomaloti hikelekiko lavolavoma golesa o asu inogo ive.

22 Tt6 vain nagami gosohd gituhu galakald noigo nene litaha getununigu milisa
amave. Vain nagamimdmo giputooko getununima zeko pulutokiko vain nagamima
hutili okatize, it6 getununima amina oko golesa okatize. Vain nagami gituhu galakala
noimo nene litaha getununigu negopa gosohamagukd miliaka niave. Loko anoza gako
limo nene Zuta vetini litaha mogonaagi Izesuni izegipala zuhate gosoha iki miliki ita
sunigi molo apizeakalda nomive loko limo.

Izesunivegenala zuhate holisigu kilé hisiki nimi vamo
(Mat 12:1-8; Luk 6:1-5)

23* Holisi gamena makoku Izesuni izegipala zuhagi kilé mikd mihina niago, izegipala
zuhate gauna hilikago kilé asutiake gihilaa hisiki nimi vamo.

24 L4 niago, Palisaio mono vegenalite gili golesa ake Izesuni li amiki lamo: Anigozo,
netd nalemo nenémo golesa okave. Leli holisigu imane hoza la amoakalimini nene
nanamdu naleve.

25* Liki likago, eza monolimini li hukina gaké nenémo vegena kelémo vati iti gapo nene
hize 1i itive loko ut6 amive liki gilitave loko laa loko lo kimimo¢: Gozapa agulizaki ve
Tevitige vegenala zuhagi nosdnetakumu gauna hiliake netd alemé nene monoku luhuva
gizinamoza lekeza dmina gako gatiake mogonda gelemiki nilahe.

26 * Teviti eza Omasimini numuku itekago guguni gizoaka ve napa Apiatald nene
Omasimini avogisalé mila peleti amekago noake ezagi maké mina vegena nene kemeko
nama. Amina peleti nene hanuva vegenalite namitave liki guguni giziaka vetegé natave
liki alévolé iki li hukinamo nene gopa namo neve.

27 Loko loake, mini ameko 14da loko lo kimimé: Holisi gamenamule loko Omasimo
vegena 1ol0 amimaza, holisi gamena nene vegenakumule loko uté onoimo neve.

2814 onoinazo, okulumakutilumu ve gihila neza holisi amelahina nounazo, izegipane
zuhate holisi gamenagu lili ita netd nene neni neta neve, loko limo.

3

Agizani nakeseta ve
(Mat 12:9-14; Luk 6:6-11)

1 Minoko mon6 numuku nene agizani nakeseta ve makd iteko noigo, Izesu dminagu
goha itekago,

2holisimagu nenazo, amina ve imane holisimagu hoza aleko alémo zokokikoma goni
otatunize liake gizapa iki minama.

3Laniago, Izesunene agizani nakeseta vema ldaloko lo amimé: Holutegu ote minozo.

4 Loko loake vegena lda loko lokd oketamd: Holisigu nene netd lamand alesatimo
etatihe neta golesa alesatimo etative. Vegena kelémo lamana osatimohe kepele hele-
satimove.

5 Loko limo6za, anot6 alemake niago, izapalé molago gonu nokipilike gili dmegekumu
miluma geleake, agizani nakeseta vema gigizani lutozo loko lokago, agizani lutokago
goha lamanad imo.

6 1.4 okago, Palisaio mond vegena keza limiki vake nana oko apele hilitune liki kezagi
Heloteni patigu vegenaki lita iki lova gizama.

Nonohuloto vegena iki mulusi milamo
71L& okago, Izesu eza izegipala zuha kelémoko nonohulot6 lemekago, vegena muki
Galilaia mikasiloti kémegetiki vama. Ito kéisigd vamamo.
8Zelusalegati it Zutaia apaku numuni apd makotokati ité Itumaio mikasiloti ité Zota
nagami vola helegaloti it6 Tulo numutokati Sitona numutokati vegena keza iki Izesu
oko moloko im6é nenémini gakolaa giliake vai iki aitoka alegesa ama.

9* L4 ikago, Izesu alegesa iki mina vegena aitoka mununu ikatave loko izegipala
zuhate nagamiku lape mako aliiki nagami getatoka milikiko nenegu iteko minoko gako

lo kimitove loko loketamo. . . ) . _ .
10 Vegend muki kelémo zokamodmave liki netd golesa gizale vegenalite agupeld ale

gilitunitimo lelémo zokative liki aitoka iki mulusi milakumule loko lapemu lima.

* 2:23: Gapo 23:25 T 2:25:1Sam21:1-6  2:26:Liv24:9  3:9: Mak4:1; Luk 5:13

1114 okago, holosi golesa kigikagi mina vegenalite dniga zupa kigihuna giki gamoga
giki géisi Omasimini gipalama noane liki liaka amo.
121.4a liki likago ai mogona avet¢ iki lili ali amitave loko alévolé oko lo hukoketamo.

Izesuive 12 hozalo ve kelémo molamo
(Mat 10:1-4; Luk 6:12-16)
13 Izesu nene zopegald iteake agikatunu gili vegena sele lo kemekago aitoka viki
alegesa amo.
1414 ikago, ve 12-a ezagi minatave loko ité kimiselekiko moné gakd li kimitave loko
151t zdmuza kemekiko kigikagu holosi minatamo kipiliki kimisilitave loko kelémo et6
oake kugulizad nene aposolo vemave loko molamo.
16 Ve 12-a nene 14 iki minamo: Kugulizd Saimon, aguliza gosoha Pitani molama,
17it6 Zepetaioni gipala Zemusi it6 agunala Zoni, keza nene kugulizd Poanelekesi loko
molamo, leli gakokuti nene go hegeaka ve.
181t6 Etulu it6 Pilipo itd Patolomaid it6 Mataio ité Tomasi itd Alapaioni gipala Zemusi
ito Tataio it6 Saimond eza Loma vemu giligo ahulanogo i ve,
19it6 Kaliotd numutoti ve Zutd eza minomo iteko Izesuni amimika lim4.

Izesuko Pelezepuloko
(Mat 12:22-32; Luk 11:14-23)

201zesu nene ai numutoka vimé. Vo anitekago vegend vai iki alegesa akumu nosaneta
namamao.

21 1.4 ikago, Izesuni vegenala zuhate aisi negi hizekave liki la gako giliake, agizato
alitune liki vamo.

22 * L4 ikago, mono mogona api ikimiaka ve Zelusalegati a ve keza Izesunimu laa
liki lamo: Holosi golesa mako agulizd Pelezepuld nene agikagu noive, ito holositini
agulizaki vémo alémo vati igo holosi nene kepeleko kimiseleaka noive.

23 Laa liki nila gako Izesu nene geleake sele lo kemeake Satani zdmuza mota avile-
geneikumu anoza gaké mako laa loko lo kimimo: fi, Satd ezda izegipala zuha kepeleko
kimisilitihe.

24 Mikasi makoku vegend hizi hou latamé nene, alévolé iki minamiko dmina apatoka
gamekoko pizinogo ive.

251t6 hamo zuha nenete hizi hou latamo nene, &mina vegena alévolé iki minaminigave.

261.4d onoinazo, Satd nene ezda vegenala zuhagi hizi hotu latamé nene, voko alévolé oko
minamitimé nenazo, tolova inogo ive.

271t6 ve makolimo gasovagi ve amuza vémini numuku litd oko iteko ai henoni muki
ipa oko aleakalda nomive. Goi oko amina vémini agisa agizaté naga aleoko alika nene
iteko alitimo neve. L& oko naga aleoko alika iteko henoniva ipa inogo ive loko limo
nene Satani agizaté naga aleuke holosiva nene kepeleko kimiseleakad nouve loko anoza
gakokuti limo.

28 Loko loake, makd 1da loko lim6: Neza lamana lo likimitoze, gililo. Netd golesa
haitopaité nenémini lihima it6 alivi letivi iakd nenémini lihimavalda nene Omasimo
hanuva ahuloaka gapo nemoza,

29 * ye makolimo Omasimini Sikalahukumu alevo letovo oakalda nene Omasimo
nenémini lihimaa apasoakalda nomive. Amina lihima dmina vémini amupilé mino laal6
moloko minanogo ive.

30 Loko limé nene Omasimini Sikalahulimini zdmuzatuni negopa, holosi makolimo
Izesuni agikagu lemeko alémo vati igo holosi nene kepeleko kimiseleaka noive liki
lakumu nene 1aa loko Izesu lo kimima.

* 3:22: Mat9:34,10:25  3:29: Luk 12:10

Izesuni izolahiki agunamotamolagi
(Mat 12:46-50; Luk 8:19-21)
31 Izesuni izolage izegipa agunamotamolagi anitiake numuni hetoka aikumu sele

lamo.
32 Sele nilago, alimi vego iake mina vegenalite 14a liki li amemo: Gelenape, izokage

izegipa gugunamotamoka keza hetoka emane niake geikumu sele nilave.

331ikilikago, Izesu lda loko lo kimima: Izdnegini nugunamotamonemu nilahe.

34Loko loake, aitoka mina vegena nene gonu nokipilike 1da loko limd: Anigalo. Izénege
izegipa nugunamotamone imane niamole.

35 Omasimo li gakotd gili amiaka nia vegend kéisi nene izénege nugunamotamone niave,
loko limo.

4

Zuha netda atili oakda vemu anoza gako
(Mat 13:1-9; Luk 8:4-8)

1* Izesu goha nonohuld agataloka mono lo nokimigo, aitoka vegena muki keza sii sii
liki alegesa ikago vegenad giki akumule loko nagamiku lapegu iteko minokago, lape nene
nagamika minokago, vegend alegesa amoé muki keza getatoka minamo.

2Minikago, Izesu anoza gakd haitopaitolimini lo nokimike mako lda loko lo kimimo:

3 Gililo. Zuha net4 atili oaka ve makolimo netd gihila atili inogo vimo.

4 Mikuka atili omo novigo, gihila maké gapold alemo zekago, gaha namate ake ni asu
amo.

5 Mako nene gehani amupilé mikasi lagaso neté lemekago mikasi hdna nomimé
nenazo, goloakalaa lita oko golokaha,

6ho nolake avagugu vizekago, luhusa hana minamike osagava vizimo.

7 Mako nene lilihdamini luhusa nene mikasigu ha neté alemo zike golokago, liliha
nenémo goloko iteake zemikago gihila zemimo.

8 Mako nene mikasi lamanaku lemeko minake goloko iteko gihila zimd. Zava maké
nenémo gihila 30 zimo, mako nenémo gihila 60 zimd, makd nenémo gihila 100 zimo.

9Lakagatagi minatamo neneta imane gako gili hee liki gililo, loko limé.

Anoza gakoku lo kemeaka itimini mogona
(Mat 13:10-17; Luk 8:9-10)
10Vegend lugda vi asu ikago, aitoka mina vegenaki izegipala zuha 12-a kezagd minake
amina anoza gakokumu lokda imikago,
11]4a loko lo kKimimo: Omasimini gasovalé minoakalimini asuguné gako lekeza gilitave
loko lonoimoza, hetd niamolaa keza anoza gakokuko gilitave loko loaka nouve.
12* Nenemu Omasimini agepaguti gako loaka i ve Isaid gaké mako lda loko luhuva
gizonoimo nene keitoka alévolé oko neve:
KogOmulatunu dnigiakalda ha dnigatamdza, ma anigi vevesaminigave.
Ito kagatatunu giliakalda nene ha gilitamoza, gili vevesaminigave.
Kigika ali viligamikoma, lihimdini ahuloketamigo, ha minanogo ive.

Zuha netakumiui anoza gakolimini mogonda
(Mat 13:18-23; Luk 8:11-15)
13 1zest mini ameko 1da loko lo kimimé: Imane anoza gako lumé nenémini mogonaa
gelemahe. La noikoma, anoza gako muki nene nana iki gili vevesatave.
14 Netd gihila atili oaka vémo mond nene atili oakd noive.

* 41:Luk5:1-3 T 4:12: Isa 6:9-10

15 Zuha neta maké atili noigo gapolé alemo6 zimé nenémini iki minatamoé keza mono
gilitam0za, Sata litd oko aniteko mono nene kigikagu milikago minamo nene aleko
vokago kigikagu minamima.

16 1t6 zuha netd gehani hizenei mikasilé limimé nenémini iki minatamo keza moné
nigiliki lita iki laga kivisekago giliaka niamaza,

17 kigikagu luhusa ale gikitamigo gamena alinipa aliniko mondé gakdé alinakumu
gopogu galatakalatd milikitata gamenalo nene lita oko akatimo neve.

181t6 lilihagu limimé nenéminiki minatamo keza mond giliakd niamaza,

19 imane mikasiuka gena kepeleaka noi netd it6 monimu lagava giliaka nia netalimo
itd neta haitopaitokumu kumu heleakd noi netd nenémo kigikagi minoake, mono
zemikago keitoka gihila ut6 osa amive.

20 It6 mikasi lamanaku limimé nenéminiki minatamé nenete mond giliki alinago,
keitoka gihila zeaka noive. Makolititoka napa otigi zeaka noive, makolititoka muki
zeakda noive, makolititoka vauva aleko zeaka noive.

Livilegeakakumu anoza gako
(Luk 8:16-18)

21* Loko loake anoza gaké makd mini ameko lda loko lo kimimé: Ve makolimo livi
lege molokoko holoma sepeku ahe somotunu gahuma oakaldanomive. Ezalivimoloaka
holomalo molokago, hize hanatanogo ive.

22* Amindminoko Omasimini asuguna ne neta mino-loko vo tolova amitive. Minoko ut6
0 asu inogo ive. Hala genei neta amina oko hanato asu inogo ive.

23Lakagatagi minatamo neneta gaké imane gili hee liki gililo.

24* Loko loake ldaloko limé: Lekeza gaké imane nigiliki gili guni iki gililo. Lekeza gakd
gilita polosava nene Omasimo dminagé oko nene mono lehizeleketanogo ive. Ité nenegd
nomive. Aleko iteko likiminogo ive.

25 Mako keza mono nene vati iki gizapa iki ali minatamé nene Omasimo goha mini
ameko kiminogo ive. It6 mako keza mono nene lamana iki gizapa amitamo nene mono
alenoupe gilitamoza, goha ipa oko alekiko nene hanuva minatamo neve.

Zuha netakumu goloakakumu anoza gako

26 Jzesu gako makod lda loko limé: Omasimini monolimo likigikagu gihila ale ut6
itimOmamini mogonda 14 oko neve: Ve makolimo miku zuha netd mikasigu atili oake,
noike,

27g6 lana g6 lana nominago nenémini mogonda anigo hee lamigo, zuha netdma goloko
iteko napa noigo,

28 mikasimo ezdalulu vizeake goloaka noive. Api oko hosi oake goloko itike agila oake,
gihila zeaka noive.

29 * Gihila zeake zuha lokago, aleko natuni gamena alitokave loake, hukatave loko
kimiselekago minumuni aliaka niave.

Masteti zuha netakumu anoza gako
(Mat 13:31-32; Luk 13:18-19)

30 Gaké mini ameko 1da loko limé: Omasimini avogisalé vi hilata vegena hizi hutili
itakumu nene nanetalimini amupild ale moloko litove. Nenemu litove loko nene nana
gakoto anoza ale moloko litove.

31 Masteti loko nei zuha netd nenéminoko neve. Amina netd nene mikasigu atili inigi
niago, mikasiuka gihila lugdaguti ezda koma koma nemoza,

* 4:21: Mat 5:15; Luk 11:33 * 4:22: Mat 10:26; Luk 12:2 * 4:24: Mat 7:2; Luk 6:38 * 4:25: Mat 13:12, 25:29;
Luk19:26  4:29: Zoe 3:13

32 atili ikago, goloko iteko iteko napa oake, zamu muki kivilegeko izana napagi
itekago, nama nenete samapalagu numuni giaka niave.

Izesu anoza gako mogonda lo kimimo
(Mat 13:34-35)
33 Izesu anoza gako haitopaité muki hamoliminoko mon6 lo kemeko minamé nene
gilita polosava lo kimimo.
34Gakd lo kiminogo noike anoza gakokutikd lo kemeake, 1o ut6 oko lo kememike ezagi
izegipala zuhagi kezaik6 minake nene, gakdé mogonda muki lo ut6 oko lo kimima.

Izesu lokago una napa ahulamao
(Mat 8:23-27; Luk 8:22-25)

35 Amina gamenaloko Uinakd gamena gédnaval6 nene Izesu eza izegipala zuhama vola
helegaloka mota vitune,

36 loko loake alegesd iki mina vegend ahulokimiake sipigu iteko noigo, keza alimiki
nivago, vegena makolite nagamiku lape makoku kémegetiki vamo.

37 Nivago una napa alekago, nagami nene valahuka zitimo lapegu lemeko vai inogo
noigo Izesu nene lape asevalo akonoike, gotolalo za moloko akonoigo,

38 jzegipala zuhate alimi otiake 14a liki li amemoé: Mon6 gizapa velemaka, nagamiku
simda nanogo nounize, geza nanamu lelikumu gele lememanike hanuva noane.

39 Liki likago, Izesu oteake unama gaha amekake nagami nonohulé nene valahuka
zemoko legeso oko minozo loko lokago, una nene ha okago nagami nene kii nolike zou
limo.

404 okago, izegipala zuha 1da loko lo kimim¢: Nanamu lekelegesd ligive. Nenikumu
velesa gili alévolé amahe.

41 Loko lokago, kehelele goha vizigo kezdini ligili hagili ake 1da liki lamoé: Agae, imane
ve nene haitolimini neve. Unagi nonohuloki nenetosa gakola gili alikasive, liki lamo.

)

Gelasa mikasiuka holosi golesa amisele ahulamo
(Mat 8:28-34; Luk 8:26-39)
INonohuld vola helegaloka viake, Gelasa vegenalitini mikasiuka anitemo.
2 Nenel6 agikagu holosi golesa mina ve mako minama.
3 Amina ve nenémo geha muliku akoakd noigo, ve makolite agizaté alisa ikago seni
nagatunuki alemo nene alemima.
4 Gamena gamena agisa agizato etoha iki seni nagatunu aliaka amadza, agizato naga
nene zeko hali oake, agisalé naga alemd nene zeko hukokago, ve makolimo amuza

moloko alémo zou lamitimé imo. o o
5 Gamena gamena Unakd netekd mulikuki agokaloki minake nene, gopaga loko

minake nene, gehanitunu agupeva gesopa zeko minoaka imo.

6 Amina ve nenémo Izesu nene sipiguti nolimigo geha muliku gonosi apaku minakuti
ake hototi Izesuni anigoake ololu loko oko Izesuni agisauka gupa ze amike

7-8 gamoga geko lda loko limé: Izesuvo, Omasi napamini gipalamaka, géisi nana
netd golesa lolo onetanogo noane. Loko lokago, Izesu nene holosi golesa neneka,
amina vémini agikaguti iteko vamane loko lomikago, holosi nenémo amanapa ike neza
Omasimini aguliza noluze, miluma hoza nememo.

9 Loko lokago Izesu nene lokd otake gugulizaka éagave. Loko lokd omikago eza limo:
Leza muki nouninazo, luguliza nene ami mulusi nouve.

10T.0ko loake dmina mikasiloti limiselemitane loko negénegeka limo.

11 Loko lokago, iza gululusi muki zopegald gale niki niago,

12 holosite negénegeka lake izatini kigikagu limiselekako limitune.

13 Liki likago, gele kemekago, holosi golesa nenete agikaguti itiake iza gululusi tu
tausen nenetini kigikagu itiake limikago, olii miliake meinilé limiake nonohuloku
limiki nagami niki hutiake hiligesa amo.

14 Hilikago, iza gizapa vete golisi viake taoni napaloka iza gihilé numutokagi avetd iki
li kimikago, vegena keza uto i neta aniganigi viake,

15 Izesutoka anitiake holosi agikaguti kimiselekago va ve nene ginegane ale luhoake
geleakala lamanda okago, mit6 noigo, anigiake kelegesa ligimo.

16 .4 niago, nene suni dniga vete holosi golesagi mina ve lamand imd it6 iza helemé
nenémini gakolda aveto iki li kimikago,

17mikasinini ahulokoko vitive liki Izesuni negénegeka lamo.

18Likago, Izesu eza sipigu noitigo, holosi agikaguti kimiselekago va ve nenémo Izesuki
mako minatiive loko negénegeka lokago,

19 Izesu gele amemike 1da loko 1o amimd: Numukaloka voko Guivahanimo geikumu
agika hizekago lol6é ogeta neta lamanalimini gakola nene vegenaka zuha aveto6 oko lo

kemezo.
20 Loko lokago, Tekapoli mikasiloka atigina oko vike Izesu lol6 ota netakumu lo uté

oko lo kimigo, ve vena mukilite Izesuni sigaga litiki minamo.

Zailoni moholagi Izesuni goto ale gili venaki
(Mat 9:18-26; Luk 8:40-56)

211.aikago, Izesuge sipigu itiake ima helegaloka goha iake, getatd limiki niago, vegena
vaiiki aitoka alegesa amo.

2214 ikago, mono6 numuku agulizaki ve mako Zail6 loko noi vémo oko

23 Izesuni dnigoake, gupa ze amike negénegeka like limé: Neni moho komdmini ameni
nomigo, mota hilinogo noize, zokoko agémulagi minative loko, oko gigizanitunu ale
geleko nonoha zetatane loko noluve.

24 Loko lo amekago, geleake, mako nivasigo, vegend alegesa amo vai iki dmegetiki
nivake, aitoka sii sii liki nivaku nene

25 yogaldiku vend mako nene ikanimo avutd apelekago nimase gapo kilisimasi 12 oko
novigo molova molova oko noi vend minama.

26 Lusa ve mukilite miluma netd muki amikago moni keme asu imdza, avisi netdma
asu otamike alika sipisi neta gizaleko minama.

27Eza nene Izesuni gakolaa geleake vegend alegesa ama nivaku nene Izesuni amege-
saloka oake,

28 agupeld ahe it6 hanuva luhoaka golal6 ale gelekinake zokatove loko agata geleake
luhoaka golalo ale gilimo.

29 Ale nogilike, litd oko sepa zekago, nivisi netd asu onimikave loko agupegu gilima.

30 Gelekago, Izesu nene zamuzala agikaguti vokago geleake, vegend alegesa akuti
viligoko 1aa loko limo: Neni luhoaka gotd éaho ale gilive.

31Lokolokago, aiizegipala zuhate ldalikili amemo: Vegend alegesd ikima sii sii likima
nianazo, nugupeld éaho ale nogilive loko nolape.

321iki likago, éaho alihe loko dniganogo dnigomo mohona imdza,

33 vend nenémo Izesu lolo ota netakumu geleake ahelele novizigo, luvoluvo nozike
ake, agihtuna geko lo uto oko lo ame asu imo.

34 Lo ut6 oko lo amekago, eza 1da loko lo amimd: Mohdnemaka, nenikumu gele alévolé
anitimo gelémo zokokave. Mulukagu hulu iko vozo. Givisi netakuti zokoko minozo.

35 Loko noligo, moné numuku agulizaki vemdamini numukuti vegend mako iake laa
liki i amemd: Mohokama mota helekave. Nenemu tisaka nanamu goha negénegeka

nolotane.
36 Liki gako lamoza, Izesu nene gele ahuloake, moné numuku agulizaki vema lda loko

lo amima: Geza gehelele vizemino. Gele alévolé okogd minozo.

37Loko loake, vegend makd amegetiki vamitave loko lo hukoko lokago, Pitaki Zemusiki
agunala Zoniki kezagd kelémoko vima.

38 Viki mond numuku agulizaki vemdmini numuku anitiki dnigam6 nene, gakd napa
napa liki ive nama iki hitaga hiziki niago anigamo.

39 Anigoake Izesu nene numuku iteake ve vendma lda loko lo kimimo: Lekeza nanamu
gako ako napanapalikiive namaniave. Mohomanene helemive. Hanuva avo akonoive.

40 ,oko alémo otitove loko gelenei gakd noligo, giza napa itamdza, vegena muki kehelt
ike kimiselekago, hetoka limikago, mohomamini izolahiko amelahiko izegipala zuha
losive makolemagi kelémoko mohoma akonoitd itimo.

41Tteake agizatd nalike ai gakokutildalokolo amimd: Talita kumi. Nenémini mogonda
leli gakokuti nene moh6 koma otitane loko noluve loko neve.

42 Loko lokago, moh6 nenémo litd oko oteake mohona oko minamé. Ai kilisimasi 12-a
minama. It6 vegend keza anigiake lita iki sigaga goha lamo.

43 L4 niago imane netakumu vegenalite gilikataze, avetd iki 1li kememilo loko lo
hukoketake nene, amina moho nene nosaneta amilo loko lo kimigo nosanetd aliake
amemo.

6

Nasalete numutoka Izesuni dnigi ahulamo
(Mat 13:53-58; Luk 4:16-30)
11zesu nene apa ahuloake, ezda goté apalaloka vo anitekago, izegipala zuha keza
amegetiki vama.
2 1.4 ikago holisi gamena alitokago, mon6 numuku moné lo keme keme oko noigo,
vegend mukilite giliake sigaga sagaga litake 1aa liki lamo6: Imane vémo nene gakd hikuti

alive. Gele vevesoakalda éaho amive. Imane ve nenémo imane alévolé suni nene hikuti
ale uto6 oaka noive. ] . ] L _ .
3 Leza al mogondaa gelenoune. Aisi numuni geaka ve nene Maliani gipala noinae. It6

Zemusi Zosé Zuta Saimonige kei uvdipoma noinae. Moho¢ agunala kezagi imaneld miniki
aliki iaka nianazo, aisi nene hanuva lelikitana ve noive. Liki liake gelego, gena okago,
aliki limiki likago,

4™ Jzesu 14a loko lo kimimé: Omasimini agepaguti gako loakad vémini agulizd nene
numuté namaté puu loko vitimoza, ezaa goto apatokagi ezaa vegenala zuhalokagi ezaa
numunakagi ai agulizd minamitimé neve.

5 Loko loake &isi nenelé Omasimini zdmuza ale uto itove loko imdza, gena avisekago
ahuloake, kivisi vegena lugda agizanitunu ale geleko nonoha zeketake kelémo zokamo.

6 1.4 oake, aikumu gili alévolé amakumu giligo gena imo.

Izegipala zuha 12 keza mono hozald vamo
(Mat 10:5-15; Luk 9:1-6)
La okago, Izesi nene numuté numuté mohona oko mono lo keme keme oko minama.
7L4 oake, minomo noitike, izegipala zuha 12 nene kelémo nupa oake, mihina iki holosi
golesa vegenalitini kigikaguti kipiliki kimisilitave loko zdmuza nokimike, losi losi oko
nokimisilike 1aa loko loketama:
8 * Gapo vitatoka nene netd makd alemiki hanusagé aliki vilo. It6 peleti alemiki
akiseakd go alemiki g6 komagu nene moni guemiki,
91likigisalo sut luhiki nene luhiaka g6 lositd luhamiki vilo.
10T.0ko loake 1daloko lo kimim@: Itita numuni makoku itiikima dmina numuku aki-liki
niviki dmina apatoti vitave.

* 6:4:7Zon4:44 ¥ 6:8: Luk 10:4-11

11*Jt6 ap4a makotoka likilimi lamand amikoma it6 lekeli gaké gelemikoma nene, dmina

12Loko lokago, vake vegena keza kigika ali viligatave liki li uté iki li kimiake,
13 * holosi muki kigikaguti kipiliki kimisiliki it6 Kivisi vegend muki nene netupa
hilikimiake kilimi zokimi vamo.
Nagami holokimiaka ve Zoni hili gako
(Mat 14:1-12; Luk 3:19-20; 9:7-9)
14* L4 ikago gakolda hutili oko vike agulizaki ve napa Heloteni agatalé vo holokago

gilimé. Amina gamenalé nene vegend makolite Izesukumu nene Zoni mond nagami

holokimiaka vema heleneikuti oteake imane zamuza nene netd haitolimini ale uté oaka
noive.

15 Liki nilago lugéda keza Izesukumu nene Omasimini agepaguti loaka ve Ilaiza goha
okulumakuti lemeake noive liki nilago, lugda nenete gozapa Omasimini agepaguti gako
liaka a ve makokitana oko noive liki liaka amoéza,

16 Heloté nene geleake Zoni eza luvana hukotu vemamo galeguti oteake &minanetd 1lolo

oaka noive loko limo. _ ) o
17-18 Nene hanuvamu lamive. Heloté nene amunaloka emane uvolaho Piliponi venala

Helotiasini nene ipa oko alimo. L& okago, Zoni nene Heloteni lo ame ame oloko vike
uvokahini vend ipa oko alenimé etamive. Loko lokago, venaldmo gala vizekago Heloté
nene ve mako kimiselekago vake Zonini agizato aliake nagd numuku ahulitamo.

19-20 1.4 ikago, Helotiasi nene Zonikumu izapalé molokago apele hilinogo gilimdza,
Zoni nene lihimavala nomi ve minake monolagi ve minokago, Heloté nene apilitomo
nene Omasimo nana onetatihe loko ahelele vizekago Zonini gizapa lamand otatonazo
lokago Helotiasi nene Zonini apelemitimé imd. Heloté nene Zonini gaké gamena
gamena geleake agata losi goha gilimoza, Zoni li gakokumu geleake laga avisima.

21Minake Heloteni nene geta gamena alitokago, muki kugulizaki vegilova gizapa vegi
Galilaia mikasiuka vegena iti minamodmagi kelémo nupa oake nosaneta vata okimikago,
niki niago, Helotiasi nene Zonini apiliti gamena ale uto imo.

22 Heloteki nosdnetd niki niago, Helotiasini moholama iteake kovogisald melekeni
okago, keza anigi kumu hiliake agulizaki ve napa nenémo mohdma laa loko lo amimé:
Geza netd nemu manamu nogilitanimo nene lokako gimitove.

23 Loko loake, Omasimini avogisalo lo hutoko limo6: Nana nana netakumu loka one-
tatane. Ha giminogo uve. Gizapa nou mikasimuki loka onetatanimé nene hanuva
hutoko giminogo uve.

24 oko lokago, mohd nenémo hetoka lemeake izolahini nene gizapa vemdamo lda loko
lokanazo, nana netakumu loka otatove. Loko lokago, izolaho laa loko lo amimo: Mota
helekave gilitokive loko mond nagami holokimiaka ve Zonini luvana hutoko gotolaa
nimitane loko lamane.

25Loko lokago, mohémdamo litd oko agulizaki ve napa noitoka goha iteake 1da loko loka
otamd: Mond nagami holokimiaka ve Zonini gotola itinasa gitegeko lapegu molokoko
nimitane loko noluve. )

26 L.oko lokago, agulizaki ve napa nenémo giligo gena im6za, Omasimini avogisalé lo
hukokumoma nenazo ité alesa molokago iki mina vegenalitini kovogisalo lo hukoku-
nazo loko geleake,

271it4 oko pilisi ve maké amisilike Zonini gotola gitegeko alekative loko lomikago, vike
naga numuku nene Zonini luvana hutoake gotola gitegeko

28 lJapegu moloake aleake mohdma amekago, mohd nenémo izolaho noitoka aleko
voko amimo.

* 6:11: Apo13:51 T 6:13:Zem5:14  6:14: Mat 16:14; Luk 9:19

29 L4 okago, Zonini izegipala zuhate dmina gakolda giliake viki gonosivaa aliki vake
geha muliku gale zemo.

Ve 5000 nosaneta kemeko namo
(Mat 14:13-21; Luk 9:10-17; Zon 6:1-13)
30 Aposolo zuha nene losi losi iki mihina i asu iake, atigind iki ake Izesu noitoka ali
nupa ake netd iki miliki ake mono li kemekumu nene aveto iki li ami asu ikago,
31vegend mukivigd igd niago, nosdnetd nata gamenagi nominazo, Izesu nene lezategd
vegend niamato voko lavasu vizeko minatune.
32 Loko lokago kezdik6 nagamiku lapegu itiake vake vegend niamaté vamo.
33 Nivago vegena muki keza anigiake dnigi vevesiake, taoni mukikuti nene mikasigu
ololu liki vake goi ikitiki nenel6 vi anitemo.
34* Vi anitiake vegena vai iki alegesa iki minikago, Izesu nene sipiguti olio lemeko
anigamO nene sipsip iza gizapa venini nomimo nenéminiki minikago anigoake, keikumu
agika hizekago gako muki lo keme keme oko minamo.

35™ La niago, ho lemekago, izegipala zuhate aitoka ake 14a liki lamd: Imane apa nene
ha gamet6 nouko gamena mota asu okaze,

36 viki iza gihild6 numutokagi luhuva numutokagi mihina iki nosdnetdini meina
hizitave loko kimiselezo.

37 Liki likago, konot6 aleko lekezatini nosdnetd kimiki nalo. Loko lokago, izegipala
zuhate 14a liki lamo: [i, moni g6 lositatunu peleti meina hizekoko kemesa nenegi vo
aleminogo ive.

38 Liki likago, eza loka oketake limo: Lekezaloka peleti nanaki neve. Viki dnigalo. Loko
lokago, viki dnigiake lda likilamo: Ligizani helegaloka asu igo neve, it lagahalosita neve.

39 Liki likago, muki vegend nene hizi letikd hizi letika iki gihisi gosohaté minatave
loko lokimikago,

40 hijzj letiki tivamolda nene 100 nenéminiki it6 amunaloka miniliki lememolaa nene
50 nenéminiki minamo.

41 .4 iki minikago, peleti ligizani helegaloka asu igo ité lagaha lositdma aleake
okulumatoka okenava oko dnigoake Omasi agepoka loake peletima gitegeake, vegena
gona miliki kimitave loko izegipala zuha kemeake, lagaha losimagi vegena mukilite
natave loko gona moloko kimimo.

4214 okago vegend mukilite nikake kagatupa okago,

43 peletigi lagahagi lumada ali nupa iki gosuveha 12-a vai okago ali milamé.

441t6 nosdnetd na véa nene 5 tausen nenéminiki minama. Vend izegipagi gatamune.

Izesu nagami amupilo liso liso vimo
(Mat 14:22-33; Zon 6:15-21)

4514 iki niago, eza vegendma nokimisilike izegipala zuha nene nagamiku lapegu itiiki
vola helegaloka Petesaita numutoka goi iki nivitave loko loketamo.

4614 oake vegend gekévaké loko kimiseleake eza nene zopega makot6 Omasiloka linogo
itimo.

47 L4 noigo limugusi zekago, izegipala zuha nene lapegu viki viki nonohulé holuku
nivago, I[zesu nene ezdago getatd minake anigamo nene,

48 una napa aleko kogdmulalokati keheld inogo inazo, nagami apiliakd nogosanitunu
amuza miliki apeleke ligitagani amo. L& niago gokululuva notovoigo, Izesu nene
nonohuld amupild liso liso vike keza niatoka vo anitimd. Keza kiviligitimo noike,

49 nonohuld amupilé mohona noigo anigiake, holosi noave liki giliake keza mukit6
kelegesa legekago gopaga lamo.

* 6:34: Nam 27:17; 1 Kug 22:17; 2 1ki 18:16; 1zi 34:5 * 6:35: Zak 10:2; Mat 9:36

50 L4 niago, Izesu lita oko gako lo kimike 1da loko lo kimimé: Lekelegesa legemino.
Mulutini lepa hizino. Nezama nouze.

511.0ko loake, sipigu itekago hepé kii limdza,

52 nosdneta 5 tausen vegena kimitoti Izesu haitopaité avevezaha aleaka itimini
mogonda gili hee hee lamake sigaga liki minamo.

Genesalete mikasiloka kivisi vegend kelémo zokamo
(Mat 14:34-36)

53 Keza vola helegaloka Genesalete numutoka vi anitiake, nagamiku lape ali gaheva
ake naga ziake,

54]apeguti olii limikago, vegenalite litd iki ai dnigi vevesiake,

55 ololu liki numutd numut6 vi asu iake, kivisi vegena nene ukoakogu kilimi miliake,
[zesu mina numuté numutokumu giliake neneld kilimiki vama.

56 Minakuti minakuti nene taoniloka it6 luhuva numutoka it6 iza gihilé6 numutoka
nene kivisi vegend nene alegesa apatoka kilimimi miliake 1aa liki 1i amema: Gugupelo
ahe it6 hanuva gineganega gahevalokahe ali giliiki nene zokatave. Liki negénegeka
likago, aminamini niake ali gele vegena nene zoki asu amo.

7

Avoike api a mogonatagana
(Mat 15:1-9)

1 Palisaio mono vegenaki Zelusale numutoti mono mogona api-ikimiakd a ve lugdagi
Izesutoka iki alegesa amo.

2 L4 amd nene izegipala zuha lugdate kigizani nagami zemake nosdnetd ninago
anigamo.

3 Palisaio mono vegenaki Zuta vegena mukitoka keza golesa okatune liki avdike la
gakoto giliiki kigizani vauva aliki nagami zemikima nosaneta nisd amamao. Avoike li
hukiki la gaké ali amegesalo miliki 14 iaka amo.

4 It6 maketiloti nosdnetd meina hiziki alikamé nene mond gelemi ve makolimo
amina nosdnetd ale geleneitimo nene ligika ale golesa iti neta 1ol okave liki giliake
nosanetdma mono nagami hepa hepa ikakego niaka amo. It nenémini okogd minamive.
Mogonatagana haitopaitolimini ali minamo. Nagami gonigi somogi kapa lapegi nene
ligikagu golotuva loko lelémo golesa okative liki nagami ziakd amo nene avoike ali
minato ali amegesalo amegesal6 mililiki itema.

5 L4 iakd amo6 nenazo, Palisaio moné vegenaki mon6 mogona api ikimiaka a vegi
keza Izesuni loka itake lamo: Gei izegipaka zuha nene avotegini mogonatagana ali
minamake nanamu ahulikave. Nosaneta natune liki, ligika ali golotuva liaka suni aliki
kigizani nagami zemake ninave.

6™ Liki likago, Izesulaaloko lo kimimo: Genezatinilositaki neneta Isaid nene alika uto

iti netakumu gozapa limé nene lamana lekelikumu lokaméma neve. Omasimo li gako lda

loko luhuva gizonoimo6ma neve:

Vegena mulusi imane keza kegepatunukoé nuguliza ali otiakd niamaza,

kigika nenitoka mili gimizinamake mili hoto niave.

7Vegenalitini gakd nene neni gakokitana okago

li kimi-kimi iki miniaka niake soza miliki gupa zi nimiaka niave.

8 Lekelisi nene Omasimo lo hukoleketa gaké ahuliake vegenalitini mogonatagana ali

miniaka niave. ,
9L4aloake nene ldaloko lo kimimo: Avotegini mogonatagana alitune liki Omasimo lo

hukoleketa gako lekemegesa amiake niamo nene vati suni nego aliaka niahe.

* 7:6: Isa 29:13

10 * Mosé nene lekeza izokahiko amekahiko kuguliza ale otezo, ito ve makod eza
izolahiko amelahiko usi vizekimiakd gako lo kimitim6 nene apele hilitune loko
leketonoimoma neve. o ] . . .

11 Laaloko limoza, lekelisi 1aa liki liaka niave: Ve mako eza izolahiko amelahiko nene
hize 1é oketatove loko u neta mota kolopanilolo okave. Nenémini mogonda leli gakokuti
nene Omasimini mota amekuve, o . . o o

121,0ko litikumu nene izolahini amelahini nasahili oketati gapo hize li oakd noive.

131ekeza 14 iake nene Omasimini gako vasa ziake lekezatini avotikini gakd alévolé iki
lukesa ali miniaka niave. It6 nenego nomive. Nenémini netd muki ali miniaka niave,
loko limé.

Ligika ale gopa oakd neta
(Mat 15:10-20)
14 1.4a loko loake ve vend muki sele lokago, aitoka alegesa ikago, laa loko lo kimimo:
Nénisi nene gakd lo likimitoze, gililo. Mukitoka giliiki gili vevesiki gililo.
15-16 Ni mikili ikago lakagatupagu lemeakd noi netd nenémo likigika ale golotuva
lamitimo neve. Likigikaguti iteaka noi netalimo likigika ale gopa itimo neve.
17 Loko loake numuku iteake, ve vend dmegekimikago, izegipala zuhate dmina anoza
gakokumu loka imikago, 1da loko lo kimima:
18-19 {j, Jekelisi &mindminiki lakagata kolosamimo niahe. Mogonda gili vevesamahe.
Legepatunu neta mata nokuko ligikagu lemekoko eza gapovagu voaka noinazo, laka-
gatupagu lemeakd noi netalimo likigika ale gopa 0sd amive. Loko lim6 nene nosaneta

muki nene noakd netak6 minokave loko live. o ] _
20L4aloake makdlaalokolimé: Likigikagutiiteakd noinetalimolekemeni ale golotuva

loaka noive. ] ] ] _ )
21 Vetini kigikaguti nene golesa kagata geleaka, mokolé mogona, gumina, vegena

kepele heleaka, ve vena huki ezega emega oaka,

22 4nigi lamana oakd, netd golesa aleaka, kogoka vizeaka, hokoliza it6 mumuzo oaka,
kemegeka loakd, kugupe aleko iteaka, zogozogo vizeaka nenemu noluve.

23 Imane netd golesa muki nagatumo nenémo likigikaguti iteake lekemeni ale golo-
tuva loaka noive, loko limoé.

Silia mikasiukati hetoka venalimo gele alévolé imo
(Mat 15:21-28)

24 Neneti dmina apa ahuloake Tulo numutoka apa agilikaloka vimé. Vo aniteake,
numuni makoku iteake nenemu gelemitave loko gilimdza hala gemitimo okave.

25 Vend makolimini mohola nene holosi makolimo agikagu lemeake alémo golesa o
minamo. L4 noigo &mina vendmamo Izesuni gakolaa geleake lita oko ake Izesuni agisagu
agihuna gimo.

26 Amina vend nene Zuta vena negopa hetoka vena minake, Pinisia apd nene Silia
mikasiuka getamo minatimo eza nene moholamini agikaguti holosi apeleko amisilitive
loko loka omikago,

27 Izestu nene Isilae vegenalite Omasimini lusa goi iki ali alitakumu geleneike anoza
gako mako laa loko lo amimo: Izegipatini nosanetd ipa oko galatini kimitunimo nene
etamive. Izegipa nenete goi iki niki kagatupa itave.

28 1,0ko lokago, &mina hetoka vendmémo gele veveso minake ezdagi Omasimini lusa ale
alitikumu geleake 1aa loko limo: Guivahaninemaka, lamana lokanimoza, nezama litoze.
Nosaneta noaka holomaloti izegipate niki lana koma alemo zim6 nene galatini netd 1ol6

oaka noive. ] o . ] o
29 Loko lokago, Izesu lo amike limé: Ldaa loko lanikumu gele gumuze, atigind oko

numukaloka vozo. Holosi nenémo mohokamini agikaguti mota ahulomiake vokave.

30 Loko lokago, numunaloka vike dnigamd nene, holosi nene moholamini agikaguti
golisi okago holomaldé hanuva akonoigo anigamo.

Izesu negive alémo agata kolo imo

3114 okago, Izesu nene Tulo numutoti atigind oko vike Sitona numutoka avilegeake,
vike Tekapoli mikasi avilegeake Galilaia nonohulotd vo anitima.

32Vo anitekago, negi ve makd genezala gena im6 nene alimiki Izesutoka vi anitiake,
eza nene agizanitunu nénohd zemikiko lamana itive liki negénegeka likago,

33 vegend alegesa akuti alémo otopa zeake kezaikd minasike agizani hisulatunu
agatagu hizeake gituhu oake, agizanitunu genezalalo lupizeake,

34 okulumaku okenava oko dnigoake, ahuu lo nahulake 1da loko lo amimé: Epata.
Nenémini mogonada leli gakokuti nene kold ino loko.

35Loko lokago, agata kolo okago, genezala viligoake gakd lamand limo.

36 L4 okago, Izesu nene avetd iki vegend li kememitave loko lo hukoketamdza, eza lo
hutoko loketaha loketaha negénegeka liki li ut6 iliki vamao.

37Keza nene sigaga goha liki minake lda liki lamé: Netd mukilolé noim6 nene lamana
okogdlolo oaka noive. Kagata mola vegena nene ale vevesokimikago gako giliaka niave,
ito kegepa lakolii ve ale vevesokimikago gako liaka niave, liki lama.

8

Izesu Ve 4000 nosdnetd kemeko namo
(Mat 15:32-39)

1 Gamena nene zupa vegend vai iki alegesa ikago, kei nosanetd nomigo, Izesu nene
izegipala zuhama sele lokago, aitoka ikago, lda loko lo kimimo:

2Vegend muki imane nosdnetd namake nenitoka nene gamena losive makole minik-
ago milumaini gelekuve.

3 Ité lugda nene hotokati nianazo, itina gauna giliki niko numuitoka kimiselekugo
vitamo nene gapoloka kovonana vizinogo ive.

41.okolokago, izegipala zuhamate laalikili amemo: Mikasi gomopalalé imane vegena
muki imane nosanetd hikuti ale uté oko kemeko natune.

5 Liki likago, Izesu loka oketake lekelitoka peleti nanaki neve loko lokago, keza 7-a
neve,.

6 Liki likago, vegend muki nene mikasilé minatave loko lokimiake, peleti 7-a aleake
Omasi agepoka loake, gitegeake vegena gona miliki kimitave loko izegipala zuha kemek-
ago, keza vegend gona miliki kememo.

7Lagahalagasé minokago, nenemuki Omasi agepoka loake imanegi gona miliki kimilo
loko lokimikago kememo.

8 Vegend nenete niki niki kagatupa okago, lumdagi lanahanagi ali nupa iki gosuveha
7-a vai okago ali milamo.

9 Amina nosanetd na vegena nene 4 tausen nenéminiki minake namo.

10 .4 ikago kimiselekago numuitoka nivago, izegipala zuhagi lit4 iki sipigu itiake
Talamanuta numutoka vamo.

Alévolé suni dnigatune liki lamo
(Mat 16:1-4)
11 * Vi anitikago, Palisaio mon6 vegena keza iake gimivagd miliki okulumakuti ve
noitihe loko gilitune liki alévolé suni ale ut6 okako anigatune liki Izesugegi lova leta amo.
La ikago,

12* 1zesu gele golesa oake 1da loko limé: Imane oko moloko oaka nou suni dnigiakd nia
ve neneta alévolé suni ale uto okugo itina dnigatune liki nanamu liaka niave. Lamana lo
likimitoze, gililo. Alévolé suni mako ale uté ugo dnigaminigave.

13 Loko loake, ahulokimiake izegipala zuhagi nene sipigu goha itiake ima helegaloka
amo.

Palisaio mono vegenaki Heloteki kei mogonatagana
(Mat 16:5-12)

14 L4 niago, peletimu kagati molokago, alemago peleti hamokd nene nagamiku
lapemagu minamo.

15* L4 okago, Izesu nene Palisaio mond vegi Helotémagi soza mogondinimi anoza
gakoku kagata aleko laa loko limd: Palisaio mono vegi agulizaki ve napa Heloteki kel
lulu vizeaka netd ehe, lekepelekatize.

16 Loko lokago, izegipala zuhamate peletimini lulu vizeakd netakumu lihe liki
kezditoka lda liki ligili hagili iki minamo: Peleti nene lagati molokago ahulokoko

unikumu lokave.
17 Liki la gakolimo agatal6 holokago geleake 14a loko lo kimimd: Peleti ahulokunike

unikumu lokave liki nanamu ligili hagili iki niminave. Azoza neta mata oko moloko
utimini mogonaa giliki velesa gili hee hee lamahe. Likigika kolosamihe.

18 * Lekeza lokogomula nemdza dnigamahe. Lakagata nemoza gelemahe. Lakagati
molokago ahe.

19 Ve 5 tausen keikumu peleti ligizani lugaloka asu igo gitegekugo niake kagatupa
okago lumaa ahulikago gosuveha nanaki vai iki aleve. Loko lokago, keza 12-a neve, liki

lamao.
20 IL4aa liki likago, eza vegenad 4 tausen keikumu peleti 7-a kemekugo niake kagatupa

okagolumaa gizaka iki ali milamo nene gosuveha napa nanakivaiiki aleve. Loko lokago,

keza 7-ave liki lamo. ] L ] ] ] ] ]
21 LLaa liki likago, eza laa loko lo kimimé: Nene aniginamOma nemdza, goi oko 1ol

oleketu netakitana oko goha lol6 itomd neve liki velesa gili vevesinamahe, loko limé.

Petesaita numutoka agomula lika ve ale goloutotamo

22 L4 okago, vake Petesaita numutoka vi anitikago, agémula lika ve makd nene
Izesutoka alimiki viake, agizanitunu ale gelekoko ale goloutative liki negénegeka likago,

23 agémula lika vemamini agizato aleake simekaloka alémoko limike, agémulald gituhu
otake agizanitunu ale geleko nonoha zetake loka otake netama nanigape.

241,0ko lokago, agémula goloutoko dnigoake vegend mihina niago ndnigumdza, zagitana
iki niago naniguve.

25 Loko lokago, goha agizanitunu agdémulald ndnohd zemikago, dnigo hokolotoake
lamand okago, netd muki dnigo kolosoko aniguve loko limo.

26 1.4 okago, Izesu nene numunaloka namisilike limé: Numuni napaloka goi oko
vamoko geza minoko aleko itanitoka vozo, loko lo amima.

Pita Izesuni mogonamu lo uto imo
(Mat 16:13-20; Luk 9:18-21)
27 Izesu nene izegipala zuha kelémoko Sisalia mikasiuka agulizaki ve Piliponi ag-
ulizaté apatoka luhuvagi numuni numuté numut6 vamd. Gapoloka nivake izegipala
zuha loka oketake vegenalite nenikumu éahove liki liaka niave.

28 * Loko lokago, keza li amiki lam6: Mond nagami holokimiaka ve Zoni nene goha
uto oko noane liki liaka niave. It6 lugda nenete Ilaiza eza gozapa okulumaku iti vema

goha lemeko noane liki liaka niave. It6 lugda nenete Omasimini agepaguti gako liakd a
ve gozapa minamokitana noane liki liaka niave.

29 * Liki likago, Izest goha loké oketake lekelisi nenikumu éahove liaka niave. Loko

lokago, Pit4 nene laa loko limé: Geza Omasimo gologi oletatane loko lo mololeta vema
noane.
30Loko lokago, aikumu avetd iki vegena 1da liki li kememitave loko lo hutoketama.

Izest alika hiliti gamenamu lo kimimo
(Mat 16:21-28; Luk 9:22-27)

31 L4 okago, gamena nene zupa api oko gakd lda loko lo uté oko lo kimimé: Oku-
lumakutilumu ve gihila neza nene miluma neta muki nimiiki, mono gizapa vegi guguni
giziaka ve napagi mono mogona api-ikimiakd vegi keza neni anigi ahulikiko miluma
netd muki nimiiki, nipili hilikiko, gamena losive makole minokinake heleneitokuti goha
otinogo uve.

32Lokolo uté okolo kemekago, Pitd nene alémo apazda zeake génekalike gahd amimoza,

331zesuviligoko izegipala zuha dnigoake Pitani gahd namike limé: Satani gakd lanitika

mino olové omane. Geza gako gelenanimo nene Omasimini gaké lamanike vegenalite
kigikaguti liaka nia gako nene lokane.

34* Loko loake, vegena muki it6 izegipala zuhamagi sele lo kemeake 1da loko lo
kimimo: Ve makolite neni némegetatune liki nigilikima kugupémo giliti neta gili ahuliiki
zohota zal6 kipili hilinigi miluma netd gihikitatakumu gili zagiiki némegetatakumule.

35 Makd keza nene kigika kemeniini aliki amanapa iki minata vegend nene kigika
kemeni gopa inogo ive. It6 mako keza nenikumule liki ité gako lamanakumule liki
kigika kemeni vinasi ahulatamo nene alévolé kemetameni alinigave.

36 Ve makod keza imane mikasimini amupil6é ne netd ale asu iiki ité kezdini kigika
kemeni gopa okoko tolova itimo nene nenémo nana oko kelémo lamana itive.

37Kigika kemeni nene nana netatunu meina hiziiki goha alitamé neve. Ma nomive.

38 Imane vegena muki kéisi neta golesa aliakd nia vegena it Omasi kemegesa amiaka
nia vegend niago, holuiku ve makéd keza nenikumupe mononemupe gilikiko kovoza
hilitimo6 nene, okulumakuti lumu ve gihila neza aménehini lapand nenémo numupilo
itekiko apazéa agelova kelémoko limito gamenald nene keza kovoza hilimo nenéminoko
nezagi kuguliza ale otitokumu novoza hilinogo ive, loko limo.

1Laa loko loake, Izesu mini ameko lda loko lo kimim¢é: Lamana lo likimitoze, gililo.

Lekelisi até nene nia ve lekelikuti lugda makd hili ast inamiki ha niko Omasimini gizapa
olikimiakalimini zdmuza nene amuza moloko uto6 okiko dniganigave.

Izesuni agupe haitolimini imo
(Mat 17:1-13; Luk 9:28-36)

2 Loko loake, hoza gamena 6-a minomo noitike Izesu nene Pitd Zemusi Zoni kezagd
kelémoko agoka hanagu kezaiko itemo. Nenel6 kogomulal6 noike hait6 agupe ale luhoake
noigo,

3 gineganevamo gizopa vaevae loko minokago, mikasigu vegenalite nenéminoko ale
mokond lamoaka nenéminoko minamao.

4L4 okago Omasimini agepaguti gaké imane amunalo liakd asi ve Ilaizako Moseko ut6
i kimikasigo, keza Izesugegi gaka ligili hagili iki minamo.

5 L4 niago, Pitd nene Izesuni lda loko lo amim6: Mond gizapa velemaka, imaneld
minuhd laga okaze. Nenemu gaizopa losive makole geleketatunize, mako geile, mako
Mosenive, mako Ilaizanive.

6 Loko limé nene kelegesa goha legekago, lo amiti gakokumu vitagd oake nene gako
gopa limo.

7* Noligo, limusi sahehevamo lemeko ze hitokimikago, limusiguti Omasimo laaloko limé:
Imane nene nigika ameaka nou gipane noize, ai gako gili alilo.

8 Loko lokago, lita iki gilipe iki dnigamd nene keitoka Izesu ezdagd noigo anigamo.

9 Anigiake Izesugegi agokaguti nilemeke Izesu dnigina netakumu avet6 iki li kememi-
tave loko, okulumakuti lumu ve gihila neza helenoitototi otekugogé 1i kimitave loko
loketamo.

10T.4aloko li gako gili alemdza, hilinakuti otiakalimini mogonamu loka loka ama.

11* L4alikiloka itam6: Moné mogona api-ikimiakd ve nenete gologi oletati vema velesa
anitemiko Ilaiza goi oko anititive liki nanamu liaka niave.

121.,iki lokd imikago, eza mono6 nagami holokimiaka ve Zonikumu l4a loko lo kimimaé:
Ilaiza goi oko aniteko netd mata muki ale vava itive liki lamanad linave. It6 okulumakuti
lumu ve gihila neza nene miluma netd numupilé miliiki gopoguni milinitatave liki
nenikumu moné gotolau luhuva gizinamomagi neve. Aminamu lakagati molahe.

131t6 Ilaizakumu 1da loko lo nolukumuve. Eza mota anitekago, aikumu mon6 pukugu
luhuva gizina gakoto kezaini kagata gele neta golesa mota lili imikago mota helekave,
loko limo.

Izesu holosi golesagi mina gipa alémo zokamo
(Mat 17:14-21; Luk 9:37-43)

14L4a loko lokago, izegipala zuha lugda niatoka vi anitiake dnigamé nene, vegena vai
iki alegesd iake kezagi mono mogona api-ikimiakd vegi lova leta iki niago anigamo.

15 Anigikago, vegend muki nenete Izesuni dnigiake, lit4 iki sigaga goha litake aitoka ololu
liki vake geké litama.

16 L4 niago Izesu loka oketake lekeza nanamu lovaleta niave.

17 Loko loka okimikago, keikuti ve makolimo oteake 1da loko lo amimd: Mono gizapa
velemaka, holosi golesa gipanémini agikagu lemeko minoake agepa aleko lakoli okago,
alémoko geitoka nouve.

18 Gipane nenémo holosi nene agikagu lemeake alémo gopa napa oaka gamena nene
mikasigu alémo akokago zupakopd zeko mohona oaka noive. La noike sehovala
novilike agepaguti gelilikelili nolike, agisa agizani pehe loake minoaka noive. La okago,
izegipaka zuha keza holosi apiliki amisilitave loko lo kumumdza amiselemitamo okave.

19Loko lokago, Izesu 1da loko 1o kimimo: Lekeza at6 imane gili alévolé amamo neneta,
lekelikumu goselé nepelekave. Gamena gamena lekezagi minoloko voko mininake
likizamuha hizekog6 minatohe. Izegipama nénisi nouto alimiki alo.

20 Loko lokago, gipa nene aitoka alimiki ikago, holosi golesa nenémo Izesuni dnigoake
gopa alémo inina okago, mikasilo pou loko akoake, ako viliga viliga noike, sehovala
vilimo.

21 1.4 noigo Izesu nene amelahini loka otake hi gamenald gizalim6 neve. Loko loka
okago limo: Izegipa komalo gizaleneimo neve.

22 Muki gamena dmina netalimo alémo golesa inogo loku nemdé nagamiku nemé ahelu
0 ahuloakd onoimoma neve. La onoimoza, zdmuza geitoka neikoma lelikumu gigika
hizekiko lelémo vati 0zo.

23 Loko lokago, Izesu 1da loko lo amimé: Zamuza geitoka neikoma loko lanimé nene
nanamu lane. Makd keza Omasimo lelémo vati itimé neve liki gili alévolé iki minatamo
nenete muki neta nene vavani ikigo lili itamoma neve.

24 Loko lokago gipamini amelaho nene litd oko gamoga geko limo: Koma gele alévolé
onoumoza koma mini ameko luhusane ale kii lonimikako napa oko gele alévolé itove

loko noluve. o ) ) ) o ) .
25 Loko lokago, Izesu anigam6 nene ve vend muki alegesd niago, anigoake, holosi

golesama lovaga lo amike namisilike limo: Holosi golesa geza agepa agata aleko lakoli
anitika, agikaguti itekoko vozo. L& okoko goha atigina oko oko itemitane loko lo
nohukogetuve.

26 Loko lokago, gopaga like alémo inind goha okago, agikaguti iteko vimd. Iteko
vokago, gipa nenémo gonosigitana oko mikasilé ako minakumu nene vegend makolite

mota helekave likilamad. o ) _ )
271.4aliki lamoza, Izesu nene agizato aleko alémo otekago ote minamao.

281.4 okago, Izesu nene izegipala zuhamagi numukau itiki kezaiké minake 14a liki loka
itamo: Leza nene nanamu apeleko amiselemuhama neve.

29 Liki likago, eza 1da loko lo kimimd: Holosi imanémini nene netd makotunu kepeleko
kimiseleakalda nomive. Omasiloka loakatunuké kepeleko kimisilinogo une, loko limo.

Izesu alika hiliti gamenamu goha epoapoga lo kimimo
(Mat 17:22-23; Luk 9:43-45)

30 Amina ap4 ahuliake Galilaia mikasi aviligiki vama.

31 Nivake Izesu nene izegipala zuhama laa loko lo keme keme imé: Okulumakuti
lumu ve gihila neza nilimi gala vetini kigizaku milikiko nipili hilinigave. Nipili hilikiko
gamena losive makole minokinake goha otinogo uve. Loko lo kemeake vegena makolite
amina gakolaa gilikatave loko legesd oko vimoza,

32 dmina gako nene gili vevesamake loka otatune liki laméza, kehelele vizekago loka
itamamo.

Vegend mukikuti éaho livilegeko noive
(Mat 18:1-5; Luk 9:46-48)
33 Kapanao numutoka vi anitiake, numunagu itiake Izesu lokd oketake gapoloka
nanetakumau ligili hagili ave.
34* Loko loka oketam¢ nene gapoloka nivake lelikuti éaho livilegeko agulizaki ve
noive liki kezaitoka ligili hagili anazo, anot6 alemiki kegepa apiziki minama.
35™ L4 niago, mit6 minake izegipala zuha 12-a sele lo kemeake lda loko lo kimimo: Ve
mako eza nugulizaki ve napa minatove loko gilitimé nenémo lemeko minoko vegena
mukilitini gelekelé oketanogo ive.
36 Loko Izesuloake, izegipa koma makd nene holuiku alémoko oko hize otemiake aputa
vizeneike laa loko lo kimima:
37* Mako keza izegipa koma imanéminiki nenikumule liki nasahili itatamo nene, neni
nasahili inimiakd niamé geleaka noive. Ito mako keza nasahili initamé nene neniko
nasahiliinitamitave. Améneho nimisili ve aiki nasahiliitatamo geleaka noive, loko limo.

Keikuti ve noamitimo nene lelikuti ve noitive
(Luk 9:49-50)

3814 okago, Zoni lda loko lo amike lim¢: Tisalemaka, ve makolimo gei gugulizaté like
holosi golesa nene vegenalitini kigikaguti kepeleko nokimisiligo dnigunimd nene, leli
lémegetamimd nenazo, géneka lotunimo neve.

39 Loko lokago Izesu lda loko lim¢é: Lekeza géneka litamilo. Mako eza nugulizaté loko
alévolé netd netd lolo itimo nene litd oko nenikumu alevo letovo aminogo ive.

40* Vegena mako keza leli gala ve minamitamo nene lelikuti vegend ninigave.

* 9:34: Luk 22:24 * 9:35: Mat 20:26-27, 23:11; Mak 10:43-44; Luk 22:26  9:37: Mat 10:40; Luk 10:16; Zon 13:20
* 9:40: Mat 12:30; Luk 11:23

41* Neza lamand lo likimitoze, gililo. Mako keza neni vegendne zuha niakumule liki

geha nagami kapu hamokd ihiki likimitamoé nene haha aminogo ive. Meinavaa alitamo
neve.

Golesa netakumu gala vizeakd gako
(Mat 18:6-9; Luk 17:1-2)
42 Nenikumu gili alévolé i mina izegipane zuha limiki minamoki keikuti ve makolimo
neta golesa alitive loko agoka vizeko litimé nene, agae, Omasimo nana otatimé neve.

Amina vémini luvanalé gehani napa naga ziki age nagamiku ahelu i ahulatatimini
avilegeko genavagi neta golesa lold otanogo ive.

4344 * L4 onoinazo, gigizani nenémo lihima aleakd gapogu gelémo nomilikoma
gigizani hutozo. Geza nene gigizani avasavagi minokoko 16 apakuka lihamiti loku
holokataninazo, gepili minoko okulumaku ititanimé nene lamana itive.

45-46 Gigisa nenémo lihima aleakd gapogu gelémo nomilikoma nene gigisa hutozo.
Gezanene gigisa avasavagi nooko 16 apaku gehelu ikatanazo, gepili minoko okulumaku
ititanimoé nene lamana itive.

47* Gogdmula nenémo lihima aleakd gapogu gelémo nomilikoma nene gigizanitunu
gogomula hize likozo. Geza nene gogomula avasavagi nooko loku gehelu ikatanazo,
gogbémula hamokd minoko Omasimini avogisald ititanimé nene lamana itive.

48* 1§ apaku holoko minatanimo nene, gugupegu ginini hizitimé nene ast amiti loku
voko minanogo ane.

49 Nosanetakd nene anuva amoko laga itive loko age ahuloaka noune. Nenémini oko

vegena mukitoka Kigikdmini lotuva nene Omasimini 16 nenémo latimé neve.

50* Age nene net4 lamand nemoza, agema melelé amitimé nene nana iki goha alimi
melelé itave. Ma 14 aminigave. Lekelisi nene age nenémini iki minalo, it6 hulu iki nene
minalo, loko lim6é.

10

Izesui vena kimisele ahuloakakumu gako lo kimimo
(Mat 19:1-12; Luk 16:18)

1 Izesu amina apa ahuloake, limike Zutaia mikasi avilegeake Zota nagami vola
helegaloka vokago, vegend muki goha ai amatoka alegesa ikago, goi oko aleaka imo
nenéminoko mono lo keme keme oko minamo.

21.4 noigo, Palisaio mono vegenalite anitiake lokd itake gimivagu milake lamo: Mosé
lo hukoko li gakoku nene ve makolimo venala amisele ahulatove loko hanuva amisele
ahulatimo neve liki gizinamoma nene etatihe etamitive.

3 Laa liki loka imikago eza ale viligoko loka oketake limo: Mosé nene nanave loko
loleketamo neve.

4™ Loko lokago, keza lamo: Vena kimisilinigima nene luhuva netd giziki kimiiki
kimisilitave loko Mosé gele kemeaka imOma nenae.

5 Liki likago, Izesu 14a loko lo kimimd: Lekelisi negi nagi hiziki likigika gopa ovimé
nenemu imane lo hutoleketa luhuva gizamoza,

6* netd maté api oko kelémo uté i gamenalé emane nene Omasimo vegi venaki kelémo
uto ima. .

7Nenemu Omasimo laa loko lima:

Nenemu ve makolimohe makolimohe izolahiko amelahiko ahulokimioko venalagi nene,

8* kugupe nem¢ kigika nemo hamoko lol6 okiko apiziki minatdive.

* 9:41: Mat 10:42 ¥ 9:43-44: Mat5:30 © 9:47: Mat5:29  9:48:Isa66:24  9:50: Mat 5:13; Luk 14:34-35
* 10:4: Gapo 24:1-4; Mat 5:31  © 10:6: Api 1:27,5:2  10:8: Api 2:24

Loko gakd imane limo nenazo, keza losita hou liki minaminigasive. Hamokd kugupe
lol6 onoimo gelekave.
9 Nenemu Omasimo kelémo apizimé nenazo, vegenalita kelémo hotopotd oakalda
nomive.

10 Loko lokago, numuku itiki niake, izegipala zuhamate dmina gakokumu goha loka
imikago

* Izest laa loko lo kimimé: Ve maké eza venala amisele ahulokoko haité vena

a11t1mo nene, ve vena huko ezega emega imomamini lihima alinogo ive.

121t6 amindminoko vena makolimo vana amisele ahulokoko ve makoto vitimo nene, ve
vena huko ezega emega imOmamini lihima alinogo ive, loko limo.

Izesu izegipa koma kama nonohd zeketamo

(Mat 19:13-15; Luk 18:15-17)

13Ve vend muki keza agizanitunu kugupeld aleko nénoha zeketative liki izegipa koma
kama Izesutoka kilimiki vikago, izegipala zuhate gaha kememo.

14 Gaha kimikago, Izesu dnigoake mulunagu golesa okago 1da loko lo kimimo: Lekeza
izegipa koma nene ahulikimikalo. Nenitoka ataze. Keza izegipa koma nenéminda nene
Omasimini avogisald viakalimini mututoni nianazo, li hoipa ikitamilo.

5* Neza gaké lamané lo likimitoze. Ve makd keza izegipa namuni monoku itiaka
niamomaminiki vavani iki monoku itemitamé nene, Omasimini avogisalé nene keké
vaminigave.

16 Loko lo kemeake, izegipa komama kuputd vizike agizanituni nénohd zeketama.

Henonavagive
(Mat 19:16-30; Luk 18:18-30)
171zesu eza d&mina apatoti vitove loko noigo, ve makolimo ololu loko vike alapusa hizike
loka otake tisd lamanamaka, nana okinake alévolé nemetameni alitomo neve.
18L.okolokago, Izesuldalokoloamimd: Geza nenikumu velamanale loko lanimo nene
mogonéanemu gele hee lo minoko nolape it6 hanuva nolane. Lamanéa améneho Omasi
hamoko noize, maké nomive.
19*1t6 geza gapo lota gakd geleakd noane. Laalokove: Geza vegena kepele helemo. Ve
aleve suni ale gopa oko huko ezega emega amo. Gumina alemo. Soza hakupa gako lamo.
Vegenalitini netd hanuvamu alemo. Izokahiko amekahiko nene kuguliza ale otezo.
20Loko lokago, eza ldaloko lo amimé: Tisatemaka, neza nene umaki veloti nene dmina

hoza aleakd noumole. ] . o o o
211.okolokago, Izesu nene gonu napilike agika aitoka moloake gakd 1daloko lo amimo:

Netd hamoko nemo nene ale hee litanize. Geza voko henokanoka muki molokoko
meinavda monima aleoko gohogo vegena gona moloko kemeoko oko némegetozo. La

okako okulumaku helisa henoni geitoka uto ogetanogo ive.

22 Loko lokago, dmina gakd geleake ai henoni vai o0 minamé nenazo, gona moloko
kimitohe loko agata gilitimo agoka agepa muhelé okago, mulunagu gena avisekago
vimo.

23 L4 oko novigo, Izesu viligoko izegipala zuhama d&nigoake lda loko lo kimimo:
Henoniini vegend nene Omasimini lapanat silipa iki itesa neve.

241oko lokago, izegipala zuhamate dmina gakokumu inind amdza, Izesu goha lda loko
lo kimim@: Izegipdnemata, Omasimini amaku vo holoakéa nene genavagi neve.

25 Kamele izdmo nakasi vovonagu voakalda nene vavani oko nomimdza, henonavagi ve
nene Omasimini lapanaté voakalda nene dmindmini oko genavagi golesa neve.

* 10:11: Mat 5:32; 1 Koli 7:10-11 * 10:15: Mat 18:3 * 10:19: G4 20:12-17; Gapo 5:16-20

26 Loko lokago, inind goha iake li amiki lamé: L&a lokoma éaho agutd vizekiko
minoloko voko minative. o R _ ) . )

27Liki likago, Izesu gonu nokipilike 1aa loko lo kimimé: Vegenalite nenémini itamolaa
nomimoaza, Omasimo netd mako 1olo itove loko agata giliti neta nene vavani okogo 1016

oaka noive. o o ] )
28 Laa loko lokago, Pitd lda loko lo amimoé: Gelenape. Leza muki netd matate

ahulokunike gei gémegetokuninazo, alika nene meinava alitunimao nehe.

29 Loko lokago, Izesu limd: Neza lamand lo likimitoze. Ve mako keza numuinihe
gouna zuhahe izo6ikini améikini izegipdinihe miinihe nenikumule liki it6 neni gako
lamanakumule liki ahulatamo nene,

30 itina imane gamenald nene numuni gouna zuha izdikini izegipdini miini 100
nenéminiki alitamadza, vegena makolite hanuvamu gopoguni milikitanigave. La ikiko
alika uto iti gamena keza alévolé oko minoaka kemetamenigi minanigave.

31* L4 onoimoza, itina goi ina vegenakuti mukilite alika milanigave, it6 alika milina
vegenakuti mukilite goi inigave, loko lima.

Izesu ezaa alika hilitikumu gako ligo losive makole imo
(Mat 20:17-19; Luk 18:31-34)
32 Gapolo vake Zelusalega itinigi niake Izesu ale goi oko novigo, izegipala zuhamate
inind niago, amegetiki va vegend alika kezitoka utd iti netakumu kehelele vizigo
minamo. La niago, Izesu eza izegipala zuha 12 nene kelémo otopa zeake, aitoka alika

uto iti netakumu laa loko lo kimimo: ) ) o ]
33 Gililo. Leza Zelusale numutoka notune. Nenel6 okulumakuti lumu ve gihila neni

nene guguni giziaka ve napagi mondé mogona api-ikimiakd vegi kei kigizaka milikiko
gonli initiki nipili hilita gako li hukiki hetoka vetini kigizaku milanigave.

34 L4 ikiko, gopoguka linitiki gituhu initiki segi nogosanitunu nipiliiki nipili hilini-
gave. L4 ikiko, gamena losive makole minokinake goha otinogo uve, loko limo.

Zemusiko Zoniko lokd asi neta
(Mat 20:20-28)

35 Zepetaioni gipala lositd Zemusiko Zoniko nene Izesutoka asike lda liki lasimo:
Tisalemaka, 1élisi nene nemu manamu logimikusigo nene, &mina neta aleletatane loko

nolusive. , o
36 Liki likasigo, eza nana netd aleleketatokumu nilasive.

37Loko lokago, 1da liki li amesimo: Gei lapanakald leza gei gigilika luga luga minalizo
loko gele limitane loko nolusive.

38 * Liki likasigo, Izesu laa loko lo kimimo: Loké ninitasi netalimini mogona gili gopa
ikasike likasive. Nénisi nene ekesa netd natomo nene lekelisi &minaguti hanuva nataimo
nehe. Ito miluma neta gihitomo nene lekelisiva gihitaimo nehe.

39 Loko lokago, 14a liki li amesimd: Hanuva natiimé nenae. Liki likasigo, Izesu laa
loko lo kimimo: Ekesa netd natomo nene lamanad lekezagi nanigasive. Ito miluma netd
gihitomo nene lekezagi gihitaimoza,

40 neni nigilika luga luga minoakalda nene, neni netd nego likimitohe. Ale vava oketa
vegenalitini holomamu nilasive.

41 Loko lokago, izegipala zuha lugda 10-a dmina gakd giliake, Zemusiko Zoniko
keikumu mukaha kipilikago,

42* Izesti nene izegipala zuha muki sele lo kemeake 14a loko lo kimimo: Ve makokumu
nene mikasiuka vegenalitini kugulizaki ve niave liki liakd niamd nenete gelekelé
izegipaini nene alévolekuti gizapa ikimiaka niave. It0 guivahani keza nene amina iki
amemenda kiviligiki miniaka niamé nene lekeza giliaka niave.

* 10:31: Mat 20:16; Luk 13:30 * 10:38: Luk 12:50 * 10:42: Luk 22:25-26; Mat 23:11; Mak 9:35

43 L4 onoimodza, lekelitoka 14 oko minamino. Lekelikuti ve makolimo nugulizaki ve
minatove loko nolokoma nene hanuva lemetigi oko gelekelé oleketoko minatize.

44 Mako eza muki vegend kivilegeko minatove loko nolokoma lemeko vegena mukil-
itini megusa izegipa lold oko gelekelé oketatize.

45 Okulumakuti lumu ve gihila neza gelekelé initatave loko lememuve. Vegena
mukitoka gelekelé oketoko golesa netdini nene meina hizeko gologi oketatove oko nene
minoko aleko u nugupe ahulatove loko lumumole, loko limé.

Agomula lika ve Patimiast goha pulusoko dnigamo
(Mat 20:29-34; Luk 18:35-43)

46 Jzesugegi Zeliko apatoka viki anitem6. Amina apa ahulanigi niake, ezagi izegipala
zuhagi vai iki alegesa iki mina vegena mako nivago, Timeoni gipala Patimiasi eza
agomula lika ve monimu voka vokato ve nene gapo agataloka minamao.

47 Minake, Nasalete ve Izesuma noave liki likago geleake, gamoga geko sele loko
limo: Izesuvo geza nene agulizaki Tevitini agavolaga, gologi oletatane loko lo mololeta
velemaka, nenikumu miluma gelenetamane.

48 Loko lokago, vegend mukilite leges6 oko minative liki agémula lika vema
gahd ameke li amemdza, aisi gele ahuloake gamoga geko sele limd: Geza Tevitini
agavolagamaka, nenikumu gigika hizino.

49 Loko negénegeka ligo ligo, Izesu geleake voko gapold noike dmina ve nene sele likiko
ino. Loko lokago, agdmula lika vema l4a liki sele li amemo: Gogoliza vizeko otekoko ano.

Gei sele nolize. ] ] ] o
50 Liki likago, hepé gola gololohd o ahuloake, moi oko oteake Izesutoka vimo.

51Vo anitekago, Izesu nana netd alegetatokumu nolane loko loka omikago, agémula
lika vemamo tisdnemaka, nogomula ale goloutonetatane loko noluve.

52 Loko lokago, Izesu lda loko lo amim¢: Geza nene vozo. Nenikumu gele alévolé
anitimo gelémo zokokaze. Loko noli agepagi, agomula goloutokago anigoake gapoloka
[zesuni amegetoko vimo.

11

Sigaga litanigi ago I1zesu Zelusale numutoka vimo
(Mat21:1-11; Luk 19:28-40; Zon 12:12-19)

1Keza vake Zelusalega ali dvatiha niake, Olivi agoka gohalald nene apd lositd minamo
nene Petepage ité Petania loko netoka vi anitemd. Neneloka anitiake, Izesu nene
izegipala zuhaguti ve losita laa loko lo kimike kimisilimo:

2 Helega numutoka vi anitiiki toki iza akaleva naga zinamdma nene, vegend kogohi
geko mohona onamitimolaa nene, anigiiki vinasiki aliki alizo.

3 Vinasiki aliki nisiko, ve makolimo nanamu niasive nolikoma, 14a liki lilizo: Guiva-
hanitémo hoza nego dmina izamu lokago aleko vinogo nousive. Goha imaneloka lita oko
amiselekiko aliki anigave, liki li amilizo.

4 Loko lo kemekago, vasike dmina toki iza akaleva nene gapo gahevaloka gatetd naga
zinamo anigikasike nivinasasigo,

5 gatetd mina vegenalite dnigiake, toki iza akaleva nene nanetakumu nivinasasive.

6 Liki likago, Izesu lo kimi gakoé nene li kimikasigo gili kememo.

7Laikago, kezatokiiza akaleva nene Izesutoka aliki vasike, gineganéini nene gololoha
ikasike toki iza akalevamdamini amegesalo milikasigo, Izesu iteko amupil6 minamo.

8 L4 oko novigo, vegend mukilite gineganéini gapolo avilisa imi nivago, lugda nenete
kokonasi agila nene gihisiguti hutiki mililiki viki gapolo avilisa imi vama.

9 * L& niago, goi ik4 alika milikd a vegenalite gaké napaguti laa liki lamo: Agae,
Guivahanimini gakot6 anitelimikaninazo, Omasimo nénohd zegetino.

10 Avoteho Tevitikitana minati vémo gizapa oketatimolda Omasimo lusa geketino. Agae,
veletoka okulumaku Omasi agepoka litune, liki lamo.

11 L4 imi vago, Zelusalega ite aniteake, mono zagusave napagu iteake netd mako

anigomo mohona o asu oake, gamena asu okago, ezagi izegipala zuhamagi Petania
numutoka limiki vamo.

Zuta vegenakumu lo vizeko gohuna za usivizimo
(Mat 21:18-19)
12 Limugusi zeake g6 lokago, Petania numutoka ahuliake nivake, Izesuni gaina olok-
ago,
13 4nigamd nene gohuna za mako hot6 neike agila muki minokago dnigoake gihila
zeneihe loko voko dnigam0 nene, gihila zeaka gamena alitamigo, agilago nego anigoake
14 za nene l4a loko lo amimé: Geza nene gihila maké zemoko gohuna loloko voko
noako geikuti nene vegenalite keké namitave. Laa loko noligo, izegipala zuhate amina
gako gili asu amo.

Mono zagusave lo hukoketamo
(Mat 21:12-17; Luk 19:45-48; Zon 2:13-22)

15 L4 iake Zelusalega vi anitiake, Izesi nene mondé zagusaveu itike dminagd moni
meina kona ali volalg imalo a vegend kimisele ahuloake, hoté mikasiguti monil6 amina
mikasigu moni kimiakd a vetini holoma aleko gululupa soake, Omasimini guguni gizi
amitakumu nama luhusi miliakd a vegenalitini minoaka holoma aleko gululupa soake,

16 mond zagusave napagu nene netd matd aliki tigd igd amilo loko 1o hukoketamo.

17* Lo hukoketake lda loko lo kimimd: Omasimo li gaké nene mond gotolau laa
liki luhuva gizinaméma neve: Neni numunimu haitopaité vegenalite Omasiloka liaka
numunive liki litave liki gizinamdma neve. L4 onoimdza, lekeza nene alimi maketi
numuni lili inamo nene guminald veta hala giki miniaka geha muli lili ikave.

18 Loko lokago, guguni giziakd ve napagi moné mogona api-ikimiakd vegi keza nenemu
giliake, nana okinake apele helekuko imane suni asu itive liki lamad. Ldaa liki ligili hagili
amoza, vegend mukilite mono lo keme keme okago laga kivisigo sigaga lita mogonamu
giliake kelegesa legekago nenemu ahulitamo.

1914 okago unakd gamena gamena Izesuge dmina apd ahuliki viakd ama.

Gohuna za osagava vizitimini mogona
(Mat 21:20-22)

20 Netekd go lokago, nivake, gohuna za nenémo mogonaguti osagava vizekago,
anigamo.

2114 okago, Izesu gakd limé nenemu Pita geleake 14da loko lo amimé: Tisao, dnigozo.
Gohuna za azoz4 usi vize amenimomamo mota osagava vizeake neve.

22 1,oko lokago, Izesu lo kimike lim6: Omasimu gili alévolé ilo.

23* Neza lamana lo likimitoze, gililo. Ve makolimohe makolimohe vozane agoka lita
oko zeko akutooko age nagamiku holamane loko litim6 nene agata losi gelemoko nolu
gako alévolé inogo ive loko gele alévolé itimo nene, uto o aminogo ive.

241ekelisi nene netd nemu manamu giliiki Omasiloka voka niliki mota alekune liki gili
alévolé inikigo litamo nene, alinigave.

* 11:9: Age 118:26 T 11:17:1sa56:7;Zel 7:11  © 11:23: Mat 17:20; 1 Koli 13:2

25-26 * Jt6 otiki Omasiloka lita gamena gamena nene, ve makolimini lihima ali minatamé
nene ahulalo. La ikiko, okulumaku ametipo dmina oko lekelilihimatini ahuloleketanogo
ive, loko lo kimima.

Izesuni zdmuzamt lokd itamo
(Mat 21:23-27; Luk 20:1-8)

27Zelusalega goha atigind iki iake, Izesu mond zagusave napagu iteko mohona noigo,
guguni giziakd ve napagi mono mogona api-ikimiakd vegi mono gizapa vegi aitoka iake

28 14a liki loka itake lamo: Geza imaneloka netd matd aleakd noanimo nene éahini
gakotd 14 oaka noane. Eaho lokago aleaka noane.

29 Liki loka imikago, Izesu lda loko lo kimimd: Nezagi gaké hamo loké oleketatoze.
Lekezali nimikiko neza éahini gakoto imane netd ale uto oaka nouhe nenéalo likimitove.

30 Zoni mond nagami holokimiaka hoza alim¢6 nene hikuti ale uté ive. Omasimini
gakoto alihe, it6 vegenalitini gakoto alive. Li nimikiko gilitoze.

31 Loko loka okimikago, kezditoka ligili hagili iki 1da liki lam¢: Okulumakuti ale uté
imole loko litunimo nene, ii, lekeza nanamu Zonini gakola gili alévolé amave loko linogo
inazo, )

32jt6 mukivegenalite Zoninene Omasimini agepaguti gakd loaka ve noive liki nilanazo,
amina hoza nene vetiniguti ale uto imole loko losa nene vegenalite nene nana ilitatahe
loko lehelele vizekave liki kezaitoka liake,

331zesu li gakokumu l4aliki li amema: Leza nene Zonini mogonala ma gelemune. Liki
likago, Izesu laa loko lo kimimé: Laa likima nene netd mata imane aleaka noumo nene
€ahini gakoto 1a oaka nouhe nenegi neza dmina oko lo lekememinogo uve, loko limo.

12
Vain naga minimu anoza gako
(Mat 21:33-46; Luk 20:9-19)
1*Izesu anoza gako makd ldaloko lo kimimo: Ve makolimo vain naga nene zuhd oake,
vego vego oko geisa hize asu oake, gihilda mizeko lilika ziti gale legeake, gizapa numuni
héna geake, gizapa iki niko meinava likimitove loko vegend mako guta kemeake mikasi

makotoka venoni vimo. ] ] . oo o
2Voko minake naga gihila guzd loakd gamena alitokago, geleake nagd gihila mikuti

lugda alenetoko ative loko gelekelé izegipala makd nene gizapa nia vegenatoka amise-
lekago,

3vo anitimd. Vo anitekago, vain mito gizapa imina vete apiliake nagd gihila amemake
hanuva amisilikago atigina oko vimo.

4 La ikago, gelekelé izegipa makd goha amiselekago keitoka goha anitekago, mini
gizapa vete gotola ziki hou nilake gopoguka litama.

5 L4 ikago, mako goha amiselekago, ai nene apili helemd. L& ikago, goha muki
kimiselekago, vi anitikago, lugaa nene gosoha nogosani kepelemg, ito lugaa nene kipili
helemo.

6 L4 ikago, agika ami gipala hamoké minamé. Ai nene keitoka alika luma lama
zeko laa loko geleake amisilike lim0: Neni gipa gihila imane amiselekugo ve napamini
gipalama okaze liki anigiiki nene alimi lamana itanigave.

7Loko geleake amisilimo6za, vo anitekago, mit6 gizapa vete kezdaitokaligili hagili ake 1aa
liki lamo6: Imanémo nene mikasi amelahini gipala noinazo, aisi nene minokoko imane
hoza ale 14 inogo ive. Nenemu mota losé apelekuko helekiko, helisa henoni imane nene
lelilolo itive.

8 Liki liake, gipalama agizat¢ aliake losé apili hiliake, naga gihila mikuti hetoka nene
gonosivaa ali ahulama.

* 11:25-26: Mat 6:14-15  12:1: Isa 5:1-2

914 ikamo nenazo, nag4 mini amelaho nene nana itive. Aisi okoko mini gizapa vema
kepele ahulokoko vain mini nene haito vete gizapa itave loko lehizeketanogo ive.

10Tt6 imane mono gotolau gakd 1da liki luhuva gizinamdma nene lekeza gatinamoza
lakagati molokahe:

Numuni giaka vete gehani napa mako anigi ahulamo nenémo geha lapusa alévoleldalolo
~ oake noive.

11* Amina netd nene Guivahanimini gakoté uté okanazo, vegenalita anigokuko lamana
okave.

12.4a loko lo kemekago, Zuta vetini mono gizapa ve keza anoza gakokuti gehanimu
limé nene Izesuni anigo ahulunikumu lokave liki giliake, agizatd alinake naga amitune
liki gelemoza, 14 itunimo nene vegena vai iki minamo nenete nana ilitatahe liki kehelele
vizekago, ahulimiake hanuva vamo.

Lugupe meina hizeaka gako
(Mat 22:15-22; Luk 20:20-26)
13 Zuta ve keza Palisaio mono6 vegenakutiki Heloteni patiga vegenakutiki ve lugaa
nene Izesuma gakoé mako lo gopa okiko agizato alitave liki aitoka kimisilikago,
14]zesutoka vi anitiake 1da liki li amemo: Tisalemaka, gei mogonaka gelenoune. Gakd
gihilago loaka noane. Geza vegenakumu gonukonu osa amane. Géisi vegena iti minamo

limi minamaé mukitoka Omasimini gapovéa vevesoko lelepizeaka noane. Nenemu lokako
gilitune. Loma apatoka agulizaki ve napa Sisani nene takisi moni ameaka nouha etahe

etamive.
15 Takisi moni kimitupe kememitune. Lda lamo nene amemitune loko lokikoma

gamaniloka alémoko voko goni otatune. It6 hanuva amitune loko lokikoma Zuta veg-
enalite gili golesa itave liki gimivagu milikago, Izesu gako latimini mogonaa geleake laa
loko lo kimim¢: Nanamu giminegu milanigi nilave. Moni maké nelepizikiko &nigatove.

16 T,oko lokago, makd alapizikago anigoake 1lda loko lokd oketake limd: Vogunahana
imane ito luhuva imanegi éahini neve. Loko lokago, keza gamani agulizaki ve napa
Sisanive liki lamo. Lda liki likago,

17 1zesu 14a loko lo kimimo: Laa likima nene gamanimo voka loaka noi netd nene
gamani amilo, it6 Omasimo voka loaka noi netd nene Omasi amilo. Loko lokago, vati oko
ale viligoko lo kimikumu sigaga goha litiki minamo.

Hilinitakuti otiakakumt lokd itamo
(Mat 22:23-33; Luk 20:27-40)

18 * Satukaio mond vegena lugda keza hilinakuti otisd amave liki liakd a vegena
makolite Izesutoka iake laa liki loka itake lamo:

19* Tisalemaka, Mosé 1da loko luhuva gizo limimdma neve: Ve makolimo izegipa geto
molamoko minoko helekikoma, agunalamo amina gevona vena alekoko uvolahini hili
vemu izegipa geto molative loko loletamoma neve.

20 L4 okanazo, uvolaho agunala 7-a minamd. L& iake, gana ve nenémo vena aleake,
izegipa getamike helekago,

21 agunaldmo amina vend aleake minake, izegipa getamike helekago, agunala

makolimo d&minaminoko alimao. ) o . . o
22 Tt6 14 iliki vake ve 7-a nenete dmina venakd ali volalé imal6 iki minake izegipa

getamake hili asu ikago, vendini nene minake alika hilimo.
23Ve 7-anenete dmina vena ali volalé imalé iki minamo nenazo, hilinitakuti goha otita
gamena nene amina vend nene €ahini venala minative.

* 12:11: Age 118:22-23 T 12:18: Apo23:8 T 12:19: Gapo 25:5



Maki 12:24 97 Maki 12:37

241,jki galeguti oteaka gakokumu amé ziki giza itanigilikago, Izesu 1daloko lo kimimo:
Lekeza mond gotolau gaké gelemake it6 Omasimo galeguti kelémo oteakd zdmuzagi ma
gelemake gili gopa ikave.

25 Keza hele vegend otita gamena nene, vend aleakalda nomive, ité vena alimi
kimiakalda nomive. Okulumaku ageld nenéminiki minanigave.

26 * 1t6 hele vegend goha otiakd nenemu neza lo likimitoze. Gozapa nene Mosé eza
zamukuti 16 guluma uté okago, dnigoake noigo, Omasimo gakoé 1da loko limé nene gatiaka
niamézamogona gelemave. Omasimo nene kd emane amunal6 hilina vemu nene Moseni
14a loko lo ameneimoma neve: Neza Avalahani Isakani Zakoponi kei Omasi minutimina
minoloko voko nominuve. ]

27 Loko lim6 nenazo, nenemu eza kemeni hele vegenalitini Omasi negopa, kemenia
hanuva ne vegenalitini Omasi noinazo, Omasimu gili zaginake hele vegenaki hanuva
mina vegenalitini Omasi noive. Lekeza dmina gako gili gopa goha ikave, loko lima.

Limila gakokuti napda
(Mat 22:34-40)

28 LL4a liki lova-leta iki niago, mond mogona api-okimiakd ve makolimo oake gamemé
oko geleake Izesu nene ale lamana oko ale viligoko lo nokimigo geleake, loka otake laa
loko limdé: Mosé lo hukoko li gakokuti hilimo kivilegeko napdaa neve.

29* Loko lokago, Izesu ldaloko lo amimoé: Napa nenémo 14 oko neve: Lekeza Isilae vese
gililo. Guivahani Omasile nene Guivahani hamoké noive.

30 jkigika lekemeni geleakatini zdmuzatini muki nene Guivahani Omasitiniloka amilo.

31* It6 gakd napa makd nenémo la oko neve: Gezakamu geleaka noanimdémaminoko gi-
givekaginimu geleko gigika kemezo. Loko loketa gakokuti napda mako iteko minamive.

32* Loko lokago, moné mogona api-okimiakd vemamo laa loko lo amimo: Tisalemaka,
gako nene lamanéa lokane. Nene gelekugo etokave. Omasi hamoké noive, Omasi mako
nomive.

33* It ligika nemo gele vevesoakate nemd zamuzate nema muki aitoka amitunima it6
lezatemu geleaka nounimdémaminoko ligivetegikumu geleko ligika kimitunimo nenémo
Omasi guguni gizo ameakéa neté haitopaitolimini nene avilegekave.

341,0ko gele vevesoko lokago, Izesu geleake l4a loko lo amimd: Omasi alémo gei gizapa
ogetati ve lol¢ itani gamena nene hoto nomive. Loko lokago, giliake, netd makokumu
goha loka itatakumu kelegesa legekago, loka itamama.

Gologi oketative loko lo moloketa vemu loka oketamo
(Mat 22:41-46; Luk 20:41-44)

35 Izesu mono zagusave napagu mono lo keme keme noike lda loko limé: Moné
mogona api-ikimiakd vete nene gologi oleketative loko 1o mololeketa ve nene agulizaki
ve napate Tevitini agavolaho noive liki nanamu liaka niave.

36 * Teviti eza Omasimini Sikalahtl nenémo agikagu alémo véavani okago laa loko limo:
Mezau ve eza neni Guivahanine nene neni nigizani zamagaloka minoloko voko noako,

muki gala vega nene gigisa lapuvauka ahuloketanogo uve loko lo amimdma neve.
37 Teviti nene gologi oleketative loko lo mololeta vemu nene Guivahanineve lokamo
nenazo, gologi oletative loko lo molota vémo nana igo Tevitini agavolahogd noitive.
Tevitini agapilamola noitimdza, Tevitini ve napagi noitive. Loko Izesu noligo, alegesa
iki mina vegend muki nenete giliake laga kivisimao.

* 12:26:Ga3:6 * 12:29: Gapo6:4-5 - 12:31: Liv19:18 - 12:32: Gapo4:35 . 12:33: Hos6:6  12:36: Age
110:1

Mono mogona api-ikimiakd a vemu alévolé oko lo hukonoimole
(Mat 23:1-36; Luk 20:45-47)

38 Izesu nene mond lo nokimike mini ameko lda loko lo kimimé6: Mon6 mogona
api-ikimiakd vemu, ehe. Kugupeld neta hana luhatakumu it6 maketiloka mihina niago
vegend makolite gekévaké likitatakumu,

39it6 mon6 numuku numuku nene vegend mukilitini kovogisalé minoaka holomalé
minatakumu, it nosdneta napa ninato nene agepald siakumuko nene netakumu kumu
heleaka noive.

40 Keza gevond venalitini henokanoni gumina ali asu ika it6 kegepatunu soza miliki
agepoka hdna liki Omasiloka likd iaké nianazo, dmina ve nenete miniki lihima napa
genavagi alinigave, loko lima.

Gohogo vena gevonalimo ahula moni
(Luk21:1-4)
41]zesu eza mono zagusaveu nene moni miliaka pokisi gahevaloka minake, vegena
mukilite 4mina pokisigd moni nimilago dnigo minama. Anigo noigo, hendinigi vegena
muki nenete moni muki miliva miliva niago,
42 gohogd vena gevond makolimo oake goloha moni koma lositd nene pokisimagu

ahulama. o o
43 L4 okago, Izesu nene izegipala zuha sele lo kemeake 14a loko lo kimimdé: Neza

lamana lo likimitoze, gililo. Vegena muki imanete vai iki milina moniguti nahulamoaza,
gohogo vena gevona imanémo gohogo noikuti neta matala muki nosdneta meina hiziti-

molaa ahulo asu okave. ) o L o ]
44 Nenemu gohogd vend imanémo moni miliakd polisigd ahula monimdmo muki

vegenalitini moni avilegeneimad gelekave, loko lima.

13

Alika mono zagusave ali golesa itakumu limo
(Mat 24:1-2; Luk 21:5-6)
11zesu nene mond zagusaveguti nolimigo, izegipala zuhaguti makolimo 14a loko lo
amimo: Tisalemaka, anigozo. Imane geha numuni lagamini ali tolova iki ginamé neve.
2 Loko lokago, Izesu 1da loko lo amim¢: Aimda numuni napa imanemu nolape. Itina
nene ha nego nanigamoza, minoko lova gala ve keza imaneld gehani apiliki tele vizikiko
gehani nene amupilé amupild iki mililiki itekuti gululupaso asu inogo ive.

Miluma gilituni gamendmini gand netd
(Mat 24:2-14; Luk 21:7-19)
3 Loko loake, Izesu nene izegipala zuha Olivi agokaloka kelémoko iteake, mond
zagusave helegaloka nego, nenel6 minake, Pita Zemusi Zoni Etulu kezago Izesu noitoka

vake loka itake lamo: ] o o .
4 Itina netakumu lanimé nene nanahé gamena utd itive, it6 lani gamena nene

alitanogo noiko nana anosa uto okiko &nigatune. Lo lemezo.
5 Liki likago, Izesu lda loko lo kimimé: Ehe, gizapa ilo. Ve makolimo lokogoka

vizekatize.
6 Vegend mukilite nanitiki neni nugulizaté liki okulumakuti lumu ve gihila nezama

nouve liki vegena muki kogoka vizinigave.

7 Lekeza haitopaito lovamini gakola nigiliki it6 lovatini kond nigiliki nene mulutini
itemino. Amina neté ut6 itimdza neta mata velesa asi aminogo ive.

8 Numuto namato vegend mako nenete gala venini lova ali nikimiko, agulizaki ve
makolimini zuhagi ité makolimini zuhagi lova hizinigave. Ité muki mikasiuka imima
noiko gauna gamena muki ut6 itimdza, &mina netd utod itimo nene venalite izegipa
getanigi miluma giliaka niamo nenémini oko uté inogo ive.

9* L4 onoize, lekelisi gizapa keké viziki ilo. Gaké hoza alilikimiiki gonit6 likilimiki
vinigave. It6 mondé numuiku numuiku nene segi nogosanitunu likipilitamo neve. Neni
nuguliza lekelitoka minakumule liki kugulizaki ve napatini ité kiapegini kovogisalo
likilimi milikiko kei kovogisalo oti miniki neni mogona li kiminigave.

1014 itamdza, gamena litd oko ast aminogo ive. Goi 0ko Omasimini gaké lamana nene
numuto namato puu loko vitive liki li hutilii asu inigave.

11 Likigizato aliki likilimiki viki goni ilikitata gamena nene, nanave loko litupe liki
lakagata giliko gena amino. Gamena nene zupa Sikalahulimo likigikagu gako molo-
likimikiko dminag6 nene lilo. Lélisi lupe lamiki Sikalahulimini gako 1010 ino.

12 Amina zupahé nene uvolaho makolimo agunala agizaté alekoko goni omikiko
agunala nene apili hilinigave. Amelaho nene gipala agizat6 alekoko goni omikiko nene
gipala apilinigave. Izegipaini nenete izo0ikini améikini lova ali kimiiki likiko izoikini
améikini kipili hilinigave.

3* Neni nuguliz4 lekelitoka minakumule liki vegena mukilite mukaha likipilinigi
niamoza, vegena makolite gamendini asu amitité mono ahulamiki alévolé iki vitamo
nene Omasimo kuguté vizinogo ive.

Miluma geleaka gamena napa
(Mat 24:15-28; Luk 21:20-24)

14* Minoko lekeza nene mu likizapa iti net4 golesa nene minamoaka apatoka apa ale
golesa oaka neta nenémo oteneiko anigatave. [Imane gako gatatanimo neneka imane
nolu gakokumu gele guni 0zo.] Amina gamenalé Zutaia mikasiuka nita vegend nene
golisi iliki agokaloka ititakumule.

5* Kei numupit6 nita vegena nene golisi iliki limiki numuikt henoniini ma aliki
vamitakumule.

167t6 miku noiti ve nenémo luhoaka gé alitove loko numunaloka atigind oko vamitiku-
mule.

17 Kee, izegipa kagatupagi nita venaki izegipa namuni amini nikimita venaki nene
amina gamenald nene nana itamo neve.

18 Lekelisi nolu netd nene golini gamena uté amitive liki Omasiloka liki minalo.

19* Amina gamenald genavagi neta ut6 itimé nenémo Omasimo api oko netd matd ale
uto i gamenaloti emane ut6 0sd ami neta nene minoloko itike itike imane gamenald ut6
amive. Nolu gamenalo uté okoko nenémini veletd goha uto aminogo ive.

20 Guivahanimo dmina miluma gilita gamena ale atuhd amitimo nene, vegena mako
ma kavasavagi minamitamo nemoza, kelémo eto onoivegenakumule loko amina gamena
nene ale atuhd inogo ive.

21 Nene gamenald ve makolimo &nigalo, gologi oletati vema imaneloka uté okave, it6
anigalo, volaneloka uté okave loko lo likimitim6 nene, amina gako gili zagemilo.

22 Amina gamenal6 nene gologi oleketati ve sozamini it Omasimini agepaguti gako liaka

ve sozamini utd iiki vegenalite sigaga lita netaki soza avevezaha sunigi aliiki Omasimo
kelémo etd onoi vegena kogoka vizitupe liki 14 inigave.
23Ehe, nolu netd nene uté onamigo mota lo lekeme asi okuve. Nenemu gizapa alévolé
iki minalo.
Okulumakutive gihila atigina iti gako
(Mat 24:29-31; Luk 21:25-28)
24* Amina gamenald dmina genavagi neté asu okiko, ho noiteko lit4 oko limugusi zekiko
ikanimo hize sata amiko,

* 13:9: Mat 10:17-20; Luk 12:11-12 13:13: Mat 10:22  © 13:14: Tan 9:27, 11:31,12:11  * 13:15: Luk 17:31
* 13:19: Tan12:1; Ali7:14  © 13:24: Zoe 2:10,31; Ali 6:12

25* sonohi nenete okulumatoti atohiki velehé nilimiko, okulumaku amuzavagi neta
moOmoka i asu niko

26 * okulumakuti lumu ve gihila neza zdmuzanegi it6 lapananegi nene limusi amupil6
nolumugo aniganigave.

2714 okiko, agelogini kimiselekugo, kelémo et onou vegend ho noititokati ho nolimi-
tokati ito ezega emegati it6 mikasi nekisa vokisaukati kilimi nupa inigave.

Gohuna zdmini anoza gako
(Mat 24:32-35; Luk 21:29-33)

28 Gohunagitana zamu anoza gakola nemo nene gili vevesiki gililo. Izandmo nene
nagamila nego agila guluma sekago lekeza anigiake ho gamena mota alitokave liki
giliaka niave.

29 It6 dmindminiki lo lukumu netd nene uto noiko anigiiki ve napate nene gatekd omo

avatiha okave liki litaze. . o ) o
0 Neza lamana lo likimitoze, gililo. Imane gamenald nia vegena velesa hili asu

inamiko nolu neta muki nene uto6 inogo ive.
31 Okulumaki mikasigi tolova itdiha, neni gaké nene ma gopa oko tolova aminogo ive.

Gamena napamu gelemune
(Mat 24:36-44)
32 L4 onoimoza, dmina gamenamu ve hamoldate keké gelemave, it6 okulumaku agelo

keza ma gelemave, it6 Omasimini gipala noutimina ma gelemuve. Améneho hamoko aisigd
geleneive.
33 Ato gamenamu lekeza ma gelemanazo, ehe, gizapa i guni iki minalo.

34* L4 oko neve. Ve makolimo venoni vinogo nooko numuni apala ahuloko vinogo
noike gelekelé izegipala nene muki hoza nene eté et6 oko kigizaka moloko neta
matalalo gizapa initatave loko ahulokimiake gateto gizapa ve nene gizapa oko minozo
loko lomiake vimo.

35 Nenemu numuni amelahoma ati gamena nene ganaval6 ahe akoveveé ahe g6 anuva
noikohe gokululuva notovoikohe lekeza ma gelemanazo, nenemu gizapa i guni iki

mlnalo 7 . . . . 7
36 L.okovd akiniko galinali oko dnigolikimikatize.

37 Lo nolukumu gako nene lekelikumukdé lamuve, vegena mukikumu noluze. Lekeza
nene gizapa iki minalo, loko lima.

14

Mono gizapa vete Izesuni apilinigi lova gizamo
(Mat 26:1-5; Luk 22:1-2; Zon 11:45-53)

1* Avoikini asenini zeketakumu gili mina holisigti lulu vizemi peleti niaka a holisi
alitokago, gamena lositd ha nego, guguni giziaka ve napagi it6 mond mogona api-
ikimiakd vegi keza 14a liki lamo:

2Vegenalite lova napa ali uté iki lipilikatanazo, holisigi nene Izesuni apelemitune. La
onoinazo, asuguna oko Izesuni agizato aleko apele hilitune liki gako liki liake nenémini
gapomu vitaga amo.

Petania numutoka Izesuni anuva lamanaki uveli holotamo
(Mat 26:6-13; Zon 12:1-8)

3* L& noigo Izesu nene Petania numutoka noike Saimon eza halamé neta gizaleake
minake zoka vémini numuku iteko nosaneta noko noigo, vena makolimo gehanigitana

* 13:25:1sa34:14; Ali6:13  13:26: Tan7:13  © 13:34: Luk 12:36-38 © 14:1: G412:1-27  14:3: Luk 7:37-38

goni aleake, agepda zeko ategeake dminagl nene anuva lamanaki uveli aguliza nalita
nene meinava iteko mina neta nene Izesuni gotolalé leketamo.

414 okago, ve lugaate multiku golesa okago, kezaitoka lamo: Uveli lamana nene
nanamdu latila ive.

5 Amina uveli nene hanuva minalina meinavda moni 300 kina alekinake gohogd
vegend kumutiline. Liki liake gaha amikago,

6 Izesu geleake lda loko lo kimimd: Ahulitalo. Nana igo gena gako li nameve. Vena
imanémo netd lamana alenimikago etokave.

7* Gohogd vegend keza lekelitoka gamena hdna miniliki viki minanigi anazo,
kelémo lamanad itune liki nene Kkilimi lamana itamoza, neza lekezagi minoloko voko
minaminogo uve.

8 Ezdalold itove loko agata gili netd nene lol6 okave. Alika nénisi helekugo gonosi mil-
imiligu gale zinitatakumu agata geleake nugupel6 anuva lamanaki uveli holonimikave.

9Nezalamand lo likimitoze, gililo. Mak6 mikasiuka neni gak6 lamand imane li ut6 iki
li kimitato li kimitaté nene imane venalimini mogonamu gili zagitave liki eza lol6 oneta
sunimuki li kiminigave, loko limé.

Zutd Izesuni amimika litove loko lo hutamo
(Mat 26:14-16; Luk 22:3-6)

104 okago, Izesuni izegipala zuha keikuti ve mako agulizd Zutd eza Kalioto6 apatoti
ve nenémo guguni giziakd ve napa niatoka vike Izesuni amimika loko alémoko oko
likigizaku ahulatove loko lo kimimo.

11 Lo kemekago, giliake, muluiku lamana okago, age nond 1a oko gimitune liki Zutani
agomulald 1i hutikago, geleake Izesuni amimika linogo amapani molamo.

Izesu izegipala zuhagi asenini zekimiaka nosa namo
(Mat 26:17-25; Luk 22:7-14, 21:23; Zon 13:21-30)
12 Lulu vizemi peleti niakd a holisimini gand gamena nene avoikini asenini zeke-
takumu gili minake sipsip iza akaleva apiliaka a gamenalo nene, izegipala zuhate
Izesuni loka itake lamo: Asenini zeketakumu gele minoaka holisimini nosdneta nene

hilaauka viki ali vava initatave loko nolane.

13 Liki likago, izegipala zuhaguti ve lositd nene nokimisilike 14da loko lo kimimo:
Zelusalega nanitisiko ve makd eza paisele somo nagamilagi geheneike gapolé hotu
nilikima nene dmina ve dmegetiki vilizo.

14 1.4 iki viki dmina ve nene numuku itekiko numuni amelahini l4a liki li amilizo:
Tisalémo nezagiizegipane zuhagi asenini zekimiakd nosa natuni numuni agika hilaauka
neve loko lokago nousive.

151,iki likisiko, numuni agika veleté nego netad mata avilisa ohd lekelepizekiko nenelé

nosanetate ali vava ilizo. = . o L
16 Loko lo kemekago, izegipala losima keza gili alikasike taonilé vi anitikasike

anigasimd nene Izesu lo kimimomaminoko nego anigikasike asenini zekimiaka holisimini
nosa ali vava asima.

171.4 ikasigo, limugusi zekago, Izesu nene izegipala zuha 12-agi ali nupa iake,

18 * nosaneta niki niake, Izesu lda loko limé: Lamand lo likimitoze, gililo. Lekelikuti
nosanetd nonuhakuti ve makolimo nimimika linogo ive.

19 Loko lokago, keza miluma nigeleke hamopamo li amiki nenikumu nolape.

20 Liki likago, eza l4a loko lo kimimo: Ve 12 lekelikuti hamo lapeguti peleti nagami

zeko natii ve nenémove. . _ . . . . o
21 Okulumakuti lumu ve gihila nenikumu mono gotolau luhuva gizinamdémamini oko

hilito gapogu novumoza, nimimika loko nelémoko viti vema agae, lihima sipisi alinogo
ive. Izolaho ai getamilina nene vavani oko minaline, 1oko limo.

Lepa nosa api oko kimimo
(Mat 26:26-30; Luk 22:15-20; 1 Koli 11:23-25)
22 Nosénetd ninake Izesu nene peleti aleake Omasi agepoka loake gitegeko nokimike
l4a loko limo: Aliki nalo. Imane neni mémeldne neve.
23 Loko loake vain goni aleake Omasi agepoka loake, kemekago, neneguti mukito
ninago,
24* 14a loko lo kimimé: Lo munaheakd gakolimini golanine nene vegena mukikumule
loko lekitomo imane neve.
25 Lamana lo likimitoze, gililo. Vain gihilaguti goha naminake minoloko vinake
Omasimini agulizaki vetipo lol6 oleketato gamena nene vain nagami haitolimini natove,
loko limé.

Izesuni Pitd egamega otatikumii lo uté imo
(Mat 26:31-35; Luk 22:31-34; Zon 13:36-38)
26 Laa loko lokago, moné nama makd liake limiake, Olivi agoka agisauka anitiake,
27% Izest laa loko lo kimimoé: Mond gotolau nene Omasimo li gako nene 1a liki luhuva
gizinamOma neve: Gizapa ve apelekugo sipsip iza nene hutili iki golisi inigave. Liki
gizinamoOma nenazo, lekeza mukit6 neni visilinitanigave. La onoitimoza,
28* helekugo goha nelémo otekiko, Galilaia mikasiuka goi o likiminogo uve.
29 Loko lokago, Pita laa loko lo amimoé: Neza viselegetamitove. Keza mukitd gele
alévolé oakaini nene gologolo sokikoma nénisi nene la aminogo uve.
30Lokolokago, Izesu ldaloko lo amimd: Lamand lo gimitoze, gelezo. Itina holugu nene

okolohomdmo and losi molonamiko nenikumu anigamuve loko gamena losive makole
egamega onetanogo ane.

31Loko lokago, Pita pigi vizeko lim6: Neza geikumu egamega ogetaminogo uve. Nipili
hilinigi niko, gezagi helekusigoma nene la ogetaminogo uve. Loko lokago izegipa zuha
mukit6 keza alimi vati ake amina gakoko lamo.

Izesti Gesemane zazuhagt Omasiloka limé
(Mat 26:36-46; Luk 22:39-46)
3214 ikago, apa mako agulizd Gesemane loko nenel6 vi anitiake, izegipala zuha l4a
loko lo kimimd: Lekeza imaneld niko neza voko Omasiloka litoze.
33 Loko loake, Pitanigi Zemusinigi Zoninigi kelémoko voake, Izesi nene mulunagu
peisi nozigo miluma geleake,
34]4a loko lo kimimoé: Mulunegu gonupa geake hilitomo noize, lekelisi nene imaneloka
miniki gizapa iki minalo.
35 Loko loake, koma minomo novike mikasigu agoka nohizike Omasiloka laa loko limo:
Aménega, genavagi gihito netd imane gelekako nivilege vitive loko noluve.
36 Loko nolike 1da loko limé: Aménegamaka, geza muki netd lolo itove loko gagata
gilitani neta nene vavani okogo lold itanimd nenazo, genavagi gihinitata netd imane
nenitokati ale olové itane loko nogulumoza, neni nigikaloka molamoko gei gigikaloka

nelémo molatane loko noluve. ] ] o ] L
37Loko loake, oake izegipala zuha dnigam6 nene, kovo akinago anigoake, Pitani alémo

otike laa loko lo amimé: Saimon geza akonape. Geza gamena koma gizapa oko ote
minamitape.

38 Lekemeku milatakumu gopa ikatanaze, gizapa iki miniki Omasiloka liki minalo.
Likigikamo vavani noimoza, lukugupémo gena noive.

39 Loko lo kemeake, goha vike dmina gako like Omasiloka loake,

40 atigina oko dnigamd nene, kogdmula ahihi okago kovo akinago dnigamd.

411.4 okago anoto aliki li amita gakokumu vitaga amé. Goha ago nene losive makole

okago, Izesu lo kimike limo: Lekeza lakavasu viziki hanuva aki niminahe. Anesile.
Gilinahe. Okulumakuti lumu ve gihila neza lihimainigi vetini kigizaku nimimika liki
nilimi milata gamena mota alitokave.

42 Otilo, mota vitunize. Anigalo. Nimimika liti vema mota alit6 okave.

Izesuni amimi okago alemo
(Mat 26:47-56; Luk 22:47-53; Zon 18:3-12)

43 Laa loko lo kemeko noigo, izegipala 12 keikuti kigivéipo makoé Zutd noago, vegena
muki keza dmegetiki niake gelekahosigi sopolo hdnagi ali minake amo. Keza nene guguni
giziaka vegi mono mogona api ikimiaka vegi mono gizapa vegi keza emane amunaloka
kimisilikago,

44 nivake amimika liti vemadmo gaké mako 1da loko lim6: Novinake ve makd agoka
legeko nonugo nene anigiiki &mina ve noive liki agizato aliki gizapa itiki alimiki vilo.

451,0ko loake ake, Izesu noitoka litd oko vo amatoka aniteake, oho, tisatehove nolike
agoka legeko nama.

46 L4 okago lova ve nenete ake Izesuni agizato ali gikitiki alemo.

4714 niago, amatoka mina vegenakuti makolimo ai sopolo hana nene golaguti segeake
guguni gizoaka ve napamini gelekelé izegipala apilike agata zeko isimo.

48 L4 okago, Izest nene lova vema ldaloko lo kimimd: Neza nene laskoli nougo sopolo
hdanagi it6 gelekahosigi aliki niake nigizat¢ alitune liki niahe.

49* Gamena gamena lekezagi mond zagusave napagu minuke mono lo keme keme
oko minumodmal6 nigizato alisa amamo nehe. La ikamdza, emane amunal6 nenikumu
mono gako luhuva gizinamo nene alévolé itive loko netd imane ut6 okave.

50T.0ko lokago, izegipala zuha nenete ahulimiake golisi hutili iki vama.

Maki golisi vimo

51 1.4 ikago, gosoha ve makolimo g6 gizopa agupeld likeake Izesuni nene dmegetoko
novigo, amina ve nene agizato alikago,

52 goma nene gololoha oko ahulo kigizaku oake agupe zapakd golisi vimo.

Kansoletini kogomulalo Izesuni gont itamo
(Mat 26:57-68; Luk 22:54-55,63-71; Zon 18:13-14,19-24)

53 L4 okago, Izesuni nene guguni gizoakd ve napa noitoka alimiki vikago, guguni
giziaka ve napagi itO mond gizapa vegi mono mogona api ikimiaka vegi alegesa iki
minaku alimiki itemo.

>4 Jzesuni alimiki nivago, Pitd nene hotd otigi oko kémegetoko vike, guguni gizoaka
ve napamini hé numunagu anenel0 iteko dmina vémini gelekelé izegipategi minake lotd
agupe lota oko minamo.

55Lanoigo, guguni giziakd ve napagi kei kansolegi mukité nene Izesuni apele hilitune
liki soza hakupa gakoinimu vitagd amoza,

56 hakupa gakd la ve nenete gakdini hamé lamamd. Muki liki amupesamo nenazo, ali
uto amamo.

57Makolite otiki hakupd gako aikumu 14a liki lamo:

58 * Eza nene mono zagusave napa kigizanitunu ginamoma imane zeko tele vizek-
inake, gamena losive makole noviko goha nigizanitunu gemitoha hanuva lokugo uto
inogo ive loko noligo gulunimole.

59 Liki lamdza, gakdini nene hamo gapold vamigo,

60 guguni giziakd vetini ve napdini nenémo holuiku oteake Izesuni lokd otake goni
nigitake nila gakotd geza ale viligoko lo kimitani gako ma nomihe.

61 Loko limdza, Izesu nene agepa apizeake minake gako ale viligoko lo amemigo,
guguni giziakd vetini ve napa nenémo goha loka otake limo: Geza gologi oletatane loko

lo mola vema Omasi agepoka loakd nouhdmamini gipala noape.

62 * 1,0ko loka omikago Izesu lim6: 0o, nene mota nolane. Ito maké lo likimitoze,
gililo. Okulumakuti lumu ve gihila neza amuza vémini agizani zamagaloka nougo, it6
okulumalimini limusigd nolumugo aniganigave.

63 Loko lokago, guguni giziakd vetini ve napa nenémo gele golesa oake luhoaka gola
aleko polo noligike vegenala zuha laa loko lo kimimé: Gakola gilina vegend mako
nanamu sele lokinake gako goha lokiko gilitune.

64 Omasi avilegeko li gaké mota gilikaze. Nenemu lekeza gilikago nana onoive. Loko
lokago, keza mukilite nakahunimini gako lokaze, mota losé apilitune liki li hukitake,

65ugdaate gituhu itake agoka agepald nihitake kigizanitunu napeleke lamé: Geza gako
mogona lo uto oaka ve noitanimo nene, éaho nogipilihe 1o uto oko lo lemezo. Likilikago,
gelekelé izegipdinimate kigizanitunu apelema.

Pita Izesuni egamega otamo
(Mat 26:69-75; Luk 22:56-62; Zon 18:15-18,25-27)
66 .4 niago Pitd nene hé numuni amunaloka noigo, guguni gizoakd ve napdmini
gelekelé mohola makolimo oko dnigamd nene,
67 Pitd nene agupe 16 lotd oko noigo, anigoake gonu napilike geza nene Nasalete

numutoti ve Izesuki miniaka niasi vema noane. o )
68 Loko lokago, Pitd eza egamega ike gakd lanimo6 nene ma gelemuve, it6 mogonda gele

vevesamuve. Loko loake, gateku nolimigo,

69 dmina gelekelé moho nenémo ai goha anigoake alegesd iki mina vegendma lo kimike
ve imane Izesuni zuhaguti noive.

70 Loko lokago, goha egamega hulupavda im6. L& okago, gamena komadisi neigo
aminal6 oti mina vegenalite Pitani goha laa liki li amemad: Géisi Galilaia ve noaninazo,
géisi lamana Izesuni zuhaguti noane.

71 Liki likago, eza Omasimini avogisald lo hutoko lamana noluze, soza litomd nene
Omasimo usi vizenimikatize, lekeza gako nila ve nene dnigonamu vemu nilave, loko limé.

72 Loko noli agepagi okoloho nenémo goha andé molamé6. Andé molokago, Pita
nene Izesu lo ami gaké nene, okoloho nenémo gamena losita ané molonamiko neni
anigonamuve loko egamega onetatanimo nene gamena losive makole inogo ive loko
amunaloka lo ami gako goha geleake ive napa imo.

15
Izesuni Pilato noitoka alimiki vamo
(Mat 27:1-2,11-14; Luk 23:1-5; Zon 18:28-38)

1 Neteka ho noitigo, guguni giziakd ve napagi mono gizapa vegi moné mogona api-
ikimiakd vegi mono kansole ve muki kezagi lova gizi hutiake Izesuni nene naga zimiake
alimiki vake Pilatoni agizaku milamo.

214 ikago, Pilat6 nene Izesuni dnigoake loka otake geza nene Zuta vetini kugulizaki
ve napdini noape. Loko lokd omikago, eza lda loko lo amimo¢: Nene gezaka mota

lokanimole. o ] ] o
3 Loko lokago, guguni giziaka ve napamate muki netakumu goni imikago,

4 Pilat6 goha loka otake limo: Geikumu gakd genavagi nilamo nenazo, geza gaké ale
viligoko lo kimitanimolda ma nomihe.

5 Loko lokd omikago, Izesu gaké ale viligoko lo kememigo Pilaté nene agata gululusi
gilima.

Izesu hilitive liki goni itamo
(Mat 27:15-26; Luk 23:13-25; Zon 18:39-19:16)

6 Kiapé eza Zuta vetini avolagini asenini zeketakumu gili mina holisigia meleket6
meleketd nene Zuta ve keza aseva zetatane liki ve makolimini aguliza ikago, agulizaki
ve nenémo nagd numuku ahulikita ve kimisele ahuloka ahuloka okago, &mina ve nene
numuitoka viaka ama.

7L4 im6 nene gamena nene zupa ve maké nagd numuku minamo, aguliza Palapasi.
Aisi nene vegena lugda kelémo vati ike gamaniloka lova gizaku nene ve mako kepele
hilimo nenazo, nagd numuku ahulimikago minamo neve.

8 L4 okago, vegend muki nenete Pilatd noitoka vake eza aleakd imOmdaminoko alitive
liki loka imikago,

910 guguni giziakd ve napa nenete Izezukumukd amekugu niki miniake gonit6 alimiki
vakumu nene Pilato geleneike 1da loko lo kimike lim¢: Laa likima Zuta vetini agulizaki
vetipo nene aseva zemikugo lekelitoka vitive liki nilahe.

11Loko lim0za, guguni giziakd ve napa nenete vegend mukilitini muluiku hizikago

12 aitoti Palapasini aseva zetamane liki likago, Pilaté goha lo kimike lim¢: Zuta vetini
kugulizaki véini noive liki liakd nia vemu nene nana otatove.

13 Loko loka okimikago, goha gopaga liki zohota zald hilitikumule.

141 iki likago, Pilaté nene nanamu. Nana netd golesa alekago nilave.

15 Loko lokago, keza goha gopaga liki likago, Pilat6é nene ali nupa imina vegenalitini
muluiku hulu itive loko Palapasini gologi omikago keitoka vimoé. It6 Pilatd lokago,
Izesuni nene segi nogosanitunu apiliake viki zald nilitunu ziki apili hilitave loko
kigizaku molama.

Ami vete Izesuni gopoguni militamo
(Mat 27:27-31; Zon 19:2-3)
16 1.4 okago, ami vemate agulizaki ve napamamini numuni holuté nene Izesuni alimiki
iteke ami ve lugaa muki kilimi nupa ake,
17 agulizaki vegitana lili itake okohu gé luhimiake gasovagi nagatunu akili lili iki
gotolald hitimiake,
18 amé ziki geké litake oga mokdneve, Zuta vetini kugulizaki véinimave.
19 Liki liake, akepa nogosanitunu gotolalo ziake gituhu nitake agisagu gupa nizeke
soza miliki agoka agaka vizemo.
20 L4 ake gopoguka li asu itake okohu g6 luhitamé nene gololoha iki ali miliake ezda
gola luhimiake, zohota zal6 nene nilitunu ziki apili hilinigi alimiki vamo.

Izesuni zohota zalo apelemo
(Mat 27:32-44; Luk 23:26-43; Zon 19:17-27)

21* L4 iake gapold nivago, ve mako agulizad Saimon eza Apilika mikasiuka Sailini
apatoti ve Alesaté ito Lupu kei améipo nene minaukati noago, hotu liake gala vizikago,
Izesu geheko vi za nene alémo vati oko gehetoko vimo.

2214 noigo, alimiki vake apa makotoka aguliza Goligota loko, leli gakokuti nene gotdini
gonosi helisa apale loko neneloka anitiake,

231zesu native liki vain nagamiku nene miluma gelemiti lusa netd mako agulizd mulu
nene miliki ali gopa iake amemadza, namimo.

24* Namigo, zohota zal6 nene apiliki apatiake gineganeva gona miliki aliki éaho alitihe
éaho alitihe liki satu zohi ama.

2514 iki apelemd nene go loake ho ite alévolé noigo, zal6 apiliki apatemo.

26 L4 ikago, nakahunimini gaké luhuva nene Zuta vetini kugulizaki véinive liki giziake
apatemao.

27-28 Tt6 laskoli ve geligeli ve mako nene agizani sogaloka apatemd, it6 maké nene
agizani zamagaloka apiliki apatemo.

29 * L4 ikago, vegena viga igd amoé nenete gotGinitunti goké goké nizeke amé ziki
gopoguka litake laa liki lamo: Oho, mond zagusave zeko tele vizekinake gamena losive
makolego oko vokiko goha gitove loko loaka anitika,

30 gugutd vizeko zohota za ahulokoko lememane.

31 Liki nilago, guguni gizoaka ve napagi moné mogona api ikimiakd vegi keza
hamolimini iki amé ziki gopoguka litake kezditoka l4a liki lamo: Vegend lugaa kelémo
kuguto vizeaka noimoza, ezda nene alémo aguto vizemitimo okave.

32 Eza nene Isilae ve leli gologi olimiaka ve it6 leli agulizaki ve noitim6 nene itinasa
zohota zaloti apasoko lemekiko, anigokinake gakola gele alévolé ituninazo. Liki likago,
keza luga luga zohota zalo kipiliki apate ve nenetosa &mindmini iki kilimi vati asike amé
zitigi iki lasimo.

Izesu hilimo
(Mat 27:45-56; Luk 23:44-49; Zon 19:28-30)

33 Holisakatoti muki mikasiuka limugusi ze asi oake mino-loko novigo unakd ho nene
ale zohota imo.

34 * Ho ale zohota noigo, Izesu pigi vizeko ezda gakokuti nene Eloi, Eloi, lama
sapakatani loko limé nene leli gakokuti nene Omasinemaka, Omasinemaka, geza nanamu
viselenimikane.

35 Loko lokago, amatoka mina vegena lugdate nene gaké giliake laa liki lamo: Gililo.
Omasimini agepaguti gakd loaka ve Ilaizani sele nolive.

36 * Liki liake ve makolimo ololu loko vike notunigitana neta legeake akepa lolovald
hizeake ekesa vain nagamiku lupizeake ale oteko Izesu native loko amimo. Namike laa
loko limé: Anigatune. Ilaiz4 oko apasotatihe loko gizapa onoitune.

37Loko lokago, Izesu gakd napaguti like, ahuu lo nahulake hilimé.

38 * L4 okago, mond zagusave napagu Omasimini avogisalé itiaka nia gatet6 zi 1i ika
lavolavo nene velekuti zeko hou loloko limike ale luga luga imoé nene leli gahe ale kolo
imo.

39 1zesu nene ahuu lo nahulake helekago, ami vetini gizapa vémo Izesuni agémulal6
noike imane ve nenémo lamand Omasimini gipala minamo neve, loko limo.

40 Tt6 vend lugdate hoto otigi iki oti minake dnigi minam¢. Keikuka nene Magatala
numutoti vend Malid minamo, it6 Malid mako eza Zemusi komda it6 Zosé kel izdipo it
Salomé nene makoé minama.

41* Keza amunald Izesu nene Galilaia mikasiuka noigo dmegetiki nivake izamuha
hiziki minamé neve. Kezagi it Izesugegi Zelusalega itina vena lugda mukimagi nenelo
minamo.

Izesuni gale zitamo
(Mat 27:57-61; Luk 23:50-55; Zon 19:38-42)

42 Unaka huluval6 nene holisi gamenamamini neta ali vavé iaka a gamena alitokago,
holisi gamenama alitokago, gamena hamo ha nego,

43 Alimataia numutoti ve Zosehé eza mond kansole vete agika itiake a vémo disi
Omasimo gizapa ve napa ale uté oketati gamenamu gizapa oko mina vémo ahelele vizimé
ze hitoake Izesuni gonosivaa alinogo Pilatoni nene loka omikago,

44]zesu mota hilihe loko agata losi geleake, ami vetini gizapa vema sele loake, mota
hilihe loko loka otamo.

45Loka omikago, ami vetini gizapa vemamini gako geleake, gonosivdamu nene Zosehé
hanuva aleko vitive loko gele amima.

46 Gele amekago, Zosehé nene gonosivaa asapu otatikumu lavolavo g6 mokond
lamana meina hizeake gonosivaa nene zaloti apasoko ale mikasilo oake, g6 mokona
lamandmagu asapu omiake aleko vike meiku geha muli golé vateikamo nenegu molo-
miake, gehani napa mako ahelu oko geha mulilimini agepald ze 1i imo.

47 Nenegu nomolago, Malid eza Magatala numutoti vend it6 Malid mako Zoseni
izolaho nene dminal6 dnigi minasimo.

16

Izesu heleneikuti otimo
(Mat 28:1-8; Luk 24:1-12; Zon 20:1-10)

1 Ho lemekago, holisi mota asu okave liki liake, Magatala numutoti vena Malia, it6
Malid mako Zemusini izolaho, it6 Salomé keza Izesuni gonosivaalo anuva lamanaki
uveli holotatune liki anuva uveli meina hizema.

2 Hiziki aliake, holisi napa Sategu nene g6 lomolomo gonosi apaku viki nanitego, ho
itimo,

3 L4 okago, vake gonosi apat6 ali alitiake kezaini ligili hagili ake geha muli agepaloti
gehani napama nene éaho ale dmegeletative.

4 Liki ligili hagili iake dnigam6 nene, dmina gehani napa mota ahelu o dmegekago gale
kol6 onoigo dnigamo. Anigiake,

5 geha muliku itiake dnigam6 nene, gosoha ve mako nene luhoakd gé mokond héna
luhoake zamagaloka noigo, dnigiake inind goha amo.

6 Inind niago, eza lda loko lo kimimd: Lekeza inind amilo. Lekeza nene Nasalete
ve Izesuni zohota zald apiliki apate vema daniganigi niahe. Imanegui noamive. Mota
otekave. Gonosivaa milita apama dnigalo.

7* It anigiiki viki Pitage it6 izegipala zuha lugdamagi laa liki li kimilo: Amunald
lo likimimOmamini oko goi o lekemeko Galilaia mikasiuka mota vokanazo, lekeza
neneloka ai aniganigave liki li kimilo.

8 Loko lokago, luvoluvo nizeke inind anazo, hetoka limiake geha mulikuti golisi vama.
Ololu liki vake kehelele vizekago, vegena mako aveto iki li kememamo.

Izesu Magatala apatoti Maliatoka uto o amimo
[ (Zon 20:11-18)

91zesu nene leli holisi Sategui nene neteka holugu galeguti oteake, Magatala numutoti
vend Malia eza holosi golesa 7-a agikaguti kepeleko kimisele dmegeta vend nene gana
uto o amimao.

10 L4 okago, eza vike agivelagini nene miluma maluma nigeleke ive nama iki niago

aveto oko lo kimimo. o . .
11 Heleneikuti oteake hanuva noigo dnigokuve loko lo kemekago, giliake gili zage-

mamao.

Izesu izegipala losiloka uto o kimimo
(Luk 24:13-35)
12 Neneloti keikuti ve losita nene gihisigu nivasigo, Izesi nene ametameni haitolimini
ale luhoake utg o kimimo.
13 1.4 okago, keza atigind iki taoniloka vasike vegend lugda avet6 iki li kemesimoza,
gako lasimd nene gili zagemamo.

Izesu aposolo 11 mono hozalo kimisilimo
(Mat 28:16-20; Luk 24:36-49; Zon 20:19-23)

* 16:7: Mat 26:32; Mak 14:28

14 Alika Izesu nene izegipala 11 kezdiko alegesd iki nosaneta niki niago, uté o kemeake
eza galeguti oteake noigo ai dniga vegenalitini gako gili zagemamo nenazo, gili alévolé
amakuml'l ito kigika hize li ikumu nene gaha kimimo.

* Ld ike 14a loko lo kimimé: Lekelisi nene numuté namaté ho noititoka nolimitoka
v1k1 vegend mukitd niamo nene neni gako lamana li kimilo.

1614 ikiko gili alévolé iiki mond nagami hilinita vegend nene okulumalimini mututoni
itamoza, gili alévolé amita vegena nene meinimini mututoni inigave.

171t6 imane anosa nene gili alévolé iki minata vegenatoka uté oketanogo ive. Neni
nuguliza iki holosi golesa nene kipiliki kimisilinigave. Haité konokuti galinali linigave.

18 Gosihd nene gopa ali otiki minatamo it gipe nagami gopa natamo nene nenémo
kelémo golesa aminogo ive. Kivisiti vegena nene kigizanitunu nonohd zikitatamo nene
zokanigave, loko limo.

Izesu okulumaku itimo
(Luk 24:50-53; Apo 1:9-11)

19 Laa loko Guivahani Izesu lo kemekago, Omasimo alémoko okulumaku itekago, eza
Omasimini agizani lamagaloka minamo.

20 L4 noigo, keza izegipala zuha nenete numut6é namaté viake gakola li uté iki li
nikemego, Guivahani nenémo kelémo vati ike &mina anosa uté o kimitunu nene kei gako
hize 1é oketamo.]

* 16:15: Apo 1:8

Izesu Kilistoni Gako Lamana Luka Luhuva Gizamo

Luka eza imane luhuva Teopiloni gizo amimo

1 Ve mukilite holutegd utd i netd nenémini gakolda ali amegesald miliki luhuva
gizinamo.

2Keza nene mono liakd vete mogonaloti Izesuni netd muki dnigi hee liake li uto6 iki li
leme gako luhuva gizinamo nenazo,

3 neza dmina oko dmina gako lamand nene legeso oko ale lamana oko gele hee
lokuke nene, Teopilo gugulizaki venemaka, gei nene ale eto et oko luhuva imane gizo
nogumumo nene

4 géisi nene gatoko avetd gakd li gemema nene gihila lamand neve loko gilitane loko
nogizuve.

Mono nagami holokimiaka ve Zoni uto itikumu epoapoga limo

5* Zutaia mikasigu nene agulizaki ve napa Heloté gizapa oko mina zupa nene Omasi
guguni gizo ameakd ve makoé minamo aguliza Zakalia, Apiani mulusiguti. Eza Alonani
agapilamokuti vena mako alimo aguliza Elisapeté.

6 Keza Omasimini avogisalé kigika lamanaki minasike gapo lota gaké Omasimo lo
hukoko 1i gako lihimdaini nomimo minasike gili alikigé minasimo.

7 Elisapeté nene gohuna vend minokago, keza izegipdini nomimé minasike ozaha
gelehosi milasimo.

8 Zakaliani mulusi keza moné numuni napagi Omasi guguni gizi amita gamena
alitokago,

9 guguni giziakd vete aliakd amé nenéminiki hozanini ali et6 etd iki alimi nivake,
Zakaliani nene Omasi guguni gizo amezo liki alimi et6 ikago, mond zagusave agikagu
itike anuva lamanaki netd nene Omasi guguni gizo namigo,

10yvegend mukilite geisa agikagu minake Guivahaniloka liki minamo.

11 Nilago Guivahanimini agelé makolimo ut6 o amike guguni gizoakd ita lamagaloka
ote minama.

12 Oteneigo, Zakalid dnigoake inind ike alegesa ligima.

13 Alegesd legekago, agel6 nenémo lda loko lo amim¢: Zakaliazo, geza gelegesa
legemino. Guivahanimo numuna nolanimo nene mota geleneize, venaka Elisapeté
nene izegipa agatupagi minoko gipa getatimo nene aguliza Zoni ave loko molozo.

14 Geza mulukagu lamana geleko gogoliza vizinogo ane. It6 vegend mukilite gipaka
uto itikumu nene laga kivisinogo ive.

15 * Eza nene Guivahanimini avogisalé nene ve napa lolé oko minative. Eza vain
nagami ahe it6 negi nagami ahe nonamoko moseko nominiko, izolahini agatupagu
noikuti Sikalahulimo ai agikagu mino vai itive.

16 .4 okiko Isilae vegend muki nene gapo golesaguti kelémo atigind okiko, Guivahani
Omasimini kovogisa i aminigave.

17* Eza Omasimini agepaguti gaké loaka ve Ilaiza oakd imé nenéminoko amuza moloko
Guivahanimini gapo veletoko ai gakd lo uté uté oko minanogo ive. La oko minoko olotiva
vegenalitini it6 izegipa komatini kigika ale apizeketative. L4 okiko gako gili ahuliaka
vegend nenete kigika lamanaki vete nigele monod nene kagata gamemé iki gilinigave. Itd
eza amina hoza alekiko, vegena muki keza Guivahanimu ageva iki minanigave.

* 1:5:11ki24:10  © 1:15:Nam 6:3 1:17: Mal 4:5-6

18 Ageld nenémo 1da loko lokago, Zakalid eza anot6 aleko lda loko lo amimd: Vendnegi
leza ozaha gelehosima nousinazo, nenemu gei gako gulugo gihildalolo amive.

19 Loko lokago, ageldémamo lda loko lo amimo: Gelenape. Neza nugulizane Gapelien-

ama noluve. Neza Omasimini avogisald minoko aleko oakd noumodma neve. Aisi
nimiselekago lumuke gakd lamana imane lo nogumuve.

20Nenemu gelezo. Gakd lo nogumumo nene gele alévolé amanimodmdamini lihima nene
gako lamoko negi hizeko minoloko novako, minoko gako lo nogumumo nene gihila ziti
gamena nene gako goha linogo ane. Neza nolu gakd nene hetaga aminogo ive.

21 Loko lokago, Zakalid eza mon6 numuni napagu gamena hdna minokago, vegena
keza ageva iki minake minake gopa kagata gelemo.

22 1,4 iki niago, Zakalid alika limike gakod lo kiminogo gopa imd. Gakola gopa okago,
keza nene mono zagusaveu neta haitolimini mako dnigonoitive. Liki nigelego, eza negi
hizeake gako nana oko lo kimitohe loko agizanitunu avevezaha o kimike gako lo

kememimo. L . ., o
23 L4 oko noigo, hoza aliti gamena asu okago Zakalid nene numunaloka atigind oko

vimo.

24 Alika venala Elisapeté nene izegipa agatupagi minamo. La oake ikani 5 oko novigo
hala geko minake,

25 Guivahanimo gamena molamé nene alitokago Guivahanimo hize 1€ onimiake
gohuna vena minukumule loko novoza hulu netd monéna ale ahulonimikave, loko limo.

Izesu uto itikumu epoapoga limo

26 L4 okago, izegipalagi minatoti ikani 5-a ale ahulokago, Omasimo agel6 Gapelienima
goha amiselekago Galilaia mikasiuka Nasalete numutoka vima.

27 * Neneloka izaina vend mako minamd, agulizd Malid. Eza nene agulizaki ve
napa Tevitini agapilamé zuhaguti ve mako minamo aguliza Zosehé ai anigi milimikago
minamg.

28 Noigo ageld nenémo Malia noitoka uté oake laaloko lo amimd: Guivahanimo hize1é
ogetago noanitika nenoape. Guivahanimo geitoka noive.

29 Loko agelomamo lokago, Malid giligo gena okago, agikatunu nene gako limomdamini
mogona nana oko netive.

30 Loko nogiligo, agelémdamo 14a loko lo amim¢é: Maliazo geza gehelele vizemino.
Omasimo gei dnigokago lamand okave.

31* Gelenape. Geza izegipakagi minoko gipa getatanimo nene agulizé Izesu ave loko
molozo.

32* Eza nene sipisi ve 1016 oko noiko Omasimini gipalave liki linigave. It6 Guivahani
Omasimo nene avolaho Tevitini akili ale hitomikiko minanogo ive.

33 It6 mino lual6 moloko Zakoponi agapilamo zuhaloka gizapa oko minanogo ive.
Guivahani 1ol6 oko minatimé nene asu amoko gamena hdna hdna mino-loko voko
minanogo ive.

341.oko ageldmamo lokago, Malid 1da loko lo amimo: Neza vanegi apizeko minamusive.
Nenemu nolani gakd nene nana oko alévolé itive.

351,0ko lokago, agel6 nenémo lda loko lo amimé: Omasimini Sikalahulimo gei gumupild
liminogo ive, itd Guivahanimini zamuzamo hize 1é ogetanogo ive. Nenemu gipa getatan-
imo nene etd keké vizeko noi gipa Omasimini gipalave liki linigave.

36 Tt6 mako lo gimitoze, gelezo. Gei zuhaguti Elisapetéma nene gelehosimamo izegipa
agatupaginoigo ikani 6 mota vokave. Eza nene gohuna vendmave liki nilago izegipalagi
minokave.

* 1:19: Tan 8:16,9:21 © 1:27: Mat1:18 © 1:31: Mat1:21  1:32: 2 Sam 7:12-16; Isa 9:7

37 * Omasimo 1ol amiti netala ma nomive. Lol iti netaké nenazo, nenemu Omasimo
Elisapetenimu li gako mota gihila zekave.

38 Loko lokago, Malid nene neza Guivahanimini gelekelé mohdé nounazo, nolani gaké
nene dminaminoko uto ino. Loko lokago, ageld nenémo ahulomiake vimao.

Malia Elisapeté noitoka vimo

39 Malid nene mino hana amike Zutaia mikasiuka agokaloka numuni mako minatoka
iteko vimo.

40 Tteko vike Zakaliani numuku itike Elisapeteni geké lotamo.

41 Geké lomikago, Elisapeteni mulunaguti izegipalama zigini igo gilimo. Gelekago,
Omasimini Sikalahulimo nene Elisapeteni agikagu lemeko vai okago,

42 gakd napa like lda loko lo amimé: Omasimo eza vend mukikuti gelémo et6 ike nénohd
zegimikave, it0 izegipa getatanimo nenegi lusa gemikave.

43 Geza neni Guivahanimini izolagama noane. Vend dnéama nounazo, nanamu

nenitoka okane. o ) ) ] ] L
44 Gelezo. Geké nolonetako, izegipa nenémo muluneguti agoliza novizike zigini okago

gelekuve.

451t6 geza nene Guivahanimo lo gimi gaké vo alitive loko gele alévolé okako, Omasimo
lusa gegimikave. Nenemu gulugo lamana okave.

Malid agoliza vizike Omasi agepoka limé
46 Loko lokago, Malid 14a loko limé:
Neza nigikatunu Guivahani agepoka noluve,

47% jt6 sikalahtinetunt Omasi nuguté vizeaka vemu nogoliza vizuke agepoka noluve.
48-491t0 gelekelé mohola neza minomo lemeko minumo
itinasa nelémoko noitive.

Omasi alévolé ve nenémo nenitoka neta gihila ale uté okamo nenazo,
nenemu omolelé amalelé iki mini-liki itita vegenalite

nenikumu giliiki Omasimo lusa geta venale liki linigave.
Ai aguliza et6 oko neve.
50 Af gili amita vegend nasahili okimiaka noive.

Omolelé amalelé iki minimi ite vegena la okimiaka noive.
51Kezdini kugupemu gelego iteaka noi vegend nene

ezda alévolé zamuza ale uto ike kelémo ahuloaka noive.
521t6 kugulizaki ve kehelu okago

kei gonanalivagi holomaloti velehé limiaka niave.

It6 vegena limiki minamoldatini kugulizdini ale napa oaka noive.
53 Gohogo vegena it6 gauna hiliki nimina vegena nene

netd gihila kemekago, kagatupa igo miniaka niave.
It6 henoinigi vegena ahulokimikago

~ muhelé iki miniaka niave.

>4 Omasi eza gelekelé otoko minuni vegend nene hize 1é olimikave.

Eza agika lamanakimove loko Isilae vegenad leza 1a olimikave.
55* Avotegini lda loko lo moloketamo nene

Avalahani it agapilamod zuhagi lo mololetamomamini gihila uté oloko voko mi-

nanogo ive.
56 L,oko Malid loake, Elisapeteki minasike ikani losive makole ale ahuloake, numu-

naloka atigina oko vima.

Mono nagami holokimiaka ve Zoni uto imo

* 1:37:Api18:14 T 1:47:1Sam2:1-10 1:55: Api18:14

571t6 Elisapeté eza izegipa getati gamena alitokago, gipa getama.

58 Getokago, vegenala zuha agivelage keza Guivahanimo muluna ze hou lake ale uté i
netakumu giliake, ezagi maké muluiku lamana gelemo.

59 * L4 iake, gamena 8 oko vokago, gipa namunimamini agupelé Omasimini anosa
militanigi muki vegena alegesa ake amelaho Zakaliani agulizato milanigi lamo.

60 Liki likago, izolaho géneka like Oe, aguliza Zoni ave loko molatune.

61 Loko lokago, keza la liki li amem: [i, gei zuhatini kugulizd maké nenéminoko

nomive.
62 Liki géneka hdnaka nilake, Zakalid nene gipalamini agulizd nanave loko molative liki

kigizanitunu avevezaha ikago,

63 eza pepamu agizanitunu avevezaha okago, pepa alimi amikago, agulizd Zoni ave
loko luhuva gizamo. Gizokago, giliake sigaga lamo.

6414 ikago, Zakaliani genezala litd oko lamana okago, Omasi agepoka limo.

65 L4 okago, agive lugda keza giliake kelegesa ligim6. L4 okago, Zutaia mikasigu
zopegaloka numut6 namatd nene dmina gako aveto iki ligili hagili ikago,

66 vegend mukilite gakdini giliake ali kigikagu milake gipama nene napa okoko nana
itive. Liki lamo nene, Guivahanimini zdmuza nene amina gipaloka nego giliake lamo
neve.

Zakalia epoapoga li gako
67 It6 amelaho Zakaliani nene Omasimini Sikalahulimo agikagii minake alémo vavani
igo alika uto iti netakumu epoapoga like 1aa loko lima:
68 Isilae ve leza Guivahanite Omasi agepoka litune.
Eza nene vegenala zuha leli lelémo vati ike
netd golesaguti gologi olimikave.
69 Luguto viziti lapusa ale oteko hizekave.
Gelekelé izegipala Tevitini agapilamo zuha lelitoka neve.
70 Omasimini agepaguti gako liaka ve kelémo véavani okago
epoapoga gozapa laa liki liakd amdéma neve:
71 Lova vetini kigizakuti gologi oletanogo ive.
Mukaha lipiliaka nia veguti akaga oletanogo ive.
72 Avotegini nigika hize kimitove loko lo moloketamole.
Lo munaheake lo hukoko li gakd gele minake 14 oketamole.

731t6 avoteho Avalahanilda loko alévolé oko lo molotamole:
74 Gala vetini kigizakuti gologi oletanogo ive.

La okiko lelegesa legemiko gelekelé otoko minanogo une.
75 Nenemu ligika avasavagi miniko gakote minamiko
gelekelé otoko minoko hilitune, liki lamo neve.
76 * It6 gipa geza Guivahanimini mond gakolda lole ale oko ai gapo veletataninazo,
geikumu nene vozau vémini agepaguti gako loaka veve liki linigave.
77 Omasimo vegenala zuha kuguto viziti gakd lo kemekako,
keza gili zagikiko, lihimdini ahuloketanogo ive.
78 Leli Omasile eza milumate geleaka noimé nenazo,
eza lititd nene velé okulumakuti okululuva notovoko,
79* limugusigll nouhd vegena hize hanatoletanogo ive.
Ité heleakaku nominuha vegena hize sata oletanogo ive.
La onoiko nonaga lamanalimini gapova uto iko
nenegu vinogo une, loko Zakalia limo.

* 1:59: Livi12:3 ¢ 1:76:Mal3:1 T 1:79: Isa 9:2

80 [t amina gipa nene agupegi agikagi napa oko alévolé okago, mikasi gomopalalo
voko noigo, hoza aliti gamena alitokago, Isilae vegenatoka ut6 oko minamo.

2

Gipa Izesu uto imo
(Mat 1:18-25)
1 Gamena nene zupa Loma vetini agulizaki ve napa minam¢, agulizd Agustd. Eza
numuto namato vegend kuguliza alilo loko gaké ahulokago vimo.
2Nenémini hoza gozapa alemamo. Kilinid nene Silia mikasiuka agulizaki ve lolé oko
noigo dmina netd api iki alema.
3 L4 niago, vegend muki nene luguliza alitave liki avdikini goté apditoka vika vika
niago,
4Zosehé eza agulizaki ve napa Tevitini agapilamé minamo nenazo, eza dmindminoko

Galilaia mikasiuka Nasalete numutoka minatoti ahuloko Zutaia mikasiuka nene Tevi-
tini goto apatoka Petelehe numutoka itimo.

5 Noitike anigi milita vena Malidma izegipa agatupagi alémago vasimo.

6Viki minasike izegipala getati gamena alitokago, venoni vegenalitini akiakd numuni
giki okago, olov¢ zikasike pulumaka izatini numuku itiki minasike,

7 gana gipala getoake, gotunu asapu omiake pulumaka izatini nosdneta kimiaka
lapegu molomikago ako minamaa.

Sipsip izalo gizapa vegi agelo vegenaki

8 L4 okago, dmina mikasiuka ve lugda nene holugunaka gihisilé minake sipsip izainil6
gizapa iki minamo.

9 L4 niago Guivahanimini agelé makolimo keitoka utdé noigo, Guivahanimini la-
panalimo hize sata omikago, kehelele vizima.

104 okago, ageldmadmo 1da loko lo kimim¢: Gilinahe. Neza gako lamand aleko nolu-
mumo nenazo, lekeza lekehelele vizemino. Nenémini gihilda nene vegena mukitoka uto
o likimiko mulutiku agila guluma inogo ive.

1 Ttinasa lukuguto viziti ve Guivahani eza gologi oleketative loko lo mololeketa vema
nene Tevitini gotdo numuto uto o noive.

127t6 anosa mako lo likimitoze, gililo. Izegipa namuni makd nene gotunu asapu iki
izatini nosanetd lapegu milimikago akonoize, viki anigalo.

13 Loko lo kemekago, galinali agel6 vegend mulusi napa nene okulumakuti limiki
Kigivéipo minat6 alegesd iki minake Omasi agepoka lake nama laa liki lamo:
141,0goliza vizeko okulumaku Omasi agepoka litune.

Mikasiuka Omasimo dnigo amu hili vegenatoka hulu uté ino.

15 Liki agelo vegendmate liake atigina iki okulumaku itikago, sipsip izal6 gizapa ve
keza laa liki ligili hagili amo: Leza Petelehe numutoka vinake Guivahanimo gaké lo
limitimini gihila dnigatune.

16 Liki liake lita iki viki Maliako Zoseheko kilimi uté iake gipa namunima pulumaka
izatini nosaneta lapegu akonoigo anigamo.

17 Anigiake, agelomamo izegipamu lo kimi gaké nene avetd iki li kememao.

18 1.4 ikago, izal6 gizapa vetini kegepaguti gakolda gele vegend keza sigaga li asu
amoza,

19 Malid nene gaké muki ale agikagi moloake agata geleva geleva oko minamao.

20 Tt6 sipsip iza gizapa ve keza atigind iki vake ageld lo kimité utdé okago dniga
netakumu nene Omasi agepoka liki aguliza ali otiki minamo.

Izesuni agupelé Omasimini anosa militamé

21* Gipa Izestima uté okago, gamena 8-fa vokago, gipamamini agupelé nene Omasimini
anosa militake aguliza Izesu ave liki milamo. Amina agulizd nene Malia izegipa
agatupagi minonamigo agelé nenémo goi oko lo amitd nene milama.

Moné zavusavegt Izesunima Omasimini gipa minative liki anosa militamé

22* Gipala getakumu agupe ali lamané itave loko Mosé lo hukoko li neté aliki lili itéi
gamena alitokago, Zoseheko Maliako keza gipa Izesuni nene Zelusalega alimiki itesike,
Guivahani Omasimini gipa minative liki anosa militasima.

23* L4 asim6 nene Guivahanimo laa loko lo hutokago mina gaké nene gili alesike 14
asimo:

Gana gipa uto noiko, Guivahanimini gipa minative liki lehizitalo.

241t6
Nama luhusihe nama gelehova ahe losita aliki viki neni guguni gizi nimilo
loko Guivahanimo lo huta gako nene gili alesike namagi aliki vasimo.

25 L4 ikasigo, Zelusalega ve mako minamd, aguliza Simed. Eza nene hee hee loko
monolagi ve minake, Isilae vegenama miluma giliki minakuti gologi oketati vemu ageva
oko minoaka imd. Af agikagu nene Omasimini Sikalahulimo lemeko vai oko minake,

26 gako 14a loko lo amimé: Geza helemoko hanuva noako Guivahanimo gologi oleke-
tative loko lo mololeketa vema dniganogo ane.

27Tt6 Simed nene Sikalahulimo alémo vavani okago mon6 zavusavegu itim6. La im6
nene Maliako Zoseheko keza Omasimo lo hukoko li gakoté aliki lili itatave liki gipa
Izesunima alimiki itesigo,

28 Simeo6 nene gipa Izesunima zanava oko geheneike Omasi agepoka like laaloko limé:
29-30 Guivahaninemaka, imane lugutd viziti vema itinasa nene nogdémula gihilatunu

anigokuve. Gakd lo molonetanimo nene gihila mota zekaze, nenemu gei gelekelé

ve neza monoku nelémo molako hulu nivisiko hilitove. = ) )
31 Geza numuté namatd vegenalite dnigatave loko lelémo lamand iti ve imane alémo uté

okane.
32* Nenémo hetoka vegenalitini kigika hize hanatokimikiko moné gilinigave. It Isilae
vegenalitini luguliza ale otinogo ive.

33 Loko gipa Izesukumu lokago, izolahiko amelahiko gilikasike sigaga lasimo.

3414 ikasigo, Sime¢ eza lusa getake izolahini Malianima ldaloko 1o amimd: Gelenape.
Imane gipaloka Isilae vegend hizi hot litave loko lonoiméma neve. Amina gipdmini
gakotd nene vegend lugda keza lisiki gululu viziki akatave. It6 lugaa keza lisi gikitiiki
otitave. Eza anosavagi noitimo nenazo, ve mukilite alivi letivi itatave.

351t6 napiliko geza gipakamu miluma geleko gigika hizinogo ive. Nene suni uté noiko,
vegend mukilitini kigikagu gakoini uto inogo ive.

36 Loko lokago, Omasimini agepaguti gako loaka vend mako minamd, aguliza Hana.
Aisi Panueleni mohola Aseloni mulusiguti minatimo velé voko minake kilisimasi 7 ale
ahulokago, vana helekago,

37 gevond vend 1ol oko minomo noitike kilisimasi 84 ale ahulake gelehosi molama.
Aisi nene mono6 zagusave ahulamike gamena gamena Unaka netekd Omasi geké lotoko
minake, nosdnetd moseko minake, Omasiloka loaka imé.

38 Eza nene dmina gamenald anitike Omasi agepoka like, Zelusale numutoka Omasimo
gologi oketati gamenamu ageva iki mina vegena nene gipa Izesukumu aveto oko lo
kimimo.

Nasalete numutoka atigina iki vamo

39* L4 okago, Maliako Zoseheko keza Guivahanimo lo huka gakolimini hozavda ali asu
ikasike, Galilaia mikasiuka kei numutoka Nasalete neneloka atigind iki vasima.

40Neneloka vikiniasigo gipa Izesuni nene Omasimo gizapa otake hize 1é omikago, napa
ike alévolé oko minake gakd muki gilimo.

Gipa Izest mono zagusaveu minamao

41 * Avoéikini asenini zeketakumu gili mina holisi zupa meleketé meleketd nene
Maliako Zoseheko keza Zelusalega itiaka asimo.

42 L4 iki niasigo, gipa Izesu nene kilisimasi 12 ale ahulokago dmina holisi makd
alitokago goi iki aliaka asimo nenéminiki gipa Izesuni alimiki Zelusalega maké itema.

43 Itiki niago, holisima asu noigo nene, keza nene gipa Izesuni nene Zelusalega taiza
imikasigo, noigo, Maliako Zoseheko taiza itasikumu gelemasike atigind iki lemesimo.

44 Vegend lugdaloka gimizeko vo noitihe liki gilikasike, gapoloka nivasigo limugusi
zekago, kei zuhagi itd kigivéike niaku vitaga asimo nene,

45 noamigo, Zelusalega atigind iki itesimo.

46 Itiki vitaga iva iva iki niasigo, gamena losive makole oko vokago, Izesi nene moné
zavusave napagu noike mono gako lainim-ikimiaka vetini holuiki minake gakdini gilike
itd mogonamu loka oketoko noigo anigasimo.

471t6 mono ve nenete gipa Izesu gako gilikumu it6 lokd atoka ale viligoko lo kimikumu
sigaga litamo.

48 1.4 oko holuiku noigo alimi uté ikasike, inind goha asike izolaho lda loko lo amimé:
Gipdne geza nanamu taiza oletane. Gelenape. Amekahiki leza geikumu mulute ze hou
loko mohona oko vitaga onousive.

49 Loko lo amekago, Izesu 1da loko lo kimimé: Nanamu vitagd asimo neve. Neza
ameénehini numuku aleko minozo loko loneta hozamagu nouve. Nene gako gelemasike
nilasihe.

501.0ko limdza, keza nenémini mogonda gili vevesamasimo.

51 L4 ikasigo, izolahiko amelahiko alimiliki vake Nasalete numutoka vasigo eza
gelekelé oketoko minamo. Itd izolaho nene gili gako muki ale agikagu moloko minamo.

52* Noigo, Izesu nene agikagi agupegi napa oko alévolé igo minamo. L& okago niago,
Omasigi muki vegenaki Izesukumu keza dnigi kumu hiliki minamo.

3

Zonimono gako lo kimimo
(Mat 3:1-12; Mak 1:1-8; Zon 1:19-28)

1Tipeli6 eza Loma vegenalitini kugulizaki ve napa-napa lol6 oko noigo, kilisimasi 15
oko vokago, Potiasi Pilato eza Zutaia mikasiuka kiapé napa lolé oko noigo, it6 agunala
Pilipé nene Itulaia it6 Talakoniti mikasiuka kiapé lol6 oko noigo, it6 Lisania nene
Apilene mikasiuka kiapé lolé oko noigo,

2 it guguni giziakd ve napatini gizapa ve lositd Anasiko Kaiapako niasigo, ve
nenéminiki gizapa ve lili iki niago, gamena nene zupa Zakaliani gipala Zoni nene mikasi
gomopalald noigo, Omasimo hoza gako lotamo.

3 L4 okago, Zota nagami vola helega ima helega mohona mohona ike, vegend kigika
ali viligiiki mon¢ nagami hilikiko Omasimo lihiméini ahuloketative loko lo uté oko lo
kemeko minamg.

4™¥ L4 noigo, Omasimini agepaguti gako loaka ve Isaidma epoapo gako laa loko gizamo
nene Zonitoka alévolé ima:

Mikasi gomopalal6 ve makolimo gako napaguti 1da loko nolive: Guivahanimini gapova
likigikagu vilitalo. Ai gapo ali hee litalo.

5 Gimuza lemeneitimo nene apiziki alimi lamand ilo. Agoka iteneitimolda alimi lasava

zilo. Zova zeneitimolda alimi pehe lalo. Gapold mikasi itesu lemesu itimo6 nene apiziki

alimi geleni lili ilo.

6 L4 ikiko, mikasigu vegena muki keza Omasimini kugutd vizeaka neta aniganigave.

7* La noigo vegend mukilite Zoni noitoka vake moné nagamikumu likago, ezaldaloko
lo keme keme oko minoaka imé: Lekeza gosihalimini agapilamé zuha neneta, golesa
mogonatinimini lihimala anitinogo noimé nene lekeza likigika ali viligamiki hanuva
golisi itune liki niahe.

8 * Lekeza likigika ali viligiiki nenémini gihila ali uté ilo. Neza lo likimitoze, gililo.
Avalahani agapilamo zuha keza sonohikitana nene gatamoakalimini lili itave loko lo
molota gako alévolé itive loko lekelisi negopa, Omasi nenémo gakd litove loko nene lokiko
gehani imanete Avalahani agapilamo¢ zuha lili inigi nene hanuva lili itamé nenazo,
lekeza lukugupetini aliki itiki Avalahani agapilamé zuhama nouninazo, Omasi eza
lihimatemu goni oletaminogo ive liki lamilo.

9* Luni leko makoé nene za mogonagu gamuni oake noiméma neve. Nenemu gihila
lamana ali uto inamitamolaa nene asahizeko loku gizanogo ive.

10Loko lo kemekago, muki alegesd iki mina vegenalite lokd itake leza nana itune.

111.ikilikago, 1da loko lo kimimé: Ve makd nenémo siotilosi aleminokoma agivelahini
sioti nomiti ve nene magaa amino. It nosanetaki nene dmindmini ilo.

12* Loko lokago, takisi aliaka vete mono nagami hilanigi aniteke lokd itake moné
velemaka, leza nana itunimo neve.

13 Liki likago, eza l4da loko lo kimim¢: Takisi moni gamanimo alilo loko molat6 nene
aviligiki alimi itiki alemilo.

14 Loko lokago, pilisi ve nene ake loka itake leza nene nana itunimé neve liki likago,
eza laa loko lo kimimo: Lekeza vegenalite moni limitave liki kipiliki kilimi golesa
amiki hakupa gako likitamilo. Ito ikato hozaloti moni aliaka niamo6 nenemu goselé
lekepelemino, loko limé.

15Vegena muki keza Omasimo gologi oketative loko 1o moloketa ve atikumu gituht niki
ageva iki minake, Zonikumu nene amina vema noihe liki kagata losi gelemo.

16 1.4 ikago, Zoni nene vegend muki lda loko lo kimimé: Neza nene nagamikd
hololikimiakd nouve. Neni nemegesaloka noa vémini zdmuza nenémo neni zadmuza
nivilegekave. Neza dnéama nounazo, ai gasa gé ate akisitomoé nene etaminogo ive. Aisi
nene Omasimini Sikalahuki likigikdmini pipiza netd loko loaka loki hololeketanogo ive.

17 Eza nene lolopa giteaka netaki aleko oko laisi nene gesopd zeko lolopa giteko ale
lamandinogoive. Nosanetd lamanda nene gizaka oko ale numunagu molokiko minanogo
ive. Lolopavaa nene giteko loku gizokiko lova lova oko minanogo ive, loko limo.

18 Zoni eza 14 oko vegena kagata alike dmina gakoki gako lugdagi lo kimike Omasimini
gako lamana lo kemeko minama.

19 * L4 im6za, agulizaki ve Heloté nene uvolahini venala Helotiasini ip4 oko aleake
netd golesalugdaalekago, Zoninenemu gaha amekago, Heloté nenemu gele golesa oake,

20 mini amike netd golesa goha alike Zonini nene naga numuku ahulotamo.

Izesu mono nagami holamo
(Mat 3:13-17;, Mak 1:9-11)

21 Zonini nene nagd numuku velesa ahulotamigo vegend muki moné nagami
holokimikago, Izesi dmindminoko Zonitoka voko mond nagami holamd. Holoake,

Omasiloka noligo, okuluma kol6 okago,
22* Omasimini Sikalahu nene nama luhusi agupegi 1016 oake Izesuni amupil6 lemeko

minamo. Noigo, okulumakuti gako mako laa loko uté imoé: Gipdane gihila noane. Gei
anigo lamana okuve, loko lima.

Izesuni avolage
(Mat 1:1-17)

231zesu nene kilisimasiva 30 nenéminoko oko novigo mond hoza api oko alimd. Naligo,
vegend nenete Zoseheni gipala nehe liki gelemd. Zosehé nene Helini gipala,

24 eza nene Matatani gipala, eza nene Livaini gipala, eza nene Melikini gipala, eza
nene Zanaini gipala, eza nene Zoseheni gipala,

25 eza nene Matatiani gipala, eza nene Amosini gipala, eza nene Nahumini gipala, eza
nene Eselini gipala, eza nene Nagaini gipala,

26 ezanene Malatani gipala, eza nene Matatiani gipala, eza nene Semeinini gipala, eza
nene Zosekeni gipala, eza nene Zotani gipala,

27eza nene Zoanani gipala, eza nene Lesani gipala, eza nene Zelupapeleni gipala, eza
nene Sealitieleni gipala, eza nene Nelini gipala,

28 eza nene Melikini gipala, eza nene Atini gipala, eza nene Kosamini gipala, eza nene
Alimatamani gipala, eza nene Eleni gipala,

29 eza nene Zosuani gipala, eza nene Eliezeleni gipala, eza nene Zolimini gipala, eza
nene Matatani gipala, eza nene Livaini gipala,

30ezanene Simeoni gipala, eza nene Zutani gipala, eza nene Zoseheni gipala, eza nene
Zonamani gipala, eza nene Eliakimini gipala,

31 eza nene Meleani gipala, eza nene Menani gipala, eza nene Matatani gipala, eza
nene Natanani gipala, eza nene agulizaki ve napa Tevitini gipala,

32 eza nene Zesini gipala, eza nene Opeteni gipala, eza nene Poasini gipala, eza nene
Salani gipala, eza nene Nasonani gipala,

33eza nene Aminatapani gipala, eza nene Ataminoni gipala, eza nene Alanini gipala,
eza nene Hezelonani gipala, eza nene Pelezeni gipala, eza nene Zutani gipala,

34 eza nene Zakoponi gipala, eza nene Isakani gipala, eza nene Avalahani gipala, eza
nene Telani gipala, eza nene Naholeni gipala,

35 eza nene Seluguni gipala, eza nene Lagauni gipala, eza nene Pelegeni gipala, eza
nene Epeleni gipala, eza nene Selani gipala,

36 eza nene Kenani gipala, eza nene Alapasatani gipala, eza nene Semeni gipala, eza
nene Noani gipala, eza nene Lamekeni gipala,

37ezanene Metusalani gipala, eza nene Enokuni gipala, eza nene Zaleteni gipala, eza
nene Mahalaleni gipala, eza nene Kenani gipala,

38 eza nene Enosini gipala, eza nene Seteni gipala, eza nene Atani gipala, Atd nene

Omasilokati.

4

Sata Izesuni gimivagu molamo
(Mat 4:1-11; Mak 1:12-13)
1]zest nene Omasimini Sikalahulimo agikagu leme vai oake alémo zau okago, Zota
nagami ahuloake mikasi gomopalal6 vimo.
2Neneloka gamena ve lositosini kigisa kigizani asu igo akoko noike, nosanetd namike
alika gauna heleko minama. La noigo, Sata nene oko gimivagu molake

* 3:22: Age 2:7; Mat 17:5; Luk 9:35



Luka 4:3 118 Luka 4:19

3 J4a loko lo amimé: Geza Omasimini gipala noitanimé nene, geza lokako gehani
1manemo nosaneta lol6 okiko noko minamane.

4* Loko lokago, Izest 1da loko lo amimo: Oe, moné gotolad luhuva l4a liki gizinaméma
neve:
Vegend neneta nosanetako nokoko lamana oko minoakalda nene nomive.
5 Loko lokago, Satd agoka hdna makoku alémoko itike numuté namato kugulizaki ve
mukilitini apdini lita oko alapize asu oake,
6]1aa loko lo amim¢é: Amuza miliki niago kugulizd novi netaki mikasigu neta lamanalda
nenegiimane geiké geme asu itove. Amina netd nene neni nigizakdi molo asu onoinazo,
makope makope amitove loko hanuva amitomoma neve.
7Nenemu geza neni nigisauka gupa zeko negepoka lokako geiké lolé o asu itive.
8*Lokolokago, Izesu ldalokolo amimo: Oe, gaké makd mond gotolau 14aliki gizinamoéma
neve:
Guivahani Omasigé lalapusa hizeko gupéd ze ameko agepoka loakalda neve, it6 aiko

gelekelé omiakalda neve.

9Lokolokago Satd nene Izesuni alémoko Zelusalega vike mond zavusave napdmini agoka
hénal6 alémoko itike 1daloko lo amima: Geza Omasimini gipala noitanimé nene, imaneloti
olio ka omanegu molozo.
10* Gaké mako mond gotolau lda liki luhuva gizinamoéma neve:
Geikumu Omasimo ai agel6 nene hoza gako lo kemekiko gizapa iki gilimi vati inigave.
11* 1t mako laa loko neve:
Gehanimo gigisagu hizekative liki keza limiki kigizani lukilagu gilimi milanigave.
Liki luhuva gizinamdéma nenazo, golesa aminogo ane. Loko lokago, Izesu laa loko lo
amimo:
12* e, monoku gako mako laa loko neve:
Guivahani Omasi nene gopa netakumu gimivagui molamitane.
13 Loko lokago Sata nene 14 oka 14 oka ike agoka vize asu oake, ahuloko gamena mako
zupave loake ahulomiake vimo.

Izesu Galilaia mikasiuka mono hoza apti oko alimo
(Mat 4:12-17; Mak 1:14-15)
14]zesu nene Sikalahulimo hize 1é otake zdmuza amekago, Galilaia mikasiuka atigina
oko vimad. Atigina oko okago, ai gakolda helega helega vo asu igo gelemo.
15Neneloka mond numuni minakd minaku nene iteko lemeko oko mond lo kemekago,
vegend mukilite laga kivisekago geké litamo.

Nasalete numutoka Izesuni dnigi ahulamo
(Mat 13:53-58; Mak 6:1-6)

16 .4 ikago, Izesu ezda napa i apa Nasalete numutoka nene dmindmini oko vo anitike,
holisi alitokago, mono numuku itim6. Eza holisi mina zupa zupa dminaminoko iteaka
imo. Iteko mond gatoko lo kiminogo noitigo,

17 Omasimini agepaguti gaké loaka ve Isaiad giza pepama amikago, ataloko dnigoake
gako mako l1da loko minamao nene ale uto ike gato kimimo:

8 * Guivahanimini Sikalahulimo nenitoka holonetake, hoza gaké lda loko lonetaméma
neve. Minimi limiki nia vegena nene gaké lamandma lo kemezo. Kalapusi
numuku nia vegend gologi oleketatove loko, itd6 kogomula lika vegena nene ale
goloutoleketatove loko, itd muhelé ahelé iki minata vegena nene gologi oleketoko

Tekelémo molatove loko lo kemezo.
19 Guivahanimo lekelémo lamand iti gamena alitokave loko lo kemezo.

20 Loko Izesu nene gatoko lo kemeake, pepama gakeko gelekelé vema goha ameake
mité minamg. Noigo, mono numuku mina vegend keza mukitoka ai gonu apiliki niago,

21 gakd 14a loko 1o kimim6: Mond gotola gakd gatokugo gelemdmamini gihila itinasa
nenitoka uto okave.

22 Loko lokago, keza gini i amiake, ai agepaguti gako gilikago laga kivisimo. La
okago keza sigaga lake lamo: Eza nene hanuva anigonouhd ve Zoseheni gipala nenazo,
nenémini gaké nana oake nolive.

23 Liki likago, eza 1da loko lo kimimé: Anoza gakdé makd 1aa liki liakd niave: Lusa ve
gezaka haitd vegend kelémo vati ani netd aleko gezaka vegenaka zuha kelémo lamana
amane. Neza nagata gulumo lekeza amina anoza gaké vasa zeke li nimiiki, Kapanao
numutoka hoza aleko gakoldaa gulunimomaminoko imane gotd6 numukaloka alekako
anigatune liki li nimitaze.

24* Loko loake, mini ameko lda loko limé: Neza lamana lo likimitoze, gililo. Omasimini
agepaguti gako loaka vémo ezda goto apalaloka voko mond lo kemekago eza leli gipate
noive liki gakola gilisd amave.

5* Nene sunimu gakoé lamané lo likimitove. Ilaizd eza moné hoza ali gamena
nene okuluma gapo 1i okago minake melekeni losive makolegi ikani 6-ia oko novigo
golini zemimd. Golini zemigo gatina gamena napa nene muki apatoka uté imd. Amina
gamenald nene Isilae mikasiuka gevona vena muki minamaza,

6 * Omasimo Ilaizani nene dmina vend keitoka kelémo vati itive loko amiselemive,
Sitona mikasiuka Salepata apatoka Zuta vena negopa hetoka gevona vena mako
n01t0ka alémo vati itive loko amisilimo.

27* It6 Omasimini agepaguti gako loaka ve Elisa hoza ali gamena nene Isilae mikasiuka
halamé gizale ve muki minamoza, Elisa keikuti kelémo zokamike Silia mikasiuka hetoka
ve mako Nemanigo alémo zokamo.

28 Loko lo kemekago, dmina gako giliake, Omasimo lezagi ahuloletati gako lokave
liki giliake mon6 numuku mina vegena keza muluiku golesa giliake, kizapald goha
molokago,

29 zau iki otiake numaseloka Izesuni alimiki vake dmina apd mina agoka lusenald
agataloka ahelu i ahulanigi alimiki iteha,

30 4isi nene ahulokimiake holuikuti hanuva vimo.

Holosi golesa agikagu mina ve
(Mak 1:21-28)
31 La oake Izesu nene Galilaia mikasiuka lemeake, Kapanao numutoka anitike
holisigu holisigu nene moné lo kemeko minama.
32* L4 noigo, mond gakola gale geheko lo kemeaka im6 nenazo, nenemu keza inind
iki sigaga litama.
3314 niago, kel mon6é numuku nene ve mako minamé nene holosi makolimo agikagu
minake alémo gopa okago minamaé nenémo gamoga geko lda loko limo:
34 Eé, Nasalete ve Izesuvo, nana netd golesa aleletanogo noane. Lelémo golesa inogo
noape. Geinene dnigo hehe noluve. Geza Omasilokati et6 keké vizeko noani vema noane.
35 Loko lokago, Izesu gahd amike gegepa apizeoko leges6 oko agikaguti lemeko
vamane. Loko lokago, holosi nenémo vegena holuiki &mina vema nene aheld okago puu
loko akamoza, alémo golesa amike ahulomiake vima.
36 L4 okago keza vegend mukitoka inind ake ligili hagili ake 1da liki lamo6: Nana ive.
Monola nene haitolimini neve. Aisi gakola gale geheko ai amuzatunu lokimiaké noigo
holosi golesate ahulikimiakd niave.

37 Liki likago, Izesunimu gakd nene dmina apa helega helega puu loko vo asd imo.

Izesu Pitani venalamini izolahini alémo zokamo
(Mat 8:14-15; Mak 1:29-31)

38 L4 okago, Izesi nene mon6 numukutima lemeake Saimoni numuku itimé. Nenel6
Saimoni venalamini izolahini agupegu 16 napa lo minokago, alémo zokative liki li
amemao.

39 Li amikago, disi voko alitd oteneike agupegu 16 la netdma nene gahd amekago
agupegu 16 la netama asu otama. Asu omikago, &mina venalimo lita oko oteake Izesugini
nasahili oketamo.

Izesu unakad vegena muki kelémo zokamo
(Mat 8:16-17; Mak 1:32-34)
40 Unakd ho nolimigo, haitopaité netd kivisi vegena kilimiki Izesd noitoka ikago,
agizanitunu kugupelo ale geleko kelémo zokamo.
411t6 vegenalitini kigikagu holosi golesa minamo nene kepeleko nokimisiligo, gopaga
lake geza Omasimini gipala noane. Liake ahulikimiake vamé. Nivago, keza Izesukumu

Omasimo gologi oletative loko lo mololeta vema noive liki gelemo nenazo, Izesu nene
gahda nokimike ai mogona lili ali amitave loko lo hukoketamo.

Izesu mono lo keme keme oko mohona oko vimo
(Mak 1:35-39)

42 Netekd ho noitigo, Izesu eza numuni apakuti lemeake voko mikasi amegesa
vizitoka minoko numuna linogo voko minamo. Noigo, vegena keza aikumu vitaga iki
iki alimi uto iake, ahuloketamitive liki lamoza,

43ezaldaloko lo kimike limd: Neza nene apa lugaloka mohona oko Omasimini gasovald
minoakalimini gaké lamané lo keme keme inogo uve. Amina hoza alitane loko Omasimo

nimiseleneimoma neve. ] o o . .
44 Loko loake, vike Zutaia mikasiuka mon6 numuni minakd minaku iteko mono lo
keme keme oko mohona imo.

)

Izesu lito lagaha muki alemo
(Mat 4:18-22; Mak 1:16-20)
1* Gamena mako zupa Izesu eza Genesalete nonohulé agataloka noigo, vegena keza
Omasimini gakd gilitune liki ali nupa iake aitoka sii sii liki minikago,
2 lagaha aliakd ve mako nene nagamiku lapéiniguti limiake, lagaha gotahdinima
nagami nizego, itd sipi losita nene nagamiku ha nego,
31zesu nene dnigoake magda Saimoni nagamiku lape minaku iteake, nagami getatokati
hilulu oloko koma vitane loko loka imd6. Gele amekago sipigd minake muki ali nupa a
vegenama mono lo kimimo.
4 Lo keme asu oake Saimoni 1da loko lo amima: Hilulu oloko voko nagami ohundagu
molo-minoko nene gigivekagegilagaha alinigi niaze, gotahalini nene ohunagu ahulalo.

5* Loko lokago, Saimon Pitd nene anotd aleko laa loko lo amimé: Gizapa velemaka,
leza itina holugunaka gotaha ova ova oko minuhaza, lagaha hamolagi ma alemune.
L4 unimoza, geza lanimomave loko nene lagaha gotaha nene goha nagami ohuku

ahulatune. o ] ]
6 Loko lo ameake, aliki viki gotahama ahulake lagaha muki nalego, lagaha gotahdini
nene zeko hukanogo noigo,

* 5:1: Mat13:1-2; Mak 3:9-10: 4:1 © 5:5: Zon 21:3-8

7 kigive lugda sipi makoku minamoldama iki kilimi vati itave liki kigizani gumi zi
kimiki sele lamo. L4 ikago, keza ake sipi lositamagu lagaha ali nimilago, lagaha vai oake
nagamikud lapema nene nagamiku liminogo imo.

8-9 1.4 noigo, Saimon Pitaki mako mina vegenaki keza lagaha muki alekumu dnigiake
sigaga lamo nenazo, Pita eza Izesuni agisauka gupd zeko lo amike Guivahaninemaka,
neza lihimdanegi ve nounazo, ahulonimioko vozo.

10 Loko noligo Zepetaioni gipala losi Zemusiko Zoniko keza Saimoni agivelahiko
nenetosa amindminiki sigaga lasimo. Sigaga nilasigo, Izesu nene Saimoni laa loko lo
amimo: Geza gehelele vizemino. Itina imanémini veletd nene geza mond hoza aleloko
novako muki vegena nene neni zuha lili itave.

11 Loko lokago, nagamikuti lapéinima aliliki getatoka vake nene, muki netd matdini
ahuliake Izesuni dmegetiki vamao.

Izesu lokago halamé gizali ve gililimo
(Mat 8:1-4; Mak 1:40-45)

121zest nene apd napa makotoka voko noigo, halamé agupeld vai oko gizali ve maké
noike, Izesuni dnigoake vike agisauka gupa ze ameake negénegeka like laa loko limo:
Guivahaninemaka geza nene nelémo gililitove loko nene hanuva nelémo gililitanimo
nenazo, nelémo gililitane loko noluve.

13Lokolokago, Izestu nene agizanilutoko agupel6 ale nogilike gililitane loko gelekuze,
gilelezo. Loko lokago, lita oko gililimo.

14* 1,4 okago, d&mina gako nene aveté oko vegena aveté oko lo kememitive loko lo
hukomiake laa loko limo: Al6 gilelekane liki gili hee litave loko geza nene voko guguni
gizoakda vémitokama gugupe alapizekako anigative. It6 gilelenikumu nene Mosé loleketa
netd aleko Omasi guguni gizo amitive loko amekako eza vegena muki lo kemekiko
nenémini mogona gili vevesatave.

15Loko limdza, ai gakolaa nene puu loko vokago, muki vegenalite gili asu iake Izesuni
gako gilitune liki ito kivisi netakuti kelémo zokative liki Izesu noitoka alegesa iaka
amoza,

16 eza mikasi gomopalalé voko minake Omasiloka linogo voakd imo.

Izesu ve gepili alémo zokamo
(Mat 9:1-18; Mak 2:1-12)

17 Gamena makoé zupa Izesu eza mon6 gakd lainim-oketoko noigo Palisaio mono
vegenaki mono mogona api ikimiaka vegi keza Galilaia apatoti it Zelusalegati it
Zutaia apa makotokati nene muki numutoti iki nenel6 ali nupa amo¢. La niago Izesu
nene kivisi vegena kelémo zokati zdmuzagi minaté minamo.

18 L4 noigo ukoakold zalé mililiki a ve gepili maké nene alimiki iake Izesuni agisauka
ahulitanigi niago,

19 vegena muki giki iake gapo hizi 1i ikago, alimiki numupité itiake ali kol6 iake,
ukoakogi nagd ziake ahulikago vegenalitini holuiku limike Izesuni avogisaloka lemek-
ago,

20Jzesu nene anigoake gili alévolé amo nenémini mogonda anigoko geleake, ve gepilima
laa loko lo amimo: Vémage, lihimaka ahulogimikuve.

21 Loko lokago moné mogona api-ikimiakd vegi Palisaio mono vegi keza kagata
gululusi giliake kezditoka 14a liki ligili hagili am¢: Mako éaho lihima gilatoaka noive.
Omasimo hamoko 14 oaka noinazo, ezda agupevamu giligo itekago, Omasi aviliginogo
limo nene etamive.

* 5:14: Liv 14:1-32

22 1iki kigikatunu nigelego, Izesu nene Zuta vegenalite lihimate ahulolimiaka it

vegena kelémo zokoaka nene Omasimogé lolé oaké neté neve liki gilinave loko geleake
l4da loko lo kimima: Lekeza likigikauka nanamu laa liki nigeleve.

23 Ve makolimo Omasi noamitimé nene lihimaka gilatogimikuve loko vavani oko
lamitimoza, kelémo zokoaka zdmuzagi ve noamitimé nene gako lokiko gihila zemitihe
loko ve gepili mako nene oteoko vozo loko litd oko lo ameminogo ive.

2414 onoimodza, okulumakuti lumu ve gihila neza mikasigu lihima gilatoaka zdmuzag6
negopa, lihimatini ale ahulolikimiaka zdmuza nenitoka neve. Loko loake nenémini
mogonaa gili hee hee litave loko ve gepilima lo amike nene ldaloko nologetuve: Otekoko
ukoakoka geheko numukaloka vozo.

25 Loko lokago, muki vegenalitini kogdmulal6 nene litd oko oteake ukoakova ale
geheko numunaloka vike Omasimini agulizd ale oteko minama.

26 1.4 noigo, vegena mukilite sigaga liake Omasi agepoka lake muluini otopad nozigo
itinasa haitolimini suni anigokune, liki lama.

Izesu Livaini sele lo amimo
(Mat 9:9-13; Mak 2:13-17)

27 Alika Izesu lemeake novike takisi aleaka ve maké aguliza Livai disi nene hoza aleaka
numunauka noigo anigoake geza nene némegetoko ano.

281,0ko sele lo amekago Livai nene netd muki ahuloake dmegetoko vimo.

29 Mako vasike Livaini numuku nosdnetd napa Izesuni vata omikago, takisi aliakd vegi
ve makoki keza mukito namao.

30* Ninago, Palisaio mono vegi moné mogona api-ikimiakd vegi keza Izesuni izegipala
zuhamu gili golesa niake 1aa liki li kememad: Lekeza nene takisi aliaka vegi neta golesa
aliaka vegena makoki nanamu mako miniki nosanetd ninave.

31 Liki likago, Izesu geleake 1da loko lo kimim6: Hanuva lamana iki mina vegenalite
lusa vemu sele lisd amave. Kivisi vegenalitego lusa vemu sele liakda niave.

32 Neza hee loko noune liki liaka nia vegend kelémo otopa zitove loko lememumodma
neve. Neza lihimainigi vegenad kigika ali viligatave loko kelémo otopd zinogo lumumadma
nenae, loko limoé.

Nosdneta mosiakakumu lokd itamo
(Mat 9:14-17; Mak 2:18-22)

33 L4 okago, keza lda liki li amemo: Zonini izegipala zuha keza gamena muki
monokumule liki nosdnetd mosé mosé iki Omasiloka liakd niave. It6 Palisaio mon vetini
izegipaini zuha keza dmina suni aliaka niamaza, gei izegipaka zuha keza nosaneta gopa
aliki niakd niamo nene nanamu niave.

341iki likago, Izesu anoza gakd 1daloko lo kimimo: Vend ali amita ve ezagi agivelagegi
apiziki niminiko ve makolimo nosanetd moseketatimo nehe. L4 aminogo ive.

35 Gala vete vena ali amita vema Kkigizakuti ipa ita gamena alitokiko, nene zupa
miluma nigiliki nosénetd mosinigave. Amindminiki izegipane zuhate alika nenikumu
miluma giliki mosé mosé inigave. Itina 14 oko nomive.

36 Loko loake, mini ameko anoza gaké mako lda loko lo kimimé: Lavolavo go
nene litaha looko hukokiko nene, gosohd g6 mako hukiiki litaha goté molo apizeko
akotoakalda nomive. Nagami zikiko giki okiko lavolavo gé gosoha hukokiko gosoha
lavolavo g6 nenémo litaha lavolavo goto haitoliminoko minanogo ive.

371t6 vain nagami nene gituhu galakald noigo nene nagami getununi litahagu ligi
milisd amave. Vain nagami nenémo gituhu galakala nooko giputooko litaha getununi
zeko ategekiko vain nagamiki nagami getununigi latila okatinazo,

* 5:30: Luk 15:1-2

38 yvain nagami gituhu galakala noimo nene goni getununi gosohakuko leke moloaka
noune,
39 Ité ve makolimohe makolimohe vain nagami litahag6 noakd noike, dminamu laga

avisekago gosoha vain nagami natove loko gelesa amive. Litaha vain nagami nene vati
oko neve loko loaka noive. Loko lim¢ nene litaha mono sunimini amupilé nene ezaa
gosoha mono molo apizesa nene etamive loko anoza gako lima.

6

Holisigu Izesunivegenala zuhate kilé hisiki nimi vamo
(Mat 12:1-8; Mak 2:23-28)

1* Holisi gamena makoku nene Izesu eza izegipala zuhagi kilé mikd mihina niake,
izegipala zuhate kiléma akutiake gihilda kigizanitunu hisiki nimi vamo.

2 L4 niago, Palisaio mond ve lugdate anigiake gili golesa ake lda liki lamé: Holisi
gamenaguma nenazo, hoza nalemé nene netd golesa lili niave. La amoakalimini nene
nanamu naleve.

3 * Liki likago, Omasimo vegenala zuhate netakumu vitagd niko ezaa lo huka gaké
nene hanuva molo gaheva itimo6 neve liki gilitave loko Izesu laa loko lo kimike limo:
Gozapa agulizaki ve napa Tevitige vegenala zuhagi nosanetakumu gauna hiliake neta
mako alemo nene lekeza gako gatinamoza, mogona gelemiki nilahe.

4™ Teviti eza Omasimini mond numuku itekago guguni gizoaka ve napadmo Omasimini
avogisalé mila peletima ameko ezagi maké mina vegena kimigo namoéma neve. Amina
peletinene hanuva vegenalite namitave liki guguni giziaka vetego natave liki alévoleé iki
li hutinamoza &mina gamena nene hanuva vegenalite gopa namo neve.

> Loko loake, Izesu mini ameko 1da loko 1o kimim¢: Okulumakuti lumu ve gihila neza
holisi amelahina nounazo, izegipane zuhate holisi gamenagu lili ita netd nene neni
netale, loko limo.

Agizani nakeseta ve alémo lamand imo
(Mat 12:9-14; Mak 3:1-6)

6 Holisi makoku Izest nene moné numuku iteko mond lainim-oketoko noigo, agizani
zamagaloka nakeseta ve mako minama.

7Noigo, mond mogona api-ikimiakd vegi Palisaio mond vegi keza dmina vema alémo
lamanad okikoma imane holisimagu nenazo, goni otatunize liake, gizapa iki minamo.

8L4aiki kagata gelemoldanene Izesu dnigoake, agizani nakeseta vema otekoko holutegu
ote minozo loko lo amekago, eza oteake aminalé ote minama.

9 L4 oko oteneigo, Izesu laa loko lo kimimé: Netd makokumu loka oleketatoze.
Holisigu nene neta lamand alesatimo etatihe netd golesa alesatimo etative. Vegena
kelémo lamana osatimo nehe kepele helesatimo nene neve.

10 Loko loake, vegend muki gonu nokipilike agizani nakeseta ve nene gigizani lutozo
loko lo amekago, agizani lutokago, goha lamana imo.

11L4 im6za, mondé mogona api-ikimiakd vegi Palisaio moné vegi keza kizapalé molok-
ago Izesuni nana otatune liki ligili hagili amo.

Izesu izegipala 12 kelémo molamo
(Mat 10:1-4; Mak 3:13-19)
12 Gamena nene zupa Izesu nene Omasiloka linogo agokau itimd. Itike Omasiloka loko
minova minova noigo go lamao.
13 G6 lokago, ho noitigo, izegipala zuhama sele lo kemekago, ikago, keikuti ve 12
kelémo et6 oake, kuguliza nene aposolo veve loko molamo.

* 6:1: Gapo 23:25 T 6:3:1Sam21:1-6 6:4: Liv 24:9

14 Keza 14 iki minamo¢: Kuguliza Saimon agulizd gosoha Pita ave loko molamo, ito
agunala Etulu, it6 Zemusi, Zoni, Pilipd, Patolomaid,

15 Mataio, Tomasi, Alapaioni gipala Zemusi, it6 Saimond eza Loma gamani amisele
ahulanogo i ve, itdo Zemusi makolimini gipala Zuta,

16 it6 Kalioté numutoti ve Zuta eza minomo noitike Izesuni amimika li ve neve.

Izesu vegend muki nasahili oketamo
(Mat 4:23-25)

17 1zesu nene izegipala zuhagi limiake apa geleni makoté neneld viki niago, ai
vegenala zuha makoki ve vend muki Zelusalegati it6 Zutaia apd makotokati ito age
nagami gahevaloka nene Tulo it6 Sitona apatoti keza Izesuni gako gilitune liki it6 kivisi
vegend kelémo zokative liki nenelo alegesa iki minamo.

18 Niago, holosi golesa kigikagi mina vegena nene kelémo lamand imo.

191t6 Izesuni agupeld ali gilikago ai agupeguti zdmuza nenémo neta kivisi vegendma
kelémo zoko asu im6 nenazo, alegesa iki mina vegena mukilite ligizani lutoko agupelo
ale gilitunitimo lelémo zokative liki gelemo.

Okulumaku mututoni ito meiku mututoni nenémini gakola
(Mat 5:1-12)

204 ikago, Izesu nene izegipala zuhama gonukonu kepeleake 1da loko limé: Lekeza
gohogo vegend neneta, Omasimini lapand ali 14 itamé nenazo, lokogoliza nivizemo
geleaka noive.

21 Lekeza neta lamanakumau likivisigo mina vegend neneta, netd lamanalimo likigik-
agu vai itimo nenazo, lokogoliza nivizemo geleakd noive. Lekeza ive nama iki nimina
vegena neneta, lekeza giza zohi itamo nenazo, lokogoliza nivizemo geleaka noive.

22* Okulumakuti lumu ve gihila nenikumule liki vegenad makolite mukah4 likipiliiki
visililikimiiki lekelikumu alivi letivi iiki vegend golesave liki lukugulizatini ali ahu-
latamo nene, lokogoliza vizitave lokogo gelenouve.

23 L4 nilikitikoma likigisa ziki miniki lokogoliza viziki gozapa avoike keza Omasimini
agepaguti gako liakd a ve dmina iki lili ikimikago Omasimo meinava napa kimimé
nenazo, okulumaku meinavatini sipisi netimd neve liki gililo.

24Lekeza henotiki vegend neneta, lekeza ehe tindneve. Lokogoliza viziki iki miliki amé
mota asu okave.

25 Lekeza niki lakagatupa iki nia vegenalita, ehe tindneve. Alika gauna hilinigave.
Lekeza giza zohi iki nia vegend neneta, ehe tinaneve. Alika lekeza miluma giliki ive
inigave.

26 Lekeza vegena mukilite lukuguliza ali otiakd niamo neneta, ehe tindneve. Avoike
amindminiki soza mono lili ali vetini kugulizd ali otiakd amdéma nemoza, Omasimo
aminadminoko keikumu giligo itemimoOma neve.

Gala velini likigika kimilo
(Mat 5:38-48)
2714 onoimaza, neni gako nigele vegenadise gako lo likimitoze, gililo. Lekeza gala velini
nene likigika kimiiki nasahili ikitalo. Vaika likamita vegena nene Kkilimi lamana ilo.
28 Lekelikumu alivi letivi nia vegena nene noénoha zikitalo. Gopoguni mililikitata
vegenakumu numuna lilo.
29 Ve makolimo agizanitunu nene gagamipalo helegaloka zekikoma, helegaloka gipil-
itive loko velegepa ze amezo. Ve makolimo gei hepé goka ipa oko aleko novikoma, gei
sioti aleko amanapa amo. Nenegi aleko vitize.

301t6 ve makolimo gei netakumu vokd litimoé nene hanuva amezo. Ité ve makolimo gei
netd aleko vitove lokikoma hanuva amekako aleko vokiko goha ale nimitive loko voka
lamo.

31 * Lekeza vegena makolite némini manamini suni lili ilitatave liki giliakd nia netd
nene lili ikitalo.

32Vegena golesate kigika limiaka nia vegena nene ligika kimitune liki liaka nianazo,
dminaminiki kigika likimiakd nia vegenak likigika kimitama nene, Omasimo lekegepoka
lamitive. Vegend golesate kezagi aminaminiki kigika limiaka nia vegena nene ligika
kimitune liki liaka niave.

33 Lekeza netd lamana lili ilikimiaka nia vegenaké nene pekimi iki netd lamana lili
ikitatamo nene, Omasimo lekegepoka lamitive. Vegena golesate kezagi dmina suni aliaka
niave.

34 Lekeza vegend makolite netd mako limitave liki giliiki netd mako kimitamo nene
Omasimo lekegepoka lamitive. Vegena golesate alika keza dmindminiki limitave liki ve
golesa mako nene moni kimiaka niave.

3514 niam0za, lekelisi gala velini likigika kimiiki netd lamana lili ikitiki goha limitave
liki gelemiki hagitana kimilo. L4 ikiko, alika nene meinavatini napa iteko neiko, lekeza
okulumakuka Omasimini izegipa lamanda minatave. Omasi eza agepoka lama vegenaki
vegenad golesagi hanuva muluna moloketake lehizekimiaka noive.

36 ekeza 14 iki ametipo miluma gelelikimiakd noimomdamini iki vegenakumu miluma
gilikitalo.

Numuni lapusdmini anoza gakola
(Mat 7:1-5) )

37 Lekeza nene vegenalitini mogonataganamu lotuva legemilo. L& niko Omasimo
lekeli mogonataganamu lotuva legeminogo ive. Lekeza vegenalitini lihimamu gako li
hukikitamilo. La niko Omasimo lekeli lihimamu gako lo hukoleketaminogo ive. Lekeza
vegenalitini lihima ahulikitatam nene, Omasimo dmina oko lihimatini ahuloleketanogo
ive.

38 Lekeza vegenalititoka iki miliki ita polosava nene Omasimo d&mindminoko lekelitoka
oko moloko inogo ive. Omasimo lamana oko likigikagu lehizelikimioko mi zeko hiluld
oko nogueko goha guitimd nene velemo zesa oko minanogo ive. Lekeza gona miliki
kimiaka niamdémdamini avotigila oko Omasimo dmindminoko gona moloko likiminogo ive.

39 * 1,0ko loake, mini ameko netd golesainimu anoza gaké maké laa loko lo kimimé:
Agomula lilikupa mola ve makolimo agémula mola ve maké nene gapo alapizitihe. Oe, 14
oko nomive. Ve lilikupa losi nenetosa eza agizato aliko eza agizato aliko vitdimo nene
lositdma galegu hilanigasive.

40*1t6 sukulu izegipa makolimo lit4 oko tisala avilegemitive. Alika sukulu loloko voko
gele asu okoko tisala nenéminoko minanogo ive.

41 Geza gigivekahini agdmulagu gilisd onoive loko lanimdza, gezaka gogdmulagi za lana
vonoimo nene nanamu anigo lamana amoko lane.

42 Gezaka gogOmulagu za lana vonoimdé ha nego dnigamanim6 nenazo, géisi nene
nigivénega, gogomulagu gilisa vonoimo nene ale ahulogetatove loko nanamu nolane.
Geza sozal6 ve genezaka losi minamo neneka, gezaka gogomulagu za lana nemo nene
goi oko ale ahulooko gogomulatunu anigo vevesooko alika nene gigivekahini agémulagu
gilisd onoimo nene ale ahulotatanimo nene etanogo ive.

Gihila golesa lamana zeakd nenémini mogona
(Mat 7:17-20; 12:33-35)

431t6 za lamana makolimo gihila golesa zeminogo ive. Ité za golesa makolimo gihila
lamanda zeminogo ive.

44 Za gihilamdmo dmina zadmini lamana imoldahe golesa imoldahe ale ut6 oaka noive.
Hilipa nenémo gizasi apelekiko hukiki natahe. It6 gumené nenémo loisi apelekiko
akutiki natahe. L4 oko nomive.

45 Amindminoko ve lamanalitini kigikagu netd lamand minatimo nenazo, kigikaguti
vati sunigo ititimé neve. Amindminigé oko ve golesatini kigikaguti nene golesa sunigo
ititimo neve. Ligikagu vai o minakuti legepaguti loaka noune.

Numuni lukesavamini anoza gakola
(Mat 7:24-27)

46 Lekeza nenikumu Guivahaniteve Guivahaniteve liakd niamo6 neneta neni gaké
nene nanamu amegetisa amave.

47 Nenitoka iake neni gako gili aliakd nia vegenalitini mogonamu lo likimitoze.

48 Ve makolimo numuni ginogo gale hédna legeake gehani amupilé lapusa hizeake,
numuni gekago, golini zike nagaminapa veleko una napa nenémo ake numunima ahelu
imo0za, numuni nene gehato ginazo, momoka amike alévolé oko minama.

49 Nenéminiki niamo6za, ve makolite neni gakd giliakalda giliake neni gako gili alisa
amave. Keza nenéminiki niave. Ve makolimo numuni ginogo lapusa hizemoko mikasi
veletd soza moloko numuni gekago, alika nagami veleko una napa nenémo ake ahelu
okago, numunima litd oko lemeko pou loko akamo.

7

Izesu ami gizapa vémini gelekelé veva alémo zokamo
(Mat 8:5-13)
11zesu eza mono gakdma neneld lo keme asu oake Kapanao numutoka vima.
2 Nenel6 Loma apatoti ami vetini gizapa ve makolimini gelekelé veva netd napa

gizaleake helesakosa oko noigo, gizapa vevamo izegipalamu nene amekumu izegipala
nenazo,

31zesuni gakolda geleake, Zuta vetini ve uvoipini mako nokimisilike Izesuni li amikiko
okoko neni gelekelé izegipa nene avisi netdma alémo zokatihe liki viki loka ilo loko

loketamo.
4Lokimiake kimiselekago, keza Izesutoka viki anitiake amuza miliki lda liki li amemo:

Leli lova vetémini gizapa vema oko moloko noimé nene lamana noive.

5 Eza nene agikaa nene leza Zuta vegend lemeaka noive. It6 mon6 numute utd itive
loko nene moni napa molokago, akohekago, gilitamoma neve. La oakd noi vema nenazo,
gakola gele amitanimo nene vevesanogo ive.

6 Liki li amikago, Izesu geleake kezagi makd vamd. Viki numu avatiha vikago, lova
gizapa ve nenémo agive makod nene Izesutoka nokimisilike gako laa loko kimiselekago
vamo: Guivahaninemaka, neza anéaminaloka goselé gapo okoko numunegu nanamu
ititane. Aminalé minozo.

7Nezanemu gulumo vevesamigo, geitoka vamuve. Nenemu gezama hanuva nenelé
nooko gegepatunu lokako gelekelé izegipane zokative.

8 Neza aminaminoko kugulizaki vetini gelekelelda nouve. Ité ami ve makd nene neni
gizapalo niave. La niago keitokati makokumu vozo lomikugo hanuva vinogo ive. It6
makokumu ano lomikugo nene hanuva anogo ive. It6 gelekelé izegipanemu nene voko
hoza alezolitomd nene hanuva voko hoza alinogo ive. Nenéminoko gei gako nene alévolé
onoinazo, hanuva aminalo minoko gako lokako avisi neta zokative loko lunae.

9 Liki li amikago, Izesu nene dmina gako geleake, &mina ami vetini gizapa vema
sigaga lotake mino viligoake, dmegetiki va vegend laa loko lo kimimé: Neza lamana lo

likimitoze, gililo. Isilae vegenad lekezalokati gele alévolé oakd nenéminaa makd anigoko
gelesa onamumoOma neve.

10 L.oko lokago, ami gizapa vémo kimisili vegend atigina iki numutoka vake dmina
vémini gelekelé ve dnigam0 nene zokoake noigo dnigamo neve.

Izesu Naino numutoka gohuna venalimini gipa heleneikuti alémo otimo

11 L4 okago, Izesu mino hdna amike apa mako aguliza Naino neneloka izegipala
zuhagi nivago vegena muki kémegetiki vamo.

12viki numu gateté nanitego gonosi makd zalé miliki aliki lememd nene, gevond vena
makolimini gipala hamako minamo nene helekago, gale zinigi numutoti ve vena muki
nilemego,

13 Guivahanimo gevond venama anigoake muluna gitihind okago ive amo loko loake

14yike ukoakolo ale gilimo. Ale gelekago, gihiake otinago, Izesu gipa geza otitane loko
noluze, otemane loko lokago,

15 helenei netalimo oteake gako akd limo. Noligo, Izest nene izolahiki goha minatdive
loko lotamo. .

16 Lomikago vegend keza dniga netakumu kelegesa goha legekago, Omasi agepoka lake

Omasimini agepaguti gaké loaka ve napa nene holutegu ut6 oko noive liki likago, lugaate
Omasimo vegenala zuha lelémo vati inogo ve imane amiselekago okave.

171iki likago aikumu gakolda nenémo Zutaia mikasiuka it6 mikasi helega helegaloka
voko oko ima.

Zonive losita kimiselekago Izesutoka vasimo
(Mat 11:2-19)

18Zoni nene nagd numuku noigo, izegipala zuhate Izesu oko moloko i gakola avet6 iki
li amikago,

19 dmina gako geleake, Izesukumu agata losi geleake, keikuti ve losita alesa moloake
Guivahanima lda liki lokd itaive loko kimisilimo: Utd itive liki mond gotolau luhuva
giza vema nene géisi noape ito alika makd uté itikumu ageva itune, liki lilizo loko
kimiselekago,

20 dmina ve keza Izesutoka viki lasim6: Mondé nagami holokimiakd ve Zonima gologi
oletative loko lo mololeta ve ative liki li milamdma géisi nene noape, it6 makokumu
ageva itune liki loka ilizo loko limiselekago nousive.

211,iki likasigo, amina zupama Izesu nene muki Kkivisi vegend ité netd gizale vegena
kelémo zokoka ito kigikaguti holosi golesa kepeleko kimiseleka ito kogomula likamo ale
pulusoketokd imo.

22* 1,4 noigo, ve losima anitiki loka imikasigo Izesu nene amina vema noive loko Zoni
gilitive lokolaaloko lo kimimo: Lekeza atigind iki viki netd matd imane lolo nougo anigiki
miliki asimd nenémini gakola avetd iki Zonini li amilizo: Kogomula lilikupa molamo
nene kogomula ale hanatokimiaka noive. Kigisalo alimd nene ale lamana okimiaka
noive. Halamé gizalemo nene gililiakd niave. Kagata molamo nene kagata ale kolo
okago gakad giliaka niave. Lepa gonosi kelémo oteaka noive. It limiki minamoé dmemena
nenete neni gako lamana giliaka niave.

23 L4 onoinazo, makd keza neni mogonamu kagata losipasi gelemitamO nenete
kogoliza viziki minanigave liki li amilizo.

24Loko Zoni kimisili vema lo kemekago, atigind iki nivasigo, Izesu vegena sii sii liki mi-
namolada Zonikumu laa loko lo kimima: Lekeza Zoni noitoka mikasi gomopalalé vamo
nene nanakitana vema daniganigi vamoma neve. Ve mako akepagitana oko hepelimo
aleko mdOmoka noiko aniganigi vamoma nehe.

* 7:22: Isa 35:5-6; Isa 61:1

251t6 ve makd gonanalivagi gé ale akoloake noigo dniganigi vamoma nehe. Gilinahe.
Luhuvagi go ali akiliki miniaka nia ve keza kugulizaki vetini numuni napagu akiki otiki
minake nosa hisugu viziaka niave.

26 Lekeza Omasimini agepaguti gaké loaka ve mako éniganigi vamoma neve, olo. It6
makd lo likimitoze, gililo. Lekeza dnigi mina vema Omasimini agepaguti gako liaka ve
lugaa keikitana minamive. Eza haitoliminoko minokave.

27* Mono gotolau Omasimo gaké mako laa loko limé nene l4a liki luhuva gizinamoéma

neve:
Gililo. Neni gako lole ale ve makd amiselekugo, ale goi oko voko kigikagu hoza

alitanimOmamini gapoga velegetanogo ive.
Loko li gakd nene Zonitoka vo alimo neve.
28 Loko loake, 1da loko limé: Neza lamanad lo likimitoze, gililo. Mikasiuka ut6 ina veg-

enakuti makolimo Zonini ma avileges4 amive. La onoimoéza, Omasimo gizapa okimiaka
noi vegend limiki niamolda kezagi gopa Zonini aviligitigi iki niave.
29 Loko lokago, takisi aliaké nia vegi vegend lugaagi keza dmina gako giliake Zonitokati
mono nagami amunaloka emane hilinamé nenazo, Omasimini gaké hizi 1é ikago gihila
zimoOza,
30 Palisaio moné vegi mon6 mogona api ikimiakd a vegi keza nene Zonini moné
nagamikumu goselé iake Omasimo veleketa gapo nene anigi ahulamo neve.

31 Loko loake, Izesu makd lda loko limé: Oko moloko nougo dnigiakd nia vegend nene
nanetato lo moloko lokugo vo guni itive. Hildagitana niave.

32Keza gili goselé iakd nia izegipagitana niave. Izegipa keza alegesa apatoka minake
izegipa lugdama sele liki leza nama luhat6 nene nanamu nama lisa amave. Ito helega-

loka nene ive nama luhato nene nanamu ive nama isa amave liki li kimiaka niave.
331t6 nezagi Zonimagi &mindminoko nousigo goselé lekepeleaka noive. Mono6 nagami

holokimiaka ve Zoni eza api oko hozavaa nalike iza goula nosa zahi nagami lamana
namike eto oko minokago lekeza anigiake holosi makolimo agika ale gopa okago noive
hk?>1411atglc())kulumakuti lumuve gihilanezalemekoiza goula zahinagaminosaneta lamana
noakd nougo anigiake ve imane anigalo. Aisi nene gasova ve nagamito ve eza nene takisi
aliaka ve ito anigo goselé oaka nouha vegena makolitini zogonini noive liki liaka niave.
35 Laa nilamdza, Omasimo gele guni oko netd maté aleakd noimoé nene vevesokogd
minoaka noigo, izegipala zuha keza nenémini mogona ali ut6 iaka niave, loko lima.

Izest eza Palisaio mono ve Saimonani numuku minamo _
36 Palisaio mon6 ve makolimo nosanetd natane loko Izesuni alesa molo amekago,

numunagu itiki nosanetd niki minasimo.

37* Amina apatoti mokol6 vend makolimo Izesu eza Palisaio moné vemamini numuku
iteko noive liki lamodma geleake, anuva hilina gehanigitana gonigu minamo nene aleko
iteko,

38amegesaloka noike ive noigo, agémulanogoza nene Izesuni agisalé lemekago, gotola
zopovatunu nene agisa gilatotamo. Gilatomiake, Izesuni agisa nene agoka legeko
nonake, anuvavagi meseme nene agisalo holotamo.

39Holomikago, Izesuni alesa molo ami ve nenémo anigoake, agikatunu lda loko gilimé:
Imane Izesuni agupeld ale nogili vend nenémo golesa netato vena noive. Izesu eza ato
imane Omasimini agepaguti gako loaka ve minalina, 4mina venalimini mogonamu nene
moko mogonalo venale loko gililine.

40 T,0ko agikatunu gelekago, Izesu nene Saimonao, neza gaké maké lo gimitoze loko
lo amekago, tisanemaka, lokako gilitove.

* 7:27: Mal 3:1 * 7:29: Mat 21:32; Luk 3:12 * 7:37: Mat 26:7; Mak 14:3; Zon 12:3

41T,0ko lokago Izesu anoza gaké makd ldaloko limd: Ve makolimo alikamule loko loake
moni nene ve losi guta kimimd. Makaé nene 500 kina amimo, ité maga ve nene 50 kina
amimao.

42 L4 okago alika nene dminald nene pekimitiive liki monimu vitagd asimd nene
nomigo, eza ahulalizo loko lokago, ali haha asim¢. Keitokati hilimo aikumu lagavaa
napalo geleneitive.

43 Loko lokago, Saimond 1dalo amimé: Nagata gulumo moni nekisala napalé ahulota
ve nene neitive. Loko lokago, Izesu geza vati oko lokane.

44 Loko loake, vendma noitoka viligo moloake Saimonani lda loko lo amimé: Vena
imane anigonape. Neza numukagu itekugo, géisi nigisa nigizani nagami zito nagami
leke molonetamako, imane vena nenémo ive nogozatunu nigisalé holonimiake gotola
zopovatunu nogilatonetave.

45 It6 géisi leza Zuta vetini suni aleko nogoka negepa namanimoza, vena imanémo
numukagu api oko noitugo nigisdne amuza moloko agoka agepa nonave.

46 Géisi oaka nouhd netd aleko gotdnegl nene meseme holonetamanimadza, imane
vena nenémo nigisaneld anuvavagi mesemetunu holonimikave.

47 Nenel6 1aa loko lo nogumuve. Imane vena eza nenikumu geleake nasahili napa
onimikago lihimala muki ahulomikuve. Mako eza lihimavala koma ahulomikiko
noititimo nene lihimavala gilatota vema agika napa ameminogo ive.

48 L.oko loake, vendma lda loko lo amimaé: Lihimaka ahulo asu ogimikuve.

49 Loko lokago, ezagi nosa niki mina vegenda keza kigikatunu lda liki lamo: Aisi
haitoliminimo nolihe. Lihimavaka asu okave loko nolimo nene hi ve suka nolive.

50 Liki nilago, Izesu nene vendma lda loko lo amimoé: Nenikumu gele alévolé anitimo
gelémo lamand okaze, mulukagu hulu iko vozo, loko limo.

8

Izesugegivend mako miniakd amo

1Nene zupa velelalé nene Izesu eza apa koma napaléd mohona ike vegend nene mono
lo kemeko Omasimini gizapalé minoakalimini gaké lamanéa lo keme keme oko mohona
im6. Mohona noigo, amegetiki mihina niamolda nene izegipala zuha 12-a

2*it6 vena lugda amunalé emane kigikaguti holosi kepeleko kimisilimolda it6 kivisek-
ago niago kelémo zokamolda keitokati mako Malid aguliza Magatalalo liki milamo,
agikaguti holosi 7 kepeleko kimisili vena,

3it6é mako aguliza Zoand eza Heloteni hozald gizapa ve Kuzani venala, ité6 Susanad it6
vena lugaa keza moni henokanonigi miniake Izesugini nasahili ikitiki minamo.

Zuha neta atili oaka vemu anoza gakola
(Mat 13:1-9; Mak 4:1-9)

4 Numuté namaté ve némit6d ve Izesutoka voévotiki alegesa iki minamd. La niago,
anigoake anoza gako mako 1aa loko lo kimimo:

5 Zuha netd atili oakd ve makolimo netd gihilda atili inogo vimdé. Mikuka atili omo
novigo, gihila lugaa gapold alemoé zekago, vegenalite lisiki matelé zemd. It6 gaha
namate ake ni asu amo.

6 1t6 gihila lugda nene gehani amupil6é lemeko minake, goloko iteakalda itekamoza,
mikasi nogoza minamigo osagava vizeake hilima.

71t6 gihila lugda nene lilihdmini luhusa nene mikasigu ha net6 lemeko minake goloko
itike liliha nenémo zemikago, nogotamo.

* 8:2: Mat 27:55-56; Mak 15:40-41; Luk 23:49

8 Mako nene mikasi lamanaku lemeko minake goloake, gihila muki zim6. Hamo
zamo nene gihila 100 zimd. Loko lo asu oake, gako napaguti 1da loko lim6: Lakagatagi
minatamo neneta, gako imane gili hee liki gililo, loko limo.

Zuha netakumut anoza gakolimini mogonda
(Mat 13:10-23; Mak 4:10-20)

9Loko lokago izegipala zuhate anoza li gakokumu lok4 itago,

10* eza 14da loko lo kimimd: Omasimini gasovalé minoakalimini asugund gako lekeza
gilitave loko lonoimaza, lugaa keza nene anoza gakoko gilitaze. L& niiki netd mata
kogomulatuni nene anigatamOza anigi vevesaminigave, it6 kagatatunu gakoldago gili-
tamoza, mogonda gili vevesaminigave.

111t6 anoza gakdé imane nolumoé nenémini mogonda la oko neve. Zuha netd gihilda
nene Omasimini gako neve.

12 Gihilda gapol6 lemeko minamé nenéminiki minatamo keza mon¢ gilitamo nene
kigikagu limitimodza, dminasité Sata nene gili alévolé ikiko Omasimo kuguté vizekative
loko aniteko amina gako nene ipa oko aleko voaka noive.

131t6 gihila lugaa gehani amupil6 lemeko goloakd im6 nenémini iki minatamé keza
mono nigilikilaga kivisekago giliaka niamdza, kigikagu luhusaini alemigove liki gamena
alinipa alinago giminiku moloaka netd uto okago monoma ahuliaka niave.

14 Gihila lugéaa lilihagu lemeko minamo nenéminiki minatamo keza mono giliakalda
gilitamoza, kugupémini netakumu gelekelelda niminiko, moni henokanonimini la-
gavamo kigikagu lemeake mondma zemikago, keitoka gihila uté oko guza losa amive.

15 Gihila lugda mikasi lamanaku lemeko minamé nenéminiki minatamo keza moné
giliiki kigika ali guni iiki leges¢ iki ali minikago, keitoka monolimini gihila uté oaka
noive.

Livi legeakakumu anoza gako
(Mak 4:21-25)

16 * Hi vémo livi legeoko somotunu ze hitatimé neve, ité hi vémo legeoko sepeku
lolosa gitimo neve. La oko nomive. Itita vegena nene hize hanatoketative loko legeoko
holomald molanogo ive.

17* Amindminoko Omasimini asuguna onoi netd nene mino-loko voko tolova amitive.
Minoko ut6 o asu inogo ive. Hala genei netd nemoé nene amina oko utd o asu okoko
hitaminogo ive.

18* Mond alinita vegena nene vati iki gizapa iki ali minatamo nene Omasimo goha mini
ameko mako kiminogo ive. It6 mako keza mondma lamana iki gizapa amitamo nenete
alenoupe liki litamoza, goha ipa oko alekiko hanuva minatamo neve. Nenemu lekeza
gako imane nigiliki gili guni iki gililo, loko lima.

Izesuniizolahove agunamotamolave
(Mat 12:46-50; Mak 3:31-35)

19 Gamena makd nene muki vegenalite Izesuni hizi vigiake niago, Izesuni izolage
izegipa agunamotamolave ake vegenakumu olovo ziake mini heté minama.

20 L4 niago, ve makolimo dnigoake Izesuni nene izokage izegipa gugunamotamokama
gel dniganigi amo nene hetoka niave.

21 Loko lo amekago, Izesu nene vegendma lda loko lo kimimé: Omasimini gakd giliiki
gili alitamo imanete neni izOnege izegipa nugunamotamaone niave, loko limo.

Izestui lokago una napa ahulamo
(Mat 8:23-27; Mak 4:35-41)

* 8:10:1526:9-10  8:16: Mat5:15; Luk11:33 — 8:17: Mat 10:26; Luk12:2  8:18: Mat 25:29: Luk 19:26

22 Gamena makd zupa Izesu ave izegipala zuhagegi nagamiku lapegu itemo. Itiake,
Izesu nene nonohulo likeko vola helegaloka vitune loko lokago, giliake, vama.

23Nivake, Izesu nene agémula ahihi okago, avé akonoigo una napa nalike nonohuléma
golesa oake valahuka nozike sipimamini agikagu lemeko vai oake, nagami nonohuloku
hilisd amo.

24 L4 niake, Izesuni alimi oteke 14a liki li amemo: Gizapa velemaka, leza nagami
nonohuloku simd nanogo nouha lae. Liki likago, Izesu oteake, unamagi nagami
valahukamagi gaha kemekago, kii nolike zou limo.

257ou lokago, lekeza gili alévolé iakatini hi neve. Loko lo kemekago, izegipala zuhate
keza amina netd anigiake, kelegesa legekago, sigaga lake ligili hagili niake, agae, ve
imanémo hepeki nagami valahukaki gaké lokimikamé nene gili alikasimo nenazo, ve
imane haitolimini netive, liki lamo.

Gelegesa mikasiuka holosi golesa amisele ahulamo
(Mat 8:28-34; Mak 5:1-20)

26 .4 okago, Galilaia nonohul6 helegaloka Gelegesa vegenalitini mikasiuka vi an-
itema.

27 Neneld anitiake nagami gahevaloka nitego, numuni apa napalokati ve maké
ake Izesuki hotu lasimd. Amina vémini agikagu nene holosi golesa muki minikago
gamena hana g6 luhamike minake numuku akosa amigo, hanuva geha muliku gonosi
milimiliguko akoko mohona oaka i ve minamao.

28-29 Amina holosite gamena gamena dmina vémini agikagu alévolé iki minikago, vegena
keza agisa agizatd seni nagatunu ziake gizapa iki minamoza, holosi nenete naga nene
apiliki hukimikago golisi mikasi gomopalalé voaka imd. Aisi nene Izesuni dnigoake
gopaga like agisauka pou loko mikasilo akoake gako napaguti gamoga geko laa loko
limé: Izesuvo, Omasi napamini gipalamaka, géisi nene nana netd golesa onetanogo
noane. Loko lokago Izesu nene holosi golesa geza dmina vémini agikaguti itekoko
vamane loko lo amekago, holosi nenémo amanapa ike geza miluma hoza nememitane
loko alévolé oko loka nogetuve.

30 Loko lokago, Izesu loka otake limé: Gugulizaka éagave. Loko loka omikago, holosi
vaiiki agikagu minamo nenazo, neza nugulizane nene ami mulusi nouve loko limo.

311oko lokago, holosimate meiku limisele molamitane liki negénegeka lamo.

32 Liki likago, &mina mikasil6 iza gululusi muki nene agokau gale niki niago, limise-
lekako izatini kigikagu limitune liki negénegeka likago, gele kemekago,

33 holosi golesa nenete dmina vémini agikaguti itiake vake izatini kigikagu itiake
limikago, dmina iza keza olii miliake meinilé limiake nonohuloku limiki nagami niki
hutiake helemo.

34 Limiki hilikago, iza gizapa vemate danigiake ololu liki taoniloka it6 numuni amege-
saloka viki aveto iki li kimikago

35 vegend keza dmina uto i netd aniganigi viake, Izesutoka anitiake holosi agikaguti
kimiselekago va vema nene luhoaka go luhoake it6 geleakalaa lamana okago, Izesuni
agisauka gako geleko noigo, anigiake kelegesa ligimo.

36 L4 niago, amina neta aniga vete holosivagi mina ve lamand ikumu nene anigi mina
vegend aveto i kememo.

37L4aikago, Gelegesa mikasiuka amelage keza kelegesa goha legekago, Izesu eza nene
mikasinini ahulooko vitive liki li amemo. Li amikago, eza atigina oko vinogo nagamiku
lapegu itimo.

38 Noitigo, holosi agikaguti kimiselekago va vemamo Izesuki minatiive loko negénegeka
lokago, Izesu gele amemike laa loko lo amimo:

39 Geza numukaloka voko Omasimo lol6 ogeta netd lamanalimini gakol4da nene ve-
genaka lo kemezo loko amiselekago, amina vemamo atigind oko vike Izesu lol6 ota
netakumu nene apa amelagini lo uté oko lo keme asu ima.

Zailoni moholagi Izesuni goto ale gili venaki
(Mat 9:18-26; Mak 5:21-43)

404 okago, vegend keza vola helegaloka Izesukumu ageva iki niago, atigind oko omo
anitekago, anigiake, geké vaké limikago,

41-42 mono6 numuku agulizaki ve maké aguliza Zail6 loko noi vémini mohola hamokd
ai kilisimasiva 12-a mina moho nene helesakosa oko minokago eza ake Izesuni agihuna
geko numuneloka mako vitiive loko negénegeka loko limd. L& okago, mako nivasigo,
vegena Kkeza sii sii liki nivago,

43 holuiku vena maké minamo nene ikanimo apelekago nimase gapo molova molova
oko noigo, kilisimasi 12 oko novigo lusa ve nene moni keme asu imoza, keza lusa geha
geha asu amitimo okago ahulitamo.

44 Amina venalimo Izesuni amegesaloka oake, luhoaké gé gahevaloka ale gilimé. Ale
nogiligo dminasit0 nene golaniva utama.

45 L4 noigo, Izesu loka oketoko éaho nugupeloka ale gilive loko lokago, vegend keza
egamega ikago, Pita lda loko limd: Gizapa velemaka, vegena sii sii liki nivamo nenazo,
makolimo noitive. ]

46 L.oko lokago, Izesu laa loko lim6: Oe, makolimo nugupel6 ale nogiligo, zdmuzane
mako nene nugupeloti novigo noguluke noluve.

47 Loko lokago, vena eza mogondne mota uté noinazo loko geleake, luvoluvo zeake
Izesuni agihuna geake, vegenalitini kovogisalo nene avisi netalimini mogona it6 ale
nogilike zokamoé nenémini mogona lo uté okago gili asu amo.

48 Nigelego Izesu lda loko lo amimé: Mohodnemaka, nenikumu gele alévolé anitimo
gelémo zokokave. Mulukagu hulu iko vozo.

49 Loko noligo, mon6 numuku agulizaki vemadmini numukuti ve makolimo oake 1aa
loko lim6: Mohokama mota helekave. La okanazo, tisate nene goselé gapo hanuvamu
okatize, ahulikozo.

50 Loko lokago, Izesu geleake Zailoni 1da loko lo amimo: Geza gehelele vizemiko gele
alévolé okogd minatanimo nene, mohoka goha otinogo ive.

51 Loko loake, numut6 vo aniteake vegend mako nene dmina numuku itemitave loko
lokimikago, heto niago, Pitd ZoniZemusiité mohoizolahiko amelahiko kezago kelémoko
itimo.

52Tteke ve vend keza dmina moho ive nama itiki niago, anigoake goha alémo otitikumu
geleneike anoza gaka laa loko lo kimimé: Ive amilo. MohOma nene helemive. Hanuva
avo akonoive.

53Loko lokago, mota heleneim6 nemoza liki giliake giza itamo.

54 Giza imikago, Izesu nene agizato6 aleake sele loko moho geza otezo loko lokago,

55 dminasité ameni atigind okago otimé. Otekago, nosanetd aliiki mohdma amiko native

loko loketamo.
56 Lokimikago, izolahiko amelahiko keza gelesimd nene golivagi netd 1016 imé. La

okago, Izesu nene dmina netakumu gaké avetd iki vegend li kememitave loko lo
hukoketamo.

9

Izegipala zuha 12 keza mono hozald vamo
(Mat 10:5-15; Mak 6:7-13)

11zesu eza izegipala zuha 12-pala sele lo kemeake vegenalitini kigikaguti holosima
gale gihiki kipiliki kimisilitave loko ito kivisi vegena kilimi zokatave loko nenémini
zamuza Kimima.

2 Kemeake, Omasimini gizapalé minoakalimini gako li kimiki kivisiti vegend Kilimi
zokatave loko nokimisilike,

3* gakd laaloko lo kimimé: Gapo vitatoka netd matd aliki vamilo. Hanusa akiseakd go
peleti moni nene alemiki, it go losita luhamiki vilo.

4Itita numuni makoku itiikima, &mina numuku akiliki niviki &mina apatoti vitave.

5* Apa makotoka likilimi lamana amikoma, dmina apa ahuliiki niviki vahé miliki
likigisaloti mumusopa nene usagama zi ahuliiki vilo.

6 Loko lo kemekago, keza numut6 namato vake Izesuni gako lamana nene li uté i kimi
kimi ikd kivisi vegena kilimi zokika ama.

Mondé nagami holokimiaka ve Zoni hili gako
(Mat 14:1-12; Mak 6:14-29)

7* La niago, agulizaki ve Heloté nene aposolote alévolé neta lili niakumu geleake,
agata gululusi gilimo nene, ve makolite Zoni nene heleneikuti oteake amina neta 10lo
noive liki nilago,

8it6 makolite nene Omasimini agepaguti gako loakd i ve Ilaiza goha ut6 okave liki liaké
niago, makolite nene gozapa Omasimini agepaguti gako liakd a veguti makdma Omasimo
alémo oteneive liki liaka amo nene,

9 Heloté geleake, l4da loko limé: Zonini luvana hukumoéza, ve makokumu gakolaa
nenémika liki lago nogulumo nene hi ve noitive. Loko loake, Izesuni dniganogo gilima.

Ve 5000 nosaneta kemeko namo
(Mat 14:13-21; Mak 6:30-44; Zon 6:1-13)

10 Aposolo keza moné hozal6 kimisilitoti atigind iki iake, keza iki miliki a netakumu
Izesuni aveto iki li amemd. Aveto iki li amikago, eza kelémoko vike kezaiko apa mako
aguliza Petesaita numuto vi anitemo.

1114 niago, ve vend muki keza giliake, Izesuni dmegetiki nivago, eza kelémo moloake

Omasimini gasovalé minoakalimini gako lo kimike, kivisi vegena kelémo zokamao.

12 L4 noigo, Unakd nene gamena asu inogo noigo, izegipala zuha 12-palamate iake
laa liki i amemo: Leza mikasi gomopalalé nouninazo, vegena kimiselekako luhuva
numutokagiiza gihilo numutokagi viki nosanetakumu vitaga iki niiki akatave.

13 Liki likago, Izesu nene lekezatini nosanetd kimiki nalo loko lokago, keza anoté aliki
14a liki lamo: Peleti ligizani lugaloka asu igo it6 lagaha lositako molonounimé nenazo,
leza imane vegenalitini nosdnetd voko meina hizeketatune loko nolape.

14 Liki lamé nene dminalé mina véa 5000 nenéminiki niago giliake 14a liki likago, Izesu
nene izegipala zuha laa loko lo kimimo¢: Muki vegend nene 50 50 nenéminiki mulusi
miliki minalo liki likitalo.

15 Loko lokago, keza izegipala zuhate lda liki likimikago, vegendma mulusi miliki
niago,

16 Jzesu nene peleti ligizani lugaloka asu igoma it6 lagaha lositdmagi aleake, oku-
lumaku okenava oko ndnigake Omasi agepoka loake peleti gitegeake, dmina nosdneta
gona miliki kimitave loko izegipala zuha kimimo.

17 L4 okago, vegena mukilite nikake kagatupa okago, nosanetd lumda ali nupa iki
gosuveha 12 vai okago ali milama.

Pita Izesuni mogonamu lo uto imo
(Mat 16:13-19; Mak 8:27-29)

* 9:3: Luk10:4-11 © 9:5: Apo13:51  9:7: Mat 16:14; Mak 8:28; Luk 9:19

18 Gamena mako nene Izesu eza Omasiloka loko noigo, izegipala zuha kezagé neneld
niago, eza loka oketake vegenalite nenikumu éahove liki liaka niave.

19* Loko lokago, kezalaalikili amemo: Moné nagami holokimiakéa ve Zonima goha ut6
noane liki liakd niave. Itd lugdate nene Ilaizd gozapa okulumaku iti vema goha lemeko
minane liki liaka niave, it6 lugdate nene gozapa Omasimini agepaguti gako liaka veguti
mako nene galeguti otekave liki liaka niave.

20 * Liki likago, Izesu lokéa oketoko lekelisi nenikumu éahove liki liakd niave. Loko

lokago, anot6 aleko Pitd nene geza Omasimo gologi oletatane loko lo mololeta vema
noane, loko limo.

Izesu hiliti gamenamu epoapoga limo
(Mat 16:20-28; Mak 8:30-9:1)

211L4a loko lokago, Izesu lda loko lo hukoketoko lim¢: Lekeza imane gako lo noluku-
mumo nene vegend mako li kememilo.

22 Okulumakuti lumu ve gihila neza nene mono gizapa vegi guguni giziakd ve napagi
mono mogona api-ikimiakd vegi keza miluma neta muki nimiiki neni anigi goselé ikiko
nipili hilikiko, gamena losive makole minokinake heleneitokuti goha otinogo uve.

23* Loko loake, vegena muki 1da loko lo kimimo: Vegend makolite neni némegetatune
liki nigilikima nene kugupémo giliti netda mata nene gili ahuliiki zohota zald kipili
hilinigi miluma net4 ali gihikitatakumu gamena gamena gili zagiiki némegetiki ataze.

24 Mako keza kigika kemeniini ali aménapa iki minata vegena nene kigika kemeni
gopa inogo ive. Ité mako keza nene nenikumule liki kigika kemeni vinasi ahulatamo
nene alévolé kemetameni alitamo neve.

25 Maké keza mikasimini amupild ne netd ali asu niko kezdini kigika kemeni gopa
okoko tolova itimo6 nene, mikasiuka henonimamo nana oko kelémo lamana itive.

26 Ve makod keza nenikumupe monodnemupe avetd itakumu kovoza hilitimé nene,
okulumakuti lumu ve gihila neza lapandne it0 aménehini lapana nenémo numupilo
itekiko apaza agelova kelémoko limito gamenald nene keza kovoza hilimo6 nenéminoko
nezagi nene kuguliza ale otitokumu novoza hilinogo ive.

27Nezalamanalo likimitoze, gililo. Lekelisi atd nene nia vegend lekelikutilugda maké
hilinamiki ha niko Omasimo gizapa oketatimdmamini zdmuza uté okiko éniganigave, loko
limo.

Izesuni agupe haitolimini imo
(Mat 17:1-13; Mak 9:2-13)

28 Jzesu dmina gako lo kemeake, gamena 8-ia nenéminoko oko vokago, Pitani Zonini

Zemusini kelémake agokau Omasiloka linogo itimo.

29 Ttike Omasiloka loko noigo, haité agoka agepa ale noluhake noike gineganevamo
gizopa vaevae loko minamo.

30L& noigo, galinali ve losita Moseko Ilaizako keza okulumakuti uté ikasike Izesugegi
gako ligili hagili ake,

31 pkulumalimini gonanalivagi niasike, Izesti nene Zelusalega noheleko Omasimo lo
mola netd lolo itikumu ligili hagili ama.

32* Laniago, Pitagegi kogdmula ahihi okago, kovo akinakuti otiake dnigamé nene, Izesu
eza lapanalagi noigo it6 ve losima ezagi niasigo anigamo.

33 Anigikago, ve losima keza ahulimiiki vinigi niasigo, Pita laa loko Izesuni lo amike
limo6: Mono gizapa velemaka, imanel6 minuha laga okaze. La okanazo, gaizopa losive

* 9:19: Mat 14:1-2; Mak 6:14-15; Luk 9:7-8 * 9:20: Zon 6:68-69 * 9:23: Mat 10:38; Luk 14:27 * 9:24: Mat 10:39;
Luk 17:33; Zon 12:25 * 9:32: 2 Pit 1:17-18

makole geleketatune, mako geile, mako Mosenive, mako Ilaizanive loko limo nene gako
gele guni amike gopa limo.

34 Loko noli agepagi limusimo lemeko ze hitokimikago, limusi hitoketakumu kehelele
vizimo. )

35* L4 noigo, limusiguti Omasimo l4a loko limd: Imane gipane alémo et onou gipéne
noize. Ai gako gili alilo.

36 Gako laa loko ut6 okago, giliake dnigam6 nene Izesu ezdagd noigo dnigamd. Anigiake,
amina gamenalo dniga netakumu kegepa apiziake aveto iki vegend mako nene li ke-
memama?.

Izesu holosi golesa mina gipa alémo zokamo
(Mat 17:14-21; Mak 9:14-29)
37 Akiake g6 lokago, agokagutilimiake niago, vegena muki iake Izesugegi hotu lama.
38 Hotu liake keikuti ve makolimo gaké napagutildalokolimé: Mond gizapa velemaka,
neni gipa hamoko oko dnigatane loko loka nogetuve.
39 Holosi makolimo aleko alévolé oake noigo, galinali gopaga loakd noive. L4 noigo,
holosi nenémo alémo mdmoka goha okago, sehovala veleaka noive. It6 apeleva apeleva

oko noike lita oko ahulotosa amive. o ] _ '
401t6 izegipaka zuha nene holosima apiliki amisilitave loko lo kumumadza, amiselemi-

tamc’) Okave. e V4 . . Ve s . L K Ve V4 . ’
411,0ko lokago, Izesu1daloko lo kimimo: Lekeza atd imane gili alévolé amake mulutiku

amdnapa iki minamo neneta lekelikumu goselé nepelekave. Lekezagi gamena gamena
minoloko iteko minokugo gili alévolé itahe. La ikaze, gipaka imanel6 alémoko ano. Loko
lokago, izegipama Izesutoka noago, holosi nenémo mikasiloka ahelu okago pou loko
akonoigo, alémo momoka imo.

42 1.4 okago, Izesu nene holosi golesama gahd amike namisilike, dmina gipa alémo
zokoake, goha amelahitoka alémo atigina imo.

4314 noigo, ve vena muki keza Omasimini zdmuza napamu sigaga sagaga lamo.

Izesu hiliti gamenamu goha epoapoga limo
(Mat 17:22-23; Mak 9:30-32)
La iake Izesu oko moloko i netakumu sigaga nilago, Izesu nene izegipala zuha lda loko
lo kimimo:
44 Lekeza imane gakoto lakagata miliki giliki minalo: Okulumakuti lumu ve gihila
neza gala vetini kigizaku nene nepele hilitune liki nilimi milanigave.
45 Loko limdza, nene gakolimini mogonda gilikatave loko kigika kagata kol6 amimé
nenazo, keza gili vevesamake, amina gakokumu loka itanigi kehelele vizekago loka
itamama.

Vegena mukikuti éaho livilegeko noive.
(Mat 18:1-5; Mak 9:33-37)

46 * 1.4 ikago, izegipala zuhamate gakokumu lova hizeke lelikuti éaho livilegeko
agulizaki vele minative liki lamo.

47 Nilago Izesu eza kigikagu nigele gako geleake izegipa koma mako alémoko ake
amatoka alémo oteneike,

48* 14a loko lo kimimd: Mako keza nenikumule liki izegipa koma dimanémini nasahili
ikitatamo nene, neni nasahili inimiakd niamo gelekave. It6 mako keza nasahili
initatamo nene nimisili ve aménehini nasahili itatamo gelekave. Lekelikuti ve makolimo
lemeko nouve loko giliti ve nene Omasimo alémo ve napa lolé okiko likivilegeko mi-
nanogo ive.

* 9:35: Luk3:22 T 9:46:Luk22:24  9:48: Mat 10:40; Luk 10:16; Zon 13:20

Lekeli gala ve noamitimo nene lekelikuti ve noinogo ive
(Mak 9:38-40)

49 Loko lokago, Zoni lda loko lo amimé: Gizapa velemaka, leza ve makolimo
gel gugulizato like holosi golesa nene vegenalitini kigikaguti kepeleko nokimisiligo
anigunimo nene leli 1émegetami ve nenazo, géneka lotunimole.

50 Loko lokago, Izesu lda loko lo amimo: Lekeza géneka litamilo. Ve maké keza lekeli
gala velini niamitamo nene lekelikuti ve ninigave, loko limo.

Samalia vegena makolite Izesuni alimi milamamo

51 Omasimo Izesuni goha okulumaku alémoko ititi gamena alitokago, Izesu nene
Zelusalega vitove loko alévolé oko agata gilimo.

52 L4 oake ve mako kimiselekago, vake Izesu atikumu ali vati itanigi Samalia mika-
siuka apa makotoka vi anitemoza,

53 Samalia vegenaki Zelusale vegenaki kogoka hotopoté minamé nenazo, Izesu eza
Zelusalega vitove loko likumu goselé kepelekago alimi milamago,

54* jzegipala zuhaguti Zemusiko Zoniko keza nene suni dnigikasike 1aa liki li amesimo:
Guivahanitemaka, leza lokuko okulumakuti lolimo lemeko imane ve kepele gesa itive
loko nogelepe.

>5 Liki likasigo, Izesu mino viligoake gaha kimimo.

56 Gah4 kemeake haité apatoka maké vamo.

Izesuni dmegetanigi mini viliga vegenda
(Mat 8:19-22)

57 Gapoloka nivago, ve makolimo Izesuni lo amike vitanitoka vitanitoka nene neza
gémege gémegé 0ko minanogo uve.

58 Loko lokago, Izesu 1da loko lo amimo: Mikasi kol6 onoiku nene gahate itiaka niave,
itd6 namatini numuini nemoza, okulumakuti lumu ve gihila neza akato numunine ito
gotlneld za nomigo vitagd noumo nenazo, mako vitiive loko nolape.

59 Loko loake, ve mako nene geza oko némegetozo. Loko lokago, eza lda loko limé:
Guivahaninemaka, geza gelekako nene, neza minoko améneho helekiko vinake gale
zemikinake gémegetatove.

60 Loko lokago, Izesu laa loko lo amimé: Hilinita vegena gale zikimiaka hoza nene
kigika heleneiti vegena kezagi 4mina hoza alitamo neve. Géisi nene voko Omasimini
gizapalo minoakalimini gako lo utd oko lo kemezo.

61 * Loko lokago, makolimo lda loko limé: Guivahanitemaka, gei gémegetanogo
noumoza, voko neni numuku nia vegendma kemesosoka lokinake gémegetatove.

62 Loko lokago, Izesu l4a loko lo amimo6: Ve makolimohe makolimohe neni hozaguti

mino viligatimé nenémo Omasimini gapogu hoza alitimolda nomive, loko lima.

10
Ve 72 mono hozalo vamo ] ] L .
11.4 okago, Guivahanimo ve 72-a kelémo et oake, gona moloko losi losi iki ale goi iki

vitave loko alika ezda vinogo noi apatoka numuté namato kimisilimao.

2* L& noike ai vegenala zuha lili inigi nia vegenakumu anoza gaké mako lda loko lo
kimimo¢: Miku nosanetd muki omolokamadza, hoza aleaka vegend lagasé minokunize.
Nenemu lekeza mini hoza amelahitoka likiko nene hozal6 vegena mako kimiselekiko
hozavagu viki minumuni alitaze.

3* Lekeza vilo. Gilinahe, hela galagitana mina vegenalitini holuiku nene likigikagu
geha ziki sipsip izagitana minatave loko lekeli nolikimisuluve.

4™ Lekeza vinigi niki, moni gueakd g it6 akiseaka go it6 likigisald sut alemiki lekeza
gapolo6 niviki miniki aliki amiki amuza miliki vilo.

5> Numuni makoku itinigi niikima numuni amelagini mulutikt hulu oleketino liiki
itilo,

6 Amina numuku hulu ve maké noitimé nene, hulumu lina gaké nene aitoka gihila
zitimOza, nenémini ve noamitimo nene hulu gakolimini gihilda nene lekelitoka goha
atigina oko anogo ive.

7*Ve makolititoka hoza alita vegend nenete dmina veguti nosanet4 aliki niki minatamé
nene lamana itimo6 nenazo, numuni makoku itiikima dmina numuku mini-liki niviki
meinavatini nosaneta zahi nagami likimitamoko nene niki minalo. Lekeza haito
numuku itemiki numuni hamokuko minalo.

8 Apa makoku niviko, &mina apd amelage likilimi milikoma lekeza nosdnetd likimita-
moko nene niki niminiki ]

9 kivisi vegend nene kilimi zokiki 14a liki li kimilo: Omasimini gizapalé minoakalimini
zamuza nene lokovogisaloka okave.

10Tt6 apa makoku niviko, likilimi lamana amikoma, lekeza viki gapold otiniki laa liki
li kimilo:

11* Lekeli apakuti mumusopa ligisalé gimizeneim6 nene lekelikumui vahé moloko atili
noune. L4 nounimdza, gaké imane gili minalo: Omasimo gizapa oleketatimé nenémini
zamuza nene lokovogisaloka omo alitokago anigi ahulikave, liki li kimilo.

12* Neza gakd lo likimitoze, gililo. Gamena napalé nene Soto apaku mina vegenalite
golesa mogonainimu goni koma itamaza, likilimi lamand amita vegenalite goni sipisi
inigave.

Kigika aliviligama vegenalite miluma sipisi gilinigave
(Mat 11:20-24)

13 Agae, Kolazina amelagita, it6 Petesaita amelagita, lekelitoka golivagi netd ut6 inogo
ive. Alévolé suni lekelitoka 1016 umo nene golesa neta aliakd a vegend miniaka a apa
Tulo apatoka ito Sitona apaku ut6 ilina, keza gozapa miluma giliki kigika ali viligamo
nenémini mogonda li utd iki ginegane litaha ali akiliki 16 lana nene kugupel6 hiliki
minaline.

14 Gamena napald nene Tulo apakuki Sitona apakuki mina vegenalite goni itamdza,
lekeza goni napa genavagi inigave.

15 1t6 lekeza Kapanao amelagita, lugulizd okulumaku ititive liki ali otiakd niahe.
Nenéminoko nomive. Zunigu lekehelu inogo ive.

16 * Loko loake, goha mini ameko izegipala zuha lda loko nokimisilike limé: Ve maké
keza lekegepaguti gulupe liki gilitamo nene neni negepaguti gako gilinogo ive. Ito ve
mako keza kemegesa likimitamo nene, kemegesa nememo gilitimo neve, ito kemegesa
nimitamo nenete nimisili ve kemegesa amemo gilitimo neve.

Ve 72 atiginda amo
17 L4a loko kimiselekago, viki miniake, goha ake muluiku agila guluma igo kogoliza
viziki 1da liki lamd: Guivahanitemaka, gei gakoto nene holosi golesa nenete kezagi gili
limiki golisi iaka niave.
18 Liki likago, Izesu laa loko lo kimike limé: Satd eza go vegitana oko okulumakuti
lemekago anigokuve.
19* Lekeza gililo. Neza zdmuza lekemekugo lekeza gosihato it6 akohu oaka gosi-
hakitana netat6 lisatamo ito leli lova gala ve Satani zamuzalaldé nilisikoma nenémo
lekepeleminogo ive.

20 L4 onoimdza, holosite lekeli gako gili aliakd niakumuké giliko itemiko, lekeza

Omasimini mututoni minakumule loko lukuguliz4 nene okulumaku gizonoimdé nenemu
lokogoliza viziki minalo.

Izesu agoliza vizimo
(Mat 11:25-27;13:16-17)

21 Loko loake dminasité Omasimini Sikalahulimo agika alémo vavani noigo, mulunagu
16 guluma noigo laa loko limo: Aménega geza okulumalimini mikasimini Guivahani
géisigd nene noane. Sukulu lunike gele vevesokune liki liakd nia vegend keza giliki
gili guni ikatave loko moné imane ale hala geko molokanike sukulu lamake izegipa na-
munigitana iki mina vegenalitini kigikagu molokimiaka noanikumu gegepoka noluve.
Aménegamaka, geza nene nenéminoko utod oloko vitive loko gelekako nene etoaka noive.

22*1,0ko loake, mini ameko ldaloko limé: Améneho netd muki nene nigizaki molo asu
okave. It ve makolite Omasimini gipala noutimini mogona gelemave. Améneho ezago
geleneive. Ito ve makolite aménehini mogona gili vevesamave. Neza gipaka noumo
it6 nezdane lo utd oko lo kemekugo anigi hehe litave loko gilito vegena niamo lezatego
ameénehini mogona gelenoune.

23 Loko loake, izegipala zuhaloka mino viligoake keiko Izesu lda loko lo kimimo:
Omasimo nénohd zelikimikago lekeza lokogémulatuni netd imane énigi vevesikave.

24 Neza gako lo likimitoze, gililo. Gozapa Omasimini agepaguti gako liaka a vegi
kugulizaki ve napagi nenete oko moloko nou netd lekeza anigiakd niamo nene anigatune
liki gelemoOza, dnigamamOma neve. It0 lekeza negepaguti giliaka nia gako gilitune liki
amoza, gelemamoOma neve.

Samalia ve lamanalimini gakola

25 * Loko lokago, mon6 mogona api-okimiakd ve makolimo oteake Izesuni ameku
moloko laa loko loka otake lim6: Mond gizapa velemaka, neza nana okinake alévolé

nemetameni alitohe. ] o ]
26 Loko li gakotd nene Izesu lo amike limo: Mosé nanave loko lo hukoleketave. Geza

nene gako nanave loko gatoko gelene.
27* Loko lokago, eza 1da loko limé: Geza gigika gemeni zadmuzaka it6 geleakaka muki

nene Guivahani gei Omasiloka lehizetozo. It6 gezakamu geleakd noanimdémaminoko
gigivekaginimu geleko gigika kemezo loko luhuva gizonoimoma neve.

28* Loko lokago, Izesu 1da loko lo amimé: Lo nogumu gakot6 lo vevesoko lokane. Lani
gakoto amegesa molokogo lolo itanimd nene alévolé oko minanogo ane.

29 Loko lokago, &mina ve nenémo ezda mogonala hize 1€ inogo Izesuni loka otake laa
loko limo: Nigivénege keza éage niave.

30 Loko lokago, Izesu 14a loko lo amike limé: Ve mako eza Zelusalega ahuloake Zeliko
numutoka nolimigo laskoli vete gapolo apiliake lavolavo gola neta matala muki gumina
iki aliki vikago, hilinogo gapol6 ako minama.

3114 oko akonoigo, Omasi guguni gizoakéd ve mako nene dmina gapold novike dnigamé
nene hilinogo akonoigo zova zeko avilegeko vimo.

32 Vokago, dmindminoko mond zagusaveu hozalé ve Livaini agapilamokuti maké
nenémo aminaloka oake dnigamO nene la oko akonoigo, anigoake zova zeko avilegeko
vimo.

33Vokago, Samalia vegi Zuta vegi apiziki minamamdma nemaza, Samalia ve makolimo
amina gapold novike apili ahula vema akonoit6 oko dnigoake, muluna gitihina okago,

34 noit6 vike apelego golani imémal6 nene hilinagi vain nagamiki holomiake asapu
omiake, alémo oteake toki izavdmini amegesal6 ahulomiake vike veno vegenalitini

numuku itesike nasahili otamo. _ o o
35 Akikasike g6 lokago dmina ve vinogo noike veno vegenalitininumuni gizapa ve nene

kina losita namike limo¢: Geza imane ve gizapa lamana otozo. La noako moni gumumo
nene asu okikoma neza goha inake gimitove, loko lima.

36 Nenemu geza nanave loko nogelene. Ve losive makole akuti nene laskoli vete
apilikago gapol6 ako mina vemdamini agivelaho hi ve minamo neve.

37Loko lokago, mond mogona api-okimiakd vemdmo lda loko limd: Miluma gelemiake
alémo lamana i veve. Loko lokago, Izesu nene géisi voko &minamini 0zo, loko lotama.

Malatako Maliako Izesuni alesa mili amesimo

38 * Lomiake, gapol6 nivake apa makoku anitemo. Nene apaku vend maké minamé
agulizd Malata eza Izesuni alémo numunagu molokago,

39mohé agunala agulizd Maliad eza nene ake Guivahanimini agisauka minake ai gako
geleko minamo.

40,4 noigo, Malatd eza nosanetd ale vavaihozamu mulunaitimé. La oake, Malata vike
Izesuni lda loko lo amim@: Guivahaninemaka, moho nugunane Malid nene ahulonimik-
ago nezanegl nosanetd ale vava noumo anigamape. Lo amekako, oko hozald nelémo vati
itive.

41 Loko lokago, Guivahanimo lo amike 1da loko lim¢: Malata, Malata, geza gagata
gululusi nogelenike muluka itekave.

42 Geza netd hdmakokumu gelezo. Malid nene netd lamanalda ale gizaka ike nenitokati
zamuza alekave. Nenémo aitoka gihila zekiko makolimo agizakuti ipa aminogo ive, loko

limo.
11
Izesti Omasiloka loakakumii lainim-oketa gako
(Mat 6:9-15;7:7-11) )
1Gamena mako zupa Izesu nene apa makotoka Omasiloka loko 1o asu okago, izegipala
zuhaguti makolimo 14a loko lo amim¢: Guivahanitemaka, Zoni nene izegipala zuha
Omasiloka litave loko lainim-oketoaka i netd aleko lainim-oletozo.
2Loko lokago, Izesu 1da loko lo kimim@: Omasiloka niliki nene 14a liki lilo:
Ametega, gei guguliza etd oko minatize. Numuto namato gei gizapal6 minoakalimini

Zamuza uto o asu ino.
3 Geza gamena gamena nosate lemezo.

4Lezaligiveteginilihima nekisdini ale ahulokimiakd nounimo nenémini oko lihimate ale
ahuloletozo. Geza gimilegu moloaka netaku lelémo molamo.

> Loko loake, 1da loko lo kimimé: Lekelikuti ve makolimo nene holugu akovevé
zogovamini numutoka voko sele loko zogone geza peleti losive makole nemezo.

6 Zogone mako nene gapol6 ake ake neni numuku itinasa okago, nosaneta koma
amitomo nomigo loka nouve.

7 Loko lokiko, zogova nenémo numukuti nene leza gahe gekunike vend izegipanegi
akonouhaku goseleka lamo. Neza otekinake netd mako gememinogo uve.

8 Loko litim6 nene, neza lda loko lo nolukumuve. Eza neni zogone minokagove loko
oteoko neta makd amemitimo nene, maga ve nenémo sele lova lova okiko, eza oteoko
vitaga noi netdma aminogo ive.

9-10 Nenemu 14a loko lo nolukumuve. Omasiloka voka liaké niamo nenete netd mota
aliaka niave. Vitaga iakd niamo nenete netd gihila ali uté iaka niave. It6 gahelé hoko-

hoko likago gahe kol6 okimiaka noive. La onoinazo, lekeza Omasiloka vokd liikima dmina

neta alinigave. Vitaga iikima neta gihila ali ut6 inigave. Gaheld hoko-hoko nilikoma
gahe kolo oleketanogo ive.
11 Lekelikuti ve makolimini gipaldmo lagahamu vokd lokiko nene amelaho gosiha

amitihe.
121t6 okoloho mulamu voka lokiko nene akohu gosihakahd amitihe. La aminogo ive.

13 Nenemu lekeza vegena golesa neneta izegipatini gizapa lamanda ikitake neta
lamana ali kegepa iaka nianazo, okulumaku ametipo nene voka lita vegena nene aleko
iteko Sikalahula lehizeleketanogo ive, loko lima.

Izesuko Pelezepuloko
(Mat 12:22-30; Mak 3:20-27)

14 Gamena mako zupa nene ve makolimini agepa ale lakoli okago mina holisi nene
Izesu apeleko amiselekago, vokago, agepa apizi vema nene agepa a oake gako akd limo.
La okago, vegena keza sigaga lamoza,

15* Jugdate 14a liki lamo: Holositini agulizaki ve Pelezepuld loko noi vémo alémo vati
noigo holosi kepeleko kimiseleaka noive.

16 * Liki likago, lugdate ameku milake loka itake okulumakuti alévolé suni mako ale
uté okako gei mogonaka anigatunize.

17 1Liki likago, Izesu kigikdmini gaké hanuva geleake lda loko lo kimim¢: Mikasi
makoku vegena hizi hou liiki lova gopa hizitamo nene kei mikasi nene gameko mina-
timomaneve, it6 numuni makoku vegenad keza hizi hou liiki eza akohu apiliko eza akohu
apiliko itamd nene dmina numuni ahuliiki hutili iki vinigave.

18 Lekeza nenikumu nene Pelezepuloni zdmuzatunu holosi kepeleko kimiseleaka
noive liki liakd niamodza, Satd nene ezda izegipala zuhagi hizi hou latamé nene ai
gizapald minatamolda nene nana iki alévolé iki minatave.

19Nenikumu nene Pelezepuloni zamuzatunu holosi golesa kepeleko kimiseleakd noive
liki liaka niave. Laalikima lekelitini izegipatini zuhate nene dmina iki Satani zdmuzatunu
holosi golesa kipiliki kimisiliaka niave liki litahe. Oe, 1dalikilamitamé nenazo, kéisi soza
gakotinimini mogonda hanuva ali uto itamo neve.

20 L4 onoimoza, neza Omasimini zdmuzatund holosi kepeleko kimiseleakd nounazo,

Omasimini gasovalé minoakalimini zdmuza nenémo lokovogisaloka mota omo &vatiha
okamo nenémini mogona mota uto okave.

21Satd eza gasovagi ve amuza ve minooko gimisi magé aleoko numuna gizapa itimé
nene, neta matala muki nene avasavagi minanogo ive.

22 1,4 itimdza, neza alévolé ve noutimina nene okoko dmina ve lova ale ameko ai
aviligitomo nene, gimisi magé gele alévolé i netdma ipa oko vegena makod gona moloko
kimitove.

3* It6 mako keza nenikuti vegend minamitamo nene, neni gala vegend ninigave.
Mako keza nilimi vati iki vegend kilimi nenitoka amitamo nenete kilimi hutili iakd niamo
gelekave.

Holosi golesa atigind iti gako
(Mat 12:43-45)

24 Holosi makolimo ve makolimini agikaguti iteoko nene avasu vizeko minati nu-
munimu vitaga inogo osagava apatd voko mohona itive. Vitaga oloko novoko neza
numune ahulokuke umoma nenazo lokoko mohona oko vitaga itimoza, nomiko neza
goha dminagu atigina oko vinake minatove loko agata geleoko

25 atigina oko voko dnigatim6 nene dmina numuni agika nene lolopa gitiki ali guni ikiko
ito gizapa ve mako noamiko anigatimo nene,

26 eza goha ahulooko voko holosi agivelagini 7-ia kugupeloti sisipa anuva ovimolda
kelémoko oko nene dminagll miniki aliki inigave. L& ikiko damina ve goi oko golesa
oko minamdza, ii alika nene golesa o lamand oko golesa inogo ive. Ve golesa dimane
lekelitoka uté itikumu noluze, ehe tinaneve.

Omasimo lamand nénohd zeketonoi vegend
271,0ko noligo, ve venalitini holuikuti vend maké minamo nenémo Izesuni sele like 1da

loko lo amike limé: Vend maké nenémo gei getoake amini gemeneimoé nene Omasimo
lusa getonoimoma neve.

28 Loko lokago, Izest 1da loko limé: Laa loko lanimdza, Omasimini gako giliki Omasimo li
gakotd dmegetiakd nia vegenad nene Omasimo ndnohd zeketonoimoma neve.

Vegend golesate alévolé suni dnigatune liki lamo
(Mat 12:38-42)

29 Loko loake, vegena sii sii liki alegesa niago, Izesi mini ameko l4a loko lo kimimo:
Oko moloko oakd nou netd anigiakd nia vegend nene vegena golesa minikave. Keza
alévolé suni mako anigatune liki liaka niamaoza, haito suni mako ale ut6 ugo anigaminigave.
Zonatoka emane uto i sunigitana mako uto iko nenego aniganigave.

30 * Zona nene lagaha sipisimamini agikagu lemeko gamena losive makole minake
heleaka gapoguti goha oteake Ninive vetini kovogisald dmina sunimu lo utd o kim-
ImOmamini oko okulumakuti lumu ve gihila neza imanel6 vegenalitini kovogisalo neni
anosa ale ut6 oketanogo uve.

31* Omasimo gona mololeketati gamena nene Sepa mikasiuka agulizaki vena minamé
nenémo oteoko imane gamenalo nia vegenalitini mogonadinilotuva legekiko lihima napa

alitamd oko nene neve. Amina vena nenémo nene agulizaki ve napa Salom6ma muki neta
mogona gele vevesoko gilimomamini gihilaa gilinogo mikasi hotokati gapo hana hana
amo. Ité nénisi ato imane Salomoni koma avilegeko noumoza lekeza neni gakd gilisa
amave,

32* Omasimo gona mololeketati gamena nene Ninive ap4 amelage otiki oko moloko
oakd nou neta anigiakd nia vegenalitini mogonadini lotuva liginogo ive. Lotuva legekiko
lihima alitatoko oko neve. Nene hanuvamu nomive. Zona nene mono lo nokimigo
Ninive apa amelage kigika ali viligamo neve. Itd nénisi ato imane Zonakitana oko mi-

nonamuve. Zonani avilegenoumaoza, lekeza gakone gili ahuliake likigika ali viligamamo
neve.

Lugupémini l0 livi
(Mat 5:15; 6:22-23)

33* Hivémo 16 livilegeoko holoma sepekd molatimd neve, it6 somotunu gahuma itimé
neve. La oko nomive. Livi nene legeake numuku itita vegena hize hanatoketative loko
holomal6 molosa neve.

341t6 gogdmula nene gugupémini 16 livi neve. Gogémula nenémo mumuzé oakalimini
gapogu gelémo molamitimé nene, Omasimini lapana nenémo glglkagu hize hanato asu
itiméza, gogomula nenémo gelémo golesa itimo nene, gugupelo itd gigikagu limugusi ze
minanogo ive.

35 Nenemu gigikag Omasimini livi lonoimaé nenémo lihokiko limugusigii minokatanize,
gizapalamana ozo.

36 Gigika makotoka limugusi zemoko hanato asu onoiko, 16 livilimo hize hanatogeta-
tim6 nenéminoko gigika hanatokogé minanogo ive, loko lima.

Izesu Palisaio mono vemuki mono mogona api-ikimiakd vemuki alévolé oko lo
hukonoimole
(Mat 23:1-36; Mak 12:38-40)

37 1zesu laa loko lo asu noigo, Palisaio mono ve makolimo nosanetakumu alesa molo
amimo. La okago, Izesu nene numunagu iteake nosanetd mako niki minasima.

38 Amina Palisaio mono ve nenémo Izesuni dnigam6 nene, Zuta vetini suni aleko agizani
nagami zemike nosanetd hanuva nonago anigoake, etami suni nalive loko geleake, inina
oake agata gululusi gilimo.

39 L4 noigo Guivahanimo 1da loko lo amimd: Gelezo. Palisaio mond ve lekeza lape
somogitana iki niave. Lekeza nagami goni it6 lape hetolaloka nagami ziakd niamoza,
likigikagu guminalo suni it6 haitopaito neta golesa nenémo vai onoive.

40 Lekeza ve negi ve lamana niave. Omasimo neta hetolda it6 agikda hamo lelegito lolo
okamodma neve. Nene gelemahe.

41 Likigikaguti vegend nasahili ikitatamo nene, likigika viheletokogd minanogo ive.

42 * Lekeza Palisaio mond ve ehe tindneve. Lekeli mikuti mapéanuha ekipd anuva
lamanaki netd itd6 netd mako haitopaitolimini 10 10 nekuti nene hamopamé aliake
Omasi amiakd niamoéza, lekeza nene hehe loko hamd lelegit6 vegena gona moloakalimini
it6 likigika Omasiloka moloakalimini nene ahulikave. Lekeli netd matd 10 10 nekuti

Omasi amiakalimini nene ahuloakalda nomimaza, imane net4a napa nenegi hanuva lolé

oakalimini neve. . o ) ) )
43 Lekeza Palisaio monod ve ehe tindneve. Lekeza mond numukd numuku nene
vegenalitini kovogisalo minoaka siatd minatune liki giliaka niave, itd lekeza maketiloka

muki vegena nenete geké lilitatave liki giliaka niave.

44 Lekeza ehe. Lekeza gonosi milimili hald geneim¢é nenéminiki niave. Aminald
vegenalite mihina niake likigikagu lili okave liki gilisd amave.

45 Loko Izesu lokago, mon6 mogona api-okimiakd ve napa makolimo lo amike mond
gizapa velemaka, geza lda loko nolanike lelikumuki gaha nolape.

46 Loko lokago, Izesu lda loko limé: Oo, lekeza mon6 mogona api-ikimiaka ve, lekeza
ehe tindneve. Lekezatini li mila gaké nenémo genavagi lold okago vetini kiginagu
gihikimiaka niago, keza silipa iki gihiakd niamadza, &mina genavagi neta nene lekezatini
likigizani hisuinitunu kilimi vati itigi iki ma alisa amave.

47 Lekeza ehe. Lekeza avotike Omasimini agepaguti gako liaka ve Kipili hilina vetini
gonosi milimili numuni lamana lili iake gonanalisi ikimiaka niave.

484 niago, lekeza avotike iki miliki iakd amolda hizilé iakd niamdmdmini mogona uté
okave. Avotike keza Omasimini agepaguti gako liaka ve Kipili hilikago, lekeza keikitana
niake gonosi milimili numuini lamana lili ikimiaka niave.

49 Nenemu Omasi eza gele vevesoaka noi ve nenémo lda loko lonoiméma neve:
Negepaguti gako liaka vegi aposologi kimiselekugo, viki niiko, lugaa gopoguni milikimi-
iki lugda kipili hilinigave.

50 Loko lonoimé nenazo, mikasi gena oake mino-loko iteko novigo, Omasimini
agepaguti gako liaka ve nikepelego golani lekemo nenémini lihima nene imane game-
nalo nia vegenalitini kumupild ite asu inogo ive.

51 * Neza lamana lo likimitoze, gililo. Atani gipala Epoloni apele nohiligo golani
leki gamenaloti Omasimini agepaguti gaké liaka a vegend lugda kipili hililiki nivago
golani lekikago, Zakalia eza Omasi guguni gizi amiaka itagi et6 onoi numunigi holuté
noigo napelego golani lekimo, kel golanimini lihimavala nene imane gamenal6 nia
vegenalitini kumupil¢ itinogo ive.

52 Lekeza moné mogona api-ikimiaka ve, ehe. Lekeza gako gele vevesoaka gahémini
kiila aliki vikave. Lekezatini dminagu itemake, vegend makd itinigi niago gapo hizi li
ikimiaka niave.

53 Loko loake, numukutima nolimigo, mondé mogona api-ikimiakd vegi Palisaio mond
vegi keza gakotunu Izesuni lova ali aminigi gakd loka loka itama.

>4]zesu gako lo gopa okiko goni otatune liki ai agepal6 gizapa iki minamo.

12

Izesu soza sunimu kagata alimo
(Mat 10:26-27)

1* L4 niago, vegend mako iki kugupelé kugupeld iki sii sii liki alegesa ikago, Izesu
nene izegipala zuhaloka l4da loko lo kemeneike lim¢: Palisaio mond ve nenete sozald
vetini suni aliki iki miliki iakd amo nene ekesa neta neve. Lekeza nenemu ehe, gizapa
ilo.

2 * Hitonoiti netd nene uté o asu ititoké neve. Ité asugunad iki lili ina neta nene uté
okiko vegena mukilite gilinigave.

3 L4 niiki holugu llmugUSIgu gako legeso iki linamd nene hanatoka likiko muki veg-
enalite gili asu inigave, it6 lekeza numuni agikagu gako musika linamé nene numuni
hetoti gako napaguti li uté niko gilinigave.

Lehelele viziti ve lelepizimo
(Mat 10:28-31)

4Nigivénegita, lo likimitoze, gililo. Vegena makolite lukugupegé apili hilinigave. Alika
neta makd lili ilikitatamo nomitimo nenazo, 14 ita vegenakumu lekelegesa legemino.

5 L4 onoimdza, lekehelele viziti ve mako lekelepizitove. Omasi eza lukugupe apele
helekoko 16 apaku lekehelu o ahuloaka zdmuzagi ve noive. Neza lamana lo nolukumuze,
gililo, aikumu lekelegesa ligino.

6 Somohd nene ha netd nianazo, golohd moni lositatuni nama somohad ligizani
lugaloka asu igo meina hizemosalda neve. L& onoimdza, Omasi nene nama somoha
makokumu ma agati molosa amive.

7 Lekeli gototini zopovatini gatoakalda nene Omasimo gele ast oko geleneive. It6
lekeza nama somohd niamave. Lekelisi nene vegend nianazo, it6 Omasimo gizapa
olikimiaka noinazo, nenemu neta makokumu ma lekehelele vizemino.

Izesuniizegipala zuha noune loko lo uto oaka ito zeko hitoaka
(Mat 10:32-33; 12:32; 10:19-20)

8 Neza lo likimitoze, gililo. Vegenalitini kovogisalé ve mako keza neni nuguliza li
ut6 iki nilimi napa itamé nene, okulumakuti lumu ve gihila neza Omasimini agelogini
kovogisalé dmina oko kelémo napa oko linogo uve.

9Ve mako keza vetini kovogisalé nenikumu zivi hitivi itamo nene, neza dmindminoko
Omasimini agelogini kovogisald keikumu zevo hitovo itoméma neve.

10 * 1t maké keza okulumakuti lumu ve gihila nenikumu alivi letivi itamé nene,
Omasimo dmina lihimavala ahuloakalda nene nemdza, Omasimini Sikalahukumu alevo
letovo oakalda nene, Omasimo nenémini lihimavala ahuloakalda nomive.

11* [t6 mono numuikupe mond gizapa vetini ité6 kugulizaki vetini kovogisalope goni
nilikitikoma, konotd aleko nana gakd litupe it6 nanave loko litupe liki lakagata giliko
gena amino.

* 12:1: Mat 16:6; Mak 8:15 © 12:2: Mak 4:22: Luk 8:17 © 12:10: Mat 12:32: Mak 3:29  12:11: Mat 10:19-20;
Mak 13:11; Luk 21:14-15

12 Amina gamenal6isi lekeza lita gaké nene Sikalahulimo lo lekeme lekeme noiko li
kimitamo nenazo, lekeza mulutini itemino.

Negi henonagi vemit anoza gako

13 Loko lokago, alegesa iki mina vegenakuti ve makolimo Izesuni lo amike 14a loko
limo: Mono gizapa velemaka, geza uvonehini lo amekako, ameteho nene helisa henoni
mololetamo nene gona moloko lugaa nimitive.

14 Loko lokago, Izesu laa loko lo amimd: Vémage, helisa henonimu gona mololeke-
tatane loko it6 gonikumu lo hukoleketatane loko éaho nelémo et6 okago nolane.

15 Loko loake, vegend 1da loko lo kimimé: Lugupémini henoni vai oko minatimo
nenémo ligikdmini henoni ale ut6 amitimo6 nenazo, anigo lukumu heleaka netakumu
gizapa ilo.

16 Loko loake, anoza gaké mako lda loko lo kimimdé: Moni henoni vai oko mina ve

makolimini mikasi nenémo nosaneta vai oko ale uto imo. L
17 Ale ut6 okago, mulunagu nene ale moloaka numuku nene nosaneta vai okanazo,

nosaneta lugda nene nana itove.
18 Loko geleake, 1da loko gilim6: Nosdnetd ale moloaka numunima lukokinake napa
napa gitove. La okinake nosanetdnegi netd matanegi nene amina numuku ale molatove.
19 Ale molokinake, nezdnemu lda loko litove: Nezdne neta mata vai oko minokamaé
nenazo, asu amiko melekeni muki oko vinogo ive. Nenemu navasu vizinake nosaneta
noko zahi nagami noko nogoliza vizeko minanogo uve.

20 Loko gelekago, Omasimo 1da loko lo amim¢: Negi ve neneka, itina holugu gei
sikalahuka alekugo hilinogo ane. La okiko nosaneta henokanoka ale molanimo nene
hutili inogo ive.

211,0ko lo amitim6 nenazo, netd mata vai oko minati ve mako eza Omasimini agémulald
gohogo ve minatimo nene, amina suni aitoka utd inogo ive.

Mulute iteaka gako
(Mat 6:25-34)

22 Loko loake, izegipala zuha l4a loko lo kimimo: L& onoigo 1da loko lo nolukumuve.
Lekeza miniki aliki itakumu nene nosaneta hikuti noko minatupe itd ginegane nene
hikuti ale akalatupe liki mulutini itemino.

23 Nosdnetd nene netd gihila nomive. Lekelisi miniki aliki itamé nenémo netd gihila
neve. Ité lukugupeld ginegane nenémo netd gihila nomive. Lukugupe nenémo neta
gihila neve.

24 Namamu lakagata giliki gili vevesalo. Keza netd mata zuhd isd amave, itd6 minu-
muni o molokago nosaneta nene numuiku ali nupa iki nisa amave, itd nosaneta ali milata

numuni gisad amamoza, Omasimog6 nosénetd gopa ale ut6 o kemeaka noive. It6 lekeza
nama minamave. Vegend nianazo, ito nama muki nene limiki niago lekeza itiki niamo

nenazo, Omasimo netd mata hanuva ale uté mololeketatimo nenae.

25 Lekelikuti maké éaho muluna noitiko minoko aleko itité nene ezda agata geleko
kilisimasi mako mini ameko molomo iteko minative. Ma nomive.

26 Tt0 nene netd koma nemoéza, lekeza dmina netd alisa amamé nenazo, neta
makokumu nanamu mulutini iteakd noive.

27* Lekeza palaud guvava oko minoaka noim¢ nenémini mogona gili vevesamahe.
Palaua Kkéisi nene hoza makod alisd amave, itd ginegane lamanatamanako ali
luhatakumu g6 isa amave. La onoimoza, neza lo likimitoze, gililo. Gozapa agulizaki
ve napa Salomoé nene gonanalivagi netd ale luhoaka imoza, palaua nenete Salomoni
agupelo neta aviligikave.

* 12:27: 1 Kug 10:4-7; 2 1ki 9:3-6

28 Palaud nene itinasa uté oake gé lokago gululupasokago hukiki 16 giziaka niave.
It6 Omasimo lokago dmina palaud nenémo gonanalivagi netd ale koloaka noinazo,
nenemu lekeza komasi gili alévolé inamé neneta ginegane nene Omasimo hanuva ale
uto oleketanogo ive.

29 Lekeza lakagata gululusi nigiliki leza nana netd natunimé neve, it6 nana zahi
nagami natunimo neve liki mulutini itemilo.

30Keza numutdé namaté mondini nomivegend nenete dmina netakumu kagata gululusi
giliki vitaga iaka niave. La niamoza, ametipo nene dmina netd lekelitoka minamitimo
nene minamitave loko geleneive.

311,ekeza dmina netakumukopa Omasimo gizapa vetinilolé iti gapogu likigika lakagata
goi iki miliko vo minino. L& ikiko nene, lukugupémini netaki nene hagitana lehizeleke-
tanogo ive.

Okulumaku henoni ale nupa oaka gako
(Mat 6:19-21)
32 Lekeza vegena luguhd nupa inamé neneta lekehelele vizemino. Ametipo gizapa
omiaka noi neta mata muki lehizeleketanogo agoliza vizeko nogilive.
33Nenemu nene henokanotini salimiiki dminaloti meinava moni aliiki gohogé vegena
kimilo. La iiki moni gueakda gé haitolimini hulupa lamitimini alilo. Lekeza la iki
okulumakuka asu amiti henoni ali nupa itamé nene, neneldé guminalo vete mihina
aminigave, itd gunakonimo hutamitimo neve.
34 Henokanotini lamand neti apatoka nene, likigika neinogo ive.

Gelekelé izegipate gizapa iki minata gako

35* Lekeza lavolavo gotini ali likiiki gohatitd leti ziiki lamu 16 ligi miliiki ali nené iki
minalo.

36 * Ve mako keza gizapa venini nene vena alimi ame gamenal6 amisi gitatoti
numutoka atigina oko atikumu ageva iki minake, eza oko gahel6 okoha zekiko litd oko
gahe segetatune liki gizapa iki minamo. Lekeza dmindminiki gizapa iki minalo.

37 Gizapa venini nenémo oko gelekelé izegipala nene akamiki gizapa iki minikiko
anigatim6 nene kogoliza viziki minanigave. Neza lamana lo likimitoze, gililo. Gizapa

venini nenémo okoko hoza aleakd lavolavo likeoko nosanetd iki miniki nalo loko lo
kemeoko, ezaa oko nosanetd vata oketoko gona moloko klmlnogo ive.

38 Eza nene holugu akovevé ahe ité g6 lomolomohe oko dnigatim6 nene, gelekelé
izegipala gizapa iki niko dnigatim0 nené, keza kogoliza viziki minanigave.
9 * It6 lekeza imanemu gililo. Numuni amelaho nene guminal6 ve ati gamenamu
gililina, guminal6 vemule loko gizapa onoitimé nenazo, guminald ve nene oko numuni
zeko epetamitimo neve.

40 Amindminoko okulumakuti lumu ve gihila neza negeva iki minamita zupa anogo
unazo, lekezagi ali nené iki minalo.

Amegesa moloko Omasi gelekelé otatuni gaké
(Mat 24:45-51)
41Loko lokago, Pitd 1aaloko limo: Guivahanitemaka, anoza gaké lo nolemenimé nene
lelikumuko nolape it6 ve makokumuki nolane.
421.0kolokago, Guivahanimoldalokolimé: Hozal6 ve mako nene gele vevesonoko gele
minatimo ité hozavaa nene amegesa moloko minati ve nene gizapa vevamo ai numuku
netd matato gizapa oko minoko hozalé ve mako lugda gizapa oketative loko lomikiko
nosaneta nata gamenalo nene gona moloko kimiti vémini mogonamu lo likimitove.

* 12:35: Mat 25:1-13  © 12:36: Mak 13:33-36 12:39: Mat 24:43-44

43 Gizapa veva nene okoko dminahozal6 ve nene goi okolotam6mamini oko hoza naliko
anigatim6 nene, &mina hozald vemu giligo nene lamana itimo neve.

44 14 onoinazo, neza lamana lo nolukumuze, gililo. Gizapa vevamo la oko gizapa
lamana i vema nene muki netato gizapa ve lolé otanogo ive.

4514 itim6za, dmina hozalé ve nenémo neni gizapa vema nene gamena hdna minokaze,
litd oko aminogo ive loko mulunagu gelekoko, hozalo ve vena mako lugaa kepeleka ito
nosanetd nene hanuva noko minoka it6 zahi nagami noko it6 ekesa nagami noko negi
nagi hizeko minoka itimo nene,

46 dmina hozald vémini gizapa veva nene okoko dmina hozalo ve nene gizapa vevamu
ageva oko minamiti gamena eza gatiza minati gamena okoko dmina hozalé ve nene
agupe apelevo hukovo ooko amisele ahulokiko, hozamu muluiku gili alévolé inamita
vegend niaku voko minanogo ive.

47 Hozalo ve makolimo nene gizapa vevamini agepaguti gako gelekoko netd ale vava
oko minamoko gizapa vemdamo li gakotd0 amegesa molamitim6 nene, gizapa veva
nenémo vauva aleko napiliko goni hoza napa alitimoza,

48 hozal6 ve makolimo gizapa vevamini agepaguti gako gelemoko nogosani nati suni

alitimoé nene, gizapa veva nenémo hana okogé apilinogo ive. Omasilokati helisa henoni
val iki alinita vegend nene Omasimo ali atiginiki nimitave loko goha lokiko aminigave.

Ité Omasimo ve maké nene neta vai oko kemeneitimo nene, ali atiginiki nimitave loko
lokiko goha aminigave. It6 amemitamo nene, nana oketative.

Izesuni monokumu hize hou latuni gako
(Mat 10:34-36)
49 Neza mikasiuka 16 gizoleketatove loko lemekumodma neve. It6 muki vegenalitini
golesa netaini 16 gizatove loko itina lalina, mulinegu lamana gululine.
50 * Miluma neté gihinitanigave. Velesa gihiniti asu inamiko multine gitihina iko
minoloko novugo alika gihinitanigave.
51Nenikumu nene imane mikasiuka nonagd ale uté itane loko lemekane liki nigelehe.
Oe, 1o likimitoze, gililo. Neni monokumu hize hou loaka netd ale ut6é inogo lumumoéma

neve.
52 Jtina gamenaloti velet6 nene numuni makoku vegena ligizani lugaloka asu igo

nitamo nene, neni monokumu hizi hou liiki, ve losive makole nenete ve losimu nene
gala ve lili ikitanigave, it6 ve losi nenetosa ve losive makolemu gala ve lili ikitanigasive.

53 * L4 iiki, 14 iki hizi hou lanigave. Amelahiko gipalago mini luga luga iki hou
lanigasive, it0 izolahiko moholago mini luga luga iki hou lanigasive, itd0 anohuvolahiko
avolahiko mini luga luga iki hou lanigasive.

Itina gamendmini mogona gele vevesoakd gako
(Mat 16:2-3)
>4 Loko Izesu loake, alegesa a vegend laa loko lo kimimo; Lekeza limusi maké ezega-
lokati noitiko anigiake, golini mota zinogo ive liki liaka niave. Laa liki linaté nene gihila
zeakd noive.
>51t6 okuluma nene anupakd uto noiko, anigiake, hogai napa lanogo ive liki liaka niaté
nene gihila zeaka noive.
56 Lekeza sozald vegendise, mikasimini mogona gona milika ité okulumalimini mogona
gona milikd iakd niam0za, itinasa gamena oko moloko noumomamini mogona nanamu
gili vevesisa amave.

Goni ogetative ameku molozo
(Mat 5:25-26)
571t lekezatini nene mogona makd hee lo noitimolda nanamu gona milisd amave.

* 12:50: Mak 10:38  12:53: Mik 7:6

58 L4 niake, ve makolimo goni ogetanogo goni numutoka gelémoko novoko goni napa
ale heleaka veld gelémoko noviko, gapoloka mako niviki mulunagu hulu itive loko
netd mako amitanize. La amoko aminagi aleloko gopa hanuva goni ale heleaka ve
noitoka anititanimoé nene, goni napa ale heleaka ve nenémo pilisi vetini kigizaku gelémo
molokiko naga numuku ahuligimikataze.

59 Neza lamand lo nogumuve. Zunigu nagd numuni napagu minokoko lihimakdmini
meinavda koma napa apaso asu amitanimo nene, dminagll ahulogimikiko mino-loko
voko minanogo ane, loko lo kimimo.

13

Tolova ikatave liki likigika ali viligalo

1 Amina gamenald nenelé mina vegenda lugdate Galilaia vegena makolitini gakolda
nene Izesuni l4a liki li amemo: Keza Omasimini guguni gizi namego, Pilaté nene kepele
nahulake Omasimini guguni gizi ame netalimini golanigi kei golanigi ale gopdnapa imo.

2 1Liki li amikago, eza konotd aleko l4a loko lo kimike limé: Galilaia vegenakuti 14
iki hele vegenalitini lihimavdini napa napa nego 14 iki kemeni vami gapo vikave liki
nigelehe.

3 L4 oko nomive loko lo nolukumuve. Lekelisi amindminiki likigika ali viligamitamé
nene, lekezagi 14 ikigd tolova inigave.

41t6 Siloama apatoka numuni napa makd nene lemeko akake vegena 18 kepele hilim¢é
nene, Zelusalega mina vegenakuti 14 iki hele vegenalitini lihimavaini napa minamole
liki nigelehe.

5> La oko nomive loko lo nolukumuve. Lekelisi &mindminiki likigika ali viligamitamo
nene, lekezagi 14 ikigd tolova inigave.

Zuta vegenalite kigika ale viligamosd nenémini anoza gako

6 Loko loake, Omasimo Zuta vegenakumu goselé apilikumu anoza gaké mako laa loko
limo: Ve makolimo nene gohuna za mako zuhd oake, minake, alika ake gihilamu vitaga
imo. Oko dnigam0 nene gihilda nomigo,

7 miku hozald véa lda loko lo amimoé: Anigozo, melekeni losive makole oko novigo
imane gohuna zamini gihilda liginogo umoza, gihilda nomive. Mikasi nogozda hanu-
vamu ale asu okatize, apele ahulozo.

8 Loko lokago, miku hozalé vemamo l4aa loko lo amike limé: Goloha venemaka, itina
meleketé mogonauka hoza aleko mikasi ale viligokinake, pulumaka izatini ase mako
nene molatove.

914 okugo, alika kilisimasil6 nene gihila zitimé nene, lamanad itive. Gihila zemikoma,
apelezo loko lokako, apele ahulatove, loko live loko Izesu limo.

Holisigu helisala zova zi vend alémo zokamo

10 Holisi makoku Izesu nene moné numuku iteake moné gaké lainim-oketamo.

11 L4 noigo, vend mako minamo nene holosi maké agikagu noigo melekeni 18-ia oko
novigo neta napa gizaleko minoaka imo. La noike, helisagi zova zekago, hee loko ote
minamitima imo.

1214 noigo, Izesu nene dnigoake, gakd napaguti lda loko lo amimo: Vena geza givisi
netd apasogimikuve.

13Loko nolike vendmdamini gotolald agizanitunu ndnohd zetago dminasitd litd oko dmina
vend nenémo ote vevesoake Omasi agepoka limo.

14 * L4 noigo, moné numuni gizapa ve napamo holisigu Izesu alémo zokakumu
mulunagu golesa geleake, aminalé mina vegena ldalokolo kimimd: Hoza aleaka gamena

* 13:14: G4 20:9-10; Gapo 5:13-14

nene 6-asi nenazo, livisi vegena lelémo zokative liki nigilikima nene holisi gamenagu
amiki hoza gamenagukd alo.

15 Loko lokago, Guivahanimo lda loko lo amimo: Lekeza sozald ve genezatini losigi
minamo neneta, holisigd nene pulumaka izatini numukau viiki nagami natave liki toki
iza pulumaka izatini nene hoza aliki vinasiki kilimiki viaka niamo neve.

16 1.4 onoinazo, Zuta venama imane nene Sata alémo golesa okago, noigo, melekeni 18-
ia oko vimo nene avisi netalimini mogonda nene holisi gamenagu apasotatoma etamihe.

17 Loko noligo, gala veva nenetini kovoza napa hilimé. L4 noigo, ve vend muki keza
golivagi netd lamanalimini 1016 ikumu nene kogoliza vizeke geké lamo.

Masteti zuha netakumu anoza gako
(Mat 13:31-32; Mak 4:30-32)
18 L4 niago, Izesu lda loko lo kimimé: Omasimini avogisalé vi hilata vegend nene
nanaminiki niave. Nanetalimini amupilo ale moloko litove.
19 Masteti gihila nenéminiki niave. Ve makolimo dmina gihila ham¢é alekoko minagu

zuha imo nene goloko iteake zagitana okago, nama nenete ake izanalo numuni gemoma
neve.

Peleti lulu vizeaka netakumiui anoza gako
(Mat 13:33)
201,0ko loake, goha ldaloko limd: Omasimini lapanat6 vo holoakalda nene nanetalimini
amupilo ale moloko litove.
21 Peleti lulu vizeakd neta nenéminoko neve. Vena makolimo nene peleti lulu vizeaka
neta nene talam losigu polisigi ale gopa okago, hutili okago, peleti nene lulu vize napa
imo neve loko Izesu limo.

Gateni komagu iteakd gako
(Mat 7:13-14,21-23)

22 Jzesu nene Zelusalega vinogo noike apa komdnapagu vike, gaké lainim-oketomo
mohona noike vimo. )

23 L4 noigo, ve makolimo lo amike Guivahaninemaka, Omasimo vegena luguhako
kuguto vizitihe. Loko lokago, Izesu 1aa loko lo kimike limo:

24 Gateni komagu itinigima lekeza helisatini ali alévolé iniki ititave. Neza laa loko lo
nolukumuve. Vegena mukilite ititune liki gilitamoza, iteminigave.

25 L& niiko, numuni amelaho nene oteoko numuni gahe ze 1li okoko gahe lopena
hizekiko, lekeza hetoka otiniki gaheldé okohd ziki sele liki Guivahanitemaka, gahe
segeletozo. Liki likiko, neza lekeli dnigo hehe lamuve. Hi numutoti vegena niave.

26 Loko lo lekemekugo, lekeza 1da liki li niminigave: Gezagi makd minunike nosaneta
noko zahi nagami noko nounike, geza nene leli numute gapolo vanike numutel6 mono
gako lainim-oletanimdma neve.

27* Liki li nimikiko, neza laa loko lo likimitove: Lekeza hi apaku vegena niahe loko
gelemuve loko mota lo lekemekuve. Lekeza golesa netatokagdé mihina amo neneta alo
vilo loko lo likimitoze. ]

28* 1,0ko lokugo, lekeza dnigatamé nene, Avalahd Isaka Zakop6 ité Omasimini agepaguti
gako liakd a ve muki nene Omasimini gizapald niiko it6 lekezatini likimisele ahulokiko
heto niiki anigiiki ive nama iki miluma maluma giliki lekegepa atala iki minanigave.

29 L4 niiko, vegend ho noititokati it6 ho nolimitokati ezegalokati emegalokati iki
alegesa iiki Omasimo gizapa okimiakato nosaneta niki kogoliza vizinigave.

30* Iekeza gililo. Itina gamenal6 limiki mina vegenakuti makolite alika itiki minani-
gave. Itd itina itiki mina vegenakuti makolite alika limiki minanigave, loko lima.

* 13:27: Age 6:8 * 13:28: Mat 8:11-12, 22:13, 25:30 * 13:30: Mat 19:30, 20:16; Mak 10:31

Izesu Zelusale vegenakumii ive imo
(Mat 23:37-39)

31 Amina gamenaldisi Palisaio mond ve makd iake 14a liki li amemad: Geza imane apa
ahulokoko vozo. Agulizaki ve napa Heloté gepele hilinogo ive.

32 1iki likago, eza hoza aleloko voko ale asu okoko alika hilitikumu anoza gako laa
loko lo kimimo: Lekeza viki amina gala ameki ve laa liki 1i amikiko gilino: Itinagi azogi
mininake holosi golesa kepeleko kimisele ahuloka it6o kivisi vegend kelémo zokoka
okinake okoza hozane nene ale lutigitove.

33 L4 onoimoza, haité apa makotoka Omasimini agepaguti gaké loakd ve maké apili
hilitamo nene etamitive. Zelusalega 14 itave liki linamoma nenazo, itinagi azogi okozaki
nene neza gaponeuka vinogo nouve.

34Kee, Zelusale vegendise, Omasimini agepaguti gako liaka ve Kipili hiliké it6 Omasimo
lekelitoka hozalo kimisili vegena nene lekeza gehanitunu ahuli miliki kipili hilika iaka
niave. Neza lekeli izegipatini zuha nene okolohomo izegipala ale mulunauka moloaka
noimdémaminoko gamena gamena kelémo muluneuka molanogo oaka noumoza, lekeza
gili nimisd amave.

35* Nenemu gililo. Omasimo viselelikimikiko apatini nene gdmé numuni vizinogo
ive. Neza lo likimitove, gililo. Lekeza neni nene goha ma &ninagamiki mini-liki niviki
alika nene Guivahanimini agulizaté anitelimikane. Omasimo lusa gegimikave liki li
niminigave, loko lima.

14

Izesu agisa agizani lulu vizi netad gizali ve alémo zokamo

1 Holisi makoku Izesu nene Palisaio mond vetini kugulizaki ve makolimini numuku
iteko nosanetd noko noigo, Izesu neta ale gopa itihe liki gizapa iki minamo.

21L& niago, dminalé ve mako minamo nene, agisa agizani lulu vizi netd gizali ve nene
Izesuni avogisalé minama.

3 Noigo, Izesu nene mond mogona api-ikimiakd vegi Palisaio mond vegi loka oketake
leza kivisi vegena nene holisi gamenagu kelémo zokosa nehe kelémo zokamosa neve.

4Loko lokago, keza nene kegepa apiziake minamo. L4 niago, dmina avisi vema alémo
zokoake amiselekago, vima.

5* Vokago, Izesu l4a loko lo kimimé: Lekelikuti ve makolimini gipalahe pulumaka
izahe gale hanagu holisi gamenagu velehé limitimé nene, holisimagule lokoko ahu-
lokiko &minagd minatimo nehe. It6 lita oko geleleha oko galeguti alémo otitimo neve.

6 Loko lokago, anot¢ aliki li amemisa ama.

Nosanetato alesa molo kemeakakumu gako

7Laikago, alesa molo kemekago a vegend nene nosanetd nanigi niake, sid lamanaldal6
minatune liki niago, Izesu anigoake, anoza gako makd lda loko lo kimimo:

8 * Ve makolimo nosanetd napalé atane loko alesa molo gemekiko nookoma, sia
lamanat6 minamo. Amina nosénetaté ve makolimini aguliza nenémo gei givilegeneitimé
nene

9 alesa molo likimiti ve nenémo okoko geza imane noani sid ahulokoko imane
ve amezo. Loko lo gemekiko, geza govoza helekiko kemegesaloka ne sia golesald

minokatanize. ) L o
10 Nosanetd napald alesa miligimikikoma, geza vokoko kemegesaloka siato noako,

alesa molo gemeneiti ve nenémo okoko zogone geza kovogisaloka ne holomal6 voko
minozo. Loko lo gemekiko, nosaneta niki nia vegenalitini kovogisalo guguliza oteko
vinogo ive.

11* Ve makolimohe makolimohe ezda aguliz4 ale otitimé nene, ezda agulizala liminogo

ive. It6 ve makolimo ezda agulizala aleko lemeko molatimé nene, Omasimo ai agulizala
ale napa inogo ive.

12 Loko loake, Izesu alesa molo ami vema lda loko lo amimé: Geza nosanetd napa ale
vava nooko nene, zogoga ito gugunaka ité geza zuha itd geza numukaloka vegena it
moniini vai onoiti vegenako alesa molo kememo. Keza nosdneta napa ali vava niiki alesa
mili gimiiki, nosdnetd kemenito goha aku gimikataze.

13 Geza nosanetd napa ale vava nooko nene, gohogdé vegenaki kigisa kigizani nakeseta
vegenaki kigisa genisi ina vegenaki kogomula lika vegenaki alesa molo kemezo.

14 1.4 okako, keza niiki nene, alika goha aku nosanetd pekimi iki gimitamolda nomi-

nazo, geza gogoliza vizeko minanogo ane. La oko noako, Omasimo vegena lamanalda
hilinitakuti kelémo otiti gamena nene meinavdaa giminogo ive, loko limo.

Nosaneta napamu anoza gako
(Mat 22:1-10)

15 Nosdneta noko mina ve makolimo Izesu lda loko noligo geleake, 1da loko lo amimao:
Keza Omasimo gizapa okimiaka onoité miniki nosanetd niki minata vegena kogoliza
viziki minanigave.

16 Loko lokago, Izesi nenemu anoza gaké mako lda loko lo amimé: Ve maké nenémo
nosanetd napa ale vava inogo vegena muki alesa molo kimimo.

17 Alesa molo kemekago, nosdnetd nata gamena alitokago, nosanetatd atave loko
hozal6 veva amiselekago, alesa molo kimi vegenatoka vike lekeza alo, nosanetd mota

ale vava okave. . ] ] )
18 Loko lo kemekago, keza mukit6 vitakumu goselekaseleka lake makolimo nene laa

loko lo amike lim6: Neza mikasi mako meina hizenounazo, neneloka voko &niganogo
novuze, agulizaki vema laa loko lo amezo.

19Loko lokago, makolimo 1da loko lima: Itinasa pulumakad iza ligizani luga luga asu igo
meina hizenoumo nenazo, hanuva nitahe loko dniganogo nouze, agulizaki vema laa loko

lo amezo.
20 Loko lokago, mako nenémo lda loko limo: Neza itinasa vena alekuke nouke,

nenemule loko vaminogo uze, loko lima.

211L4a liki likago, &mina hozaléd vemamo nene goha atigind oko vike keza la gakd nene
gizapa veva aveto oko lo amekago, geleake, izapald molokago, hozalé vema laa loko lo
amike 1imo: Geza litd oko taoniloka voko gapo napagu komagu novoko nenel6 gohogo
vegena kigisa kigizani nakeseta vegena kogomula lika vegend kigisa genisi ina vegena
kelémoko ano.

22 Loko lokago, hozal6 vevamo gele ameko mohona oake okoko 1da loko lo amimé:
Gizapa venemaka, hoza gako lonetanimo mota gele alekumoza, sid maké nene hanuva

minokave.
23Loko lokago, golohd veva nenémo hozalé vema ldaloko lo amimo: Geza nene pilipili

gapolo ité mi gapold novoko neni numuku giki iki minatave loko vegena gala vizeko

kelémoko ano. . . .
24 Neza laa loko lo nogumuve. Neza goi oko alesa molo kumu vegena amanazo, neni

nosanetakuti keké naminigave, loko lo kimimo.

Izesuni dmegetoko vinogo gele vevesatuni gako
(Mat 10:37-38)
25Vegend muki nene Izesuni dmegetiki nivago, eza viligoko 1da loko lo kimimé:
26 * Mako eza nezagi minatiive lokokoma izolagini amelagini vena izegipala eza
zuhamu gelekiko itekikoma, ité ezaa minoko aleko itim6 nenemu gelekiko itekikoma

nene, itd nenikumu gelekiko lemetigi oko noikoma nene, neni izegipa lol6 oko mi-
naminogo ive.

27 Maké ezda zohota zalé apili hilinigi miluma netd gihitat